
Cан мехаланиг!

Хьо юсталур йоцу а, вайн Да волчу Далла 
дукхаезна йолу а йоI ю. ХIокху хилаза йолчу 
заманахь хьох тешна делла ду, шайх тера кхин хир 
доцу дахьийтар а, сатийсар а. Хьо, цхьана хеннахь 
сийлахьчу а, къематечу а, хIинцалерачу муьрана 
хаьржина яра. Билггал цундела кхерам боцуш деза 
а… чуьраяьлла теша а… барам боцуш сатийса а 
декхарийлахь ю хьо. 

Къуьйсийла доцу адам

«Вайн коьрта лаам бу — вайна ма-хаъара, вай, хила йиш 
йолчу кепара хиларна, иракарахIоттонверг лахар».

РАЛЬФ УОЛДО ЭМЕРСОН

Шун мацца а къийсамхой хиллий те?
Сан дагахь берг спортера дуьххьалдIа доттагIалле 
къийсам бац. ТIаккха, шайн дай-нанойн тидамна а, 

ховхаллина а тIера къуьйсуш долу, бераш а дац сан дагахь.
Cуна къийсамхочун сурт мелла а бакъдолчу низамехь 

хьалхахIуттура. Иза доттагIах я доьзалан декъашхочух тера ванне 
а воцу, довхо ву. ТIеман аренгахь иза дуьххьалдIа толам баккха 
Iалашонна бен тIаьхьаваьлла вац, ткъа къийсархочух кхоччуш вала 
Iалашо йолуш ву.

ХIун ду, нагахь шуна, аша даим а ойла йина долу дахар, цу 
къийсарал арахьа Iуьллуш хилар, карийнехьара? ХIун ду, нагахь 
шуна, ловзарна юкъара арадовлархьама, шайн эша дезаран хьашт 
цахиларх хиънехьара? ХIун ду, нагахь шуна шаьш эшийла доцийла 

хилар карийнехьара? ХIун ду, нагахь аша кепехь доцуш ойла еш 
хилла а ца Iаш, амма кхин а кепехь доцуш дехаш а делхьара?

Дуккха шераш хьалха ас книга ешнера, цу тIехь авторо дуьненан 
чаккхе, ткъа иза, вайна хууш ма-хиллара, тIеданза долуш дац, 
массанхьа херадаккхарехула йогIур ю боху (ткъа тIебаьхкинчийн 
юкъагӀортарехула а доцуш). Книги тIехь, адамаш шина дуьхьаллета 
лагершна я ойланан школашна декъалур долу хан тIейогIур ю, 
бохура. Цу тайпаначу массанхьа климат екъаяларехь мостагIалла 
долчу тобанашка, цаьрга кхоччуш къематде тIедаллалц, вовшашна 
юкъа гамо таса цхьа а мах болуш хIума дац.

Ишттачу барамера муьлхха а систематически декъадалар 
дуккха а алсам готтачу гонехь долало. Иза, чевнаш хиллачу 
адамаша доьхначу дегнашца доьзалш кхуллур болчу, цIеношна 
тIера долалойла ду. Стеган, хьекъалан а, лааман а, эмоцийн 
а дог этIош, иза цкъа хьалха шена, тIаккха бисинчарна 
чукхоссавалархьама, харц билггал бакъдерш дIадоьш болу, чIогIа 
ма-дарра болу ницкъаш бу.

Вай тоъал дика а, тоъал къона а, хьекъал долуш а, каде а, 
хьалдлуш а ду бохучу адамех кIелхьардийла хала ду. Вайна тIелета, 
вай эсала а хилла, церан сатийсаршна муьтIахьхирг хиларх са а 
туьйсуш. Амма адаман Iалам муха ду аьлча, иза, цунна дерриг 
а тоьаш цахиларх тешуьйтуш долчу, шена тIера чаккхе йоцчу 
хьийзорах кIелхьардала гIерта. Хьийзор киртиган тӀадаме кхаьчча, 
цхьаберш бухабовлу, вукхара дуьхьалонан агIо дIалоцу, тIаккха 
жоп луш бехкедарш кхисса буьйлало.

Емалдар хаалучу хенахь, вай кхечарах лаьцна дуьйцу.
Ваьш юьхьIаьржахIитточу хенахь, вай кхинаш сийсазбо.
Вайна ваьш ца дезачу хенахь, вайна кхинаш ца беза.
Вайна ваьшна талор деш хилар хаалочу хенахь, вай кхечарна 

талор дан лаарна гена дац.
Кху процессехь хIорра а хIуманах волуш ву, тIаккха цхьа а хIума 

карош вац. Амма нагахь дерриг а ПахIала аьлла ма-дарра делахь?

«Баккъалла а, суьпа хиларх вайна йоккха са йолу, нагахь санна 
вайн долуш долчунна вай реза хилахь» (1 Ти. 6:6).

Дикалла — иза Далла хетарг тIеэцаран хьуьнар ду. Иза, цуьнан 
кхечу адамашка хьажар тIеэцарца, вай Цуьнан вайга хьажар 
тIеоьцуш хиларан, маьIна ду.

Шайн синехь тоам хилар а, бегIийлахилар а хаадаларо 
тентакдовларе далор дац, амма кхолларалла мукъадоккхур ду! Шаьш 
хьийзочарах а, Iазапех а дIадерза. Цуьнан бIаьргаш вайна тIебирзина 
бу, цундела вайн вешан бIаьргаш Цуьнгахьа хьалаойийла ду.

ТIаккха хIун ду?
Шайна хьажийна долчунна тIера къийсам латторан метта... 

шуьгахь, бакъонца шун дерг каро, ницкъ гучубер бу.
Ас доIа до, кху книгано денна долчу дIасаидаран зен 

серладаккхарна тIера. Шуна цхьа а хIума дохьун доцчу, къовсамехь 
толам баккхаре гIертаран метта, суна аша тIамехь толам 
баккхархьама кечам бан луур дара. Шун синан чIогIаллина тIера ма-
дарра тIом беш бу. Дуьнен чохь шайн меттиг дIалаца хан тIееана. 
Харцо а, бунт а Iора а яьхна, шу ма-дарра муьлш ду хуур вайна.

Яйна яра, ткъа хIинца карийна

Суна жIаьлеш деза. Дукха хан йоццуш, со цIенна генахь, 
Къилбехьарчу Кореехь йолчу хенахь, тхан дукхадезнарг Тиа 
дайнера. Схьахетарехь, белхалойх цхьаммо юххе таIош неI 
дӀакъоьвлина ца хилла, тIаккха Тиас бегIийлачу цIийнан йовхо 
йитинера, колорадски шийлачу Iаьнан урамашна кхайкхам 
кхоссархьама. Цхьана бахьанийна цунна цу буьйсанна цIа дан 
некъ ца карийнера. Вевзаш воцчу лулахочо дикалла а гайтина, 
цуьнга ша волчохь буьйса яккхийтинера, ткъа Iуьранна дийнаташна 
буьйсайоккхийла йолчохь дитинера.

Тианин кочатосурга тIехь бирка яра, амма цунах пайда ца 
хиларан гергга дара, цунна тIехь гайтина йолу телефонан номер 

хIинца ширъелла дела Долччунна тIе цуьнан лицензи леларан 
хан чекхъяьллера (бехк ма биллалаш, суна жIаьлина лицензи 
цкъа бен ца кечйо моьттура), тIаккха иштта — шен цIа долу, амма 
бакъо а, ша долахь хиларан тешалла ден, иза карон гIо дойла долу, 
документаш а доцу, даггара деза долу жIаьла.

Къилбехьара Кореехь йолу со, хиллачух лаьцна хууш яцара. Сан 
кIенташа хьекъале ойла ен Тиа дар сох къайладаьккхинера, амма 
цIахь, хууш ма-хиллара, доьхна хьийзар дара. Цара массанхьа 
а жIаьла лоьхура, амма иза цхьанххьа а ца карадора. Уьш иза 
койоташа диъна хиларх кхоьрура. Эххар а, забаренна, цара 
цхьаннан хьехаре ла а доьгIна, жIаьлешна буьйсайоккхийла йолчу 
меттехь талла сацам бира.

Остин цу метте схьа а веана, Тиа гича, иза и тхан жIаьла 
хиларх тешна вацара. Хьовзам лехаро чIогIа хийцинера цуьнан 
гар, иза таьIна, гIийла гуш дара, иза хIара ган доккхадеш долчуха 
санна дацара. Иза клеткин маьIIехь, уьйриг санна, хьаьрчина, 
дерриг дегI дегош хиъна Iара. Остина иза цигахь латторна 
тIера мах дIабеллачул тIаьхьа, ткъа иза цхьана дикачу отелехь 
Iийнначунна гергга бара, тIаккха кхин а масех яккхийчу штрафех 
мах дIабеллачул тIаьхьа (схьагарехь, хан тӀехъялийтинчу лицензина 
тIера луьра таIзар деш хилла), иза юха а тхан хилла дIахIоьттира.

ЦIа а еана, сайна и дерриг а хиъначу хенахь, со дайн гIайгIане 
хилира. КIенташна тIехула а доцуш, амма жIаьлина тIехула. Тиа 
тхоьца иттех шо сов хенахь дехаш ду, хIара, иза цIера ара а дедда, 
ша юха ца дирзина, дуьххьара дерг дара. Сан синтем байра... 
хIинца стенна? Хила тарло, катарактано лагIдина те цуьнан 
бIаьрса? Я цуьнан хан тоьхна хиларо хаам бо те шех лаьцна? Со 
лоьхуш-м ца хилла те цо?

Чаккхенан жамIехь, иза хIун бахьана долуш дIадахана, бен 
дац. Иза тхан доьзалан декъахо ду, тIаккха цунна цIабогIу некъ 
бовзаран корматалла ца хиларо, и ма-дарра дерг дIа ца доккху. 
Оха иза лаха а лехна, гIуда дIа а делла, лицензин хан ях а йина, 
иза цу эхьечу клетканах паргIат а даьлла, тIаккха шен метте юха 

а деана, маьнга болчохь сан когашкахь Iуьллуш ду. Тиладелла 
леларан цхьа буьйса, иза тхайх хердан бахьана дац.

Схьахетарехь, шу кхета хир ду, ас стенна тIе даладо. Нагахь вай 
(къуьйсийла йоццуш, кхиийначийн кхачаме доцчу долахоша) оццул 
дукха шайн жIаьлешна деш хилча, хIета Стигаларчу Дас хIун до те 
вайн дуьхьа? Ша вовзаран некъа тIера хьалхара гIулч — хьо Цунна 
мила ву, кхетар ю. Яхьъян хьалхарчу дахьийтаро, Делан бераш 
долчу, вайна, Цуьнан тIе хьажар дIадоьллу.

«Хьовсийша, мел кӀоргге дезна вай стигаларчу Дена. Вайх 
Делан бераш ду аллал боккха бу Цуьнан безам. Иштта, вай 
билггал Цуьнан бераш ду. Амма дуьненна вай ца девза, хӀунда 
аьлча стигалара Да ца вевзина цунна» (1 Я. 3:1, «The Message» 
Делан Йозанийн ингалсан меттан кхузаманан гочдар).

Ойла ер вай башхачу Делан безамах лаьцна. Цо дега а дойту, 
дIа а лоцу, корта а хьийзабо. Иза гуттара хуьлучу а, Iаламечу а ма-
дарра долчунна кхоччуш бIостаналла ду. Вай цецдийлийтархьама, 
Цуьнан кIоргалла тоьаш ю. Цу тамашеначу безаман тӀаьхье ю, 
иза эцначунна совгIат санна ду, амма дуккхазза а гIолехь ду, иза 
совгIатна совгIат долу дела. Вайна кIелхьардовлар делла ду. Далла 
вай, клетки чохь дIакъевлина а долуш, динан адамийн юкъараллин 
маьIIе а доьлла, вешан холчухIоттаран хьолехь гира, тIаккха Цо вай 
кIелхьардахаран мах дIабелира. Амма Иза цу тIехь ца сецира. Цо 
вай Шена тIе а озийна, вайн лицензи карла а яьккхина, вай Шех 
тардира. (Иза, вай хIинца а бехк тIеэцале хьалха дара!) Шу баккъал 
а Цуьнан долахь ду. Шен берех долу хIорра а Цунна чIогIа деза. 
Амма цуьнца цхьаьна Цунна хIорра а башха веза.

Цхьатерраниг я башханиг?

Массо хIуманна тIехь нийсо дIахIотто вешан адамийн гIертар 
бахьана долуш, вай дукха хьолахь, Далла ваьш дерриш а цхьатерра 
дезаш хиларан марздалар зоь. Иза мел дика хеташ делахь а, 

Цхьатерра бохучун, тоъал чIогIа боху маьIна дац. Цхьатерра бохучу 
дешо, вай вовшийн хуьйцийла хиларан ойла хуьлуьйту, аьлча 
а, вай цхьана кхечуьнца хийца мегарг хиларан. И муха ду: «Вай, 
хуьлийла дац! Аса даханчу кIиранахь гипермаркетера эцначу масех 
цхьаьна долчу стаканаш юкъара сиренан бос болу цхьаъ дохийна, 
хIинца а хир дац теша и саннарш духкуш». Я сан хиламехь санна: 
«Суна итт шо сов заманахь дезна долу жIаьла, коча тесначу 
хIуманах хецаделлера. Кхераме хIумма а дац. Яха а яхана, сайна и 
саннарг эца а эцна, тIаккха и санна дезар а ду».

ХIан-хIа, сан иштта дац, тIаккха, Делан а иштта дац, аьлла, 
моьтту суна. Ас дуьйцур ду шуна хIунда.

Цкъа дийнахь со садаIа дIатевжинера. ГIуллакх стенца дара аьлча, 
суна наб маьнги тIехь а доцуш, ткъа компьютерна хьалха йолуш 
кхеттера. Сан корта дайн озийча, со сихха самаелира, тIаккха суна «т» 
элп тIехь долу бархI агIо карийра.

Цу киртигехь суна, со баккъал а яхана дIатовжа еза, аьлла, 
хааделира. Цундела, сайн когашкахь 
Iуьллуш долу жIаьла схьа а эцна, 
дIадуьйшучу чоьнна чу яхара. Наб кхеташ, 
суна Дезачу Синан шабар-шибар хезира: 
«Суна Сайн бераш цхьатерра ца деза». 
Шовкъах со маьнги тIехь нисъелира. 
Мичара еана и Далла леран ойла? Аса жоп 
далийтира: «Хьуна тхо цхьатерра дезаш 

хила деза, иштта ца хилча иза нийса хир дац».
Сан дуьхьалхиларна кхуззахь жоп деара: «ХIан-хIа, иштта дац. 

Массаьрга а цхьатерра болу безам — иза, бусталур болу безам бу, 
амма, Ас тешайо хьо, Сан безам бустийла долуш бац. Цхьатерра 
бохучун, Сан бераш вовшашца хуьйцийла хиларан маьIна ду, амма 
иза иштта дац. Сан дог дакъошна декъалуш дац. Цхьаммо а цу чохь 
кхинаг хуьйцур а вац, нехан меттиг дIалоцур а яц. ХIинца кхетий хьо, 
Суна Сайн бераш цхьатеррачу безамца ца деза, Суна шу башха деза».

КIоргге чу са а озий, кхин дIа еша. Далла вай, башха деза, 

Суна сайн бераш 
цхьатерра ца 

деза, Суна уьш 
башха деза.

цхьатерра. Теша сох, башха — иза гIолехь ду.
Нагахь шун шиъ я сов бераш делахь, схьахетарехь, шу кхета, 

къамел стенах лаьцна ду. Шун доьзалехь шолгIа, тIаккха кхоалгIа 
бер хилча, шун безам царна юкъахь бекъа цабелла. Иза тамаша 
балла алсамбаьлла. Шуьга шайн безам шайн хIорра бере бусталур 
бацара, ур-атталла гIоьртинехь а. Шен деган ницкъ бустийла ду 
ткъа? Шун хIора бере болу безам башха бу. ХIораммо а шун, дай-
нанойн безам къаьсттинчу кепара меттахбоккху. Хьаште ду, цхьа 
башха дерг цхьана берехь, тIаккха кхоччуш бIостанехьа амал 
вукхуьнгахь деза мегаш хилар. Масала, сан беран вон амал йолу 
йоI ю, иза дӀаьндарг санна, ю. Цуьнан воккхахволу ваша ву, тхан 
дуьххьарлера беран бер, иза чIогIа сема а, тидаме а кIант ву. Ас 
церан дустар ца до. Суна деза а деза, мехала а ду церан дахаре 
оццул тайп-тайпана терго хилар. Суна уьш кху дуьненахь цхьатерра 
хила луур дацара. Царех цхьаммо а вукхунал алсам меттиг дIа ца 
лоцу сан даг чохь, суна и шиъ ший а кхоччуш а, башха а веза.

Цхьабосса иштта, Делан безам бустийла долуш а, буьстина а 
бу бохург ду, амма иза кхоччуш иштта дац. Иза чаккхе йоцуш ду. 
Башхачу безамо дуккха а алсам кIоргенаш чулаьцна шена. Цхьаъ 
бен яц хьо санна ерг! Зовкхечу Августина исбаьхьа дешнаш аьлла: 
«Далла вайх хIорра а, Цуьнан кхин веза цхьа а воцчуха санна веза».

Стигаларчу Ден безам, цхьана а берана ша декъах воккхуш 
хилар хаа цадалархьама, гIайгIа йолчу дас-нанас цхьабоссачу 
декъашна екъначу, шоколадни я баьллийн пирогах тарбойла дац. 
Цуьнан исбаьхьа безам порцин контроль хила кхерам болуш бац. 
Шу кхетий, Цунна шу дуьне кхоллале хьалха дуьйна дезна, тIаккха 
Цуьнан шуьга болу безам чаккхе йолуш боцийла? Шун Цунах 
дIадоьрзийла а, дIадовдийла а, шайна жоьжахатихь мотт биллийла 
а, муьлхха а шайна тамехь долу гIуллакхаш дойла а ду, делахь а 
Иза шу дезачуьра соцур вац. (Ткъа нагахь баккъал аьлча, цхьа-
хьанна а жоьжахатехь дIавижина Iан лаьий те?)

Дала Ярми-ЯхIу пайхамарехула Шен безамах лаьцна аьлла: 
«Массо а ханна болчу безамца дезаделла хьо Суна, Исраилан 

халкъ, Аса хьоьга кховдийна Сан хедар боцу безам» (Ярм. 31:3).
Тидам белаш къамел даран кепе — иза яхана хан ю. Цуьнан 

безам — сацам бина баьлла гIуллакх ду. Цунна боккхачу безамца 
дезна шу, билггал хьо езна Цунна, хедар боцучу а, цкъа а чекхбер 
боцучу а безамца, шу мел къона ду я мел къена ду, тайна куц 
долуш ду я стомма дегI ду шун бохучуьнца дозар а доцуш. Цунна, 
шу къона а, сонта а хиллачу хенахь, дезна. Цунна шу алсамо 
хьалакхиъна а, хиндерг олийла доцуш а деза. Дела безам бу. Вайн 
Да вайга безам болуш вац — Иза Ша бу вайга болу безам.

Ден вайга болу исбаьхьа безам чаккхе йоцуш а, интимни а, 
башха а бу. Шу башха дезаш ду, башха кхоьллина долу дела.

Башха бохург, «къаьсттина, шен тайпанехь цхьаъ бен доцург», 
маьIна долуш ду, тIаккха сан безамехь долу билгалдаккхар — 
«цуьнга нийса я къийсамхой бац». Вайн Ден Шеца нийса берш бац, 
тIаккха вай, Цуьнан бIаьргаш чохь, къийсамхой боцу йоIарий ду, 
цундела вайн вовшашца къийса цхьа а бахьанаш ца дуьсу.

Хьо саннарг кхин яц!
Хьо ю хьайн хиларан юьхьиг а, чаккхе а. Массийн производствона 

кхоьллина хин йолу, кеп яц. Адамашна юкъахь копиш а яц, 
цхьатерранаш а, цхьабосса берш а бац. Хьоьца цхьа а вусталур вац, 
хьуна санна кхиниг веза, хьуна бен ца хаьа, Далла хьо санна, хьо бен 
ца еза. Цхьанна а хилалур яц, хьо санна, хьуна хьайна бен!

Дала, дерриге дуьне цецдаккхархьама, башха шун ДНК а 
кхоьллина, къайлаха шу дан а дина. Цунна шун дог муха хир ду 
дагадеана, Иза шун делакъажаран архитектор а вара, шун озан 
мукъамаш а вара, Цо, шух лаьцна уггаре гIоли долчух а, серлачух а 
ойлаярца, шун дерриге амалш а кхоьллина. Иза шун дай-наношца 
цхьаьна шун дуьххьарлерчу делакъажарна воккхавеш вара, тIаккха 
ховхаллица шун дуьххьарлерчу гIулчашка а хьоьжура.

Цу ховхаллин а, лерринчу гIайгIаллин а бахьанехь шун дахарехь, 
Цуьнан безам башха гойту, дуккха а агIонаш ю. Цо къаьсттина 
агIонаш а, похIманаш а юкъадехкина цхьана пакета чу, аьлча а, 
Цуьнан йоI йолчу, хьуна чу. Цунна, хIора амал долччул гIолехь хьан 

зударийн кепехула гург хилар, хаьара.
Цунна хаьара, ахьа Иза гучувоккхур вуйла, уггар дика йоI санна 

Цуьнан долахь а хуьлуш. Билггал цундела хаьржина Цо шуна 
зударийн тайпа. Дайшна а, йоIаршна а юкъахь чIогIа ховха зIе ю.

Цо шу кхуллучу хенахь, шух лаьцна бен ойла ца йора... Шу 
Цуьнан зовкх ду.

Иза, нагахь шу лекха а, лоха а, Ӏаьржачу аматехь я кIайн 
хиллехьара, шу гIолехь хилла хирг цахиларан маьIна ду.

Иза иштта, нагахь хьо боьрша стаг хиллехьара, Цо хьох тешна 
битина безам гIолехь лелориг хир яцара, бохург ду. Далла Шен 
йоIарий Шен кIентел кIезиг ца беза. Цунна уьш цхьатеррачу 
безамца ца безаш болчуьнга терра. Цунна божарий а, зударий а 
башха беза. Тарло, бераллехь шуьга бохуш я ур-атталла тӀечийхаш 
хилла хир бу, тхо кIанте сатуьйсуш дара, ткъа дуьнен чу хьо елира, 
бохуш. Хила тарло, хьуна хьайна божабер хила лаьара. Амма 
хаалаш, Далла иза цкъа а ца лаьара.

Вайн Да, аша дуьххьара са даьккхинчу хенахь, тIаккха шераш 
дIадевлча маликаш Цуьнца цхьаьна гIаддахана, шу юха дуьнен 
чу девллачу хенахь, Цуьнан йоIарий а хилла, Синах дуьзча, 
воккхавеш вара.

Исбаьхьа ду езарг, хьоьца цхьа а ларамазе дерг дац.

Эмгарш боцу, йоI

Цу дерригенан хIун маьIна ду? Иза, вайгахь массаьргахь а 
бусталур боцчу а, кхачалур боцчу а безамал цхьа алсам дерг ду, 
бохург ду. Шун маьлхан кIеларчу меттигах къийсам латто ца деза, 
Цуьнан безам баккха ца деза. Цхьаьнгга а хьо юьстахъяккхалур я 
хийцалур яц... Хьан эмгарш бац.

«Сан хьоменаш! ХӀинца вай Делан бераш ду, амма кхул тӀаьхьа 
вайх муьлш хир ду цкъа хӀинца а дӀа ца делладелла вайна. 
Вайна хаьа, Дала леррина Къобалвинарг веанчу хенахь, вай а 
Цунах терра хир дуй, Иза Ша ма-варра вайна гун волу дела. 

Иштта Цунах сатийсар долуш Ӏаш волчу хӀораммо а ша цӀанво, 
И санна цӀена хилархьама» (1 Я. 3:2, 3, «The Message»).

Цхьаьна вайна, ваьш долуш дерриш, ткъа, безам баккха а, кхинаш 
тIеэца гIертарехь а, цхьа кхинаш а доцуш, муха хила деза карийна. 
Вай ваьш кхечаьрца дустар сацор ду, дустаро иракарахIиттор ца 
дохьу дела. Дустаро вай Iехадо, ткъа вайгахула дерриге адамаш а. 
Хьашт дуй те дустаран а, къийсаман а, нагахь вайн мехалалла а, амал 
а хадам боцуш вайн чоьхьарчу башхаллица дихкина хилча? Вай 
ваьшна дассадалар бен дийр дац. Хьо, къийсархой хуьлийла доцу йоI 
ю, хьайца серло йолу, хьайх тераниг йоцу, кхечу цхьаннан а доцучу 
тайпана, хьуна башхачу агIор тIеман гIирс белла йолу.

«Иштта вай а, ваьш дукха делахь а, Дала леррина 
Къобалвинчуьнца а долуш, цхьа дегӀ ду, ткъа вайх хӀора а цу 
дегӀан вовшахтоьхна меже ю. Вайна хӀоранна а, Дала шена 
деллачу дикане хьаьжжина, похӀма делла. Делера болу 
хаамаш баран похӀма хьайна деллехь, иза дӀакхехьа, хьайн 
долчу тешаре хьаьжжина» (Рим. 12:5, 6, «The Message»).

Дезачу Йозанашкара кху меттиго, адамашна къийсамхой боцуш 
даха новкъарло еш долу, ши коьрта сиз гойту: куралла а, хьагI а. 
Къийсамхой боцу, йоIан башхалла, хьо хIинца хьайн меттехь ю, бохуг 
дац. Иза, Дала леррина Къобалвинчун дегIаца, аша кхочушъян езачу 
мозаикин дакъа а, функци а хиларан, маьIна бен дац.

Куралло вай ДегIах генадоху, вай бисинчарна тIехула вуно дукха 
лакха ойу, ойланаш даг чу а туьйсуш, 
иштта а бохуьйтуш: «Сан дакъа — уггаре а 
коьрта ду. Со суо сайна тоъал а, лараме а, 
кура а, сийлалле а ю».

Вукху агIор, хьагIо Дала вайна елла 
йолу роль тергал ца ян марздо, вайн 
задачаш лахъечу хенахь. ХьагIо боху: «Ас 
сайн роль а, дакъа а мехала ца до, сайна 

Цхьаьнгга а хьо 
юьстахъяккхалур 
я хийцалур яц... 

Хьан эмгарш бац.

хьо новкъара а ваьккхина, хьан меттиг дIалаца лаьа дела».
И ши агIо — Iожаллин туьран ира йистош ю, уьш адамашна Iитта 

а, оцу я вукху тобанашна шайн функци кхочуш ца яйтархьама а, шайн 
меттиг дIалацархьама а кхоьллина ю. Наггахь мостагIчо шина а ирачу 
агIонах пайда оьцу Дала леррина Къобалвинчун ДегIана чохь божаршь-
на тIелетачу хенахь, царна къийсамалла а, гендерни куралла а даг чу а 
туьйсуш, ткъа зударий гендерни хьагIах боьзна хила хийца а беш.

Ма-дарра доттагIа хилахьа тхуна массарна а, хьуо ма-ярра 
йиса а юьсуш. Делан йоIарша башхаллах марзо эца а, тIаккха, 
«алсам» хилархьама, «массо санна» хила гIерта я къийсар дечуьра 
совцаран хан тIееана. Аша шаьш шайх къайладохучу хенахь, аша 
кхечарна шаьш ца лара бакъо ло. Адамашка даим а тардина дерг 
а, копи а оригиналах къастало. Ур-атталла царна иза гур дацахь а, 
царна иза шун дешнийн а, леларан а, куьцан а даггара цахиларехь 
хаа а лур ду, хезар а ду. Масалин лорх леларна а, копи ярна а 
юкъахь йоккха башхалла ю. Цундела ду, шу цхьа кхин дерш хила 
гIертачу хенахь, аша доза тохар бен схьа цаэцар. Дахар, шена чохь 
жоьпийн масех вариант схьахьеечу, тестах тера ду, царна юкъахь 
нийса доцурш, шун метта кхечара хоржуш дерш бен хир дац.

Вешан башхалла охьатаIочу хенахь, вай Делан безам хилар 
тергал ца до. Суна чIогIа луур дара, шу, аша шайн куьцан долччул 
кIезиг гIайгIа бан дезаш хиларх, кхетар. Дуккха а долчу адамаша, 
цара шайн башхалла духаран а, прическин а, бижутерин а, 
макияжан а чомехула гойту, аьлла, ойла йо. И арахьара элементаш 
— аксессуараш бен яц. Уьш, шу ма-дарра муьлш хиларан, кIорггечу 
довзийтарх гена ду.

Билггал бакъ дерг стенца ду аьлча, шун шайн куц хуьйцийла ду, 
амма шайн башхаллех кхета а ца кхеташ.

ДIаса а хьоьжуш, даим а хийцалуш лаьттачу юкъараллин ойлане 
ваьшна шен васташ а, дагадаьхкинарш а тIедахка ца магорхьама, 
ткъа уьш харцонца тардарал сов хIума дац, хан яйа савцур вай. 
Дала ваьшна чудиллинарг, дерриг а тешна хиларца тIе а оьцуш, 
башхалле гойтур вай.

Шу хьенан ду?

Сан, шу хьаьнца уьйр йолуш ду, хаа ца деза. Сан шун дай-
нанойн а, аша доьшучу школин я аша болх бечу компанин а, 
цIераш йовза ца деза. Суна, шу мехах паргIатдахархьама, Шен 
дахар дIаделла Волчун цIе бен хаа ца лаьа. Амма нагахь шу, 
Цуьнан сагIа цу схьаэцарца бен доза тоьхна дац аьлла моьттуш 
делахь, шу дуккха долчух ца кхета. Цунна шу карийна, амма цул 
тIаьхьа дуьххьалдIа цIан а дина, шу хиллачу охьа ца дехкина. Цо шу 
хьалаайина. Цо шуна Шен бакъахьаралла делла.

Алийша, хуьлийла иза ур-атталла шун деган шабар-шибарца: 
«Со Цуьнан, ткъа Иза сан ву».

Шун абаден Ден бен бакъо яц шун цIе яккха. Шун нанас шу 
чу а хьарчийна, кийрахь а лелийна, хьала а кхиийна, амм шун 
Стигаларчу Дас шу дага а лаьцна, кхолла а кхоьллина, дахаран 
садеIар а делла. Хьо яйна йолчу хенахь, Цо, хьо юха а Шен ю аьлла, 
цIе яккхархьама, цIанйина хьо. Вайн хан кхузахь чекхъен йолу, де 
тIедогIур ду; Цо вайIх хIорра а денвийр ву, тIаккха, вайн лаьттара 
дахар, стигалшкахь та а делла, вайн Iаламан кхачамалле кхочун 
долу, хIу бен хилла ца хиларх, кхетар ду.

Дахаро тахана шаьш миччанхьа даладахь а, кхетийша, 
киртигаш а, меттигаш а, хьелаш а даим а хийцало. Кхолламан 
харцхьараллийн юкъахь уггаре кортаниг — шу муьлш ду а, хьенан 
долахь ду а, хаар ду. Кху коьртан юьхьенгахь аса сайна дукхадеза 
Раль фан Уолдо Эмерсонан дешнаш далийра: «Вайн коьрта лаам 
бу — вайна ма-хаъара, вай, хила йиш йолчу кепара хиларна, 
иракарахIоттонверг лахар». И цхьаъ-м ву бохург ван а ву Дела. 
Цуьнан хиларо а, Цуьнан дерриг гIуллакхаша а иракарахIиттадо. 
Кхоллархочо исбаьхьа кхоьллина дерриг а вайна гуш а, хезаш а, 
кхоьллина дерг санна, девзаш а долу, вай Шен делаллин ма-дарра 
долчуьнца цхьаьнатохархьама. Цо Шен КIант вахийтина, вай Цуьнца 
юкъаметтигаш меттахIиттаярхьама. Вай билггал муьлш ду бохучу 
агIонгара и сийлаллин вовшахкхетар хилла доллушехь, вуно дукха 
адам ду дахарехь башха коьрта йоцучу агIонашка хуьлийла иза 

дечу гIуллакхан кепе, шайн бахаме я ур-атталла шайн уллорачаьрга, 
безначаьрга, шаьш муьлш ду бохург билгалдаккха магош долу. Атта 
схьадаккхалун долчуьнца ша тарвар, сонталле ма-деца. Болх хуьйцу, 
карадерзарш дойу, хIуманаш йойу. Ур-атталла уггаре а юххера 
юкъаметтигаш а йохийла ду. Шун бахам а, болх а, гонаха долу адамаш 
а хийцаболийла ду, амма долччул а мехала дерг, аша дойун доцу, — 
шу ма-дарра муьлш ду а, тIаккха, шу долахь долу, Кхоллархо а, ду.

Нагахь шуна шаьш стенга доьлху а бен ца хаахь, аша шаьш 
новкъахь дойург хиларан кхерам бу. Нагахь шуна шаьш стенна 
тIекхайкхина ду бен ца хаахь, шу, цу Iалашонна тIекхиархьама, 
компромиссе гIойла ду.

Цу кепара, шира хаттар кхоллало:

«ХӀун до кху дуьненах, нагахь санна цо шен са дайинехь? ХӀун 
до дерриг а дуьненах, нагахь стага шен са дайина хилча?» 
(Мат. 16:26).

Шаьш муьлш ду хаар, дуккхазза а мехала ду, шаьш мича доьлху 
хуучул, тIаккха ур-атталла, шаьш хIун дан хьуьнар долуш ду, хуучул 
а. Дела шун Кхоллархо волу дела, Цуьнан шу муьлш ду ала хIума 
ду. Шу муьлш ду, бохучу, хаттаро, шена чохь, шу муьлш хилла 
дIахIиттийла ду, боху, довзийтинарг чулоцу.

Шу муьлш ду?

Цу хаттарна жоп далархьама, аша динчуьнга я ур-атталла 
шу стенах чекхдевлла а хьовса ца деза. Шайх шайн балхаца 
я доьзалан хьолаца долчуьнца мах ма хIоттабе — марехь яц, 
дIасакъаьстина ю, марехь я цхьаъ тIехьийзош ю. Къамел Facebook-
ан машанехь статус карлаяккхарех лаьцна дац. ХIара жоп сан 
дуьхьа а, тIаккха ур-атталла церан дуьхьа а дац.

Суна, шуна шаьш муьлш ду, хаа лаьа.
Вай кхин дIадахале хьалха, ручка схьа а эций, бIаьргаш дIа 

а хьаббой, Кхоллархочуьнга, Цо шун дуьхьа дагадахкийтина 

долчу башхачу аматех лаьцна, шабар-шибар дар деха. Безаман 
а, мехалаллин а дешнаш дIаяздан ма кхера. Царна чохь Цуьнан 
шуьга хьажар гойтуш ду. Совца а совций, довза. Ас хала дерг доьху 
шуьгара — Цо меллаша шайга аьлла долу, кхо дош я дешнийн 
цхьаьнатохар дIаяздар. Чекхдевлча, хийрачийн билгалдахарш дIа а 
теттина, Дала шух лаьцна бхург хезначу мутрера долчу, ддешнашка 
ховса. Хила тарло, шу, аша хIоттийначу списко жимма цецдоху. 
Хила тарло, шу шайга иштта ца хьаьжна хIинца дукха хан ю?

Шу тешо лаьа, Дала цкъа а Цуьнан Дешаца цхьаьна ца догIург эр 
дац. Дезачу Сино, Делан Дешо къастош дерг, дендо. Вайгахь Делан 
Йозанаш ду, амма вай уьш дешна а ца Iаш, ладогIа а деза. «The 
Message» Делан Йозанийн гочдарехь яздина ду, «Далла баркалла 
олуш хила деза» (Iеб. 12:28). Со тешна ю, Довзийтинарг книги тIехь 
ворхIазза айина долу хаттар, вайна тIекхайкхар дуьсуш ду тахана:

«ДIадиллина дуй те шун лергаш? ЛадогIийша. Сино Динан 
тобанашкахула хьоькхучу Механ Дешнашка ладогIийша» 
(Довз. 2:7, 11, 17, 29; 3:6, 13, 22, «The Message»).

ХIара хаттар ворхIазза юх-юха олуш ду Делан Йозанийн цхьана 
книги тIехь, кхузара догIу, иза чIогIа мехала ду... Цу гIуллакхо,  
ур-атталла сема волчу хенахь а, сан лергаш дийшина хуьлийла ду, 
бохучу, ойланна тIевалаво со. Ас чIогIа сатуьйсу, кху книгано шун 
лергаш дIа а диллина, ладогIуьйтур ду цаьрга.

Вайн, хезаш ала а аьлла, Делан аз хозийла ду. Ткъа нагахь 
вай Деза Са, ваьш Иза вистхуьлуш вац аьлла, сацам бина болчу 
вайн дахаран агIонашка ала кхайкхахь, хIун хуьлийла ду? Аша 
Цунна шайца шаьшшиъ волуш ала могуьйтур дуй? Делан шун 
доттагIаллах а, браках а, доьзалх а лаьцна ма-дарра олийла дуй 
те? Вай хIинца вешан къора лергаш Делан дIахьедаршна кIел дахка 
марзделла ду, оццу хенахь, Иза юза лууш волу, кхин агIонаш тергал 
а ца еш. Дерриге Дала леррина Къобалвинчун ДегIан чохь хазар 
цхьацца долчу адамийн Деле ладогIа сацамашна тIера долало. 
Хазархьама, вешан лергаш дIаделла даьхьар дуй те вай?

Вайн, Дала ваьшна делла долчу, башхачу хьажийна хиларх 
шеко хилийта магадойла дац. Иштта хилча, дерриге вайга деллачу 
похIманашка вай шеконца а, кхерарца а, дераллица а терго йийр 
ю. Далла, цхьана а хиламаша а, хьелаша а, цхьана а киртигаша 
а, яханчу хенара цхьана цIераша а вай билгал цадахархьама, 
вайн ма-дарра дерг цIандан а, меттахIотто а, хийца а лаьа. 
ХIаъ, нисдаларша а, критикас а, тайп-тайпаначу хиламаша а вай 
карладохийла ду, церан вайн дахаран дикаллина Iаткъам бан 
ницкъ бу, амма дахаран субстанци кхечуьнгахь ю — иза Делехь ю.

Дала даггара лехара шу, Цунна шу башха деза дела а, аша 
Цуьнан кхечаьрга болу безам башха гойту дела а. Вай ма-дарра 
Делан бераш санна хилар долоран маьIна бен дац, иза, Цуьнан 
берех хIорра а ша кхоьллинарг хилла дIахIоьттича, цхьа дуккхазза 
а алсам дерг хилла охьаIенар ду. ХIорра а ша каро а, хийца а 
гIертачу дуьненахь, Дела Ша дагадаийтинарг чекхдоккхуш ву. 
ХIара книга — Цунна тIаьхьахIиттарна кхайкхам бу... Цуьнга шу 
дIаделладалархьама!

Хьесапдарна хаттарш

1. Шу стенга доьлху бохучул, шу муьлш ду хаар мехала стенна ду?
2. Башха бохург, цхьатерра я изза бохучул гIолехь стенна ду, 

даре дейша?
3. Шайца къийсар долчу масех зудчун цIераш яха, шу шайн 

долу индивидуальни хилар, Далла шу дезар а аша тIеэцар, 
лачкъийна болчу?

4. Шаьш дечу гIуллакхах ца хьакхалуш, шаьш категоришца яздан 
хала дуй те? Нагахь иштта делахь, стенна?

5. Дала шух лаьцна хIун боху?

Вайн Дела къуьйсийла доцуш ву

«Кхузахь яздина долу дешнаш — иза юкъара кхетамаш 
бен дац. Аша уьш, шайн зедаларехь а теллина, шайгахула 
чекхдаха деза».

ЗОВКХЕ АВГУСТИН

И саннарш бац

1980-чу шерийн чаккенехь, «Интегрити мьюзик» компани тайп-
тайпаначу пачхьалкхийн а, континентийн а Iамалъяран мукъаман 
керстанийн Iамалъяран мукъамийн таллам бан а болийна, вайна 
Къилбаседийрчу Америкехь хьалхахIотто йолийначу хенахь, сурт 
хийцадала доладеллера. Тхан доьзал хIора баттахь сатохар доцуш 
керлачу кассеташка сатуьйсура (хIаъ, со хIинца оццул къена ю) 
подпискица, тIаккха чаккхе йоцуш ладугIура цаьрга. Уггаре а 
безаме йолу трекаш оха оццул сих-сиха юхахьийзайо дела, сан 
гезден майра цIа а вогIий, цаьрга ладугIучу хенахь, мукъамера 
ерриге леррина лекхийтина а, дIаязйина йолу акценташ 
схьалацалуш ца хиллал хуьлура. Къаьсттина тхуна массарна а 
«Йоккхае, Африка» цIеран кIел йолу сборник тамехь хетара. Суна 

тIех дика дагадогIу, сан шолгIа кIант Микки-Маусан сурт тIехь 
долу пижама юьйхина а волуш, говр-гаьнгали тIехь техкар, цуьнан 
дашочу басара месаш массо а агIор лестара, тIаккха цо цу эшаран 
дешнаш лоькхура.

Эшарех цхьанна чохь къилбаафрикера хастамбаран тобанан 
баьччано даггара дешнаш олура: «Хьо цхьаъ ву иштта!»

Цхьана а секундехь техкар доцуш, сан кхо шо долчу кIанта, 
нийсса африканцах тарлуш, хIоразза а и эшар йолчу хенахь, 
нуьцкъала мохь хьоькхура оццу дешнийн.

Цкъа Остин, суна хьалххе дуьйна ган дезаш долчу, хаттарца тIе 
веара суна.

«Нана, Дела цхьаъ стенна ву?»
Со кхетош кхето гIоьртира цунна, гIуллакх Дела цхьаъ хиларца 

дац, ткъа стенца ду аьлча, Иза — цхьаъ ву ишттаниг.
«Дела цхьаъ ву» бохург дац, вай цхьалха а, сингаттаме волчу а 

Далла гIуллакх деш ду бохург. Нийсса иштта «Цуьнца юххехь цхьа а 
вац» боху дешнаш, цхьанна а Цунна юххехь хила ца лаьа, бохург дац.

Вайн Дела, вайга партал сатийсархьама а, хьежархьама а 
вац. Цо дерриг а билгалдина, тIаккха хIинца, Цуьнан бераша 
Цуьнга ерриге истори кхоччуш шайна гайтар доьхучу хенахь, Шен 
чекхдаьккхинчу гIуллакхехь, воккха а веш, садоIуш ву.

Иза хьалаайина а, сийлахь а ву, амма иза, И цхьанхьа арахьа а 
волуш, вайга хьоьжуш ву бохург дац.

ДIадаханарг а, долуш дерг а, хин дерг а, Цунна гучохь ду, Цунна 
хьалха чаккхе го, тIаккха дерриг а керланиг доладо, цхьа хIума чекх 
ма-даьккхи.

Вайгахула Цунна чоьхьара ара хьажа лаьа, Цунна вайн бIаьргаш 
оьшу дела а доцуш, амма вайна Цуьнан гар оьшу дела.

«Сийлахь-везачу Дала» Дела, вай лекхачух лаьцна довза 
хьуьнар долчу, дерриге хIуманал лекха лаьтташ хилар яздо. 
Хиллачу довзийтарх назмаалархо вегоро дIалаьцна вара, цунах 
лаьцна Забуран 95-чу назманехь яздина ду:

«Керла йиш лакха Везачу Элана, дерриг а дуьнено лакха Цунна. 
Эшарш лакха Везачу Элана, хастам бе Цуьнан цӀарна! Де дийне 
мел дели, Цуьнан кӀелхьардахар кхайкхаде. Къаьмнашна юкъахь 
Цуьнан сийлалла дӀакхайкхае, массо а халкъашка Цуьнан 
тамашийна гӀуллакхаш дӀадийца. Сийлахь ву Веза Эла, Цунна 
хастамаш бан хьакъ а ду. Массо а деланел а Шега болчу ларамах 
бузуьйтуш ву Иза. Кхечу къаьмнийн массо а деланаш – цӀуш 
бу, ткъа Везачу Эло стигалш кхоьллина. Цунна гонах паччахьан 
сий а, исбаьхьалла а ю. Цуьнан деза цӀа ницкъах а, сийлаллех а 
дуьзна ду.Къаьмнийн доьзалш, Везачу Элана хастамаш бейша! 
Везачу Элан сийлалла а, ницкъ а кхайкхадейша! Везачу Элан 
цӀеран сийлаллина лерина кхайкхамаш бейша! СагӀанаш а 
дахьаш, Цуьнан цӀийнан керта дуьйлийша! Везачу Эло Шен 
возалла гойтучу хенахь Цунна суждане гӀойша. Дерриг а дуьне, 
дегаде Цунна хьалха!» (Заб. 95:1-9).

Дезачу Йозанаша юх-юха а тайп-тайпаначу дешнашца изза 
хаттар хIоттадо: «Мила ву Сийлахь-везачух тера?»

Иза, вайна ловзарна хIоттийна, жоп ца доьху хаттар дац. Иза, 
чIоггIачу жоп аларца юхахезаш долу, дахаре мехала хаттар ду: 
«Цхьа а!» Цу Цуьнан сийлаллех лаьцначу чIагIдарна вайн жоьпо, 
вай, Делан вайна дерг я тIеоьцу, я кхетамаза дIатотту, бохучу 
хьоле хIиттадо. Шуна, ша Сийлахь-везачух терра хиларан сурт 
хIоттийна, цкъа цхьаъ хилла хилар хаьа. Иза маликийн эла вара, 
дуккха а долчу маьIнашкахь кхоьллина долчун таж а дара иза. 
Вайна иза иблис санна вевза, амма хIетахь цуьнах Люцифер 
олура, Iуьйренан седа а, коьрта малик а, коьрта Iамалйийриг а. Цу 
даржехь хьоьжура иза Делан сийлалле, тронни зала чохь Цуьнан 
сийлаллина гергахь а лаьтташ. Яхьазкхиал пайхамаро иштта яздо:

«Адаман кӀант! Велха Цора-гӀалин паччахьна, цуьнга дӀа а 
ала: „ХӀара боху Хьалдолчу Эло: ‘Хьо кхачамаллин кеп яра, 
хьекъалаллех вуьззина вара, хьо уггар хазаниг а вара. Хьо 
Делан Ӏедан-бешахь вара, хьан бедарш тайп-тайпанарчу 

дезачу тӀулгашца кечйина яра: рубинца а, топазца а, алмазца 
а, хризолитца а, ониксца а, ясписца а, саппирца а, карбункулца 
а, изумрудца а. Церан гураш хьуна тӀехь говза а, хаза а деших 
дина дара. И дерриг а хьо кхоьллинчу дийнахь хьуна кечдина 
дара. Хьо къобалдина каруб-малик дара, Ас хьо гӀаролхо санна 
хӀоттийнера. Хьо иштта Делан безачу лам тӀехь а вара, цӀе 
санна, лепаш долчу тӀулгашна юкъахь а лелара хьо. Хьо цӀена 
вара хьайн некъашкахь хьо кхоьллинчу хенахь дуьйна, хьуна 
чохь зулам карадаллалц. Айхьа леладо шуьйрра йохкаэцар 
бахьана долуш, хьо къизаллех а вуьзна, ахьа хьайх къинош 
а летийна. Ас хьо боьха хӀума санна, Везачу Элан лома тӀера 
чукхоьссина. Ас дӀалаьллина хьо лардеш хилла долу каруб-
малик, цӀе санна, лепаш долчу тӀулгашна юккъера дӀалаьллина 
Ас хьо. Хьан хазалла бахьана долуш куралла йоьссина хьан даг 
тӀе, хьайн дозалла бахьана долуш хьекъалалла а хӀаллакдина 
ахьа. И хӀума бахьана долуш Ас хьо лаьттах тоьхна, паччахьашна 
хьалха хьо юьхьӀаьржачу хӀоттийна Ас» (Яхь. 28:12-17).

Дала иза исбаьхьа кхоьллинера, кхоччуш хьекъалалле а, 
куьцаца а, хьуьнаршца а кхачамалле а волуш. Хила мега, цхьана 
киртигехь цуьнан Iамалъяр ницкъехь малделла хир ду. Хила 
тарло, иза воккхаверехьа дирзина. Цуьнан къалаторан некъ 
къаьсташ бац, амма вайна, и сийлахь а, хьекъалалле а кхоьллинарг 
Кхоллархочуьнга къийсамхочуьнга санна, хьежа доладелла. 
Iамалъярехь, Дела воцчохь вай цхьа а дац, аьлла, нийса кхетар ду. 
Иштта яздо иза ЕшаI-ЯхIус:

«Стигалара охьа ма воьжна хьо, Ӏуьйренан сирла седа! 
Дитт санна лаьттара ма хьаькхна хьо, хьалха халкъаш эшош 
хилларг! Хьайн дагахь ахь бохура: „Стигала хьала а ваьлла, 
Делан седанел а лакхадоккхур ду ас сайн гӀант, къилбаседанан 
йистехь болчу деланийн кхеташонан ломана тӀехь охьахуур 
ву со. Стигалан Ӏаьрчашка хьала а ваьлла, Веза Воккхачух 
дӀатарлур ву со“» (Еш. 14:12-14).

Цуьнга ша Веза-сийлахьчух терра ца даделира... цуьнга ша 
хIаллак бен ца даделира, тIаккха Люцифер, Iуьйренан седа, 
иблис хилла дIахIоьттира — харцлуьйриг. И хIаллакьхилар цуьнан 
даг чохь доладелира. Иза кхачамаллехь дIадоладелира, айпе 
чекхделира. Вай дуьнен чу довлуш дуьйна телхина а, кхачамалле 
а дац, амма Дала леррина Къобалвинчуьнца лакхара дуьнен чу 
довларан бахьанехь, вай дийна а, кхачамалле а хилла дIахIиттина. 
Куралло адам шена текъа бертадоуьйту, муьтIахьхиларо куралла 
а, ша шен везар а васхалера дохочу хенахь. ЕшаI-ЯхIуна Веза Эла 
гинчу хенахь, цунна шен кIорггера хIумма а цахилар гира.

«Ас элира: «Къа ду сан! ХӀаллакьхили со! Сан бага цӀена яц, 
цӀена баганаш йоцучу халкъана юкъахь Ӏаш а ву со, ткъа сан 
бӀаьргашна гина Паччахь, массо а ницкъийн Веза Эла» (Еш. 6:5).

Цуьнан ладам боцуш хиларо Дала гIайгIа бар гойту, цкъа мацаха 
шена тIехь Люцифер лелла волчу богучу кIоранна юкъара цхьаъ, 
ЕшаI-ЯхIуна беара.

«ТӀаккха цхьа сирап-малик суна тӀедеара. Морзахца сагӀа 
доккхучу кхерчара схьаэцна, богуш болу кӀега бара цуьнан 
карахь. КӀега сан бетах а Ӏоьттина, цо элира: «ХӀара хьан бетах 
хьакхабелла, хӀинца хьан бехк дӀа а баьккхина, хьан къиношна 
гечдина» (Еш. 6:6, 7).

Нагахь вай Иза лоьхуш делахь, вайна И карор ву. Цу 
довзийтинчуьнца вай Iамал а йо, Иза цхьаъ веза хилар а, Иза цхьаъ 
дика хилар а, Иза цхьаъ некъ а, билггал бакъдерг а, дахар а хилар 
чIагIдо. И цхьаъ ву Сийлахь Веза Дела.

Ша вайн Дела хилар цкъа а ца хилла дерг ду. Цунах тераниг 
вац, Иза цхьаьнцца а вусталур вац. Цул хьалха цхьа а ца хилла. 
Вайн Дела гучуваьлла вац. Иза волуш а вара, ван а ву, хир а ву. 
ХIинца вайна ваьш башха дуйла хаьа, тIаккха билгал вайн Дала 
кхоьллина башхалла.

Цул хьалха деланаш ца хилла, цундела ду вай Цунна хьалха 
ваьшна деланаш дагабахкийта ца дезаш. Вайн Дела гуш вацахь 
а, Цуьнан хилар юхатохалур доцуш ду. Римхошка дахьийтарехь 
яздина ду:

«Иза иштта ду, хӀунда аьлча Делах лаьцна хаа тарлуш дерг 
массарна а хууш ма ду, Дала Ша иза царна хаийтина дела. 
ХӀунда аьлча, гуш а боцуш, ткъа даим болуш болу Делан 
ницкъ а, Цуьнан Дела хилар а гуш ду, Дала дуьне кхоьллинчу 
хенахь дуьйна. Массо а кхоьллинчу хӀуманах церан кхета таро 
ю, цундела оцу адамийн бехказадовлийла яц Дела царна ца 
вовзарна» (Рим. 1:19, 20, «The Message»).

Вайн заманан гочдарехь яздина ду: «Делах лаьцна хаар церан 
ду, Дала Шех лаьцна хаар делла царна. ХIунда аьлча Цуьнан гуш 
йоцу башхаллаш а доцуш — абаден ницкъ а, делаллин Iалам 
а — дуьне кхоьлличхьана дуьйна кхоьллинчуьнга хьежарехула 
хьекъалца тIекхуьуш ду. ХIета дац царна бехк цабиллар!»

Дерриге кхоьллина долчо тIечIагIдо шен Кхоьллинчун ма-
дарра хилар, амма вайн Делан билгалдаккхар кхоччуш кхин ду. 
Ас сатуьйсу, кху коьрто шун са Цуьнца кхин а алсамчу делаллин 
цхьаьнакхетаре меттахдоккхур ду.

Вай хIинца, ваьш, къийсамхой боцу, йоIарий ду аьлла, вайн 
Стигаларчу Дена вай башха дезаш долу дела. Дала ваьшна 
деллачу ма-дарра долчуьнца кхин а алсам кIоргечу барамехь 
цхьаьнакхетархьама, цу делаллин совгIатна чу хIун догIу гIолехь 
кхета деза. Вайн Деланал лекхара цхьа вац бохург хIун ду, ойла 
ер вай. Мерриам-Уэбстеран кхеторан дошамо иштта яздо Делах 
лаьцна: «Шена кхоллархочунна а, дуьненан олахочунна а санна 
текъа, ницкъаца а, хьекъалаллица а, дикаллица а кхачамалле 
Волуш Верг».

Моттийла ду, цу билгалдаккхаро массо а хIума шена юкъалоцу, 
аьлла, амма иза доладалар бен дац. Вайн, доза тоьхначу лаьттарчу 
маттаца а, лаьттарчу ойлаярца а, Доза доцчу Делан ваьшна доза 

тоьхна сурт хIоттор бен ца дуьсу. Шех лаьцнарг довзийтинчо вай 
дистцахуьлуьтуш дерг язден долу, дешнаш карадойла дуй ткъа?

Дела муьлххачу а Цунах лаьцначу суртхIотторал сов ву.
Цхьана хIуманан я цхьаннан билгалдаккхар дархьама, цуьнан 

духах кхетар а, иза дешнашка дерзор а мехала ду. Дела, оцу я 
вукху маттаца билгалбаьккхинчу, муьлххачу лаьттарчу маттал а, 
муьлххачу агIонал а, сов ву.

Дика ду, дуьтур вай билгалдаккхар. Муха ду яздечуьнца дерг? 
Иза а дойла дац. Нагахь вай тӀекхачалур йоцчу серлоно бIаьрзе 
дина хилча, гуш боцчу гоне къаьсташ дерг чудайла муха ду?

«Ӏийса кху дуьнен чу схьавар шен хан тӀекхаьчча гойтур 
ду Дала – декъала а, Ша цхьаъ бен воцу Нуьцкъалхо а, 
паччахьийн Паччахь а, олахойн а Олахо а ву Иза. И цхьаъ 
бен вац Ӏожалла тӀейогӀур йоцург. Цхьа а адам тӀекхочийла 
доцучу нуьрехь Ӏаш ву Иза. Цхьанна а адамна Иза гина а вац, 
цхьанна а адамна Иза гойла а дац. Цунна ду сийдар а, абаден 
олалла а. Амин» (1 Ти. 6:15, 16, «The Message»).

Нагахь вай вешан бIаьргашца Дела ган хьуьнар доцуш хилча, хIета 
вай кескашца Цуьнан Iаламаташ схьагулдарал сов муха дойла ду? 
Вайна дешнаш ца тоьа, тIаккха вай йилбазмохьаца Аюбан дешнаш 
юхаолу, ткъа уьш цо, Дела цунна Iаламатийн мохехь веана волуш, 
аьллера: «Суна Хьох лаьцна хьалха дуьйцуш хезнера, ткъа хӀинца сайн 
бӀаьргашца гина Хьо суна. ХӀинца со айса аьллачунна дохковаьлла, 
цундела ченашна а, овкъаршна юккъе а хиъна Ӏаш ву» (Аюб. 42:5, 6).

Суна хIара байташ «The Message» гочдарехь еша чIогIа 
тамехь хета:

«Со къера ву, цхьана хенахь со Хьох лаьцначу хабаршца 
вехаш вара; хIинца дерриг а дуьххьалдIа схьаийци аса, сайн 
лергашца а хези суна, сайн бIаьргашца а ги суна! Суна халахета 
— гечдехьа суна. Ас и кхин цкъа а дийр дац, чIагIо йо ас! Со 
кхин цкъа а хабаршца а, хезаш долчуьнца а вехар вац».

Цу Делах лаьцначу довзийтаро Аюбехь алсам долчух хьогах 
хилар меттахдоккху. Вайх тIехдукхах болчара, «эладиташ а, хабарш 
а» бохучул сов доцуш, Делах лаьцна довзийтинчух тоам бо. 
Билггал бакъдерг стенца ду аьлча, Далла шу Цуьнан тешна хиларх 
дакха лаьа. Цундела ду со шун аппетит йохъян гIертар, Делах 
лаьцначу къамелашна а, шуьга бохуш волчу Деле ладогIарна а 
юкъахь, йоккха башхалла ю.

Суна, вай, кхин къамел деш Воцчу, Далла гIуллакхдеш ду, 
боху, адамаш дуйла хаьа. Амма ишттачу хетаро ша Цуьнан духехь 
дерг сийсаздо. Ур-атталла нагахь Цо вистцахила сацам бахь а, 
Цо кхоьллина долчун хазалла, Цуьнан аз хилла дIахIуттур ду. 
Цо Шен Са дахийтина, вай тедархьама а, вайна хьехархьама а. 
Делан Йозанашкахь, Делан Дезачу Сино вай муьлххачу билггал 
бакъдолчунна хьоьху а, тIехIиттадо а, аьлла, яздина ду. Дела 
къора а, мотт ца хуу а цIу вац. Дела, ла а дугIуш, жоп ца луш вац. 
Нагахь вай, Дела Мила ву, боху, къайле дIа ца еллахь, вайна 
Цунна тIе муха дахка деза, хуур дац. Дала дерриг а кхин дерг 
доцург а, Шен Дашехула а, Ша кхоьллинчуьнгахула а, Шен 
лешкахула а, бӀарлагӀашкахула а, ойланашкахула а, Шен ДегIан 
меженашкахула а олу. Ас доIанаш а до, со теша а теша, Цо кху 
книгин агIонашкахула шуьга къамел дийр ду. Дела даим а бохуш 
ву. Хаттар: ладугIу вай Цуьнга я доза туху те? Дела Iалашонашкахь 
вусталур воцуш а, дозатоьхна воцуш а мел ву, тIаккха, Цунна вайца 
юьхьша уьйр хила лууш хиларх тешархьама а, вай кхеташ хилар 
мехала ду.

Къеггина динан Iилманча волу Фома Аквински шен дахаран 
дукхах долчу декъехь Делах лаьцна яздарехь мукъа ца хилла. 
МозгIар а, философ а волу иза, Кхоллархочух лаьцна вайн хаарш 
Iилманан хааршца цхьаьнатоха гIоьртира. Делахь а ша валале кхо 
бутт хьалха Фома Аквинскис, абаденан дуьне а гина, вуно чIогIа 
сингаттам зийра, цул тIаьхьа цо шен дахарехь тIаьххьара дешнаш а 
яздина, йозанан гIирс юьстахбиллира:

«Сан къахьегарийн чаккхе тIееана. Сайна гина а, дIаделладелла 
а долчул тIаьхьа, дерриг а яздинарг суна кегаш хеташ хилла 
дIахIоьттира».

ТIаккха мухха делахь а, билггал цу стага талла а теллина, Делан 
сийлаллах а, Динан тобанан сийлаллах а лаьцна, Iаламат дукха 
дешнаш яздина. Иза, дешнийн, хIинца чул алсам кIоргге а, духехь 
а долчу, тIаккха уьш алсам лардаларца хоржуш а хиллачу, кхоччуш 
кхечу заманахь вехаш хилла. Еша а, яздан а аьтто хилар, хьал 
долчу адамашна, я паччахьашна, я цу гIуллакхна леринчарна гIоли 
яр дара. Фома Аквински дешан исбаьхьалла дика евзаш вара, 
хIетте а цо шен яздархочун къахьегарх яздарна «ча», боху, дош 
хоржу. Мехала йоцчу хIуманах олу вай, ча, олий. Иза гулдечу ялтех 
коьрта йоцу продукт ю, цунах долччул сих-сиха бежанашна буха 
тосуш я ораматашна юьллуш пайда оьцу. Ма-дарра аьлча, динан 
Iилманхочо, яздина долу цуьнан дахаран къахьегарш гIолечу 
хиламехь дийнатийн а, адамийн а когашна кIел таса мегаш ду, боху.

Иза, цуьнга Делах лаьцначу шен сочиненишна а, цунна 
дIаделладеллачу, Делан ма-дарра хиларна а юкъахь, уггаре а 
гIолехь йолу тералла яра. Хила мега, цу шина предложенино, цо 
ткъа шарахь язйинчу ерриге агIонаша чул алсам бохуш хилла. И 
дешнаш муьтIаллех а, даккхийдерах а чекхдевлла дара, Фома 
Аквинскис, Зовкхечу Августино хIетале эзар шо хьалха аьлла долу, 
дешнаш лайна дела: «Дела цахаарца гIолехь вевза».

Делах лаьцна довзийтар, вай ма-дарра аьлча Иза вевзаш 
ца хиларна къера хиллачу хенахь долало. Муьлхха а вайн 
билгалдаккхар адаман категоришца классифи ци еш ду. Делан 
ма-дарра хилар дешнашца гайтаран вайн корматалла, жимачу 
беро, ша халла хабар дийца хуучу хенахь, шен ненах лаьцна гайта 
гIертарх тардойла ду. Дерриге дуьненахь адамаша кхоьллина 
долчун дакъалг бен дIалоцуш дац. Иза гIамарга тIехь а лаьтташ, 
океанан шоралла а, кIоргалла а гайта гIертар санна ду.

Мила ву вайн Дела?

Вайн Дена вай Цунна гергадахка лаьа, Иза гIолехь вовзархьама 
а, Цуьнан гергахь хилар лархьама а, Цуьнан аз хаза Iамархьама а. 
ЦIарах лаьцна хаар — иза цхьаъ ду, цуьнан серло а, йовхо а, дагор а 
хаадалар — кхоччуш кхин ду, иштта Дала вай Иза Ша вовза кхойкху, 
ткъа дуьххьалдIа Цунах лаьцна хаарна а доцуш. Кхин дIа, Делах 
лаьцна девзаш долу, цхьадолу билггал бакъдерш дагардина ду, 
Дезачу Йозанашкахь Иза билггал иштта хьалхахIоттош волу дела.

Вайн Веза Дела – цхьа Веза Эла ву. Кар. 6:4; Мрк. 12:29; Гал. 
3:20; 1 Ти. 2:5; Якъ. 2:19.
Со ву массо а хӀума Долийнарг а, чекхдоккху Верг а. Довз. 1:8; 
21:6; 22:13.
Со „Со Верг“ ву. Ара. 3:14.
Хастам бу Исраилан халкъан Везачу Далла, азалехь дуьйна 
абаденналц. 1 Ше. 16:36.
Иза Делан паччахьан гӀантана аьтту агӀор, баьрччехь, хиъна Ӏаш ву. 
Iеб. 12:2.
Юьхьанца Дала кхоьллира стигалшший, латтий. Дол. 1:1.
Делан таро ю. Мат. 3:9.
Цхьа а вац дика, цхьа Дела воцург. Мрк. 10:18; Лак. 18:19;  
1 Тим. 4:4.
Шуна юкъахь билггал Дела ву. Кар. 6:15; Лак. 17:21; 1 Ко. 14:25.
ЧӀагӀдо Дела бакъхилар. Яхьъя. 3:33.
Со Веза Эла ву шун дарбанча. Ара. 15:26.
Дела Ша а Са ду. Яхьъя. 4:24.
Да волчу Делан. Яхьъя. 6:46; Пил. 2:11.
Делан сийлалла Цуьнгахула гучуяьккхи. Яхьъя. 13:31.
Дела сан Теш ву. Рим. 1:9; Пил. 1:8; 1 Тас. 2:5.
Делах тешарца бакъвинарг Далла уллохь вехар ву. Рим. 1:17.
Дела вайгахьа хилча. Рим. 8:31.
Иза массо а хӀуманна тӀехь волуш волу Дела ву. Рим. 9:5; Эпа. 4:6.

Дела дика а, къинхетаме а ву. Кар. 4:31; Рим. 12:1.
Дела тешаме ву. 1 Ко. 1:9; 10:13; 2 Ко. 1:18.
Делан «эгӀазалла» адамийн нуьцкъалаллал а ницкъ болуш ю. 
1 Ко. 1:25.
Дела низам цахиларан Дела вац. 1 Ко. 14:33.
Иза синтеман Дела ву. 1 Ко. 14:33.
Везачу Эло тхаьшна хӀоранна тӀедиллина доллучул гӀуллакх 
кхочушдина оха. 1 Ко. 3:5.
Cо доглазаме а, къинхетаме а ву. Ара. 34; Нахь. 9.
Веза Эла атта оьгӀаз а ца воьду. Юал. 2:13; Нахьум. 1:3.
Цундела Дала Иза вазвира. Пил. 2:9.
Шуна чохь лаамаш хилар а, гӀуллакхаш дар а Хуьлуьйтург. 
Пил. 2:13.
Дала леррина Къобалвинарг – гуш воцучу Делан гуш долу васт ду. 
Ковл. 1:15.
Со вогIунверг ву. Ковл. 3:6.
Делан кхел нийса хилар. 2 Тас. 1:5.
КӀелхьардохург волчу дийначу Делах вай теша. 1 Ти. 2:3; 4:10.
Делан дашна тохалур дац буржалш. 2 Ти. 2:9.
Дерриг а динарг Дела ву. Iеб. 3:4.
Нийса доцург дац Делехь. Iеб. 6:10.
Мел кхераме ду дийначу Делан буйна вахар. Iеб. 10:31.
Дела массо а хӀума дӀахьулъеш йолу цӀе ю. Кар. 9:3; Iеб. 12:29.
Дела – серло ю. 1 Я. 1:5.
Дела вайн дегнел а сов ву. 1 Я. 3:20.
Со ву волуш волу а, хилла волу а, вогӀун волу а Нуьцкъалниг. 
Довз. 1:8.
Веза ву. Довз. 4:8.
Ва массо а ницкъийн Веза Дела. Довз. 11:17.
Веза Эла сан ницкъ бу. Ара. 15:2.
ХӀара бутт шеран дуьххьарлера бутт хир бу шун. Ара. 12:2.

Веза Эла – эмгаралла йолу Дела ву. Ара. 34:14; Кар. 4:24.
Дела адам дац. Лел. 23:19; ХIуш. 11:9.
Дела – деланийн Дела а, олахойн Олахо а ву. Кар. 10:17.
Иза сийлахь а, нуьцкъала а, ларамах вузуьйту Дела а ву.  
Кар. 10:17.
Цо озабезамаш ца бо. Кар. 10:17.
Сийлахь долу а, ларамах дузуьйтуш долу а гӀуллакхаш шуна 
дина волу Дела. Кар. 10:21.
Дела шуьца новкъа ваьлла мостагӀчух тасадала шуна гӀо 
дархьама. Кар. 20:4.
Веза Эла сийлахь тӀемало ву. Ара. 15:3.
Хьан кӀелхьардолийла – даим волу Дела ву. Кар. 33:27.
Мила ву ткъа тарх, вайн Дела воцург? Дад. 22:32, 33.
Иза ду, Веза Эла бакъволу цхьа Дела вуйла а, кхин Дела 
воцийла а. Кар. 4:35; Сул. 8:60.

Иза иштта башха ерриг список а яц! Аса цу агIонех хIорра а 
таллар дIахьедо, амма кху коьртехь вай царех кхаанга хьовсур ду. 
Хьалхара — Дела цхьаъ ву.

Дела цхьаъ ву
«ЛадогӀа, Исраилан халкъ: вайн Веза Дела – цхьа Веза Эла ву. 

Хьайн Веза Дела доггах, доллучу синца а, берриге а ницкъаца а 
веза» (Кар. 6:4, 5).

ГIалат хир ду, «цхьаъ бен воцу» Дела бохург цхьаъ а ву, 
коьртаниг а ву кхечу деланашна юкъахь бохург, дерриг а 
дуьненан хьолехь вай схьаэцна. Дела цхьаалле хиларо, Цуьнан 
хьалхараллах лаьцна ца боху, амма вуьшта Дела цхьаъ бен 
цахилар чIагIдо. Цхьаъ бохучун, кхинаш бац боху маьIна ду. Шиъ 
я кхоъ, я диъ номеран кIел дела вац. Иза цхьаъ ву хьакъ долуш, И 
цхьаъ Дела волу дела. Иза Iийсан сийлахьчу весетан дешнашкахь 
тIечIагIдеш ду:

«Цо жоп делира: «„Хьайн Веза Дела доггах, доллучу синца, 
дерриг а хьекъалца веза“. Иза уггар хьалхара, уггар лакхара 
тӀедиллина гӀуллакх ду» (Мат. 22:37, 38).

Вайн Деле болу безам деган а, синан а, хьекъалан а цхьаалле 
гайтар хила деза, иза цхьаьнадогӀуш а, цхьана метте тӀедерзийна 
а хила деза. Цхьана Деле бен ца хьоьжу вай, тIаккха И цхьаъ 
бен вай Iамалъярна хьакъ долуш вац. Дела, вайн шина декъе 
декъаделла дагана тIехула Цунна цхьанна Iамалъярна аьтто ледара 
болуш хиларх, кхета, амма Цо кхин деланаш-къийсамхой ловр 
бац, цундела иза мехала весет ду. Иза, Дела вайн хьокъехь йолчу 
Шен агIонах тешна ца хиларна, дела дац вайна; иза вайна вай 
лардарна делла ду, вай юкъахцадийлийтархьама а, тиладаларе ца 
дахийтархьама а.

Вайн заманан юкъараллехь и дешнаш ца кхеташ хозийла ду, 
хIунда аьлча, шаьш кхечу деланашна Iибадат деш хиларна хьанал 
къера хуьлуш дукха адамаш дац. ХIинца вай ваьшна исбаьхьа 
цIуш болабарна алсам тIера ду, ширачу цивилизацийн деланашна 
Iамалъечул. Дала долошшехь дIахьединера Шен берашка:

«Шайна цӀуш ма бе, лалийна цӀуш а, харцделанашна хӀиттийна 
тӀулгаш а, тӀулгех хедийна цӀуш а ма хӀиттабе, царна Ӏибадат 
дархьама, хӀунда аьлча Со шун Веза Дела ву» (Iам. 26:1).

Шайн бешахь я цIахь цхьа цIуйн суьрташ долу бIогIамаш я 
тIулгаш дIахIиттош дукхах берш бац вайх, амма иза вай цIуш даг 
чохь лелош бац бохург дац. ЦIу — иза аша шайн ницкъ стенна 
бойуш дерг а, аша иза мичара оьцуш дерг а ду. Иза, кхин дIа 
дахархьама, шу мича доьлхуш дерг ду. Хила тарло, цу чохь аша 
шайн кӀелхьардовлийла лоьху. Иза дерриг а тамехь дерг хуьлийла 
ду, лаьттара тамехь дерг марздаларна тIера, юучунна я социальни 
дахаран областера кхин долчунна тIекхаччалц. Нагахь, Делан 
агIонех лаьцна яздечу, лакхахь ялийначу списке хьажахь, шу, 
Иза вайн ницкъ а, вайн дахар а, вайн кӀелхьардовлийла а хиларх, 

кхетар ду. Дела воцург, Цхьа а стаг а, цхьа 
а юкъаметтигаш а, организаци я хIума а, 
цхьа а я цхьа хIума а, вайна тIехь олалла 
долуш хила ца деза.

Вайх цхьадолчарна вайн синхаамаш 
вайн цIуш хуьлий дIахIуьтту. Нагахь сан, со 
хаза ю аьлла, хаадалар делахь, хIета, суна 
со хаза ю моьтту. Нагахь со сайна дика 
хеташ хилар хаалуш велахь, суна сайн 
дерриг а дика ду моьтту. Нагахь вай деккъа 

хаадаларшца дехаш хилахь, цара вай Iехор ду, тIаккха чIогIа кестта 
вай тиладаларе гIур ду.

Билггал бакъдерг стенца ду аьлча, хьо хаза ю, Дала муьтIахь 
берш кIелхьарбовларца хазбо дела (хь. Заб. 149:4). Хьо хаза ю, 
Дала дерриг а шен хеннахь тамехь до дела (хь. Уст. 3:11). Лаьттарчу 
адамийн харц цIушна а, имиджмейкершна а хазаллах лаьцна болу 
шайн кхетаам шайна кочаболла мага ма де, Дала шуна тIехь 
декъалалла хIинца кхайкхийна ма дай! Ларамхо а, тIемало а волчу 
Дауда, иштта яздо цIу-динах тешарх лаьцна:

«Ткъа церан деланаш детих а, деших а бина бу, уьш адамийн 
куьйгашца бина болу цӀуш бу. Церан батош ю, амма цара 
къамел ца до, церан бӀаьргаш бу, амма царна хӀумма а ца го. 
Церан лергаш а ду, амма царна ца хеза. Церан марош а ду, 
амма царна хьожа ца йогӀу. Куьйгаш а ду церан, амма уьш 
хьакха ца ло. Когаш а бу церан, амма уьш лелаш бац. Церан 
легашкара аз а ца долу. Царах терра хир бу уьш беш берш а, 
царах тешна Ӏаш верг муьлхха а» (Заб. 113:12-16).

ХIара бохург: «Царах терра хир бу уьш беш берш а», хIун ду? 
Вай адамийн дерг лакхадоккхучу хенахь, вай ваьшна адамо 
кхоьллинчуьнца доза туху. ЦIуш — иза болх бан корматалла йоцу 
кепаш ю. Церан дийначийн гар бен дац, амма, кхечаьргахь дахар 
самадаккхархьама, ницкъ бац. Цу кепара, царна Iамалъеш берш, 

ЦIу — иза аша 
шайн ницкъ 

стенна бойуш 
дерг а, аша иза 
мичара оьцуш 

дерг а ду.



ВАЙН ДЕЛА КъУЬЙСИЙЛА ДОЦУШ ВУ

31

Дала шайна деллачу хаадаларшца компромиссе боьлху, цара йиш 
халайо, дIасахьеран паргIато а йойу. Аша Далла Iамалъечу хенахь, 
шу сийлаллера сийлалле Цуьнан васте хийцало. Дела саннарш 
боцу дела, шайна чохь долу башхалле дерг серлонга а даьккхина, 
Цунна тIаьхьахIиттарал гIоли кеп яц. Шун кхечу адамийн мурд 
хуьлийла ду, амма царна Iамал ян ца мега.

Дела Долийнарг а, чекхдоккху Верг а ву

ШолгIа билггал бакъдерг Дела абаденна хиларна чулаьцна 
ду, Иза бIешарера бIешаре кхаччалц ву, кхечу дешнашца, Иза 
Альфа а, Омега а ву. Уьш грекахойн абатан хьалхара а, тIаьххьара 
а элпаш ду. И ши элп цхьана фразехь цхьаьна дуьллучу хенахь, 
цара юьххьера дуьйна чекхдаллалц долчун символ йо. Альфан 
«дӀаларар, кхолладалар, бер дар, стигал цӀийялар, юьхь а, 
неӀсагӀа» маьIна ду. «Омега» дешан билгалдаккхар оццул 
къаьсташ дац, амма цуьнан «чаккхе, чаккхенан пункт, йисттера 
доза» маьIна ду. Хила тарло, «омега» дешан билгалдаккхар 
алсамо даьржина ду, хIунда аьлча, вай, адамаш, долччул а 
гIолехь хин долчух кхета, хилла долчух чул. Билггал цундела, 
Делан хьехам хазархьама, вай Цунна герга дахка деза. Иза цхьаъ 
тIекхиъна заманан геналлин уггаре а геналле. Цхьа а вац вайн 
Дела санна. Пайхамаро ЕшаI-ЯхIус боху:

«Дагадаийта дуккха а зама хьалха хилларг. Со Дела ву, Со 
воцург, кхин дела вац, Со Дела ву, Со санна, кхин цхьа а вац. 
Юьхьанцара дуьйна чаккхенехь хин дерг дийцина Ас. Ширачу 
заманашкахь Ас аьлла хӀинца а хилазчух лаьцна. Ас аьлла: Сан 
Ӏалашо кхочушхир ю, Сайн лаам берг Ас дерриг а дийр ду» 
(Еш. 46:9, 10).

«The Message» гочдарехь яздина ду:

«Дагахь латтаелаш шайн истори, ехха а, и хьоле а йолу. Со, 
шун цхьаъ бен воцу, волуш а, хин волу а, дустар далур доцу 

а, хийца амал доцу а, юьххьера дуьйна чаккхенгахь хIун хир 
ду шуьга бохуш волу, Дела ву. Ас шуна, хIун хир ду, дIадоьллу, 
тIаккха шу теша а до: „Со шуьца еххачу ханна ву, Ас билггал, 
дан дагадаийтинарг, дийр ду“».

Дала дерригенан чаккхе юьхьенгахь дуьйна кхайкхадо. Цо, 
Альфа ма-язддин, Омега кхайкхадо. Цо вай, тIаьхьа а хьаьвсина, 
Цуьнан тешаме хилар гаре тIекхойкху. Цунна, стигал цIий ма-елли, 
хIинцале а хIора денан чаккхе евза.

«Везачу Эло боху Исраилан халкъе: «Дуккха а хьалха дуьйцура 
Ас хин долу хӀуманаш. Сан багахула царах лаьцна Ас бохура, 
нахана Ас уьш дӀахозуьйтура. ЦӀеххьана Со лела волавелира, ткъа 
и хӀуманаш кхочушхуьлура» (Еш. 48:3, кхузаманан гочдар).

Дерриг а кхочуш а хилла, чекх а даьлла. Цо цхьа а хIума 
чекхдаккхаза ца дуьту; Цуьнга цхьана а хIумано ойла карчайойтур 
а яц, я дагадеанарг юхадаккхуьйтур а дац. Iийса Цуьнан чаккхенан 
жоп хилла дIахIоьттира.

«Цундела Ас хьалххе дӀакхайкхадора хьоьга, хиндерг хилла 
далале. Хьан ала йиш ца хилийта: „И хӀуманаш сан цӀуша дина 
ду. Дечиган я лалийначу сан суьрто сацам бира и хӀуманаш 
хилийта“. Хьуна хезна и дерриг а, хьажал цу тӀе! Ахьа тӀе ца 
лоцу иза? ХӀинца дуьйна Ас керлачу хӀуманех лаьцна дуьйцур 
ду хьуна. Ас йовзуьйтур ю хьуна хьалха ца евзина йолу 
къайленаш» (Еш. 48:5, 6, кхузаманан гочдар).

Вайн Дала юьххьехь, вай, хилаза цадолу вешан дог доккхур 
долчу я юьхьӀаьржахӀиттор долчу адамашна я хIуманашна 
тIетийжар ма де, боху. Вайна ваьш динчух чул, Цо динчух лаьцна 
дийцар гIолехь ма-деца, иштта дац иза? Кхоллархочо хьалххе 
кхайкхош дерг хаар гIолехь ду, Цуьнан кхоьллина долчара 
кхайкхош долчул, нийса дуй?

Дала кхин дIа боху:

«Тоххара дуьйна дац, уьш хӀинцца кхоьллина ду. ХӀинццалц 
царах лаьцна хьуна ца хезна. Цундела хьан ала йиш яц: „ХӀаъ, 
уьш хууш дара суна! “» (байт 7, вайн заманан гочдар).

Иштта...

• Вайн Дала чаккхенах лаьцна юьхьенгахь кхайкхадо.
• Дала леррина Къобалвинчуьнгахула Далла вай дезнера, вайна 

Иза везначул хьалха.
• Иза, вай дегарал хьалха, кхетара вайх.
• Цо, вай гечдар дехарал хьалха, гечдина вайна.
• Ваьш дерзина дуйла кхетале хьалха, бакъахьараллин духар 

дуьйхина вайна тIе.
• Цо, ваьш бехделлийла кхетале хьалха, цIандина вай.

Далла мостагIий а, хийра а хиллачарех, Цо Шен бераш а, 
доттагIий а аьлла, цIе яьккхина. Цо вайн дахаран истори, вай 
хIинца а дуьххьара сачуозар а дале, язйина. Ас шуьга и башха Дела, 
Иза ша ма-варра, ган а, тIаккха, иза даггара безамечу а, исбаьхьачу 
а бераша деш ма-хиллара, шайн Дех тера лела дуьйладала а, 
кхайкхам бо.

Дела — иза Со ву, Со волуш Верг

ХIинца Делан цIаре хьовсур вай — Со, Со Верг ву. Арадаккхар 
цIе йолчу книги тIехь яздина ду:

«Юха Мусас элира Деле: «Исраилхошка, тӀе а вахана, ас эр ду: 
„Шун дайн Дала ваийтина со шуна тӀе“. Цара соьга хоттур ду: 
„ХӀун ю Цуьнан цӀе?“ ТӀаккха, хӀун ала деза ас цаьрга?» Дала 
Мусага элира: «Со „Со Верг“ ву. Иштта дӀаала исраилхошка: 
„Ша Волуш Волчо ваийтина со шуна тӀе“» (Ара. 3:13, 14, 
кхузаманан гочдар).

Со тешна ю, Муса билггал цу цIаран маьIнах лаьцна ойла еш 
хилла хир ву. Сурт хIоттадейша шайна, шуна стаг дуьхьалкхета 
тIаккха аша цуьнга цуьнан цIе хотту. Ткъа цо шуьга жоп ло: «Сох 
Со волуш Верг олу». Аша кхин дIа кхетор доьху, ткъа шуьга жоп 
луш дуьххьалдIа олу: «Со Со волуш Верг ву». Шу, схьахетарехь, 
эхь хетийтина хир ду ишттачу жоьпо, тIаккха иза цецволийла а 
дац. Сурт хIоттадейша шайна кхин дIа долчу хабаран: «Маршалла 
ду, Хьо волуш Верг! Муха ду гIуллакхаш?» Цуьнга дистхиларца, 
шу оццу хенахь шайга дистхуьлу. Вайн эхьхетар, йухааз санна, 
гучудолу вай Делах лаьцна цхьаалла йолу а, дерриг а цхьана метта 
дIалоцуш верг а ву аьлча. Сох, дера, олийла дац «Со со верг ву». 
Вайн алсамо нийса цIе — «Со, Иза волу дела ву» хир ю.

Дела Ша верг ву. Дела ву, Дела волуш волу дела. Со со йолуш 
йолу дела йолуш яц, тIаккха сан да-нана цхьаьнакхетта дела а яц. 
ТӀаьххьарчу хьесапехь со йолуш ю, Дела волуш волу дела. Иза 
дерриг а дийна долчун Кхоллархо ву.

Иза волуш волу дела, Со а Суо верг ву, сан ала йиш ю, со Дала 
леррина Къобалвинчуьнца ю, Со волуш верг ву бохуш волчу. 
Суна схьахетарехь, вай и пхи дош меланна чIогIа ду кхоччуш ца 
кхета, хIунда аьлча, нагахь вай кхеташ делхьара, вай кхоччуш 
кхечу тайпана дехаш хир дара. Адамаш вайга Дела мила ву дийца 
гIертар ду, амма Дела вайна Шен КIантехь дIавеллавелла. Шен 
КIантехула Цунна вайна Ша дIавелла лаьа, тIаккха цу кепара вайна 
ваьш а дIаделла лаьа. Цкъа Iийса Шен мурдашна и динамика кхето 
гIо дан гIиртира.

«Ӏийса Пилап-паччахьан гӀалин уллорачу метте веача, Цо шен 
мурдашка хаьттира: «Наха Адамийн КӀант мила ву боху?» 
Цара элира: «Цхьаболчара Хьо нах хих чекхбоху Яхьъя ву боху, 
вукхара Эли-ЯхӀу-пайхамар, ткъа кхозлагӀчара Хьо Ярми-ЯхӀу, я 
кхечу пайхамарех цхьаъ ву боху». ТӀаккха Цо цаьрга хаьттира: 
«Ткъа аша хӀун боху, Со мила ву боху аша?» ШамӀа-Кипас жоп 
делира: «Хьо Дала леррина Къобалвинарг, дийна волчу Делан 

КӀант ву». Цо аьллачунна дуьхьал Ӏийсас жоп делира: «Декъал 
хилла хьо, ШамӀа, Юнин кӀант, хӀунда аьлча хьуна иза нахера ца 
хиъна, стигалахь волчу Сан Дегара хиъна. Аса боху хьоьга: хьо, 
тӀулг санна волу, Кипа ву. Цу тӀулга тӀехь Аса Сайх тешначийн 
тоба кхуллур ю. Жоьжахатин цӀеран а иза йохо ницкъ хир бац» 
(Мат. 16:13-18, «The Message»).

Шуна хезий хIара? Вайна Iийса ма-дарра Мила ву довзийтар 
хилча, вай ваьш вешах лаьцна хаза кийча долчу хьолехь нисло. 
ШамIа ма-дарра аьлча Кипа вара. Иза, синхаамаша лелош волу, 
чIерийлацархо даим хир вац. Иза, Дезачу Сино лелош волу, баьчча 
хир ву, тарх санна, волу. Суна Iийсан кхин дIа долчу дешнашкахь 
ма-дарра воккхавер хаало:

«Аса боху хьоьга: хьо, тӀулг санна волу, Кипа ву. Цу тӀулга тӀехь 
Аса Сайх тешначийн тоба кхуллур ю. Жоьжахатин цӀеран а иза 
йохо ницкъ хир бац. Аса стигалийн Олаллера догӀанаш лур ду 
хьоьга. Ахьа кху дуьнен чохь дихкинарг Дала дихкина хир ду. 
Ахьа дуьнен чохь магийтинарг, Дала магийтина хир ду» (Мат. 
16:18, 19, «The Message»).

Шуна шаьш муьлш ду хуучу хенахь,… шуна шаьш стенна 
тIекхуьийла ду хаьа. Динан тобанан амал а, цуьнан стигаларчу 
бахамна тӀекхоче а Дала леррина Къобалвинчух лаьцна 
довзийтарца хадам боцуш дихкина ду. Вайна Дош девзачу а, вай 
Дешаца доIанаш дечу а хенахь, стигалшкахь «ХIаъ» а, «Амин» а, 
бохуш, йилбазмохь хеза.

Аша муха цIе йоккху Iийсан?

Шун Делах лаьцна суртхIоттар шуьгахь 
шайгахь гуш хир ду. Шун Цунах лаьцна 
суртхIоттар эххар тӀаьхьа шун дахарехь а, 
шун сацамашкахь а гуш хир ду. Аша Iийсан 
цIе муха йоккхуш хиларан масалина тIехь, 

Шун Делах 
лаьцна 

суртхIоттор шуьца 
гуш хир ду.

Дела шуна дахарехь дIа муха веллало, кхетийла ду. Нагахь вай 
Iийсах дика хьехамча, аьлла, цIе йоккхуш елахь, Цо вайна хьоьхур 
ду. Нагахь вай Цунах хьекъалалле хьехамча, аьлла, цIе йоккхуш 
елахь, Цо вайна хьекъалалла лур ду. Исламехь Iийсах пайхамар а, 
дарбанча а олу. Къаьст-къаьстина и хаарш цуьргаш бен дац. Амма 
нагахь аша Iийсах Дала леррина Къобалвинарг а, дийна волчу Делан 
КIант а, алахь, хIета шуьгахь Iийсах лаьцна Везачу Элах санна долу 
довзийтар дехаш ду. Яхьъян хьалхарчу дахьийтарехь яздина ду:

«Нагахь цхьаммо Ӏийса Делан КӀант хиларх тоьшалла дахь, 
цуьнца Дела а ву, ткъа иза Делаца а ву. Ткъа вайна Делан 
ваьшга болу безам бовза а бевзина, вай цунах теша а тешна. 
Дела Ша а безам бу. Безамца верг Делаца а ву, Дела цуьнца 
а ву. Вайна чохь безам буьззина хилар иштта гучудолу: вай 
къематан дийнахь доьналла долуш хир ду, вай кху дуьнен 
чохь Иза санна лела дела» (1 Я. 4:15-17, кхузаманан гочдар).

Кху даре дарехь абаден зIе чулаьцна ю, тIаккха Цуьнан 
цIандарна а, вайн ма-дарра долчу хьолан а юккъера геналла 
дIадолу. Вай Делан Дош олучу хенахь, вай, ваьш билггал 
бакъдолчух дIакъасточу, Iин тIехула тIай туьллу. Вай ваьш Делаца 
тардаран агIонга дIахIиттийна ду, ваьш муьлш ду хиларна а доцуш, 
ткъа Иза Мила хиларан бухана тIехь ду. Цуьнан, Цо со мила 
ву боххург, со хиларан, маьIна ду. Соьга сайна дерриге Делан 
сатийсарш кхеталур а, дIаделлар а ду, уьш со тIекхуьийла долуш 
сан «Дала леррина Къобалвинчуьнца» йолу агIо бахьана долуш 
хилла, нагахь Iийсан цIе муха йоккху суна хаахь. Баккъалла а вуй 
те Иза Веза Эла, дарба дийриг, дуьненан Эла, сан динан автор а, 
кхочушдийриг а? Iийсах Дела олу те аса я Иза дуьххьалдIа дика 
хьехархо ву олу?

Иза Ша безам болу дела, со езаш а ю, тIаккха сан а безам хила 
йиш ю.

Иза дахар волу дела, со дийна ю.
Цуьнга дало дела, соьга дало.

Иза сан ваша волу дела, со Делан йоI ю.
Иза доллучунна ницкъ кхочуш волу дела, со онда ю.
Иза дарбанча волу дела, со тоелла.
Иза хьекъалалла волу дела, со хьекъалалле ю.
Иза волуш хиларна, со йолуш ю.
Иза Ша ву боххург волуш волу дела, со а ю, Цо со ю боххург.
Со исбаьхьа а, тамашена а кхоьллина ю.
Аса шайн дахаре Делан Дош кхайкха а, иза зен а кхайкхам 

бо шуьга. Нийсса хIинцца долорхьама, и агIо доIанца 
билгалйоккхур вай.

Хьоме стигалара Дада!
Ас баркалла боху Хьуна со, Ахь сох лаьцна бохуш ерриг, со йолу 

дела. Гечдехьа суна, аса Хьан васт лахдеш хиларна. Гечдехьа суна, 
аса айса сайна дагабахкийтина болчу цIушна Iамалъярна. Со 
дозатоьхна куьйгадина васташ делаллин дарна дуьхьал ю. Деза 
Са, со царех кIелхьаръяла еза, сан дахарера хIорра агIо дIаеллахьа 
суна. Хьо безам бу, Цундела со езаш хилла а ца Iаш, амма, Хьуна 
безаш ма-хиллара, сан кхинаш а безийла ду. Хьо сан дахаран 
хьоста ду, Хьо бахьана долуш бен, со садоьIуш яц.

Хьан, Ахьа сан дахарехь долийнарг, чекхдоккхийла ду, Ахьа, 
Айхьа суна хьалхадиллинчунна, массо а хIуманна хьуьнар делла. 
Дала леррина Къобалвинчуьнца со Хьан йоI ю, сан Стигаларчу 
Дега массо а хIума далуш долу дела, Хьан Са бахьана долуш сан 
берриг а оьшуш болу ницкъ бу. Хьо сан коьрта дарбанча ву, ас 
кхин, айса шайгара чевнаш схьаэцначу, адамашкара дарба хилар 
кхин лоьхур дац. Хьо муьлххачу хьекъалаллин хьоста долу дела, со 
Хьан хьехаршна тIетуьйжур ю.

Гечдехьа суна, аса кхечу адамийн дешнашкахула Хьох 
лаьцна доза тоьхна суртхIоттор тIедоуьйтуш хиларан 
хиламашна. Суна Хьо юххера а, кIорггера а вовза лаьа. Со, 
соьга суртхIоттадаларал Хьо сов хиларх, теша. Доьху Хьоьга, 
къийсамхой боцчу, амма Iаламатех дуьзначу, дахаре йигахьа 

со. Хьо волуш верг хилар бахьанехь, Ахьа со йолуш ю боху. Кху 
киртигехь суна хаалуш долчуьнца доьзна доцуш, со исбаьхьа а, 
башха а кхоьллина ю.

Iийсан цIеран дуьхьа, амин.

Хьесапдарна хаттарш

1. Хиллий те хьалха, аша Сийлахь-везниг шайн бевзачарех 
цхьаьнца я аша дахарехь зийначу цхьаьнца вустар? Масала, 
ойла йиний те аша, Иза шун да санна, хиларан (дика я вон)? 
ХIун ойла йо аша Цунах лаьцна хIинцца?

2. Шу, кхечу адамийн хааршца дехаш йолу, цхьа а агIонаш юй 
те? Хабарех дерг муха ду?

3. Шуна хIун аьлла хета, хIун дара Августинан дагахь дерг, цо 
иштта аьлча: «Дела долччул гIолехь ца хаарца вевза»?

4. Дала Ша волуш Верг хилар гойтучу меттигех, муьлхачу 
агIонашкахь шуна Иза гIолехь вовза веза?

5. Контекстехь «цIу — иза дерриг а аша шайн ницкъ дIалуш 
дерг, я, аша цу чуьра схьаийдеш дерг ду», шайн дахарехь, 
аша шайна кхетамза цIуш кхоьллинчу агIонийн цIераш 
яхийша.

6. Далла гергахь, аша Цунах, Со Суо волуш Верг ву, аьлла, цIе 
йоккхучу хенахь, шух хIун олу Цо?

Вайн сатийсар къуьйсийла доцуш ду

«Дала леррина Къобалвинчо оццул дукха ваIданаш дина, 
вайна лур ду аьлла, тIаккха вайн лаамаш Цунна дукха 
майра ойланаш ю вайн аьлла ца хета, мелхо вай дукха 
ийзалуш санна хета. Вай, ваьшна сийлахь даккхийдер 
кечдинчу хенахь, маларш мийларх а, талхарх а, кхиамех а 
самукъадераш, хьекъал ца кхочурш ду; иштта хьийза Iома 
чохь бер, да а, нана а ша хIорд болчу вига лууш хиларан 
сурт а цахIоттош. Вайна хала дац, вайна тамехь дерг дан 
дукха атта ду».

К. С. ЛЬЮИС

Битаме дешнаш!
Вайн дусталур доцу сатийсар ду, иза вайн хазна ю. И хазна 
муьлххачу а ладегIарал а, хенал а сов ю. И хазна вайна 

хаалуш боцчу ницкъан кепехь луш ю. Цхьаболчара цу совгIатах 
пайда ца оьцу... иза ду, амма набъеш ду.

Схьахетарехь, нагахь аса шун счета тIе хIинцца цхьа миллиард 
доллар даьлла, аьллехьара, шуна дуьххьалдIа а, самукъане а 
хир дара. Амма ур-атталла нагахь шуна дерриг а шайн дахарехь 
дайалун долчул дуккха а алсам ахча кхаьчнехьара а... иза цкъа а 

баккъал а шун хир дацара, законаца лаьттара хазна, иза кхоьллина 
хиллачохь йиса езаш йолу дела. Шу делча, иза лаьттахь йюьсур ю. 
Амма шун долахь йолу хазна, хийца а лур ю, алсам а ер ю, тIаккха 
шуьца абаденга а гIур ю.

Ас шех лаьцна дуьйцучу сатийсаран къийсамхой бац, тIаккха 
бахаман барамехь хилла а ца Iаш, амма геналлехь а. Цу сатийсаран 
стом, шу дIадаханчул тIаьхьа, шун берашца еххачу заманахь хир 
бу, иштта иза стигалшкахь шуна дуьхьал а кхетар бу. И сатийсар 
лачкъадойла я, цхьана тривиальни долчух дохкийла дац, масала, 
Iесавас дина ма-хиллара, чорпин кедах (хь. Дол. 25). Долччул 
а гIолехь иза лардина хуьлу, нагахь иза дика дIа а лачкъийна, 
ойланашкахь а, сатийсаршкахь дIахьарчийча. Нагахь аша шайн 
дегнаш чохь дика хийцамаш бахь, и хазна хазлуш, дебаш лаьттар 
ю. Дахар хийцаделла долу мил лионаш адамаш и сатийсар шайн 
дагчохь долуш ду, тIаккха шайн декъан претенденташ мел адамаш 
делахь а, и хазна цкъа а лахлур яц.

Аса паччахьийн Паччахьан а, элийн Элан а декъалварх лаьцна 
боху. И хазна, дIайихкина я долларийн купюрашкахь я ур-атталла 
дешица а, детица а юьстина хилархьама, тIех йоккха ю. Нагахь 
шу духаран цхьана чкъураца диснехь а, и хазна хIетте а цхьанххьа 
гIур яцара. И бахам куьйгадинчу хIуманашца бихкина бац, иза 
абаденна бу, тIаккха доIанан шабар-шибарца кхечуьнга лойла 
долуш бу. Хьоме доттагIа, хьо, муьлхха кхин таж тиллина бохь 
санна, зуда-паччахь ю.

Паччахьан схьакхайкхар

СуртхIоттадейша шайна, цхьаммо шун неI етта. Шу неI дIаелла 
довду, тIаккха шуна неI-сагIехь паччахьан хаамча го. Золушкех 
лаьцначу туьйранехь санна, амма паччахьан цIийнах волчу векалан 
метта, шу долчу малик догIу. Иза, шуна цуьнан букъана тIехьа хIумма 
ца галлал, доккха а, къегаш а ду, амма шуна, цигахь шун тергоне 
ладоьгIуш йолу, тешийн тоба лаьтташ юйла, хаьа. Делаллин векало 

хьан цIе а йоккхуш, чIоггIа дIахьедо, хьо тIаьхье йолу, Стигаларчу 
Паччахьаллин йоI ю, аьлла. ТIараш деттар хеза. Инзаръяьллачу ахьа, 
хаттарца жоп ло: «Со-й?» Цо корта а таIош, тIекхайкхаран кехат ло 
хьоьга. Дегочу куьйгашца ахьа конверт дIадоьллу. ГIалат дац, цу тIехь 
дашочу элпашца хьан цIе язйина ю. СадеӀар а сацийна, хьо, бIаьрхих 
буьзна бIаьргаш хьала а айина, неI-сагIехь хьо йоцург, цхьа а воцийла, 
кхета. Малик а, тешаш а къайлабевлла. ЦIа чуьра цхьаммо хьоьга 
мохь бетта: «Мила вара иза?»

Шу цхьана хийцаман хаадаларан кхетамо тӀехдузу, хьелашка 
хьаьжча, дерриг а хьалхалера диснехь а. Цуьнан варан Iалашо шун 
хьелаш я дахаран меттиг хийцархьама яцара, амма шу башхачу 
чоьхьарчу хийцадаларна тIекхайкхархьама яра.

Шу шайга хьоьжу. Шуна тIедуьйхина аша неI дIайоьллучу 
хенахь хилла доллу духар ду, амма иза цIеххьана дайн хилла 
дIахIоьттира, шу кхин цхьана хIумано къуьйлуш а доцуш, 
дозатухуш а доцуш, билгалдоккхуш а доцуш. Шу цIа юхадоьрзу, 
шун хьекъал къаьсташ хилла дIахIоьттина, тIаккха шу, шаьш Iаш 
долу меттиг, шун бакъдолу цIа доцийла кхета. Цхьанхьа генохь, 
шун Дала а, Паччахьо а дIахIоттийна гIала ю, тIаккха Иза шуьга 
цигахь ладоьгIуш ву. Шу хьешан цIа чухула цецбевллачу шун 
юхерчарна уллохула чекх а девлла, дIадуьйшу чоь йолчухьа доьлху. 
Тийналлехь шайн чоьнна чохь цхьа а долуш, аша конверт дIа а 
доьллий, леррина дашо хи диллина схьакхайкхар тIехь долу, кехат 
схьадоккху цу чуьра.

«Езна йолу йоI, хIинца хьо Сийлахь-везачун принцесса Сарра 
санна, денъелла.

Хьо Iийса юххера вовзарехь хьалакхуьуш ю, тIаккха Цуьнан 
ниIмат а, машар а тIаьхь-тIаьхьа алсамбер бу хьан дахарехь.

И паччахьан хьажор, хьуна, дика даран новкъахь а, дерриг 
а хьан дахаран некъан бохаллехь а, хьан массо а хIуманна 
тӀекхочийла луш хиларан маьIна долуш хилар ду. Тешна хила, 
хьо Дезачу Йозанашка хьуллучу хенахь, хьан къоналла а, хьекъал 
а карладер ду, хьуна, хьайна елла йолчу сийлахьчу а, мехалачу 

а исбаьхьачу хазнех алсам хууш хир ду. Царех хIорра а хьуна 
Iаламатаца елла ю! Йиезнарг, нагахь хьо хIетте а шеко йолуш 
елахь, хаалахь, хIара массарел а гIолехь долу кхайкхар ду! 
Дерриг а хьуна хIинца оьшуш дерг — иза хIинцале а хьуна букъ 
берзийначу, адамашкахьа букъ берзор ду».

Аса сайна тIе йоккха майралла а лаьцна, Кипин ШолгIачу 
дахьийтарера байташ хийцира, уьш вайна 
юьхьша ярхьама. Амма йоьшур вай уьш 
кхин а Делан Йозанийн вайн заманарчу 
гочдарехь:

«Дела а, вайн Веза Эла волу Ӏийса а 
вовзарехь Делан дика а, синпаргӀато 
а совйолийла шун. Дала тӀекхайкхар 

а, харжар а Ӏийсагахь болчу Делан ницкъо оьшуш мел дерг 
делла вайна баккъалла а суьпа дахархьама, хӀунда аьлча Шен 
сийлаллица а, оьздангаллица а вайга Кхайкхийнарг вевза 
вайна. Ша лур ду аьлла сийлахь а, деза а совгӀаташ делла Цо 
вайна Шен сийлаллехула а, оьздангаллехула а, уьш бахьана 
долуш, хьарамчу лаамаша дуьнен чохь лелачу талхарна гена а 
девлла, шу Деле терра хилийтархьама» (2 Ки. 1:2-4).

Нагахь Iийсас сан деган неI ца тоьхнехьара, со цхьа а хIума 
доцуш юьсур яра. Iаламатца бен тIаьхьалонна цхьа-хIуъа а 
мукъана схьаэцалур дацара соьга! Сан ден-ненан суна а, вешина 
а дита цхьа а хIума дацара. Нагахь сан тIаьхьалонна дитинчунна 
а, юьхкашна а юкъара харжам бан дезахьара, хIун гIолехь хетар 
дара суна? Со тоххара кхеттера, Делера долчу сатийсаро муьлхха а 
бахамал сов узуш хиларх.

Цу сийлахьчу сатийсаршка муха кхочийла ду? Уьш вайн долахь 
тешарца ду. Галатахошка Дахьийтарехь (3:14) яздина ду:

ХIун гIоли хета: 
тIаьхьало я 

юьхкаш? 

«И дерриг а кхочушхилла, Дала ИбрахӀиме лур ду аьлла долу 
декъалалла, Дала леррина къобалвинчу Ӏийсагахула кхечу 
къаьмнашна а далийтархьама а, вайн Шех тешар бахьана 
долуш, вайна чӀагӀо еш, Ша лур ду аьлла Делан Са вайна 
далархьама а».

ИбрахIимца а, Саратаца а вовшахкхетар

Цу сатийсарех лаьцна алсам хаархьама, юха а евзаш йолчу 
историга а хьаьвсина, агIонгара хьовсур вай цуьнга. Дала, вай кхечу 
адамийн зедаларшна тIехь дуккха а долчунна Iамархьама, Делан 
Йозанашкахь историш язйина. Айса уьш йоьшучу хенахь, хIора 
исторехь, сайна иза денйийриг хнр йолу, коьрта предложениш 
лоьху аса. Аса, иза муха гуш хирг хиларан, суртхIоттадо, тIаккха 
Дезачу Сине ладугIу, цу кепара суна, айса дуьххьалдIа книгин 
агIонаш йоьшучу хенахь, юкъахдалийтинарг ган а го, хаза а хеза. 
Ас хаттарш до: со хIун хеташ хир яра церан меттахь хилча? Суна 
долччул а дукха хала а, кхераме а хIун хир дара те?

ХIара Деза Йозанаш дешаран дуккха а йолчу кепех цхьаъ бен 
яц. Иза дуьйцийла йоццуш библейски ю. Иза, ша бахьанехь Деза 
Йозанаш денлуш йолу, ойлаяран кеп ю. Биб лейски тайпанан 
дай а, наной а — вайн вежарий а йижарий а бу. Билггал иштта 
карадерзадо аса «селах» (сих-сиха забурехь Iитталуш долу а, 
мукъаман я литургически юкъахIотторан маьIна долу, жуьгтийн 
дош. — Билгало гочдархочун) — сацангIа а йой, ойла йо.

Цкъа хьалха аса шуна Ибрам хьалхахIоттор ву. Иза вайн динца 
волу да ву. Сурт хIоттадейша шайна тешамечу а, ала хIума доцчу 
а, къеначу а, суьпачу а стеган. ХIинца Сарет. Иза вайн сатийсарца 
йолу нана ю. Иза инзаре товш ю, тIаккха, ИбрахIим санна, иза 
тешаме а, ала хIума доцуш а, къена а, суьпа а ю.

Дала кхойкхуш хилар хезча, и ши адам, шайн долуш долу 
дерриг а хIума тIиехьа дитархьама, тоъал майра дара. Дала бер 
хуьлуш доцу и шиъ декъалдан а, дахар алсамдаккха а ваIда 

динера. И шиъ цхьаьна новкъа делира, шайна кхераме долу 
гIуллакхаш хир долчу метте. Цара, шайна хьалха цкъа а гина доцург 
лоьхура, Дала кхоьллина долу халкъ. Уьш иттаннаш шерашкахь 
леллера, вай царех дIакхетарал хьалха. Ибраман бIе шо кхача 
дезаш дара, ткъа Саретан, цуьнан зудчун, — дезткъе итт.

Уьш гIум-аренгахула лелачу хенахь, церан дукха айадаларш 
а, охьадегарш а хилла. ХIара ду сан доцца дерг. Цара, Дала и 
шиъ декъалдинчу хенахь, церан дахарехь гучудевлла долу, Iазап 
хьегарш лайнера: цу гIуллакхо, Ибраман вешин кIант волчу, 
ЛутIица дIасакъастарна тIедалийнера, Сарет пирIунан зударшна 
юкъа дIайигнера, иза цигара дIахецнера. ТIаккха цара кхин дIа 
некъ бинера, жимочу тIамехь толам баьккхинера, лачкъийна 
волу, Ибраман вешин кIант, кIелхьара а ваьккхина, Сийлахь-
везачу Делан эвлаяана Мельхисе декана дистин дIаеллера. Церан 
дахарехь ладаме зер лан дезнера, цара, вон сацам тIеэцнера, 
Сарета, церан, ИсмаьIал цIе тиллина долу, бер хилийтархьама, шен 
майрачунна ХIажар дIаеллачу хенахь. Дог дохарна Сарет дераллах 
а, девне яларх а юьзира. Суна ца хета, цхьанна тамехь хир дара и 
кхоъ цхьаьнакхетар: майра, зуда, цу тIе зуда-ялхо.

Масех меттиг билгалйоккхур вай, Ибрамах а, Саретах а 
лаьцначу йоццачу исторехь юкъах ца йитийтархьама.

1. И шиъ цхьаьна дара. Ибрам а, Сарет а, тIехьа юха а ца 
хьоьжуш, Урера араделира. Юхадахка некъ бацара. Дала и 
шиъ тIекхайкхира, тIаккха уьш бахара. И чекхдели. Доладалар 
кгиги тIехь (12:1, 2) яздина ду:

«Везачу Эло элира Ибраме: «Хьайн мохк а, халкъ а, ден цӀа а дӀа 
а тасий, Ас хьайна гойтун болчу махка дӀагӀо. Ас хьох схьадаьлла 
доккха халкъ кхуллур ду, хьо декъал а вийр ву, хьан цӀе а ойур 
ю, наха а хьан цӀарца вовшийн декъалбийр бу».

Дела цхьана керлачу хIуманна некъ кечбеш вара. Цо уьш 

тешарехь а, сатийсарехь а хьалха буьгура. Цара гIалаташ дора, 
амма уьш тIехьа юха цахьоьжура.

2. Цара берриге а къийсамаш юьстах битира. Ибрама а, 
Саретас а Ур йитира, амма ЛутIа валийра (уггаре гIолехь 
йолчех яцара и ойла). Ибрамна тIехь долчу декъалалло 
ЛутIин декъалалла алсамдаккхарна тIедалийнера. Церан 
бахам лаьтта тIехь ца тарлочу хенахь, церан Iуй девнаш 
дохуш дIахIиттира. Хьал кIарг цадалалийтархьама, Ибрама 
ЛутIина харжам бан бакъо елира. Царна дIасакъастар 
гIолехь дара, цхьаьна а бисина, девнаш дохучул. 
Билгалдаккхалаш: нагахь шу, дахарехь шаьш хила дезаш 
доцчу адамашца доьлхуш делахь, Делан, шу дIасакъаста 
деззалц, шун бахам стамбойла ду. Девнаш дийларо Делан 
декъалалла а, шун дахаран эвсаралла а жимдийр ду.

3. Цара шайн тешар чIагIдо гIуллакх дира. Ибрама 
Мельхиседекана дистин еллачу хенахь, цо иза Делан 
ваIданийн бухана тIедоьгIна дира. Седамера хIонс 
шена схьаоьцучу метта, цо шен тешаре хьаьжжина 
сагIа даьккхира, ткъа и даро, ша сатуьйсург хирг хилар 
хаадалийтира цунна.

Ерриге и кхо пункт къаьсташ хилира, Дала Ибрамна гучу а 
ваьлла, Доладалар книги тIехь шех лаьцна яздина долу, сатийсар 
дӀакхайкхийначу хенахь (17:4, 5):

«ХӀара ду вайшиммо барт барехь Аса тӀелоцун дерг: Аса хьо 
дукхачу къаьмнийн да вийр ву. Аса хьан цӀе хуьйцур ю: хьан цӀе 
Ибрам хир яц, ИбрахӀим хир ю, хӀунда аьлча Аса хьо дуккхачу 
а къаьмнийн да вийр ву»

Гуттаренна болу барт

Хьуна хьуо тIаьхьалонна хIума диснарг хилар карийначу хенахь, 
Дала хьан дарж хуьйцур ду. Дала Ибраман цIе ИбрахIим, аьлла, 
хийцинчу хенахь, вайн тайпанан ден дахар шорделлера. Иза кхин 
халкъ доцу стаг хир вац... иза халкъийн да хир ву. Доладалар книги 
тIехь, 17-чу коьртехь Дала цу бертан шоралла а, лакхалла а язйина. 
ИбрахIиман дахар «тӀаьхьенаш» а, «абадениг» а санна, долчу 
дешнашца башхалдеш дара. Ибрам нехан махкахо а, некъахо 
а санна, шена тIехь лелаш волу латта, цкъа гуттаренна а цуьнан 
тIаьхьенийн тIаьхьало а, церан бахам а хилла дIахIуттур ду. Дала 
Ша Ибрамца ма-хиллара, цуьнан тIаьхьенашца а хир ву аьлла, 
ваIда дина. Ас суртхIоттадо, ИбрахIим, шен хиндолчу сийлалле а 
хьоьжуш, Далла гергахь воьлхуш хиларан.

Ас сурт хIоттадо, ИбрахIим Далла хьалха муха лаьттара, 
голашна тIе а муха хIиттара, вилхина юьхь седарчашкахьа 
хьала а муха ерзайора. Цо, яьссачу стигалан боданехь къегачу 
серлонан йисте хьакхавала луучуха санна, куьйгаш кхидадора. 
Иза баркаллех тIехвуьзна вара. Сатийсаран хIора дош даьӀахка 
тӀе кхаччалц чекхдуьйлу. Цхьана киртигна воккхаллин чкъуьйриг 
дIайолу, ИбрахIим юха а къона ву, цуьнан хIора клетка Iаламатца 
къонлуш ю.

ИбрахIим бохучу керлачу цIаро дог доккхадерах а, сатийсарх 
а дузу. Цо ИсмаьIал а гуш, ойла йо: «ХIара дерриг а хьан дара, 
сан кIант, хьан дахар декъалаллечу а, шуьйррачу а кхолламах 
алсамдер ду».

Везачу Эло Ибраме, кху весетана билгало тӀейожор оьшу, боху. 
Иза, Нохьина стелаIад хилла долу, цхьа хаза юкъара билгало 
яц, амма лазаме юьхьша билгало ю. ИбрахIиман цIийнах болу 
божарий сунтбина хила беза. Сунтбаро, ИбрахIим а, цуьнан 
тIаьхьенаш а Сийлахь-везачу Делаца весет долуш хилар, тIечIагIдо. 
ТIаккха Делаца долу къамел кху агIор доьрзу:

«Дала элира ИбрахӀиме: «Аса хьан зудчунна Саретана керла 
цӀе туьллур ю. И цӀе хир ю Сарат. Иза декъал а йина, цунна кӀант 

лур ву Аса. Цу кӀентан да хьо хир ву. Сарат дуккха а халкъийн 
нана хир ю, цунах паччахьаш схьабевр бу» (Дол. 17:15, 16).

Суна ИбрахIиман юьхь тIехь ма-дарра эхь хетар го. Цецваларехь 
цо цIоцкъам хьалаойу... Сараттий? Соьца весеттий? Амма сан 
хIинца кIант волуш ма ву. ИсмаьӀал. Иза сан ХIажарх ву. Керлачу 
хаттар хIотторо юха а ИбрахIим лаьтта юьхьа тIе охьавожийтира.

«ИбрахӀим бертал вуьйжира, дагахь вела а воьлуш, цо бохура 
ша-шега: «БӀе шо кхаьчначу сан кӀант хир ву-те? Я дезткъе итт 
шо кхаьчначу Сарата бер дийр ду-те?» (Дол. 17:17).

Вайна нана йолчу Саратах лаьцна дукха хеза, иза елаелира, 
цуьнан кIант хир ву аьлла, хезча, амма ИбрахIим Делан сатийсарна 
тIехь велавелларг хьалхарниг вара. Цо велавелла а ца Iаш, амма 
кхин а альтернативан предложени ялийра:

«ТӀаккха ИбрахӀима элира Деле: «ИсмаьӀал мукъана а 
вахахьара, Ахьа декъал а вина!» (Дол. 17:18).

ИбрахIим ИсмаьIал Iалашонна юкъахIотто гIерташ хилла волчух 
тера ду. Стенна оьшу и кегор доло Саратца? ХIун башхалла ю, 
керла ю цуьнан цIе я шира ю, иза къена ю цуьнан майра а къена 
ву. Со кхета, стенна боху цо и дешнаш. Амма Делан кхоччуш кхин 
Iалашонаш ю:

«Дала элира: «Билггала хьан зудчо Сарата вийр ву хьуна кӀант, 
ахьа цуьнан цӀе Исхьакх туьллур ю. Аса цуьнца Сайн барт бийр 
бу, цуьнан ерриг а тӀаьхьенашна гуттаренна а болу барт хир бу 
иза» (Дол. 17:19).

«Билггал хьан зудчо Сарата...» — чIогIа къаьстташ дешнаш 
ду. Дала цуьнан ойланаш ешначуха дара. Сурт хIоттадейша 
шайна! Далла ИбрахIим дIахеза тIаккха ИсмаьIал декъалво, амма 
абаденан весетехь а доцуш.

Ши адам бракехь цхьаъ хилла дIахIоьттича, Делаца болу барт 
царех шиннех а хьакхалуш бу. Дера, ИбрахIимна везара ИсмаьӀал, 
тIаккха кхунна дерриг а Дала ваIда динарг цунна хила лаарехь цхьа а 
Iаламна дуьхьал долуш хIума дацара. Амма ИсмаьӀал гIарбашан кIант 
вара, иза адамийн гIайгIанех а, дилханах а вихкина вара. Къийсамхой 
боцу, сатийсар, прецедент йоцу билгало а, Iаламат а санна, дан дезаш 
дара. Къена бер хуьлуш йоцу зуда бер дан дезаш яра.

«Амма Сарата хьуна тӀедогӀучу шарахь хӀоккху хенахь вен волчу 
кӀантаца Исхьакхаца бийр бу Аса Сайн барт» (Дол. 17:21).

Мел сих-сиха до вай изза? Дала, Ша цхьа керла а, Iаламате 
а дерг кхуллур ду боху вайга, ткъа вай ца тешарехь дегош ду. Цо, 
вайн дахар шордийр ду, боху, ткъа вай Цуьнга, цунах лаьцна 
сагатдан ца оьшу, боху... «ДуьххьалдIа, сан хIинцале а долуш дерг, 
декъалдехьа». Вайн долуш дерг а, вай деш дерг а, тоъал дукха дац. 
Далла вайн дахарехь дакъа лаца лаьа. Цо тIаьхьенашца ойла йо. 
Весет хIинца а дуьнен чу ваьлла воцчу Исхьакхехула дан дезаш ду. 
ИбрахIим, шех воьлуш хилла волчуьнгахула, ткъа ша дилханехула 
дуьнен чу ваьккхинчуьнгахула а доцуш!

Со чIогIа иракарахIиттайо ИбрахIиман адамалло. Цу чохь вайна 
массарна а йолу урок ю. Дала Шен къинхетамаллица ур-атталла 
вай вешан ницкъашца дIахIоттош дерг а декъаладо, амма Цуьнан 
абаден весет адамийн ницкъел арахьа чIагIдеш ду.

Керла цIе = керла кхоллам

Жуьгтийн ламастаца догIуш цIерана чулаьцна адаман ницкъ 
а, кхоллам а бу. Цундела цIе хийцар адаман Iалам хийца ницкъ 
болуш ду. Масала, вай леррина цIераш хоьржу вешан кIенташна, 
церан амалшкахь церан цIерийн маьIна гург хиларх са а туьйсуш. 
Со цу гIуллакхна сайн Дела Дегара Iемина, хIунда аьлча хIоразза 
а ас царех шайн цIераш йохучу хенахь, аса цу цIеран маьIна 
кхайкхадо церан дахарна тIехула.

Дала, адамаша шайн Iалам гайтар сацийча, сих-сиха церан 
цIераш хуьйцура. Шаул, вевзаш волу динан тоба лелхийна лелларг, 
ПахIал хилла дIахIоьттира, чIерийлецархо волчу ШимIина Iийсагара 
Кипа цIе хилира, цуьнан «тарх» маьIна ду. Исхьакхан кIант Якъуб 
Исраил хилла дIахIоьттира, цуьнан «Делан паччахьан кIант» маьIна 
ду. Вайн Дала даим а адамийн цIераш хуьйцура. Цкъацкъа суна, 
хIара, вай дерриш а Iийсан цIеран кIел лела, тешан лардархо йолу, 
программа хиларан сурт хIутту.

Дала ИбрахIимца весет тIеэцначу хенахь, Цо цуьнан цIе 
хийцарца, цуьнан хьуьнарш чIагIдинера. Сан тамашена доттагI ву, 
Брай ан Билечи, мессиански рабби, цо со цIе хийцаран маьIнах 
кхетийра. Ибрам цIе ИбрахIим цIераца хийцархьама, Дала 
иза юккъехула екъа а екъна, Шен цIеран цхьа элп тIетуьйхира. 
Ибраман «вазвина да» маьIна ду. Шорйинчу цIеран ИбрахIиман 
«дуккха болчийн да» маьIна ду.

Керлачу цIеро ИбрахIим мила хир ву бохура. Иза ша тайпанан 
да дийна волуш кхачамаллехь кхочуш ца хиллера. Амма 
ИбрахIима шен дахарца Далла хастам беш хиларна, цуьнан 
тIаьхьало барам боцуш алсамъер ю. Диц ма делаш, амал 
вайн кхолламца чIогIа йозуш ю. Раббис Брайана иштта, Делан 
сатийсар Дала, ИбрахIиман зуда йолчу, Саретан цIе а шорйинчул 
тIаьхьа бен, кхочушхилла цахилар гайтина. Саретан «ЯхIува 
принц ву», боху, маьIна ду, цуьнан керлачу цIеран Саратан, 
«Делан принцесса» маьIна ду. Дала Шен ЯхIува цIеран цхьа элп 
тIетуьйхира цуьнан цIарна.

Иштта цIе хийцаран, Сарат мила хилла дIахIоттаран маьIна ду. 
Керлачу цIеро иза чIогIа Делах хьакхаелла хилийтира, тIаккха оццу 
хенахь, берриге цуьнан йоIарий декъалаллица паччахьан агIо 
дIалаьцна хирг хиларна тIе гойтуш дIахIоьттира. Керла цIе бахьана 
долуш Саратан а доцуш, ткъа Делан куьйго кхуллуш яра истори.

Саратан цIеран юкъара («ЯхIува принц ву») боху, божарийн 
юьхьиг дIа а яьлла, («Делан принцесса»), аьлла, зударийниг 
гучуяьлча, цу цIеран маьIна кIеда хилира, тIаккха тIеэцар долу агIо 

гучуелира. ИбрахIиман керлачу цIеран маьIна шор а делла, дуккха 
берш чутарбеш хилла дIахIоьттира, амма сатийсаран хIуьна а 
догIуш доллу латта дезара. Саратан дахар латта хилла дIахIоьттира, 
тIаккха гай сатийсарх денъелира.

Сарата керла цIе схьаэцначу хенахь, иза, сатийсаран зӀийдигаш 
яла кийча долу, ИбрахIимах а, Саратах а тешна дитина долу, латта 
хиллачуха дIахIоьттира. Дала ИбрахIимах лаьцна, иза дуккха 
а долчу халкъан да хир ву, ткъа Сарат халкъаш хир ду, аьлла; 
халкъийн паччахьаш схьабевр бу цунах. Дала цу шинненна а ма-
дарра сурт хIоттар а, гар а тIетоьхнера.

Адамаша вовшийн а, шайн Делан а ларамца терго ечу 
хенахь, Кхоллархо, хуьлийла доцург хилийтархьама, юкъаволу. 
ДIакъовладелла долу гай, бер дархьама, дахарх а дузу, чIагI а 
ло, безам байна йолу бракаш толо, кIентий а, йоIарий а жинех 
паргIатбовлу, бераш деллачуьра денло. Сатийсар юха а денло, 
тешар лета, безам базбар хуьлу, ткъа мостагI юхаволу, харцонан аз 
дист ца хуьлуш дIахIутту дела.

Аша а керла цIе схьаэцна, шаьш лакхара дуьнен чу девллачу 
хенахь, ур-атталла аша иза кхетош дацахь а. Шун цIе а шоръелла. 
Iийсас, ИбрахIиман сатийсаран хIуьно, вайн цIераш, Шен цIерал 
цхьана элпана сов яьккхина, дуьххьалдIа хийцина ца Iа. Цо, Цуьнан 
цIарах пайда эцарехула, Дена доза доцу тIекхочийла делла вайна. 
Инжилан Яхьъяс дIаяздинчу декъехь (16:26, 27) яздина ду:

«Цу дийнахь шаьш доьхур ду аша Сан цIарах. Ас ца боху шуьга, 
шун метта Ас деха дезар ду Дега. ХӀунда аьлча Дена Шена а 
деза шу, шуна Со везна дела а, Со Дех схьаваьлла хиларх шу 
тешна дела а».

Iийса, вайн метта жIара тIе дIатоьхна волчу хенахь, верзина 
вара, Иза вайн эхьаца дIакъовлавелла вара. Цо Шен бехдаза долу 
дахар лаа а лууш, боьха а, телхина а долчу, вайна тIера дIаделла, 
тIаккха цу Шен кхачамечу сагIица вай кIелхьара а даьхна, вайх 



ВАЙН САТИЙСАР КъУЬЙСИЙЛА ДОЦУШ ДУ

51

хIорранна а, хIора кIантана а, хIора йоIана а сатийсарца йолу 
меттиг елла.

Аша забар йо хир ю!

Вайн истори кхин дIа йоьду Доладалар книгин 18-чу коьртехь, 
Дела юха а ИбрахIимна веанчу хенахь. ИбрахIим шен четарна 
чу вуллучохь, IиндагI а долуш, наггахь шийла мох а хьоькхучохь, 
охьахиъна Iаш ву. Цо бIаьргаш хьала бохуьйту тIаккха цунна 
шена хьалха Мамре ножан хьун йолчохь кхо стаг го. Дукхах болу 
Iилманчаш и божарий маликаш хилла хиларна тIебогIу. ИбрахIима 
царна тIе а ведда, охьа а таьIна, цаьрга ша волчохь бисар дийхира.

«Эла! – элира ИбрахӀима, – Хьо суна реза велахь, доьху 
хьоьга, хьайн ялхо волчохь жимма сацахь. Аса шун когаш 
била хи а доуьйтур ду, оцу дитта кӀел садаӀа меттиг а ю шуна. 
Шайн догӀмашкахь гӀора хилийта сан кхачанах кхетахьара 
шу, юха кхидӀа а некъ бийр бара аша, шайн ялхо волчу шу 
даьхкина хилча». Цара элира: «Дика ду, ахь ма-бохху дийр 
ду оха» (Дол. 18:3-5).

Суна тамехь хета, цо и некъахой совца а бина, сийдарца уьш 
ша волчохь тIеэцар. ИбрахIима, дера, кIезиг дийр ду олу, ткъа 
дукха до. Цо Сарат йолчу а водий, уггар тоьллачу демах бепиг 
кечде олу цуьнга. ТIаккха иза шен бажа болчу а воьдий, цу 
юкъара уггаре а дустийна эса схьа а къастадой, иза ден а дийна, 
жижиг кечдайтархьама, ялхо волчу даладо. Дерриг а кийча хилча, 
ИбрахIима хьешашна даьтта а, шура а, эсан жижиг а делира. Цо 
хьешашна хьалха дуьххьалдIа тӀекхаллар диллина а ца Iаш, ткъа 
комаьрша даар а делла, дезде хIоттийнера.

Хьеший юург юуш болчу хенахь, цара цуьнга хаттар дира:

«Цара хаьттира ИбрахӀиме: “Хьан зуда Сарат мичахь ю?” 
“Кхузахь, четар кӀелахь ю иза”, – элира ИбрахӀима. “Со бӀаьста 

юхавогӀур ву, – элира царах цхьаммо, – цу хенахь хьан зудчун 
Саратан кӀант хир ву”. Царна тӀехьа лаьттачу четарна 
кӀелахь йолу Сарат ладугӀуш яра церан къамеле» (Дол. 18:9, 
10, кхузаманан гочдар).

Кху гойтуш долчух лаьцна аса доьшучу хенахь, со цIеххьашха 
Сарат йолчу, четар чу дехьаяьллачуха санна, хилира. Со херонехула 
хьоьжура, цуьнан белшана тIехула хьажа а гIерташ. ИбрахIим 
хьешашца диттийн шийлачу IиндагIехь вара. Церан аьзнийн гIовгIа, 
церан духар лесточу а, гIашка шур-шур дойтучу а гIум-аренан 
бекъачу мохо атта схьахозуьйтура.

Сарат чохь яра, церан хабар хезаш а ю, амма цу юкъахь 
дакъа лоцуш яц, ша цаьрца йоцу дела. Сарат меллаша, меттах а 
цахьовш, лаьттара, амма Дезачу Йозанаша вайна цуьнан ойланаш 
дIайоьллу:

«ИбрахӀим а, Сарат а чӀогӀа хенара дара, Сарат бер хуьлучу 
хенара яьллера. Ела а йоьлуш, ша-шега бохура цо: «Со къена 
ю, сан майра а ву къена. Оьший-те суна и ирс?» (Дол. 18:11, 12, 
кхузаманан гочдар).

Кхузахь, со цецйоккхуш йолу, ИбрахIиман реакци гуш ю, иза 
дуьххьара дара ткъа Саратана, цуьнан бер хирг хиларх лаьцна 
ваIда хазар? Иза цӀаьххьана схьалаьцначуха санна, яра. Наггахь 
сатийсаро вай иза кхочушхиларна гергадаладо, билггал иза кху 
киртигехь кхочушхилийла дац, аьлла, хетачу хенахь.

Жимма хьалха Доладалар книги тIехь (17:21) яздина ду: 
«тӀедогӀучу шарахь хӀоккху хенахь». Cаратна а хозуьйтуш, сатийсар 
юха а аьлча, тIаккха «оццу хенахь [тIедогIучу шарахь]» бохург ду 
иза. Схьахетарехь, график меттахъяьлла. ИбрахIиман а, Делан 
а хиллачу хабарна а, тIаккха и маликаш гучудовларна а юкъахь 
нийсса мел хан дIаяьлла ала хала ду, амма схьахетарехь дукха хан 
яц. Долччул сиха, цхьа бутт сов хан дIаяьлла хир яц. Везачу Эло 
иштта сацам бинера, Саратна и хабар хаза дезаш дара.

«ТӀаккха Везачу Эло элира ИбрахӀиме: «Сарата, ела а йоьлуш, 
хӀунда боху, шен бер хир дуй-те, ша къена ма ю? Везачу Элана 
дан хала хӀумма а дуй? ХӀан-хӀа! Айса ма-аллара, Со бӀаьста 
юхавогӀур ву, цу хенахь Саратан кӀант хир ву». Сарата элира: 
«Со йоьлуш яцара!» Ша кхераелла дела элира цо иштта. Амма 
Везачу Эло элира: «ХӀан-хӀа, хьо елаелира» (Дол. 18:13-15, 
кхузаманан гочдар).

Сарат елаелла а ца Iаш... иза харцлийра! Иза кхераелира, и 
елар ца тешар гойту елар долу дела, «ваа, ахь забар йо» боху… 
елакъажар хила тарлуш долу.

Мичахь ю хьан зуда Сарат?

Хьалха а, тIаьхьа а йогIучу байташа кхин а алаза диснарг мел ду 
теша, бохуш, ойлане йожуьйту со. Аса, кIел сиз хьакха лаьа, масех 
меттиг къастийна. Царех цхьаерш суна гучуялаза йисна.

Цкъа-делахь, суна тидам кху хаттарна тIебахийта лаьа: «Сарат 
мичахь ю?» Четарна кIел дIа стенна лечкъа иза? Майрачунна юххе 
охьахиъна а йолуш, къамелехь дакъа стенна ца лоцу цо?

Со кхета, шуна кху историн чаккхе евзаш хиларх, амма, Саратна 
иза евзаш ца хилар, дагахьлаттор мехала ду. Шен йоккхаллин хан 
лерича, цуьнан истори чекх а яьлла тIаккха дахарехь чаккхе тIееана 
хилар, хеталойла дара цуьнан. Цунна, майра шена ямарт ву, аьлла, 
хетийла дара, ткъа ХIажаран адресе цо деш долчу емалдаро, 
цуьнан хьал кIоргедар бен ца дора.

Цо ша ловш долу, лазар ца кхетадора, тIаккха къахьаллина 
а, догдаларна а, халачу хьелашна а юкъахь юх-юха а дуьйлучу 
гIалаташа цуьнан баланехь долчу синехь кIорге ларш юьтура. Берах 
хилархьама, кIоргалла ца оьшу. Зудчун язъяла йиш ю кIезиг долчух 
а, хIумма ца дарх а. Амма Сарат Исхьакхан а, Исраилан халкъан а 
нана хилла дIахIотта езаш яра, цундела цуьнан кечам бан дезара.

Кхойтта шеран дохалла иза ИсмаьIал цIе йолчу кIентан 
хьалакхиаре хьоьжура. Цо ХIажаран кIант шен волуш санна 

кхио сатуьйсура, амма ИсмаьIална ша цуьнан кIант ца хеталора. 
ИбрахIим реза вара, амма Сарат охьатаIийна яра. Дерриг а цунна 
аьтто боцуш нисделла аьлла, хетара. Амма кхин а доьхнарг хIун 
дара, Саратна а, ИбрахIимна а, иза мила ю хилар дицделла, 
хеталуш хилар дара.

Со чIогIа цецйоккху кху хаттаро: «Мичахь ю хьан зуда, Сарат?»
Нагахь тхан цIа хьеший а баьхкина со лоьхуш белахь, цара ца 

хоьтту Джоне: «Мичахь ю хьан зуда, Лиза?» Нисдар кхузахь сов 
ду, иза, нагахь цIа чохь Лиза цIе йолуш кхин а цхьа зуда елхьара 
бен, догIуш хир дацара. Масала, нагахь сан кIентех цхьаммо Лиза 
цIе йолу йоI ялийнехьара, тIаккха нисдан дезар дара: «Со хьан зуда 
Лиза ган веана, ткъа хьан нус а йоцуш».

Тхо девзаш болчара, дуьххьалдIа хоттур ду: «Мичахь ю Лиза?» 
Нагахь хьеший тхо девзаш а боцуш, цIийнан хIусамнене бистхила 
лууш белахь, цара Джоне хоттур ду: «Мичахь ю хьан зуда?»

Суна хӀетал-метал ду, цу хьешашна ИбрахIим а, Сарат а девзаш 
дара, хIетте а цара Саратах лаьцна цуьнан цIе а йоккхуш хаьттира.

Хуьлийла-м дацара те и хьеший-маликаш ала лууш хилар: 
«ИбрахIим, тхо кхузахь ду, хьуна Сарат хьан зуда хилар 
дагадаийтархьама. Тхуна хьан зуда-мараллин дахар кху муьрехь 
кхечу тайпана гуш хилар а, хьан ХIажарх бер дуйла а хаьа, амма 
Сарат хьалха санна хьан зуда ю». ТIаккха, иза ша дакъалоцуш 
хила дезачу, церан хабаре хьогаллица ладугIуш, хIунда хилла 
кхетадойла ду. Цуьнан яьлла лелачу дахарехь хьеший наггахь 
хуьлура. ИбрахIим ша волччуьра дIаиккхира, шен четарна чу 
вуллучохь ножан хьун йолчохь, кхо стаг гинчу хенахь. Библейски 
повествовани йоьшуш, вайна, даар дукха хан ялале кийчча дара, 
аьлла, моьтту, амма ма-дарра аьлча, иштта хьоле делкъе яр 
кечдархьама, сахьташ дIадахна хила деза.

Адаман цIеххьана Делан сатийсарех лаьцначу хабаршка ладегIа 
стенна оьшу, юкъарло доцуш цу хабарехь цуьнан дакъа лоцийла 
хилча? Схьахетарехь, хьешо юха а хьаьжна, аьлла: «Суна тешаран 

да го, ткъа нана мичахь ю?»
Иза цхьана Iаламатца цIеххьана тхан цIа Везачу Элан маликаш 

чу а даьхкина, Джона цаьрга делкъе яре кхайкхинчуха, тIаккха 
цуьнан со нуьцкъаха хьешан чоьнна чу араялийтар хилийтар 
долчуха санна хир дара. ЦIена къера хилча, тхан цIахь иза цкъа а 
хир дацара. Джонан хьеший — уьш сан хьеший бу, сан хьеший — 
уьш цуьнан хьеший бу. Амма вайн контекстан дуьхьа, хуьлуьйтур 
вай, цхьана бахьанийна со чоьнна чохь яц, тIаккха цIеххьана суна 
хеза, хьешаша сох лаьцна хоьтту. Кху хиламехь со сихонца уьш 
болчу араер яра!

Сан, Сарате генаяла аьлла хиларан я, цул совнаха, ИбрахIим 
цуьнца уьйр йолчуьра сецна хиларан, ойла ярна цхьа а бух бац. Ас 
лаамаза ойла йо, цунна шена ца лаьара царех дIакхета. Хало стенца 
ю аьлча, адамаш дог дохарца оццул юххера тIеIитталочу хенахь, царна 
шаьш муьлш ду дицло. Сатийсаро лазам хуьлуьйтур бу. Цундела уьш 
къайла а буьйлу, бела а къежа, тIаккха харц дерг а олу цара.

Муьлххачу а бахьанашна Сарата четар кIелара ара а 
хьоьжуш, божарийн хабаре ладоьгIнехь а, иза Дала историна чу 
юхаерзийнера. Со теша, дерриг а ИбрахIимна а, Саратна а, иза 
хIинца а цуьнан зуда хилар дагадаийтарна тIера доладеллера. 
Кху дIахьедаро цуьнан эмгар ХIажар юьстах татта езара, тIаккха 
цу гIуллакхца берриге кхузахь болчарна иза мила ю дагадаийта 
дезара. Сарат принцесса яра.

Стенна хоьтту ИбрахIиме?

Кху исторехь кхин а цхьа самукъане киртиг ю — Сарат елаелира, 
амма хаттар ИбрахIиме дира.

«ТӀаккха Везачу Эло элира ИбрахӀиме: “Сарата, ела а йоьлуш, 
хӀунда боху, шен бер хир дуй-те, ша къена ма ю?“» (Дол. 18:13, 
кхузаманан гочдар).

Сарата динарг стенна хатта деза ИбрахIиме? Кху декъа 
тIехь ойла ярца, суна баккъал а хетало, Доладалар книгин 

вуьрхIитталгIачу коьртехь далош долу хабар, Сарате дIахьедина 
дацара, аьлла. Хила мега, ИбрахIим Дела цуьнца дагаваьллачунна 
тIехь хIинца а ойлаеш хилла хир ву. Хила тарло, цунна Сарате 
дийца ца лаьара. Суна Джонаца вовшашка хаам дIахьебан йицлуш 
хиламаш богIура. Я, хила тарло, царна, къамел а дина, и сатийсар 
дицделла. Амма цхьаъ гуш ду: кIантах лаьцна долу сатийсар, 
цу юкъа догIу Саратехула кхочушхила хьажийна а, цунна делла 
дерг а, хIинца а дахарехь кхочушхилла дацара. Векалша хаьттира 
ИбрахIиме:

«Везачу Элана дан хала хӀумма а дуй? ХӀан-хӀа! Айса ма-
аллара, Со бӀаьста юхавогӀур ву, цу хенахь Саратан кӀант хир 
ву». (Дол. 18:14, кхузаманан гочдар).

Цхьа шо дIадаьлча Саратан кIант хила веза. Суна тоъал беламе 
ду, Сарат ша йоьлуш хилар дацаре дан хIоттар, хеттар ур-атталла 
цуьнга а доцуш, ткъа ИбрахIиме ма дара. ТIаккха къаьсттина со 
тееш дерг хIун ду, абаденан весетан Дела волчу, вайн Дена, цуьнан 
чоьхьара елар хезна хилар ду, хIунда аьлча цу гIуллакхо Цунна 
деган тийна делхар хезаш хиларх со тешийта бен ца ло дела.

Цу юккъехь, цхьана ойланна тIехь деларна а, даккхийдерна 
деларна а юкъахь йоккха башхалла 
ю. Саратан дахар еларх даьлла дара. 
Исхьакхан дуьнен чу валаро дерриг 
а хуьйцур ду. ИбрахIима а, Сарата а 
цхьана хенахь цхьаьна некъ болийнера, 
тIаккха цара сатийсар кхочушдийр ду, 
юха а цхьаьна дела Iемича. Сатийсарша, 
майранаш а, церан зударий а, вежарий 
а, йижарий а, божарий а, зударий а 

хабар дуьйцуш хилар тIедуьллу. ТIехдукха ехачу хенахь зударий 
лечкъаш лелла. Далла, аша хабарехь дакъалоцуш хила лууш хилар, 
шуна хууш хила лаьа. Далла, Шен весетан халкъ кхоллархьама, 
Саратан лаам а, кIоргалла а оьшура. Галатахошка дахьийтарехь 

Шен барт 
баран халкъ 

кхоллархьама, 
Далла Саретан лаам 

а, кIорге а эшара. 

вай доьшу: «Цу тӀехь яздина ма-ду, ИбрахӀиман ши кӀант хилла 
аьлла. Цхьаъ гӀарбаш йолчу ХӀажара винарг ву, важа паргӀат йолчу 
ИбрахӀиман зудчо винарг ву. ГӀарбаш йолчо винарг массо бераш 
ма-хиллара вина ву. Ткъа ша паргӀат йолчо винарг Дала чӀагӀо еш 
аьллачуьнца вина ву» (Гал. 4:22, 23).

Сарат хьан ларйийр ю?

Сарата Исхьакх карахь тевеш лелорал хьалха, кхин а цхьа хабар 
хилла, цунна дакъа лаца ца лиъна долу. Суна кхоччуш хIетал метал 
ду, кху киртигехь цхьа а дош ца олуш, иза харцлер, амма Дела Ша 
юкъавелира.

«Цигарчу нахе Сарат шен йиша ю элира цо. ГӀарар-гӀаларчу 
паччахьо Абу-Малика иза шена хезча, ялхой бахийтира 
Сарат шена схьаяло. Цкъа буьйсанна Абу-Маликана гӀенах 
веанчу Дала элира: «Хьо валарна кхерам бу, хӀунда аьлча ахь 
схьаялаяйтина зуда марехь ю» (Дол. 20:2, 3).

Со йоккхайоь, Дела цуьнан цIарах вистхиларна, хIунда аьлча, 
схьахетарехь, и шиъ ший а цу дистцахиларх хало еш ца хилла дела. 
Стенах лаьцна ойла йора цара? Дела цхьа керланиг кхуллуш вара, 
ткъа и шиъ хьалха ма-хиллара, вовшийн ширачу кепара терго 
еш дара. Шаьшшиъ ваша а, йиша а ду аьлла, хьалха хIитто ца 
дезара цара, тIаккха кху киртигехь-м муххане а. Цара хIинца 
керла цIераш схьаэцна яра, тIаккха хIинца Саратан хIинц-хIинца 
Исхьакх чулацавала везаш а вара.

Сарат, схьахетарехь, дустийла доцуш хаза зуда хилла... Амма 
цуьнан дезткъе итт шо ма дара! Хила деза, иза чIогIа дика лаьтташ 
яра, я, хила тарло, Дала иза Исхьакх варна кечъеш, цуьнан 
къоналла кардинально керлаяьккхина. Муьлххачу хиламехь а, 
Сарат шарачохь берах хила езаш юйла а хууш, ИбрахIим шен зуда 
Абу-Малик паччахьан гӀертарх ларъян дезаш вара. Иштта ца хилча, 
иза муха тешна хуьлийла дара, бер билггал кхунах хирг хиларх? 

ТIех сих-сиха вай ойла йо, дистцахилар — иза муьтIахьхилар ду, 
алий, оццу хенахь иза иштта дац... иза аьшпаш бу. МуьтIахьхилар 
– хIун а, маца а ала деза бохург ду. Кху хиламехь иштта 
муьтIахьхилар гайта дезаш дара.

Шайн хенара хиларна ИбрахIим а, Сарат а, хила тарло, хIинца 
вовшашца ваша а, йиша а санна, дехаш хилла хир ду, амма и 
денош чекхдевллера. Нагахь, Дала церан цIераш хийцинчул 
тIаьхьа, церан юкъаметтигаш хийца цаеллехь, хIета уьш шеко 
йоцуш маликаш даьхкинчул тIаьхьа хийцаяла езара. Саратан а, 
ИбрахIиман а керлаяьхна йолу цIераш, керлаяьхначу интиман 
тергоне дехьаяха езара. И шиъ ший а шарал кIезигчу хенахь иза 
церан берах хир юйла кхеташ дара. Сарат ах бакъдолчунна реза 
хилира, амма хаа гIоьртур вай, стенах лаьцна ойла йора цара?

Юха, ИбрахӀиме схьа а кхайкхина, элира Абу-Малика: «И хӀун 
ду ахь тхуна динарг? Ас хӀун вон динера хьуна? Сан пачхьалкх 
бехке хуьлуьйтур-кх ахь. Соьца ахь динарг деш ма ца хуьлу» 
(Дол. 20:9).

ИбрахIима шен харцлеран кхетаме доцу бахьана кхетийначул 
тIаьхьа, паччахьо Абу-Малика хIетте а иза декъал а вина, шен 
латта тIехь баха ховша кхайкхира уьш. ИбрахIима доIа дира 
паччахьна тIера, тIаккха Дала цуьнан цIахь болу берриге зударий 
берах хилийтира. Самукъане ду, ИбрахIима билггал кестта шен 
дахарехь ган дезаш долчух лаьцна доIа дира. Дала Сарат ларйира, 
ур-атталла цуьнан майрачо шен кхерамазалла цуьнан хьаштел 
лакхара хIоттийначу хенахь а. Сарат ларъярхьама, Дела гIенах 
паччахье вистхилира, иза Цунна мехала хазна йолу дела. ТIаккха 
вай а тешийла ду Делах, Цо, вайн гергарчара а, юххерчара а, ур-
атталла вайн майранаша а юьхьӀаьржахӀиттийначу хенахь, вайна 
кхерамазалла а делла, вайн дахарехь долу, сатийсар кхочушдийр ду.

Маьрша зуда я гIарбаш

Кипин хьалхарчу дахьийтарехь (3:6) яздина ду: «Нагахь шу 
диканиг а деш, дагахь кхерам хиларна сингаттам а боцуш Ӏаш 
делахь, шу Цуьнан йоӀарий ду» (кхузаманан гочдар). Сарата кIант 
вина, цуьнан йоIарий ца хилла, амма Дезачу Йозанаша вай хIнца 
цуьнан билггал бакъдолу йоIарий ду боху. Вай сатийсарца долу 
йоIарий ду, маьршачу зудчун йоIарий, нагахь кхерамна вешан 
леларна контроль ян а, карзахдийларе вешан доьналла лечкъо а 
ца магадахь.

Сарат Дела а, шен майра а мехала веш а, лоруш а йолу маьрша 
зуда яра. ХIажар, вукху агIор, шен олахо Сарат ца езаш йолу, 
йоьзна йолу зуда яра. ХIажаран тIаьхье ИсмаьIал, шен ненах тера а 
лелаш, Исхьакх хьийзош вара. Сарат, йоьзна йолу уьйраш доьзалх 
дIакъасто езаш хиларх, кхийтира. ТIаккха вай а иштта лела деза. 
Галатахошка дахьийтарехь (4:30) яздина ду: «Эккхае и гӀарбаш а, 
цуьнан кӀант а, хӀунда аьлча гӀарбашо винчу кӀанта паргӀат йолчо 
винчу кӀантаца тӀаьхьадисинарг доькъур дац».

ГIарбашан кIантана тIаьхьалонгахь дакъа ца хилира. Иза шен 
хилла долчу дех а, ненах а велира. Маьршачу зудчун а, гIарбашан 
а цхьа майра вара. Шинненнан а кIентий хилла. Амма царех 
хIораннан а ИбрахIимца башхалле юкъаметтигаш яра. ХIажаро 
буржалша дIалаьцначу лен дегIан сурт гойту. Сарата маьрша 
хилар а, ваIданаш хилар а гойту. Иштта яздина ду «The Message» 
гочдаран Керлачу Весетехь цу юкъаметтигийн шина кепах лаьцна:

«Цу тӀехь яздина ма-ду, ИбрахӀиман ши кӀант хилла аьлла. 
Цхьаъ гӀарбаш йолчу ХӀажара винарг ву, важа паргӀат йолчу 
ИбрахӀиман зудчо винарг ву. ГӀарбаш йолчо винарг массо 
бераш ма-хиллара вина ву. Ткъа ша паргӀат йолчо винарг Дала 
чӀагӀо еш аьллачуьнца вина ву. Иза шен кхин маьӀна долуш 
дустар ду. И ши зуда Дала бина ши барт санна хуьлу. Цхьаъ 
Синай олучу лам тӀехь бина барт бу. Цу бартаца леш беш 
хиларна, иза лай вина йолу ХӀажар санна хуьлу. Ткъа Ӏаьрби-
махкахь болу Синай-лам «ХӀажарца» боьзна бу. Иза хӀинца 
а лаьттахь йолуш йолу Ярушалайм санна лору. ХӀунда аьлча 

Ярушалайм а, Цуьнан бераш санна лоруш болу бахархой а 
лоллехь бу. Ткъа вайн нана санна лоруш йолу стигалшкара 
Ярушалайм паргӀат ю» (Гал. 4:22-26).

Суна чIогIа тамехь ду хIара дешнаш «иштта бу Саратан некъ». 
Шен къаналле кхаччалц а инзаре хаза хиллачу зудчух, Дала 
леррина Къобалвинчуьнгахула цкъа а йовр йоцучу а, телхар йоцучу 
а хазаллех лаьцна синхаам бийриг хилира. Вай сатийсаран жамIехь 
дуьнен чу девлла ду.

Тешаран да волу ИбрахIим а, цуьнан принцесса Сарат а — Дала 
леррина Къобалвинарг а, Цуьнан нускал долу, Динан тоба а гойту, 
масалш ду. Вай ваьш Дала леррина къобалвинчу Iийсах доьзна а, 
муьтIахь долуш хила а дIахIитта тIекхайкхина ду. Иза вайн бIаьргаш 
бу, тIаккха берриш а ийманехь берш Цуьнан олаллина а, Iедална а, 
куьйгаллина а муьтIахь хила беза. Амма вайн кхера бахьанаш дац. 
Иза вайн майра а, кхоллархо а ву. Цо вай Шен безамца кечдина.

ДIалечкъар сацаде!

Нагахь Дала шуна чу лаам биллинехь, Цо иза кийрахь лело а, 
дуьнен чу баккха а ницкъ лур бу. Дела Шен ваIдица шун дахаре 
хьажа веача, и ницкъ шуна тIе буссур бу. Хила тарло, кху книгин 
агIонаш Саратан хьешех тера ю. Хила тарло, хIара дешнаш, шуна 
шу муьлш ду дагадаийтархьама даьхкина.

Цхьана а вайга аьллачо болх бийр бац вайна чохь, Дала 
дуьххьалдIа вайга схьаолучо санна. Шу шаьш долчу меттара дIа 
а лилхина, шун кхин дIа болу кхоллам билгалбоккхун долчу, 
Цуьнца къамел дан довда деза. Адамаш, аша шайн дахарехь 
дохьуш долчуьнан хьашт долуш ду. Зударшна дIалечкъаран хан яц. 
Шайн цIе хьахош ма хеззи, схьадовдан а, мохь хьакха а деза хан 
тIекхаьчна: «Со кхузахь ву! Суна ладогIа лаьа!»

Нагахь шу дустар доцуш а, шайна тIехь толам ца боккхуьйтуш а 
даха лууш делахь, дIалечкъар саца а дай, къамелехь дакъа лаца.

Шарахь дуккха а хIума хуьлийла ду. Саратана и шо цхьана 
а кхечу шерах тера ца хилла. И тамаша бац, иза Делера хьовса 
бахкаршца даздина долу дела.

Шуна а хIара шо иштта хилла дIахIоттийла долуш хиларх кхетий 
шу? ХIара шо, балдаш тIехь делакъежарца а, харцонца а, IиндагIехь 
долалойла ду, амма дагчохь сатийсар хиларца чекхдолийла ду.

Аша эр ду: «Собардел цкъа минотана, со харц ца лоь».
ХIан-хIа, харцлоь, нагахь кху дешнийн цхьаьнатохарех 

муьлхханаш а бохуш делахь:
«Дукха тIаьхьа ду».
«Со тIех къона ву».
«Со тIех къена ю».
«Со мегаш яц».
«Ас дукха гIалаташ дийлийтина».
«Соьца иштта а дерриг а низамехь ду».
«Суна дагахь дерг ца оьшу».
Алсам долчух хьогах ца хиларх, харц а ма ле, баха а ма баха. 

Ойла яр дIа ма таса, и ца дахь шун деган неI дIакъовлалур ю, 
цкъа хьалха делар, тIаккха харцлер хир ду. Шуьйрра шайн дог дIа 
а деллий, шайга схьахьедеш долу Iаламаташ схьаэца. Делаллин 
а, кхоччуш Iаламаташ долчу а дахаре кхайкхарх дийларан метта, 
ваьшна делла долчу хилла доцчух цец а дуьйлуш, дуьйлур вай! 
Вай-х, Золушка санна, ма дай, ткъа вай дехаш долу дуьне, дена 
я нанна бина йижарий санна, ду. Принц неIарехь лаьтташ волчу 
хенахь, мел лаьттар ду вай кхин а йоьхна ной йолчохь доьлхуш? 
Шуьгахь Цуьнан дог-ойланан дахарна оьшу дерриг а хIума ду. Цкъа 
мацаха шуьца хиллачу кхечу адамашка а, церан тIекхайкхамашка а 
хIунда могуьйту аша шайн меттана сацамаш бан?

Стенах лечкъа шу?
Муьлхачу шайн деган лаамашка цадашарца хьоьжу шу хIинца? 

Стенца ду шун сатийсар? Шуна бевзий, шун легашкахь шад 
хIоьттина нервийн белар, шайн лозуш йолу меттиг куьйгаца дIатаIо 

шу гIертачу хенахь, шун чуьра схьаболуш болу? ЛадогIийша! 
Шу дерриг хIума а ду, тIаккха хIумма а дац! Дала леррина 
Къобалвинарг бахьана долуш и сатийсар шун а ду!

Хила тарло, шун дахар кхин бIаьрхинан тIадамаш дац. Лазар дIа 
а даьлла, тхьуздолар бен ца дисна. Я иза, Делан хьакхаваларо шун 
бIаьрхиш доуьйту, меттиг ю те? Дуьненахь тIехдукха дассаделла 
адамаш ду, цундела уьш, беларца сатийсар дIадукъа гIерташ, 
буьйлу.

Хила тарло, иза, вай Далла тIеххала хIуманаш ду, аьлла, ойла 
ечу хенахь, вай цхьана хIуманца вешан да волчу ИбрахIимах тера 
долу дела ду те? Шун дахар маьIнах дуза хала ду те Цунна?

Шун машаре Iалам безамах дуза тIехтIаьхьа хилла дIахIоьттина 
те Цунна? Шуна хетарехь, Цунна шун дуьхьа дан тIеххала хетарг 
хIун ду?

«Ша билгалъяьккхина зама тӀекхаьчча, Дала ваийтира зудчо 
дуьнен тӀе ваьккхина волу Шен КӀант. Иза а вара товрат-
хьехамийн долахь, цу хьехамийн долахь берш паргӀат а баьхна, 
вайх а Делан бераш дархьама. Ткъа хӀинца шу Делан бераш 
хилар гойтуш, Дала Шен КӀентан Са даийтина шун дегнаш чу, 
массо а Ӏийсах тешаш болчеран санна. Цу Сино Деле кхойкху: 
«Дада, Сан Да!» – бохуш. Цундела хьо хӀинца, лай а воцуш, 
Делан кӀант ву. Ткъа хьох, кӀант хилча, хьо Делехула Цуьнан 
тӀаьхьенах а ву» (Гал. 4:4-7, «The Message»).

Цкъа-мацах шу, тIаьхьенах дерш, лачкъийна дара, амма тIаккха 
мах белла схьаэцна дара. Дала леррина Къобалвинчо жIара 
тIехь Шен Iожаллица вайн дуьхьа схьаэцна долчу дерригенан 
кхачамаллехь дахар, — иза сийлалле а, майрра а юьхьарлаьцнарг 
ду. Шуна, аша Цуьнан Дош, исторически книга санна а доцуш, ткъа 
шуьга шайгга яздина кехат долуш санна, доьшур делахь, дерриг 
а шайн долахь дерг карор ду. Цул тIаьхьа, Цуьнан Дош даг чохь 
чIагIдархьама, шайн озах пайда эца. Мухха гуш а, хеташ а делахь 
а, шу дан а ду, Делан Дешо шух лаьцна бохуш долу дерриг шун 

долуш а ду. Тахана, тIаккха нийсса хIинцца а Дала шуна керла цIе 
луш ю, Цо Шен ваIда кхочушдеш а, Цуьнан бер хиларан шун агIо 
тIечIагIъеш а ю. Шун дахарна болу Делан кхоллам а, Цуьнан шух 
лаьцна дешнаш а шун хIинца долчу хьолаца доза тоьхна дац. 
Цуьнан шун дуьхьа долу сатийсар цхьана а хIуманца дусталойла 
долуш дац. Ма лечкъа цунах.

ТIеиэца.

Хьесап дарна хаттарш

1. Шуна хаьарий те, Дала леррина Къобалвинчуьнгахула 
нийсса хIинццехь Цуьнан КIентан Iаламан амалехь долчун 
декъашхой хиларе шаьш тIекхойкхур дуйла?

2. Юй теша шун дахарехь цхьацца агIо я юкъаметтигаш, 
шаьш кIордайойтуш йолу а, уьш дIахадо езаш йолу а, я шун 
дахарехь аша Цунна хьалха дIанисъян езаш йолу а, Дала дина 
ваIданаш кхочушдан Цуьнан йиш хилийтархьама?

3. Къайладуьйлий те шу? Нагахь иштта делахь, стенах?
4. Далла шун нийсса дакъа лацар лууш долчу, хабаршка 

ладугIий те аша? Стенна?
5. Муьлхачу хиламехь дистцахилар — иза муьтIахь цахилар ду?
6. Дала шуна дала а делла, тIаккха шу цунна тIехь дуьйлуш долу, 

цул тIаьхьа харцдерг олуш долу, сатийсар дуй те?
7. Шайн ладегIа а, хьежа а долу марздалар хийцархьама а, 

тIаккха жигара а, даггара а лелар долорхьама а, хIун гIулчаш 
юьхьарлоцийла ду шун?

Дуста ма дахьалаш!

«Дустар — даккхийдеран къу».
ТЕОДОР РУЗВЕЛЬТ

X Iара корта, схьахетарехь, дIахьедарца язбина хила 
беза!
Аша хIинцца доьшун дерг шийла а, керла а ду. ХIара, 

соьца хилла йолу, гIийла бакъдерг дуьйцу тIаккха цуьнца цхьаьна 
лартIахь йоцу а, партал а истори ю. Ас сатуьйсу, вайх цхьаммо а 
цкъа а зен ца дезна, ас хIинцца шех лаьцна дуьйцун долу, ца лайна 
иштта цкъачунна долу хьекъалан талхар. Амма нагахь шуьца иштта 
дерг хиллехь... шу цхьаа дац. Иштта.

Де тоъал зуламе доцуш доладелира. Фланелан пижамина 
тIехула халат тIе а коьллина, къовллуш и дIа а йихкина, Колорадора 
шийла январски Iуьйренна дуьхьалъяхархьама, со кухни чу яхара. 
Джон сахьт сов хьалха хьала а гIаьттина, тийна шен кабинета чохь 
йоьшуш вара. Со кухни чухула сайн кофемашинна гонаха хьийзаш 
йоллура, тIаккха суна сан кIентийн ши IиндагI шайн гIулкхашна 

неIарехьа доьдуш гира. Остин балха воьдура, ткъа Алекс — школе. 
ЦIа чу воллучуьра неI дIакъовлаелча, со диван тIе охьахиира, чIогIа 
цхьаьнайогIуш йолу тIо левсарца яьлла чопа а, хьожа йогIучу бецан 
буьртигаш а, цIеначу какаон дакъош а, рафинированни доцу шекар 
а, вовшахтухуш кечйинчу экспрессо-кофен шолгIачу кружкин чам 
а боккхуш. (Со къера ю, суна вуно чIогIа берриге сайн доттагIашна 
кружки чохь иштта малар дала лаьа!)

Iаьнан малх хIинцца хьалаболуш бара тхан цIийнан керта-аренна 
тIехула. Со бегIийла дивана тIехь дIатаръелира, бодане-сийна 
IиндагIаш дIалохкучу, маьлхан розочу зIаьнаршка хьежархьама. 
Тахана рейсе яха сихъяла ца дезара. Хьалххе Iуьйранна хила дезачу 
цхьаьнакхетарна хьалха душа кIел яда ца дезара. Сан сайн де сайна 
езачу кепара доладойла дара — меллаша. Ас кIоргге чу са а оьзна, 
куьйгашца кедан тулгӀенан кепара ангали схьалецира, чоьхьара со 
юзучу йовхонах марзо а оьцуш, тIаккха цIий хье чу кхачар хааделира 
суна. Гонаха кхоччуш тийна дара.

Билггал цундела, Делан Йозанашна а, айса хIетахь йоьшуш 
хиллачу доIанаш а, хIора денна долу дош долчу а книгина тIе 
куьг кховдо дезаш яра со, я дуьххьалдIа Делан дикаллах лаьцна 
мукъана а ойла ян езаш яра.

Телефон караэцале хьалха, аса коьрта хIун ду, аьлла, ойла ян 
дезара. Теша сох... хIинца суна хаьа. Иза сан кхачам бацарех цхьаъ 
ду, амма хьакъ хилар а ду. Суна юкъараллин маша — доттагIашца 
уьйр хиларна аьтто бу. Церан арахецаран агIонаш херцар, суна 
юххерачу адамашца кофе мийлар санна ду. Цу гIуллакхна нийса 
хан а, меттиг а хилча, цхьа а вониг дац уьйр хила гIертарехь. И 
меттиг кхоччуш бегIийла йоцуш яра цу гIуллакхна. Адамашца 
цхьаьнакхетарал хьалха, цкъа хьалха кофен кедаца, ткъа цул 
тIаьхьа Дезачу Синца цхьаьнакхетачарех цхьаъ ю со.

Список

Твиттерехь ленте хьоьжуш, со сайн дуккха болчу доттагIойн цхьа 
юкъара дерг хаадала йолаелира. Суна бевзаш а, безаш а, тIаккха 



ДУСТА МА ДАХЬАЛАШ!

67

ур-атталла царех гIайгIа бар хаалуш а болчу, уьш список юкъа 
бахийтинчу наха, цхьана зудчунна баркаллаш бохура. ДуьххьалдIа 
цхьа список а йоцуш, амма СПИСОК ю. Иза суна сайна а чIогIа 
кхача луу, рейтинг яра.

Кху меттехь шуна гIуллакх довзийтар чIогIа мехала ду.
И рейтинг хIора шарахь керлайоккхуш а, арахоьцуш а ю. 

ТIаьхьарчу масех иттаннаш шерашкахь иза хIоттош мукъа яц тайп-
тайпана организациш а, цхьацца долу адамаш а.

ХIинца иза цхьана адамо хIоттийна, ур-атталла организа цис 
а доцуш. Цуьнан автор зуда яра... Суна цуьнах лаьцна хезнера, 
амма суна сайна иза ца евзара. Тхо девзаш хилла ца хиларх, сан цу 
спискана юкъа яха лаам маллуш бацара.

Со ерриге а цIерашка хьаьжира. Уьш алфавитан кепехь 
багарбина болу дела, ткъа сан фамили Б элпана тIера йолалуш ю, 
со тоъал сиха, суо юха а рейтинг юкъа ца кхаьчнийла кхийтира.

Сан фамили хIинца а цкъа а цу юкъахь гучуяьлла яц. Амма 
кху муьрехь цу юкъахь берриге а суна бевзаш берш бара. Сан 
дешархой бара цу юкъахь. Сан книгин испанхойн матте гочдархо а 
яра цу юкъахь.

Шу, схьахетарехь, цецдуьйлуш хир ду, иза хIун список ю а, иза 
суна иштта мехала стенна ю а, аьлла?

Иза Америкехь бIе тоьллачу зударийн-гIуллакхдархойн рейтинг ю.
Сан дог сихделла деттадала доладелира. Коьрта чу лартIахь 

доцу хеттарш а, дустарш а кхийдара. Со хIунда яц цу список тIехь?
Аса кIезиг арахецарш деш хиларна хила тарлой те иза?
Сан хье тIетаьIIина ойла ян болабелира.
Цхьа миллион а сов сан книгаш йоьхкина, со хIинца ткъех 

сов шерашкахь дерриге дуьненахула дIаса а лелаш, зударшна 
гIуллакхдеш ю — иза тоьаш дац ткъа, рейтингехь меттиг хила хьакъ 
долуш хилархьама?

Со дика доттагI ю. Ас хIинца ткъе итт шо сов бракехь а йолуш, 
виъ кIант хьала а кхиош, шена чохь даггара вовшийн безам болу, 

доьзал кхоьллина хиларца дерг ткъа?
Лахохь аса жимо абзац йийшира. Список хIоттийна зуда, 

къера яра, хила тарло, список юкъа ерриге цIераш яхана хирг 
ца хиларна, билггал цу юкъахь меттиг дIалаца хьакъ долу, амма 
цхьацца бахьанина цу юкъахь ца нисбелла, зударий хир бу. И хьал 
нисдархьама, цо кхечу цIерашна меттиг йитинера.

Аса чекхъяллалц агIонаш хирцира.
Нийса хир дуй те сайн цIе тIетохар?
Баккъал а лела те со? Дера, нийса ду!
Хила мега, сайн гIоьнче доьхур ас и дар. Кхиъна йогIучу школе 

лелаш йолчу дешархочух терра, со хьераяла герга ю бохучух 
кхетча, сайн майра лаха яхара со.

Даьллачу дарцо лестаяре тера йолу пижама тIеюьйхина а 
йолуш, цуьнан кабинет чу а иккхина, мохь хьаькхира ас: «Джон, со 
юха а список тIехь яц!»

Сан хьомениг охьахиъна а волуш, Делан Йозанаш доьшуш 
вара, иза шен бIаьргех долчу куьзганашна тIехула воьхна соьга 
хьаьжира. Цунна цу рейтингах лаьцна ца хаьара. Со, дерриг а 
сайн хазачу къамелах а, куьйга эшарх а пайда а оьцуш, гIуллакхан 
дух кхето йолаелира. Иза меттах цахьаьйра. Ас цуьнга цу список 
юкъахь болчарех лаьцна а, сан цIе цу юкъахь ца хиларна сайна 
халахетарх лаьцна а дийцира. Иза ша волччохь кресли тIехь хиъна 
висира, цо Делан Йозанийн байташна кIел сиз хьоькху маркер дIа 
а хилийна, цIоцкъамаш хьалаайар бен ца дира. Аса сайн айаме 
къамел чекхдаьккхича, цо паргIат Дезачу Йозанашкара масех 
меттиг карлаяккха схьахьедира соьга.

Иштта жоп дацара ас сатуьйсург! Суна цо ала лаьара: «Лиза, 
суна халахета. Со реза ву, ирча гIалат даьлла. Схьаяхьа сан 
телефон. Ас дерриг а нис а дина, хьан цIе список юкъа йохуьйтур 
ю». Амма цо иза ца дира.

Ас цунна жоп делира: «Йоьшур яц ас и байташ — суна уьш 
дагахь лаьтташ ю! И дац суна хIинца хьоьгара оьшург! Кхеташ вац 

хьо? Со хIинца шовзткъа шарал сов яьлла, со цу рейтинге цкъа а 
кхаччане а кхочур яц!»

Джона хаьттира: «Хьан хIоттийна иза?» Ас цунна цIе яьккхира... 
Цу цIаро цунна цхьана а хIуманах лаьцна ца бохура.

«Хьуна евзий и зуда?»
Ас корта ластийра. Цо меллаша шен Делан Йозанаш тIе бIаьргаш 

охьа а бахийтина, хIинца рекомендаци йина долу дешнаш юха 
элира, алсамчу эвсараллина кхин а цхьа байт тIе а тухуш.

Майрачуьнгара доглазар даккха ца делира соьга. Со маьхьарца 
араедира цуьнан кабинет чуьра: «Со галъйуьйлуш хиларх 
кхетархьама, суна и байташ еша ца оьшу! Суна со гIалатйуьйлуш 
юйла хаьа! Амма цунах суна атта ца хуьлу!»

Суна зудчуьнца къамел дар оьшура. Майрачунна сайн 
дог дохаран бахьана юха а ца хазархьама, со, минус йолчу 
температурин шело хаа а елла, уче чу елира еккъа пижама 
юьйхина а йолуш. Мел лахара а, схьакхайкхаран нуьйда тIетаIаяле 
хьалха, дуьххьалдIа дог лозуш хилла дIа а ца хIуттуш, бакъдерг 
эр долчу, стаге ала деза, аьлла, ойла йира аса. Сайн истори аса 
кху дешнашца йолийра «Суна хаьа, со бакъйоцийла...», ткъа цул 
тIаьхьа ерриг а спискаца йолу истори йийцира.

«Ткъа со юй цу тIехь?» — хаьттира цо. «Дера ю! Цу тIехь берриш 
а бу, со йоцург!» «Цхьаннан а гIуллакх дуй цуьнан?» — со теян 
гIоьртира сан доттагI.

«Схьагарехь, сан гIуллакх ду, хьан, хууш ма-хиллара, дац, хьо-х 
спискехь ян ма ю-й, — жоп делира ас. ТIаккха нийсса тIетуьйхира: 
— Суна иштта хила ца лаьа, амма соьга хIумма а ца далао. Суна, со 
бакъ йоцийла хаьа, сан дуьххьалдIа цхьаьнца дагаяла деза. Джона 
хIинца Делан Йозанашкара масех байт ешар схьахьедина соьга»

Дистцахилар.
Шуьца цкъа-мацца а хиллий иштта дерг, шу шайга агIонгахьара 

хьоьжучуха а долуш тIаккха ойла еш, хIара хIун хьераяьлла зуда ю?
Иштта киртиг яра соьца. ХIора сан дош хьалха аьллачул лартIахь 

доцуш хеталора суна. Сан, суо хIинца долорна дохкояьлла долу, 
телефонехула долу къамел сихо чекхдаккха дезара. Ас сайн 
доттагIчуьнга кхоьссира: «Со дуьххьалдIа даре деш ю хьоьга. Суна 
кхечу тайпана ойла ян лаьа. Ас кхечу тайпана ойла ян деза!»

Иза кхоччуш соьца реза хилира (со бакъ ца хиларца), тIаккха оха 
шиммо Iодика йира.

Суна нийса хIун ду хаьара. Сан майрачунна нийса хIун ду 
хаьара. Сан доттагIчунна нийса хIун ду хаьара. ХIетте а суна сайна 
вон хеташ хилар хаало.

ХIинца со цу рейтингана адамаш схьакъасторан агIонна 
эргIадъюьйлура, тIаккха и гIуллакх лелош хиллачу зудчунна оьгIаз а 
оьхура. Хьан до иштта дерг? Со кхин цкъа а цу списке хьаьжча, суна 
цу тIехь, цо юкъабахийтина боцчу, кхин а дуккха болчу зударийн 
цIераш ца хилар билгалделира... Аса айса ей те иштта список. Сан 
уьш берриш а цу тIе язбойла дара! Эххар тIаьхьа сан Твиттерехь 
а, Фейсбукехь а цу ледин чул алсам лархой бу. Сан рейтинг хIун 
оьшуш хир ю? Аса, схьахетарехь… иттех секундехь ойла йира. ХIан-
хIа, хIуъа хилча а ас и дийр дац!

Со мел гIиртича а, берриге хьакъ долу кандидаташ мел лерина 
дагабахкийта гIиртича а, аса хIетте а цхьа милла а йицйийр яра. Со 
суо цхьалхадаккха гIерташ йолу, дов церан дахарехь дIахIотто-м 
ца лаьа те суна? (Нагахь санна со ойла ян ца йолаеллехьара, 
ца хууш цхьаъ оцу список юкъа вахийта суна дицдала там бара 
бохучун, суна дан дагадеанарг дерриг а хIумма а доцург хир дара, 
тIаьхьарчу эха сохьтехь ас сабIарздаларца бинчу къийсаме терра.)

Ас телефон дIа а теттина, бIаьргаш дIа а къевлина, кIоргге са 
чу а оьзна, дIахийцира и хьал. Со тиеяла йолаеллачу хенахь, суна, 
сайга кIеда дистхиллачу, Дезачу Синан аз хезира: «Лиза, хьан дог 
духур дарий те нийсса иштта цу спискан бахьанина, нагахь хьан цIе 
цу тIехь елахьара? Ахь иза нийса а яц, йина яьлла а яц, аьлла, эр 
дарий те, нагахь цу тIехь хьан цIе язйина елахьара?»

Билггал бакъдолчун киртиг. ХIан-хIа. Со оьгIазъоьхур яцара, 
ас социальни машанехула баркалла эр дара, сайна евзаш 



ДУСТА МА ДАХЬАЛАШ!

71

йоцчу цу зудчунна, тIаккха, хила тарло, кхечеран тидам цунна 
тIебахийтархьама, Твиттерехь арахоьцур дара и керланиг.

Со цецъяьлла яра.
ХIаъ. Со марехь йолу зуда а, нана а, баба а ю, хIетте а суна сайн 

билггал бакъйолу амал хилар дицлочу хенахь, со юха а дустаран 
бохам баьлларг нисло. Рейтинг суна, хало каро гIо дина, совгIат 
нисделира.

Вай тIечIагIдар кхечу адамашкахь лоьхучу хенахь, вай даим 
а, арахьа а лаьтташ, чухьоьжуш дерш долчуха хеталуш хир ду. 
Билггал аьлча, лаьттахь цхьа а адам дац, хьо мехала хиларх хьо 
тешор долу. (Бехк ма биллалаш, амма ур-атталла шун майра ала 
хIума доцуш велахьара а, цуьнга иза хIетте а далур дацара.) Цхьана 
Деле бен шун дагчохь язлур доцу дешнаш, цхьана а тIекхиаре а, 
цхьана списке а, цхьана совгIате а тешнахиларца язлур дац:

Сан езарг а, хазаниг а, кхачамалле евзаш ерг а...

Воккхаверан къу

Бен дац, арахьара дерриг а муха гуш ду, цхьана Далла хаьа 
зудчун дог сахьийзош дерг хIун ду, тIаккха, дустар а деана, церан 
машар лачкъабале хьалха, шайн са тедан дицлуш болу, пижамаш 
юьйхина карзахбевлла болу зударий муха тебан беза цхьана Далла 
хаьа. Сан, дерриг а аша къийсамалла дузорца деш долчо, шуьгара 
ницкъ лечкъош хиларх, шу тешадойла ду. Теодор Рузвельто чIогIа 
нийса кIел сиз хьаькхна: «Дустар — воккхаверан къу».

Цу Iуьйранна суна билггал къола хааделира. Суна со иштта 
леларал лакхара ю моьттура. Сан баккъал а дуккха а шерашкахь 
кху тайпана эккхар хилла дацара! Амма цу Iуьйранна менопаузица 
догIуш долчу синан тергалцадарца эйина йогург кхоьллинера. 
Иза хилира, схьахетарехь, суна чуьра цхьа хьостанаш бехделла 
хиларна, сан деган беш асар даьлла, тIаккха цунна терго яр оьшуш 
долуш санна. Аса сайн кемсийн беш шен лааме дIаеллачух тера ду, 
цунна дика асар дан дезачу хенахь.

Дустаро тIе а ийзош, шена тIаьхьа 
дIаийзаво.

Цунна магадахь, цо даим а шу 
билггал бакъдолчух дIадуьгур ду. Дустар 
шу чуьра десто гIертар ду, кураллин 
мекара мIара а ийзош я Iазапехула а, 
тешна цахиларехула а охьа а ийзош. Оцу 

а вукху а хиламехь шуна тоъал сиха, низам а доьхнийла а, тIаккха 
шу, чоьхьа а хьоьжуш, арахьа лаьтташ хилар, хаалур ду.

Суна, адамаш хаа а хууш шайн гонна юкъара дIабахар, тамехь 
ца хета. Амма, чоьхьа хьажархьама, ша арахьа хилар хаадалар 
оьшу, хиламаш а хуьлу. Иза къона а, хьекъал долуш а, товш а ю. 
Бен дац, со цуьнца реза ю я яц, со цунна чIогIа баркалле ю, цу 
списко суна чохь дIадиллинчунна тIера.

Ас сихха хаам дIабахьийтира сайн собаречу доттагIчуьнга, иза, 
бакъдолуш, сан талхаза хиларх шек хила йолаелла хир яра. ТIаккха, 
сайн веза майра мараволлархьама, юха а кабинет чу яхара. Цул 
тIаьхьа со, сайн кога тудучу кIархашца дIадуьйшучу чоьнна чу а 
яхана, неI дIа а къевлина, голаш тIе хIоьттира. Сан доIанан дакъа 
иштта дара:

Стигалара Дада!
Баркалла Хьуна, Ахь суна сан кхачамбацарш гойтарна.
Гечдехьа суна. Кху асаран орам дIабеллахьа суна. Iийсан цIеран 
дуьхьа, амин.

Де кхин дIа доьдура, со хIинца сайн хьекъалза хиларан сохьте 
юхахьоьжура, цуьнан гIурте хиларх ела а йоьлуш. ТIаьхьо цу 
дийнахь со сайн гIоьнчица вовшахкхийтира. Почтега хьовсуш, 
тхуна тоъал башха хилам карийра. Схьагарехь, со масех кхечу 
зударийн могIанехь зударийн дог айарна леринчу тIаьхьарчу 
хиламех цхьанхьа дакъа лаца лараме хьешийн метта хаьржина.

Тхо цигахь ца хиларна тхан ларам баран билгалонна, цара, 
тхох тера йолу, шийтта пластикови тайниг йинера. Сан тайниг 

Аша, къийсамалла 
а долуш, деш долчу 

дерригено а, шун 
ницкъ лачкъабо.

Джоне дIахьажийра, цунна цуьнан офисехь меттиг хирг хиларх са 
а туьйсуш. Со, тайниг карахь хьийза а йина, чIоггIа елаелира, хIунда 
аьлча суна цунна тIехь, со цкъа а сцени тIе йолуш йоцу, кIайн 
джинсаш гина дела. Ас иза юьстах йиллира. ТIаккха суна девзаш 
долу шабар-шибар хезира: «Хьох тайниг хилийтина. Хьо ирсе юй?»

Аса, кIайн джинсашца а, карахь микрофон а йолчу пластикови 
вастехьа корта ластийра. Тайниг, список санна, харцонца тарйина 
яра. Со юха а елаелира. Со иза дIакхосса гIоьртира, амма майрачо 
тайниг соьгара схьаяьккхира, иза суна а доцуш, ткъа шена яийтина 
хилар дага а доуьйту. Со шек ю, цо иза, сан юххерачу хин йолчу 
хенахь, кхин гIурте денош ца хилийтархьама йитина.

Лело дезаш доцу кхо хIума

Суна иштта а дагахь хууш йолу, Дезачу Йозанашкара муьлха 
меттигаш схьахьейира соьга Джона юхаеша аьлла? Цкъа-делахь, 
Коринтхошка шолгIа дахьийтар (10:12):

«Тхуна ца лаьа шаьш лакхара хеташ болчу цхьаболчаьрца 
дустадала а, царах тардала а. Цара, шаьш вовшашца а 
дустуш, дуьхь-дуьхьал а хӀуьттуш, шайн сонталла гойту» 
(кхузаманан гочдар).

Cоьгара Iама! Шаьш шайн хьалхатетта а, классифицировать дан 
а, дуста а даьхьаш ма хила. Стенна? Иза дозалле лелар ду, ур-
атталла нагахь дустар шуна пайденна дацахь а. Вайна массарна а, 
дозалла дар дегарна хьалха доьдуш дуйла, хаьа.

Нагахь аша и дехкар дохадахь, шу кхераме хир долчу а, наг-
наггахь ирчачу а меттехь нислур ду.

Вай классификаци ечу хенахь, хIун хуьлу
Хьекъалаллечара классификаци шаьш а йо, шайна клас-

сификаци ян а ца лаьа. Классификацис (шен тайпанашка хIума 
дIаекъаран системас) цхьа а класс билгал ца йоккху. Классификаци 
яр — иза хIума шен метте дIахIоттор я цхьана кепе ялор ду.

Кху дешан синонимаш — 
дӀанисдан, группашка дӀасадиекъа, 
дуьхьалхӀотто, ярлык йогIа, ка талог 
чулаца, схьахетарехь, уггаре тамбоцу, 
хӀостдаккха. Мерриам-Уэбстеран 
Ингалсан маьӀнийн дошамо ярлык 
йогIа бохучунна иштта билгало ло 
— «низамехь ма-хиллара, дерриге 

чолхалла а, дуккха агIонаш а чулаьцна йоцу хIума, лахарчу 
категори яккхар».

Дахаран лахара категориш дагахь яц. Мел дика хилахь а иза 
чIогIа кегаре хуьлу. Билггал бакъдерг стенца ду аьлча, адаман 
дахар, вайна гуш долчул, дуккха а чолхе ду. Муьлхачу кхетам чохь 
волчу стагана, шена тIе, цхьана дийнатана санна, ярлык йогIар 
коьрта чудогIур ду? Социальни машанаш — вайн заманахь жигара 
пайда оьцу дуккха болчу аьттонех цхьаъ бу, цуьнан вайна доза тоха 
а, синхаамаш алсамбаха а хьуьнар ду.

Вайн заманахь ваьшга диллина иштта хеттар вон хир 
дацара: «ХIун дIахIотто лаьа суна? Со сорташ ван а, эхь кхайкхо 
а, кхечаьрца могIарехь къесто а, лаьий те суна?» Суна, сан 
бIаьргашна хьалха нисъелла йолу список, стандарталла 
билгалъяккха гIертар дуйла, хаьара... цу тIехь билгалбина зударий 
бара! Список, даим билгалдоккхуш доцург билгалдаккхархьама 
хIоттийна яра… динан гIуллакхдарехь болу зударий!

Амма вай, ваьш оцу я вукху категори дIаяздархьама, ладоьгIучу 
хенахь, вай дихкинчу куьйгашца а, когашца а нисделла хуьлийла 
ду. Цхьана хьекъалаллечу хенарчу стага дуккха шераш хьалха сан 
майра ларвина: «Нахе хьуо кхайкхо мага ма де. Нагахь цара и дахь, 
хьо цкъа араваккхалц, хьуна тIехь и хIост гуш хир бу уьш».

Со ала дезаш ю, дукхах долу адамаш сорташ хIиттош дац. 
Шайца къиза хилла а, шаьш юкъара дIатеттина а хиллачу 
адамашна чIогIа хазахетар ду шу «кIезиго» ду, кхечарал бохучарна 
юкъадахийтар.

Шаьш шайн 
хьалхатетта а, 

классифицировать 
дан а, дуста а 

даьхьаш ма хила.

ХIун хуьлу, вай дустар дечу хенахь
Майрра берш дустар дан ца баьхьа, ур-атталла дустаро уьш 

уггар лакха бохучу хенахь а. Уьш кхета, церан хIинца а дуккха 
гIулчаш ян езаш хиларх. Уьш абаденга а хьоьвсина, лаьттара цхьа а 
хIума цуьнца дустийла доцийла, кхетта. Сийлаллечуьнга хьовсаро 
долччул а чIогIа сихбо уьш. Дустар — кIиллошна кIелхьардолийла 
ду, цхьа кхин а алсам дерг долуш хиларх теша ца баьхьачарна.

Вай хьаладовлуш долчу, ломан цIе хIун ю? ГIарабаьлларг? 
Абаденан хьажарца, иза нехаш ю. Нагахь Дезачу Йозанашна 
гергахь а долуш, векал ПахIал цитировать вича, иза жIаьлин 
боьхаллин оьла ю (хь. Пил. 3:8), цу тIе цхьа вала а ца волу, цунна 
дукха хьолахь юххехула бовлу я дехьабовлу. Хало стенца ю аьлча, 
вайх тIехдукхах берш жIаьлин экс кременташ тIе когаш бохуш лела, 
шайна тIаьхьа хьожа йогIу ларш а юьтуш. Вай цу хьожанах доьлла, 
амма цу тIехула иза тамехь хилла дIа ца хIутту.

Доьшур вай, ПахIала Пилапхошка дахьийтарехь хIун яздо:

«Делахь а суна пайденна ду аьлла хеттарг Дала леррина 
Къобалвинчун дуьхьа эрна хилла лору аса. Цул сов, кхидолу 
массо а хӀума эрна хета суна, хӀунда аьлча дерригенал а деза 
ду сан Веза Эла волу, Дала леррина къобалвина Ӏийса вовзар. 
Цуьнан дуьхьа со массо а хӀуманах ваьлла. Кхидолу массо а 
хӀума кхелли хета суна, Дала леррина Къобалвинчуьнца уьйр 
йолуш со хилийтархьама а, Цуьнца цхьаьна хилархьама а. Ас-
айса, товрат-хьехамаш кхочушбарца а доцуш, ткъа Дала леррина 
Къобалвинчух тешарца Далла хьалха бакъвина ву со. Иштта Дала 
Ша со бакъвира, Ӏийсах тешарна» (Пил. 3:7-9, «The Message»).

Веза Эла волу Iийса вовза аьтто хилар — вайн мах боцу 
озабезам бу. Ас телефон караэцначу хенахь, Иза гIолехь вевзачу 
метта, аса кIезиго мехала долу мукъа цахилар хаьржира.

Дела вовзар дуккха гIолехь ду, адамашна ша вовза магадарал.

ХIун хуьлу, вай ваьш хьалхатеттинчу хенахь

Ткъа вай ваьш хьалхатеттаран хьокъехь дерг муха ду? Хена-
хенахь шайн цхьа муьлхха кхиамаш билгалбахарехь, хIун вон ду? 
ХIаъ, хьалакхиаран бахьанехь даздан а, даккхийден а хан ю. Амма 
кхоччуш кхин гIуллакх ду, ваьшна делла долчуьнга, вай вешан 
кхиаме санна, терго еш хилар. Стоьмаш тIедовлу, ткъа совгIаташ 
дуьххьалдIа схьаоьцу, цундела вай хIетте вешах тешна дитинчу, 
Делан совгIатийн урхалчаш дуьсу.

Цхьадолу адамаш инзаре товш ду. Кхинберш боккха кхачам 
а, дерриге дахаран диканаш а долчу доьзалехь дуьнен чу бовлу. 
Наггахь хуьлу адамаш хаза а, хьалдолуш а дуьнен чу довлуш хилар. 
Кхоччуш тера доцчу хьелашкахь дуьнен чу бовлуш берш а бу. 
Уьш йистерчу мискаллехь бехаш а бу, муьлххачу зIенех бевллачу 
доьзалшкахь кхиош а бу. ТIехула хаьжча, хаза хилар доцу адамаш 
а ду. Ввйх дукхахберш цхьанхьа юккъехь бу. ТIаккха хIетте а цу 
хьолех, чаккхенан истори язъярхьама я вайн мехалаллина Iаткъам 
бархьама, ницкъ бац. Дела арахьарчу куьце ца хьоьжу... Иза даге 
хьоьжу. Цхьана тIаьхьенан бахаман тIемаш схьадаржадойла ду, 
тIаьхьайогIучу тIаьхьенна хIумма а ца дуьтуш.

Суна гарехь, иза нийса дац, амма цхьа хIума суна билггал хаьа: 
Дела бакъахьара ву. Цунна Шен кераюккъехь, хIора синан халонаш 
а, гIолехь дерг а муха дуста деза хаьа. Цуьнан бен бац нийса 
барам. Иза кхин а цхьа доккха бахьана ду, вай ваьш кхечаьрца 
дуста дезаш ца хиларан. ХIунда аьлча, кхузахь, кху цкъачунна 
долчу дуьненахь озийла долчу дерригенан а, абаденгахь гуш йолу, 
чIогIа ма-дарра йолу, юханехьара агIо йолу дела.

Дустарца вай тупике доьлху тIаккха, Дела вазвеш дерг кхуллучу 
метта, адам даздеш долу васт кхолла кхераме доьлху. Иштта 
ловзарш дIакхехьарца, вай ца оьшу къовсамхой кхуллу. ТIийриг а 
озийна, Коринтхошка шолгIачу дахьийтарера (10:12) библейски 
байтан шолгIа ах дIайоьллур вай:

«Цара, шаьш вовшашца а дустуш, дуьхь-дуьхьал а хӀуьттуш, 
шайн сонталла гойту».

Шуна хIинца хаьа, со цу тIехь Iехаелла хилар. Суна ойла ян луур 
дара, вай дерриш а цу тIехь Iехаелла хилар. Вай дуста а дусту, 
дустар а до. Шаьш кхечаьрца куралле дусту адамаш ду, тIаккха 
иштта адамаш а ду, цара сонталле, Далла церан дахарехь дан лууш 
дерг, дустарна лахдан магадо.

Куралло дегIан цхьа йст малйо, тешна цахиларо вукху йистах 
туху. Ший а йист кхераме ю. Цхьа барам бу билггал бакъболу, 
вусталур воцу Дала леррина Къобалвинарг, декъалвина 
паччахьийн Паччахь. И цхьаъ бен вац сийлахь а, цIена а, 
доллучунна ницкъ кхочу а. Вай, зингат санна, текха вешан 
туьйлигна уллохь, зингатий дуу дийнат хIиллане ваьшна тIе дан 
кхоьруш хилар а хеташ, оццу хенахь иза, вай шен IиндагIехь дахар 
хила ирсе хиллачу, лоьмана хьалха дегош а долуш. Бен дац, вай 
меланна къахьегар дезаш ду а, къобалдарна хьакъ долуш ду а, вай 
ур-атталла ваьш хийцина Волчунна юххера хила тамехь дац.

ХIара кхин а цхьа меттиг ю Дезачу Йозанашкара, соьга 
ешалун йолу:

«Муха тешар ду шу, цхьаммо шайн сий дича, аша иза 
хазахетарца тӀеоьцуш хилча? Ткъа цхьаъ бен воцучу Делера 
сий аша ца лоьху» (Яхьъя. 5:44, кхузаманан гочдар).

Вешан къийсамхошкара хестор лехархьама, хан стенна яйа еза 
вай, ваьш башхачу Делан гергахь хиларна кхайкхинчу хенахь?

Ас кхечу адамашна сайн дахар билгалдаккха магош хилча, 
аса сайн Стигаларчу Деца йолу зIе йойу. Кестта суна сайх лаьцна 
дерг адамашкара гуш а, хезаш а долчух, сан дуьнене хьажар 
талха долало, тIаккха аса со мила хилла дIахIуттуш хиларан 
Делан чIагIдар дицдо. Сайн сонта леларо а, доза тоьхна долчу 
суртхIоттаро а, со шайх лаьцна ур-атталла шеко йолуш а воцу, 
тIаьхьалонаш хуьлуьйту хенаш а хуьлу.

Ас сатуьйсу, шу сан лартӀахь йоцчу Iуьйренах дийла а дийлина, 
муьлхха а дустарехьа ойла хилар бухенца дIахадориг хиларх. 

Нагахь иза цкъа а доцуш, ткъа денна хуьлуш делхьара, вай ваьш 
кхоччуш гIелдина хир дара. Дустарш сан дахарехь даим ца хуьлу, 
суна уллохь, сан майра а, тешаме доттагI а санна, адамаш долу 
дела, цара суна чуьра сонталла дӀайоккху.

ДIа а кхаьллина, къурд бар

Социальни машано вешан Iаламе дуккха адамаш а, дуккха 
долу аьзнаш а кхайкха аьтто бо вайн. Иза дика хила тарло, амма 
цу гIуллакхо дуккха болу гамонан нах вайн лулахой бо. Нагахь 
шуна уьш ца безалахь, тарлуш ду, шуна дозанаш дахкар гIолехь 
хир ду. Нагахь цхьаъ шуьца гамоне велахь, оццу кепара жоп ма 
ло, пӀендагӀ лакхаяккха. НиIматан кIелахь долчу дахаро вовшийн 
хьокъехь кIоршаме хила бакъо ца ло вайна. Цхьанххьа яздина дац: 
«юххерниг хьоьца хьайца ма вуста, тIаккха и билгалваккхархьама, 
аьтто болу дерриг а».

ПахIала яздина: «ХӀунда аьлча товрат-хьехамийн дуьззина долу 
маьӀна хӀокху дешнаш чохь ду: “Хьайн уллораниг хьо санна веза”. 
Амма, нагахь аша вовшашца къийсамаш а беш, шу вовшийн даа 
дуьйлалахь, хьовсалаш, баккъалла а шаьш а хӀаллак ца хилийта» 
(Гал. 5:14, 15). Cурт тамехь долчарех дац. Цергаш а туьйсуш, дог 
ца лозучу мецачу акхароша санна, вовшийн диъна довллалц 
дилханах жижигаш дахар, — иза хила ца деза керстанашна 
юкъахь. ХIетте а вайн блогаш а, электронни гIирсийн юкъарлонца 
бага леяр а билггал иштта гуш ду. Хила мега, телефонехь а, сайтехь 
а дилханан сурт гуш дац, амма духехь иза шеко йоцуш цӀийша 
дуьзна гуш ду. Электронни гIирсаш гучубовлале хьалха адамашна 
иштта атта тIекхочийла дацара. ХIинца бIаьрган негIар тохале 
цергаш йохкийла а, дIакхоллийла а ду. Докъазаллина, суна сайна и 
хаьа, аса айса иза дина дела.

Ас гIигI дечу а, цергаш туьйсучу а хиламийн хенахь, суна, аса 
хIинца а болх бан безаш йолу агIонаш дIаеллало. Нагахь цхьаммо 
сан дагна Iаьткъарг алахь, аса, сайн чов ларъян гIерташ, иэшар 
гойтур ду. Со, телефон дIа а яйина, цунна, йуьйлинчу тоьпах санна, 

генаяла Iемина. Сих-сиха, адамийн дуьххьалдIа вон дог-ойла 
хилар, хуьлу, къамел дайта цуьнга.

Цу юккъехь, кхинберш иракарахIитторхьама, тIаккха цаьргахь 
хьагI меттахъяккхархьама а долчунна юкъахь, йоккха башхалла ю. 
Нийсса иштта йоккха башхалла ю, кхинаш шайн гонна юкъа схьа 
а кхайкхий, тIаккха хьажийначу Iалашонца цу юкъара аратеттар 
санна, долчунна юкъахь. Нагахь социальни машанехь шу цхьанна 
тIаьхьахIиттина делахь, тIаккха цу стага шуьгахь уггаре вониг 
гучудаккхахь, иза бехкевечу метта, хила тарло, юха а девлла, шайга 
хатта деза: «Стенна?»

Къийсамо шуна къола дийр ду, нагахь шу, мостагIчо шу 
хIаллакдан сатуьйсуш дерг, Деле диканехьа дерзадойла долчуьнца 
хийца ца Iамахь. ТIаьхьайогIучу библейски байто, къийсам 
шортонехь болчу хенахь кхоллалуш йолу гонахе гойту.

«Вайн хьарам лаамаш вайна бевзаш бу. Уьш бу: нахаца лелар, 
боьха лаамаш хилар, къилахь долу хӀума дар, цӀушна корта 
беттар, бозбунчалла леладар, мостагӀалла хилар, девнаш 
дахар, эмгаралла лелор, оьгӀазъэхар, дагазаллаш хилар, барт 
ца хилар, декъадалар, цабезам хилар, малар тӀехдаккхар, лар 
тӀера валар, иштта кхидолу а ца оьшу хӀуманаш дар. Цунах 
лаьцна, айса хьалха а ма-аллара, хӀинца а боху аса шуьга, и 
гӀуллакхаш деш берш Делан Олалле кхочур бац» (Гал. 5:19-21, 
«The Message»).

Оцу дешнех велха лаьа. ТIаьхьарчу хенахь вай, ПахIала кхузахь 
дагардеш долчу, дуккха а долчуьнга хьоьжу. Аса пIелгаца стигала 
ца гойту, Галатахошка дахьийтар — иза, Динан тобане яздина кехат 
ду. Стеган юьхь ца яр бохург хIун ду? Цуьнан маьIна, цунна тIера 
цхьатерра цахилар дIадаккхар, иза юьхьшаллин дикаллах ваккхар, 
башхаллах ваккхар, ду. Нацисташа жуьгтий оццул йуьхьзабарна, 
немцой, уьш Дала Шен вастаца догIуш кхоьллина адамаш хилар 
гучуьра севццера... Царна хало стенца гора аьлча, цу халкъо царна 
цIена цIий долу арийски раса кхолла новкъарло йора. Халахетарна, 

хIара тактика хьалха санна пайда оьцуш ю вайн заманахь а, 
тобанашкахь а, индивидуальни а.

Адамаш, вовшийн кхелйан а, тайп-тайпана цIераш яха а хье 
цало. Амма дегнаш массера а ма ду-й, тIаккха вай иза кхетош 
хиларх я цахиларх доьзна доцуш, электронни дешнаша хьалха ма-
ярра чов йо. Эзопа билгалдаьккхина ма-хиллара: «Кхерамазаллечу 
геналлехь волуш, майрра хила атта ду». Вайн юкъараллин медио-
форматех дуккха а йолчара «кхерамазалле юкъ» кхуллу. Цу 
гIуллакхо кIиллочарна а, критика ян безам болчарна а кхинаш 
хьийзо а, шаьш йуьхьзабийраш емалбан а бахьана ло. Цу наха 
иштта долу хIуманаш цкъа а юьхьадуьхьал эр дацара. Стенна? 
ХIунда аьлча, стеган бIаьргаш чохь бIаьрхиш гучу хенахь, хьуна 
хьалха робот хиларан сурт хIотто хала долу дела. Суна, керстанаша 
вовшийн уггаре тайп-тайпаначу дешнашца, мунепакъа тIера уггаре 
а тамехь доцчу барт беттарна тIекхаччалц, цIераш йохуш го... цу 
хенахь иблис доьлу. Вай цуьнан болх алсам мел бо, цуьнан кIезиг 
болх бан деза.

Iора муха даха деза а, нисдан муха деза а

Шух цхьаберш дуьхьалбевр бу: «Массарна а гуш нисван ца веза 
ткъа стаг, нагахь иза бакъ вацахь?» Веза, тIаккха Делехь иза муха 
дан дезаш хиларан, алар а ду.

«Ма-дарра олучу дешнашца стаг нисвар гӀоле ду, доттагӀчуьнга 
болу безам къайлабахьарал. Хьо везачо доху бехкаш бакъ ду, хьо 
ца везачо йоху обанаш харц ю» (Киц. 27:5, 6).

Дезачу Йозанашкахь къайладаккхаза Iорадаккхар дешнашна 
кIелахь, хIун гуш ду? Кхузахь коьрта дош — къайладаккхаза, 
бохург ду. Iорадаккхар долччул а гIолехь дIадиллина дегнаш а, 
дIадиллина марадохкар а, дIайиллина яххьаш а йолуш хуьлу. Вай 
массара а, ваьш Iорадаьхна хила луъучу, оццу кепара Iорабаха 
беза кхинаш. Iалашонехь суна, со, сайгахь уггаре а гIолехь дерг 
гучудохуш болчара, нисъян луур дара.

Дезачу Йозанакахь доттагIашна юкъахь долчу нисдарх лаьцна 
бохуш ду, амма иза иштта баьччанехула а, хьехархочуьнгахула а, 
болх луш волчуьнгахула а хила догIуш ду. ХIунда аьлча муьлхха а 
Iорадаккхар гIолехь кхетош ду, нагахь иза, хьо везаш а, кIорггера 
хьан гIайгIа беш волчу а стага нийсса схьааьлла делахь. Гуттар 
дика ду, нагахь иштта хабар бӀаьрга тӀе бӀаьрг а хӀоттийна хиллехь. 
Вовшахкхетар хуьлийла дацахь, хIета мел лахара а телефонехула 
къамел дан деза.

(Къовларгашна юкъахь тIетухур ду, аса текстан хаамашкахь 
Iорадахар ца магадо. ТIех дукха долчух довлийла ду гочдарехь. 
Текстан хаамашкахь куьйгаэшаран мотт а, аз а дац. Аса Джонаца, 
ишттачу хаамашна тIехула вовшех цакхетачу хенахь, дуккха а 
лартIахь боцу хиламаш лайна. Тхох цхьаммо, гуттара санна аса, 
дерриге элпаш даккхий дохку, цу кепара хаам МОХЬ болуш санна, 
нийса доцуш тIеоьцу!)

Вай массара а лайна дIакъевлина Iорадаккхар, иза адамаша 
шу шун букъана тIехьара Iорадоккхучу хенахь ду. Адамашна шун 
нисдаларан хьашт аша дакъалацар доцуш гуш долчу хенахь, шун 
церан Iорадаккхаран даггара хилар талла деза. Ур-атталла нагахь 
цара бакъдерг дуьйцуш делахь а, цо шуна хьалакхиа гIодийр дац, 
нагахь шу цу процессехь дакъа лоцуш хир дацахь.

Ма-дарра аьлча нисдаран ишттачу кепо гуттара санна 
кхиаран процессана новкъарло йо, хIунда аьлча, адамаша 
шух лаьцна шун букъана тIехьа бохучу хенахь, цара вайга 
дуьхьалонан хьал тIеэцуьйту. Даггара волчу доттагIчо баьрга 
тIе бIаьрг а хIоттийна аьлла долчу «ДIадиллина Iорадаккхаро», 
шинненна а вовшашна жоп дала а, тIаккха Iорадаккхаран 
процессехула хьалакхиа шанс лур ю.

Социальни машанашкахь стаг нисван гIортар — иза массарна а 
хьалха и адам Iорадаккхар ду, и меттиг дуккха а болчарна хьалха 
дIаеллалуш йолу дела. Сан, суна безаш болу а, аса лоруш болу а 
исбаьхьа ондда доттагIий бу. Уьш, аса чIогIа юххера доттагIалла 
лелош а, суна церан дахар девзаш а долу, адамаш ду. Суна наггахь, 

и тешаме доттагIий къайладаьккхина доцуш, кхечу адамийн 
Ӏиттарш хуьлуш хилар го, цара, схьа а баьхкина, шайн реза цахилар 
кхаьрга юьхь-дуьххьал дIаала эхь хетарна до. Цу темина Делан 
Йозанаша къаьстташ боху:

«Цкъа а, шозза а айхьа хьехамаш бина болу нах 
бекъаболуьйтург Ӏадвита, и стаг, нийсачу новкъара гал а 
ваьлла, къинош а летош, ша-шена кхел еш лелаш хилар хьайна 
хаьа дела» (Тит 3:10, 11, кхузаманан гочдар).

Ишттачу адамийн блогаш ма еша, къийса а ма къийса цаьрца, 
Твиттерехь тIаьхьа а ма хIитта царна, Фейсбукан машанехь 
доттагIалла а ма леладе цаьрца... цхьа а юкъара хIума ма хила 
цаьрца. Шуна иза зуламе ду. ИракарахIиттор леха, ткъа декъадалар 
а доцуш.

Иштта яздина ду «The Message» гочдарехь:

«Девнаш дохуш волчу стаге цкъа я шозза дIахьеде, цул 
тIаьхьа Iадвита иза. Гуш ду, иштта стаг некъа тIера ваьлл, 
Далла дуьхьал бунт еш ву. Декъадаларх тӀера цаволуш, цо ша 
массарех дIахадаво».

Со дахарехь гена мел волу, сан доттагIий кIезиг хуьлу, амма 
цуьнца уьш тешаме хуьлу. Сан доттагIаша суна со мила хила 
лууш ву гойту, ткъа сан мостагIаша, со хила ца лууш дерг гойту. 
Къийсамалла лаьттачу гоно, долччул а хьалха вайгахь уггар а вон 
амалш гойту. Вай цIанлучу хенахь, Делан юкъаволийла ду, тIаккха, 
вайна чохь амал кхачаме ярхьама, тIемах пайда эцийла ду.

Кицанаш книги тIехь тIаьхьайогIучу байтехь кхин а гIоли кеп 
схьахьееш ю:

«Вуьзначу стага моз а дӀатоттур ду, амма меца волчунна 
къаьхьаниг а мерза хетар ю» (Киц. 27:7).

Со сайн дахарехь кхин а алсам дикаллин стом гаре хьогах ю. 
Со, алсам йоккхахилархьама, меца ю. Далла гергахь мел хуьлу, 
сайна дахарехь новкъарло еш дерг алсам хаало суна. Дахарерчу 
исбаьхьаллех уггаре а йоккханиг, сан, суна билггал бакъдолчуьнца 
чов ян ца кхоьру, доттагIий хилар ю. МостагIаша вай харцонца 
Iехадойла я чов йойла ду. Адамаша хIиттийначу спискех а, дустарех 
а тоам беш ца Iер вай. Ваьшна чохь къийсамалла я шех тоаме 
хилар а, дозалле цхьаалла а кхуллу цхьа цхьаьнадогIуш доцурш 
хаалучу хенахь, голашна тIе ховшур вай. Нагахь вай Да волчу 
дагIахь, Цо воккхаверца, вайна Цунна гергадахка новкъарло еш 
дерг, дIадоккхур ду.

Хьесап дарна хаттарш

1. Шуна тIе цкъа-мацца а цхьа муьлхха а ярлыкаш тIеоьхкиний? 
(Масалш тайп-тайпана хуьлийла ду: тайпа, раса, ханна 
доза тохарш.) Цу ярлыкаша доза муха туху шуна? Шун цу 
классификацира ара муха довлийла ду?

2. Дахаран муьлхачу агIонашкахь дустаро шуьгара даккхийдер 
лачкъадо?

3. Ваьш классификаци а, дустар а, дуьхьалхIоттор а дечу хенахь 
— хIун гойту вай и дарца? (Къадор: Киц. 29:25.)

4. Юкъаралло иракарахIиттадо я охьатаIадо шу? Цо шуна стом 
бохьу Iаткъам беш хиларх тешна хилархьама, муьлха гIулчаш 
юьхьарлоцийла дара те шун?

5. Къайладаьккхинчу а, къайладаккхазачу а Iорадаккхарна 
тIедахкарна а, бахьанашна а юкъара башхалла кхетаейша.

Шуьга эмгаре санна хьоьжучу хенахь

«Цхьадолу дуьхьаллаттар даим а адамана гIоьнна ду. 
Хьеро мох хьоькхучу агIор а доцуш, ткъа махана дуьхьал 
йолчу агIора охьу кIа».

ЛЬЮИС МАМФОРД

Дукха хан йоццуш аса цхьана юххерчу доттагIчуьнца 
къамел дира телефонехула. Цуьнан майра — похIме 
пондарча а, мукъаме продюсер а ву, ткъа иза чIогIа 

динан гIуллакхдархо а, массо агIор похIме а зуда ю. Суна даим а 
уьш цIена а, эсала а, доглазаме а адамаш санна, бевзара, церан 
тIахьарчу хенахь дуккха а долу хIума лан дезаш хиллехь а. Царна 
доцург а кхуллура, уьш дIа а тоьттура, нийса доцуш емал а бора.

Сан доттагIчо кхетийра: «Цара тхох лаьцна эладитанаш дора...», 
тIаккха коьртачийн цIераш ягаръян хIоьттира. Ас ладугIура. Со 
кхетара. ТIаккха ас цуьнан къамелан тай дайира, сайна хIинца 
уьш мичахь хилла а, тIаккха ур-атталла стенах уьш чекхбийлина а 
гина дела. Суна церан хиндолчо уьш стенга буьгу гора. Аса, гинчух 
иштта карзахъяларна, цIеххьашха эккхийтира: «Дика ду! Аша царна 

тIера Далла баркалла баха деза. Церан шуьга йолчу иштта цIеначу 
тергоно, шух шу тахана долуш дерш дина».

Кхетийша, со цаьрца иштта вон хилла хиларна йоккхаеш яц, 
амма цара цу тергонна муха жоп делла хиларх там хилла ю.

Дера, суна атта ду ала, со цаьрга агIонгара хьоьжуш йолу дела. 
ТIаккха аса тешнахиларе сайгара тIетуьйхира: «Со сайн дахарехь 
къийсамхойн дуьхьаллаттарна алийла доцуш баркалле хила Iемина».

Цу атта доцчу дийнахь билггал и хабар дара суна оьшуш. 
Цуьнгахула суна сайна а иракарахIоттар хилира. Ас сатуьйсу, 
шух цхьа а, цкъа а цIеххьана емал а вина, мунепакъ, аьлла, цIе 
яьккхина хир вац. Нагахь шуьца ишттаниг хIинцале хиллехь, шуна, 
иза муха лазаме ду, хаьа.

Амма карзахйийларехь а, бӀарзъяларехь а дIаядаран а, 
къайлаяларан а метта, со юха а хьоьжуш, Делан хийцалуш доцу 
тешаме хилар ган Iемира. Цо, суна, айса кхин а цхьа де ловр дац, 
аьлла, хетачу хенахь, хIоразза а со Шена тIехь дIахьора. Суна сайн 
доттагIашкара чул, сан мостагIашкара алсам хиира Делан тешаме 
хиларх лаьцна. Ас сов эр ду: суна сайх лаьцна, сайн доттагIашкара 
чул, сан мостагIашкара алсам хиира.

ДоттагIаша тIеоьцур ду шу. Иза дика ду, амма цо шун 
хьалакхиар хирг хилар тIедожийна данне а дац. ДоттагIашна шу 
дахаран хӀорд ловзабаларх лардина хила лаьа, мостагIаша дерриг 
а дойла дерг дийр ду, шу кхевсиначу догӀана кIел арататтархьама. 
Ткъа хIета, нагахь, шу, Далла Ша шун коьрта кIелхьардовлийла 
хилар шуна довза луу, этапах чекхдовлуш делахь? Мила ву ишттачу 
хиламехь тоьлла хьехамча: къийсамхо я доттагI?

Къийсамхой — дахаран бакъдерг ду. Суна хаьа. Бехк ма 
биллалаш, иза суна а тамехь ца хета, амма иза иштта ду. ХIетте 
а къийсамхойн Iалашо ю. Къийсамхой боцу дахар кхоллар, 
уьш берриш а цу чуьра дIабахар бохург дац. Кхуьнан, вай 
Делан Iалашонца догIуш тIекхайкхина долчу хенахь, баккъал а 
дерриге хIумано вайна диканна гIо лоцу, боху, маьIна ду. Вайн 
къийсамхойн ницкъах пайда эцийла ду, ваьшкахь алсам кхиар а, 

хьекъалалла а меттахдаккхархьама.
Нагахь нийса хьовсахь, къийсархой катализа торан гIуллакх 

деш бу, вайгара ледарлонаш дIа а йоьллуш, вайна онда агIонаш 
кхио кхайкхам а беш. Цара вай вешан ницкъийн дозанал арахьа 
тоьтту, тIаккха, вайна ваьш цхьа долуш хетачу хенахь, лакха хьала 
хьежуьйту.

Схьахетарехь, аша ойла йо: «Собардейша, аша хIинцца со, сайн 
къийсамхой боцу, йоI ю аьлла, со, Далла Iамалъярхьама кхоьллина 
йолу, башхачу сатийсаран тӀаьхье ю а аьлла».

Дерриг а нийса ду. Хьо, Делан бIаьргаш чохь, къийсамхой боцу 
йоI ю. Шу шайга шайн Кхоллархочуьнца йолчу юкъаметтигийн 
призмех чекххьежа деза, тIаккха кхечу адамашца йолчу 
юкъаметтигийн шун бух а иштта хила беза. Амма вайн агIор, 
къийсамхой бац тIаккха дерриге сатийсарш вайна къийсам боцуш 
кхочур ду, боху, моттаргIа яр, чIогIа кӀоргенза хир ду. «Шу дуьненан 
серло ю» (Мат. 5:14), 6охучу Iийсан дешнийн, бода бац боху 
маьIна дац. Хьо, къовсамхой боцу йоI ю, алар, иза, хьуна уьш кхин 
дуьхьалнислур бац, бохург дац, иштта, хьо серло ю алар а, хьуна 
кхин цкъа а бода гур бац, бохург дац.

Къовсамхо дешан орамах кхоъ тайп-тайпана къамелан дакъа 
кхоллийла ду: цӀердош — къийсамхо, билгалдош — къуьйсург 
тIаккха хандош — къийса.

ЦӀердешан дикаллехь кху дешан ша-тайпа маьӀнан шуьйрра 
спектор ю, нийсархо цIе яккха мегар долчу аттачунна тIера, 
мостагIчун а, бохаман а, довхочун а боданечу агIонна тIекхаччалц.

Къуьйсург билгалдешан доттагIчуьнца къийсамна тIера, 
мостагIчуьнца дийна виса къийсарна тIекхаччалц яздойла ду. 
ТIаккха, эххар а, хандешан дикаллехь къийса бохучу дешан 
тийначунна тIера (тера хила, я дуста), коьртера хила бохучунна 
тIекхаччалц (цхьаннал тоьлуш хила, конфронтаци ян, куравала).

Къийсамхой баккъал а бу. Яккхий шансаш ю, ур-атталла хIинцца 
а цхьаъ хьоьга къовсамхочуьнга санна, хьоьжуш хиларан, хьо цунах 

лаьцна дагадогIуш ца хилча а. Дукхах долу адамаш, иза шайна а ца 
хууш, кхечаьрца къийсаме дуьйлу, къамел спортан я академически 
къийсамех а, хазаллин а, Iилманан талламийн а конкурсех я 
харжамех лаьцна дац. Балха къийсамхошка сатийсарца ца лела, 
тIаккха, дера, динан тобанехь къийсамхошка сатуьйсуш а вац цхьа 
а! Делахь а уьш вайн дахаран хIорра агIонгахь гучубуьйлу, вайн 
кхечу адамийн ваьшка хьежарна Iаткъам бан хала ду. Бехк ма 
биллалаш. Ур-атталла нагахь аша шайн цIарах юкъараллица йолчу 
юкъаметтигашца йолчу зIенашна тоьлла фирма лаьцнехьара а, аша 
хIетте а церан сурт хIоттарца бен урхалла дийр дацара. Аша иза 
хьалха тIе мел оьцу, гIолехь ду. Дика керла стенца ду аьлча, шун, 
шу шаьш кхечаьрга муха хьоьжуш хирг хиларан кхоччуш контроль 
йойла хилар ду. Наггахь чIогIа ма-дарра болу хиламаш хуьлу, кхечу 
адамашка долу шайн хьажар хийцарца, аша кӀорггера церан шайга 
хьажар хуьйцучу хенахь. Ма-дарра цунах лаьцна аса тIаьхьабогIучу 
коьртехь яздийр ду.

Къийсамхойн бахьанех доьзна доцуш, шун даим а эмгаралла 
шайна дикане дерзадойла ду. Дерриг а аша дан дезаш дерг — 
контролах лаьцна и ши коьрта меттиг дагахьлаттор ду.

1. Шу, кхечара дуьйцучух а, ойла ечух а, деш долчух а, хаалучух 
а лаьцна контроль еш а, жоьпалла деш а дац.

2. Шу, аша бохучух а, ойла ечух а, деш долчух а, шайна хаалуш 
долчух а контроль еш а, жоьпаллехь а ду.

Вайна массарна а къийсамхоша ваьшца хIун дойла ду хаьа, 
амма кху коьртехь суна къийсамхошка вешан дуьхьа хIун далойла 
ду дIаделла лаьа.

Къийсамхоша Делан ницкъ дIабоьллу

Дуьнен чу валарца къайлаваьккхина а, паччахьан бохь йолчо 
кIелхьарваьккхина а, пирIунан цIийнахь хьалакхиийна а волчу — 
Мусан юьхьенца дуьйна дуьххьалдIа боцу кхоллам хилла. Дала, 
цуьнан дахар лардархьама, пайда эцна цу дерриге а хьелех. Амма, 



ШУЬГА ЭМГАРЕ САННА ХЬОЬЖУЧУ ХЕНАХЬ

89

вай а санна, Муса, кхоллам дуьхьалхIоттаран 
а, бегIийла хилар доцчу а киртигехь 
дIабеллалуш хиларх кхийтира.

Мусана, и дерриг а шен кара схьаэца 
гIоьртинчу хенахь, бевзина и хала некъ, 
амма и дарца цо ша шен халкъах а, 
цкъа-мацца а цунна девзаш хиллачух а 
дIахадийна. Цуьнан гIум-аренгара дахар 
кхерсташ лелачун дехха садаIаран сурт хIутту 
суна. ТIаккха, иза геннарчу гIум-аренгахь 
веддарг санна вехаш волчу хенахь, цIеххьана 
Дела веара Муса волчу. ТIаккха вайна урок 
го. Нагахь аша яханчу хенахь цхьа хIуъа а 
талхийнехь, иза шуна хин долчуьнга некъ 
дIакъевлина бу бохург дац. Мусана ша дийна стенна висна хаьара, 
цо Делан шена долчу тIекхайкхаран а, хIун дан дезаш хиларан 
а, мила хила везаш хиларан а сурт а хIоттадора, амма цунна 
кIелхьардохучун амал ца тоьара. ПирIунан цIеношкахь а вехаш, 
иза тIекхиалун воцу, кIорге хьалакхио езара Дала Мусагахь. Дала 
вай къайлаха, ваьш цкъа нахалахь дийр долчунна кечдеш ду. 
АхIаронна а, йишина Маремана а, дерриге исраилхойн халкъана 
а кхоччуш кхин Муса юхавирзина де тIедеара. Хенан кхачамалла 
тIееача Дала кIелхьардоккхург а, векал а хилла къобалвира иза, 
пирIунна хьалха иза дIахIотторхьама.

Дала Муса дуьненахь гуш йолчу метте дIахIотто везара, 
нуьцкъаха иза къовсамхочунна — пирIунна тIе а валош. Дала Муса 
пирIун волчу вохуьйтучу хенахь, Цо цуьнга ур-атталла, пирIуно 
цуьнан озе ладугIург цахиларх хаам а бо:

«Ас хьайна тӀедиллинарг дерриг а дӀаэр ду ахь. Ткъа хьан 
вашас АхӀарона пирӀуне эр ду, цуьнга исраилхой шен махкара 
дӀахеца аьлла. Амма пирӀунан дог а чӀагӀдина, Мисар-махкахь 
дуккха а Сайн билгалонаш а, тамашийна хӀуманаш а гойтур ду 

Амма, вай а 
санна, Муса, 

кхоллам 
дуьхьалхIотта-
ран а, бегIийла 

хилар доцчу 
а киртигехь 

дIабеллалуш, 
хиларх 

кхийтира.

Ас. Ткъа пирӀуно шуьга ладугӀур дац, тӀаккха луьра таӀзарш а 
деш, Сайн куьйга охьатаӀор ю Ас Мисар. Сайн бӀо, Сайн халкъ, 
Исраилан кӀентий, Мисар-махкара арабохур бу Ас. ТӀаккха хуур 
ду мисархошна Со Веза Эла вуйла. Сайн ницкъ Мисарна тӀе а 
берзийна, мисархошна юкъара Исраилан кӀентий арабохур бу 
Ас» (Ара. 7:2-5).

Дохар хила дезарг санна гуш дерг, Далла билггал йолу Iалашо 
санна гора. Оццу бахьаница пирIуно шен гуш йолу агIо дIалоцура, 
и бахьанехь Дела лаьттарчу халкъашна хьалха сийлахь хила везара.

«Сан куьг шуна тӀехула айина ду, хьо а, хьан халкъ а лаьтта 
тӀера дӀадаккхал цамгар яийта ницкъ бу Соьгахь. Ас Сайн 
ницкъ гайта витина хьо, дуьнен тӀехь массо а адамна Сайн цӀе 
йовзийта» (Ара. 9:15, 16).

Къийсамхоша Делан ницкъ гайтира. Мисар-махкаца болчу 
къовсамо, цIушна суждане оьхуш болчарна юкъахь, кеп а, цIе а 
йоцчу, Далла Iамалъеш долу, охьатаIийна халкъ къаста а дина, 
айархьама, гIуллакх дира. Муьлхачу къовсамах, хила тарло, Дала, 
шун дахарна тIехь Шен куьг гайтархьама, тIаккха шу а, кхин болу 
нах а охьатаIийна хиларх кIелхьарбахархьама, нийсса хIинцца 
пайда оьцуш бу? Шайн кхолламерчу тIемашка леррина хьовсийша, 
гой те шуна цигахь къовсамхочун совгIат?

Паччахь волчу Даудан цIе хьан яхийтира? Пайхамаро, дас я 
доттагIчо? ХIан-хIа, цуьнан къийсамхочо — ГIолиата.

ПIелаштамхойн къовсамхочуьнца Дауд ша ца леттехьара, 
иза ца вевзаш висина хила а тарлора. Эххар тIаьхьа иза бархI 
вежарех уггаре жимах верг вара. Дауд Шамъал пайхамаро 
паччахь хила къобалвина хилла воллушехь, цуьнан, иза паччахь 
хилла дIахIоттале хьалха, хIинца а къийсамхойн дийнначу 
рогIех чекхвала дезара. Къобалваро дIакъаставо, ГIолиатца 
къовсаваралло юкъара схьахоржу.

ПIелаштамхочо ша лата хьалхатоттучу хенахь, иза Шаул лата 

араваккха гIертачуха санна дара. Шаул, ГIолиат санна, лекха 
вацахь а, исраилхошна юкъахь чемпи он вара, исбаьхьа тIемало а 
волуш. Делан Йозанашкахь Шаул бисинчу исраилхошна юкъахь 
цхьана коьртан барамехь а, белшашкахь а лекха вара аьлла, 
яздина ду. Iилманчийн тардалийтаршца Шаул 6-на тIера 6,6 футана 
тIекхаччалц лекха вара. ГIоли ат исс футал сов лекха вара.

ТIемало ГIолиат паччахьна Шаулна хьалха, бIов санна, айавелла 
вара. Ткъа паччахь Шаул Iу волчу Даудана хьалха, бIов санна, 
вара. Амма Даудан, цуьнан лакхалл ца тоар меттахӀоттош йолу, 
— майралла яра. Нагахь стагехь майралла елахь, иза доьналле 
а, стогалле а, хадамалле а хуьлу. Дукха хан йоццуш хиллачу 
талламаша майралла бохучу агIоно Уэст-Пойнтерчу тIеман 
училищан арахецархойн кхиамаш, экзаменашкахь лучу баллел я 
кхиамийн рейтингал гIолехь билгалбохуш хилар гойту. Талламаш 
дIахьочу хенахь кадеташна 1-на тIера 5-на тIекхаччалц йолчу 
шкалаца шаьш шайн мах хадоран тест яр дIахьединера, цо церан 
хIораннан майраллин барам билгалбоккхура.

Со тешна ю, Даудан пхиъ плюс отметка хилла хиларх. Лоьмана а, 
чена а дерзинчу куьйгашца дуьхьалволийла дац, нагахь майралла 
яцахь. Иза тIехмайра вара, гигантаца латаран чаккхенах шеко 
хилархьама. Шаул дегIаца лекха вара, амма со тешна ю, майраллин 
барамехь иза Даудал дикка оьшуш вара. Шен майралла йоцуш шех 
иллеш дохург хилла дIа цахIутту. Цхьабосса долчу латарехь толам 
баккхар башха доккха исторически мехала дерг дац. Берриш а метта 
тоьхна байархьама, ладам болу нийсазалла оьшу. Хьовсархой ишттачу 
дешнашца дIабаха безара тIеман аренгара: «Суна ца моьттура иштта 
чаккхе хирг хилар, амма иза инзарвоккху хIума дара». Даудана оццул 
дика ницкъ болу мостагI хила везара, иза карти тIе дIахIотто маггал. 
Вевзаш волчу, амма ца хIуттучу тIемалочун Шаулан сийлалло а, 
пIелатамхойн чемпионо даг чу кхерам туьйсучу Iадоро а, Даудах шеца 
цхьабосса верг воцу, тIемало винера.

«Дауд а, ГIолиат а: тӀаьхьабисначара цӀубаршна тIехь толам муха 
боккху» книги тIехь авторо Малкольма Гладуэлло яздо:

«Дуьненахь вайна мехала долуш сурт хIуттучарах дуккха 
дерг, вай Ӏаламат чӀогӀачу хьелашца Iиттаделлачу, тIаккха 
уьш сийлаллехьа а, хазаллехьа а доьрзучу хенахь, кIоргечу 
конфликтех кхоллалуш ду... Аутсайдеран хьесапе хиларо 
адамаш оццул хийца йиш ю, вайн дукха хьолахь ма-бохху 
мах хадо а доьналла ца кхаччал: неIарш дIаелла а, халкъ 
серладаккха йиш кхолла а, Iамо а, кхечу тайпана меттиг 
хIоттийча, ур-атталла ойла ян а хIуьттур доцург, кхочушдан а 
йиш хуьлу цуьнан».

Шу эшалун воцчу къовсамхочунна юьхьдуьхьал нисделлачу 
хенахь, шун леларан ши вариант ю: муьтIахь а хилла, каравахар 
я ма-хуьллу нисвелла дIа а хIоьттина, хьайна чохь йолу сийлахь 
майралла тIекхайкха еза.

Дауда, Шаула шена белла болу берриге тIемалочун гIирсаш охьа 
а кхиссина, шен Делан цIе кхайкхийра.

Дауда пӀелаштамхочуьнга элира: «Хьо суна дуьхьал тур 
а, гоьмукъ а, горга тур а карахь вогӀуш ву, ткъа со ахьа 
сийсаздохуш долчу Исраилан халкъан массо а эскарийн 
Дела волчу, массо а ницкъийн Везачу Элан цӀарах араваьлла. 
Таххана Везачу Эло хьо сан кара схьалур ву, ткъа аса хьо 
вуьйр ву. Аса хьан корта схьабоккхур бу, ткъа пӀелаштамхойн 
эскархойн декъий стигаларчу олхазаршна а, лаьттахь лелаш 
долчу акхарошна а дӀалур ду. Дерриг а дуьненна дӀахуур ду 
Исраилан махкахь Дела вуйла» (Шам. 17:45, 46).

ГIолиата Даудан кхолламехь ладаме роль ловзийна ца Iа, 
амма цуьнан эшаро, ткъа цуьнца цхьаьна берриге пIелаштамхой а 
эшаро, дерриге лаьттана Исраилна тIехь Делан куьг хилар гарна 
тIедалийнера. Суна, шу Дауд санна, Дела гIараваккха хьогах дуйла 
хаьа. Вайн дуьненахь хIинца а гIолиаташ бу. Цара вайна кхайкхам 
а кхуьссуш, емалдаре боху вайн Дела волуш хиларх лаьцна. 
И гиганташ школехь а, балхахь а, юкъараллин меттигашкахь а 

халахетийтинчийн гаран кIел къайлабуьйлуш бу. Тоьар ду вайна 
тIулгашна тIехьа дIалечкъар, Делан Дош багахь а долуш, хьалха 
девдда дахаран хан тIекхаьчна.

Вайца, Дала леррина Къобалвинарг беллачарна юкъара 
денвина долу, изза Са дехаш ду. Къовсамхошна аша церан 
билламашца шун шайн ницкъаца тIом бан лаьа. КIел мадисалаш. 
Шу цул сов хила деза. Къийсамхой боцу бераш санна, зулам 
цхьалхадоккхучу хенахь, вай дика лела. Эххар тIаьхьа вай иза 
вешан а доцуш, ткъа Цуьнан сийнна дуьхьа деш ду.

ГIолиата цIе яхийтира Даудан. Юкъараллин машано стаг 
гIараваьлла войла ду. Амма сийно веш вац иза паччахь. ЦIе 
яккхаро, нагахь цуьнца зулам дахь, динан гIуллакхдархой ойучул, 
шаьш шайн беза диктаторш кхиорна гIуллакх до. Далла, Шен 
халкъана тIехь куьйгалла ден волу, Шаул санна, шех тешна 
воцу, керла баьчча хила ца лаьара. Цунна, Шена Iамалъеш а, 
къайладаьккхина доцуш Цуьнан ницкъ гойтуш волу а стаг оьшура. 
Вайна Далла хьалха паччахьаш а, сийлахьнаш а хилар тIедиллина 
ду. Вай Везачу Элана чӀагӀо йо, ткъа адамашлахь гӀapaдовларна а 
доцуш. Дауд Делах кхоьрура, Шаул адамех кхоьрура.

ГIарадовларан шолгIачу агIонан, вевзашволчун дуккха а 
ларамхой бу, ткъа мурдаш а, тIаьхьахIиттинарш а боцуш, боху 
маьIна ду. Фанаташ цхьанаэшшара боцуш хуьлийла ду. Тахана 
царна шу деза, кхана ца деза. Паччахьна Даудна фанаташ ца 
оьшура. Цунна шайн дахар дIадала кийча болу божарий а, зударий 
а оьшура. Дикачу паччахьашна хьекъалалле хьехамчаш а, муьтIахь 
долу эскар а, теаме ялхой а оьшу. И дерриг а хилархьама, Дауд 
зерах чекхвала везара. Делан, Даудна паччахьалле кхача гIо 
дархьама, кечвина къовсамча вара.

Къовсамхоша шун кхоллам дIабоьллу

Къовсамхойн шу девзаш доцчуьра схьадаха я гIарадевлла 
долчуьра дӀадаха ницкъ бу. Дика керланиг стенца ду аьлча, аша шаьш 

харжа деза, цара шун дахарехь ден дерг.
Эшор ду те шу къийсамхоша я 

толамна тIедалор ду шу? Билггал цундела 
къовсамхочун иштта шун кхоллам 
дIабеллийла ду.

Даудана Дела кIентан а, Iуьнан а агIор 
вевзина. Гонаха жа а долуш, цо стигаларчу 
седарчийн серлонгахь Далла Iамалйора. 

ГIум-аренгахь, шен уьстагIий кIелхьардохуш, цо лоьмана а, чена 
а тIехь толам боккхура. ХIинца Даудана, хьуна тIе а кхетта, акха 
дийнат санна, дIавуьгуш хилар хIун ду хаьара.

Доьналлечу Даудана паччахь Шаул адамашна гергахьволчуьра 
Далла гергахь хиларе даго ма-бохху даржорхо хилла дIахIоьттира; 
билггал хIетахь Даудана къобалвар хиллера, тIаккха билгалбаьлла 
бара цуьнан паччахьаллин кхоллам.

Даудан а, Шаулан а юкъаметтигаш йолаелла ма-хиллара чекх 
ца евлира. Юьхьанца Шаулна Дауд веза а везара, цуьнан дахарехь 
Делан куьг хилар тIе а оьцура. Шаула ша Iаьткъа а, Iазапехь а 
волчу хенахь гергавалийнера иза. Иза Даудах паччахьаллин 
гIуллакхашкахь тешна вара. Хьовсур вай Делан Йозанашкахь муха 
яздина ду цунах лаьцна.

«Шаула ша мичча вахийтича а, Даудан аьтто хуьлура. Цундела 
Шаула цунах тӀеман хьаькам вира. Иза хазахетарца тӀеийцира 
дерриг а халкъо а, паччахьан гонах болчара а» (Шам. 18:5).

Кхин гIолехь волу хьаькам Шаула веха а ца воьхура. Вочу 
сино иза хьийзочу хенахь, паччахьан са тедархьама, Дауда цунна 
гуслих пайдаэцарца илли олура. Схьахетарехь, шуна дагайогIу хир 
ю и истори.

«Дауда пӀелаштамхо эша а вина, эскархой цӀа богӀучу хенахь 
массо а Исраилан махкарчу гӀаланашкара зударий шайн 
паччахь волчу Шаулна дуьхьал хелхаршций, эшаршций 

Эшор ду те шу 
къийсамхо-

ша я толамна 
тIедалор ду шу?

арабевлира. Церан карахь жиргӀанаш а, дечиг-пондарш 
а дара. Халхарш а деш, цара бохура: «Шаула эзарнаш 
байина, ткъа Дауда – итт эзарнаш». Шаулна и дешнаш 
чӀогӀа ца дезаделира. Цо элира: «Цара Даудана итт эзарнаш 
дӀабелла, ткъа суна – эзарнаш бен. Цунна хӀинца, паччахьалла 
тӀехилчхьана, кхин хӀумма а ца оьшу». Цу дийнахь дуьйна 
Шаул Дауде хьогӀаца хьоьжура» (Шам. 18:6-9).

Нагахь ур-атталла цара ма-дарра оццул мостагIий байина 
ца хиллехь а, Шаулна хIетте а халахетийтинера цу дустаро. 
Зудаийн эшар цуьнан бIаьргаш дIабиллинчуха хилира, ткъа 
цул тIаьхьа цо бага дIайиллира тIаккха иза шен вожарх лаьцна 
пайхамаралла деш дIахIоьттира. Зударша цу эшарца дог этIочуха 
дара, амма цунна беламе данне а дацара. Цу эшаро цуьнга 
дагна Iаьткъарг бохура. Пайхамаро Шауле цуьнан ладугIуш 
цахиларна цуьнгара паччахьалла дIадоккхург хилар аьллачул 
тIаьхьа шераш дIадевллера. Шамъала, иза цуьнгара дIа а даьлла, 
цул гIолехь волчу кхечуьнга дIаделла хир ду, аьллера (хь. Шам. 
15:28). Цу эшарца Шаулан дахаран тай дуьйлина а, хедаш а хилла 
дIахIоьттира. БIаьрган негIар тухучу юкъана цуьнан са кхерамо 
дIалецира, Дауд шен метта дIахIоттавезарх иза кхетча. Шаул 
машаре дIавала ойла йолуш вацара.

Чохь тешна хилар доцчу хенахь, бIаьрган негIар тоха кхиале, 
тамехь боцчу хаамо доттагIах къовсамхо вина хуьйцур ву. Шаул, 
гIуллакхна тIехь тешалла диначу, Даудан мехала хилар гучуьра 
сецнера, цунна цуьнгахь кхерам гора, тIаккха цхьана дийнахь 
дерриг а хийцаделира.

«ШолгӀачу дийнахь Делера долу жин цӀеххьана Шаулна тӀе 
доьссира. Иза шен цӀахь хьераваьлча санна лелара, ткъа Дауд, 
кхечу деношкахь санна, дечиг-пондарх пӀелг а туьйсуш, Ӏаш 
вара. Шаулан карахь гоьмукъ бара» (Шам. 18:10).

Пайденна дагадаийтар ду вайна массарна а... Делан, Шен 

Iалашонна тIекхиархьама, Шена луъучух пайда эцийла ду. Кху 
хиламехь, хьагI йолу паччахь халачу киртиге кхачийтархьама, Цо 
Iазапхьегаран юкъарлонча вохуьйту.

Цу дийнахь Дауд ша даим а деш хилларг деш вара, — иза дечиг-
пондарх пIелг а туьйсуш, Iаш вара, амма кху киртигехь Шаулан 
карахь кхин хӀума яра, цуьнан даг чохь хийцамаш хилла дела.

«ШолгӀачу дийнахь Делера долу жин цӀеххьана Шаулна тӀе 
доьссира. Иза шен цӀахь хьераваьлча санна лелара, ткъа 
Дауд, кхечу деношкахь санна, дечиг-пондарх пӀелг а туьйсуш, 
Ӏаш вара. Шаулан карахь гоьмукъ бара. Цо, шен дагахь: «Аса 
иза хӀинца пенах дӀалатор ву», – бохуш йолу ойла а еш, 
гоьмукъ кхоьссира. Амма Дауда, шозза а дӀа а таьӀна, иза 
тӀехбалийтира» (байт 10, 11).

Хьовсийша, ма къастам бу. Шаул шен кертахь карахь герз а 
долуш, карзахвуьйлуш ву, Дауд цу хенахь синтеме Iамалъяран 
гIирсаца илли олуш ву. Кхин а сов чIогIа къастамаллин сурт 
хIоттадойла дуй те? Мила лела чухула карахь гоьмукъ а болуш? 
Шаул хьехарчу стеган бараме охьавеанера.

Аса таррийн темина книга язъеш хилла дела, сан цIахь тайп-
тайпаначу меттигашкахь муьлххачу а тайпана тарраш ду Iуьллуш, 
амма наггахь хуьлу царех цхьаъ мукъана а сан кара догIуш 
йолу меттиг. Ур-атталла уггаре а ирчачу дийнахь, гормонаш 
кхийсаяларна со чуьра яьлла хьийзачу хенахь а, со царех цхьаннах 
а хьакхаяла ца яьхьа. Шу цхьана хIумано охьатеIочу хенахь, ерриг 
а куьйга кIел еъанарг кхосса хазло. (Сан сайн зедаларера боху ас.) 
Даудан, селхана тIеман аренгахь агIо агIонах а тоьхна, цуьнгахьа 
букъ берзош лаьттинчу оццу стагах, тахана лечкъа дезара. Даудера 
гIолехь долчо Шаулера вониг гучудаьккхира, охьатеIош болу 
синхьехам, ма-дарра кхераман дух хилла охьаIенира.

«Шаул Даудах кхоьруш вара, хӀунда аьлча Веза Эла цуьнца 
вара, ткъа Шаулна уллора Иза юхаваьллера. Шаула Дауд, 

шена уллора дӀа а ваьккхина, шен эзар тӀемалочунна тӀехь 
хьаькам хӀоттийра, иза массо а адамна хьалха эскарна тӀехь 
куьйгалла деш а вара. Дауда ша мел деш долу гӀуллакх кхиамца 
дора, хӀунда аьлча Веза Эла цуьнца вара. Цуьнан аьтто болуш 
хилар гуш волу Шаул Даудах кхоьруш вара» (Шам. 18:12-15).

Даудан тIеман кхиамаш паччахьан Шаулан толам баккхарш 
лара безаш бара. Амма Шаула, Даудан хьакъ хиларе цуьнан куьйга 
кIелахь паччахьалла чIагIдеш хиларе санна, хьежаран метта, хIора 
тIом мосса дIаболу, шен авторитет лахайолуш хилар лорура. Шаул 
Дауде кIанте санна хьоьжучуьра сеццера, цуьнца уьйр хиларо кхин 
те цавора иза. Цунна Дауд кхин шен бIаьргашна дуьхьалкхета ца 
лаьара. Цунна иза а кIезиг долллушехь. БIаьргашна дуьхьалара а, 
дагчуьра а дIавала — иштта агIо цунна ца йогIура. Шаул паччахьо 
Дауд тIеман уггаре а къизачу метте дIахIоттийнера, цигахь иза 
мостагIаша вуьйриг хиларе са а туьйсуш. Амма юха а Даудана и 
гIуллакх пайденна нисделира. Шаул иза вен а вийна, дIаволла 
гIертачу хенахь, Дауд денвелира.

«Шаулна хиира Веза Эла Даудаца вуйла а, шен йоӀана Михулина 
Дауд везийла а. Цундела Шаул кхин а чӀогӀа кхоьрура Даудах. 
Иза цуьнан мостагӀа хилла дӀахӀоьттира массо а ханна» 
(Шам. 18:28, 29).

ЧIогIа йоццачу хенахь Шаулна а, Даудна а юкъаметтигаш 
шеконна а, кхерамна а тIера цабезаме хьалаелира. ХIинца кхин 
воцуш хилла дIахIоьттира цо шен хьоме кIант а, тIеман турпалхо 
а, бартхо а лоруш волу Дауд. ХIинца Дауд махкахваьккхинарг а, 
зуламхо а хиллера. Цунна Шаулан кертахь декъалаллин зама 
чекхъяьллера, цо шен агIора цхьа а вониг дина доццушехь. 
Иштта хиламаш берзарна синтем байна волчу Дауда, шен дахар 
лардархьама, паччахьан цIа сихонца дIатосу.

И паччахьан цIенара дIавадар Даудан дахарехь кхоччуш керлачу 
этапан юьхьиг хилла дIахIоьттира. СовгIатан а, статусан а метта 

иза даим а дIатеттарна а, къиза леларна а, гIум-аренгахь валаран 
кхерамна а тIеIитталора. Цхьаболчу Iилманчаша и хан бархI шо 
гергга яхъелла хилар лору. Дерриге а цу лаьллина леларо а, стом 
боцчу лаьмнашкахь тиллалиеларо а, Даудана Делан даго тIелоцуш 
волу паччахь хилла дIахIотта гIо дора.

Даудана тIаьхьаяьлла лелаш, иза цхьана хьехара вукху хьеха 
лаьллина лела, къиза борз яра. Иза, шена, Шаула берриге динан 
гIуллакхдархой а, церан доьзалш а, цара дагалацам боцуш, 
дIаведдачунна деккъа гIо дина хиларна, байина хилар хезначу 
хенахь, бала хьоьгуш вара. МостагIаллин а, къийсамаллин а дуккха 
а долчу шерашкахь Даудана, хуьлийла иза хьехахь я паччахьан 
цIийнахь, уггар а хьалха хьаналла кхио езийла хаьара. Цуьнан 
дахарехь шолгIа гIолиат а вара.

Пурба лойша суна шу кхето.
Суна ца моьтту, вай кхоччуш нийса хир дац, нагахь, 

Даудан, долччул сиха, деца халонаш хилла, аьлча. ХIоразза а, 
Дауда гIум-аренгахь паччахьца Шаулца къамел дечу хенахь, 
цуьнга мохь а бетташ, «сан да» олура цунах. Кхузахь цуьнан 
бӀарзваларан кор дIаделлало.

«Сан да! Сан карахь йолчу хьайн бедаран кийсаке хьажахьа, 
аса схьахадийна йолчу. И аьтто сайна баьлла боллушехь, 
аса хьо ца вийра. ХӀинца мукъана а хаахьара хьуна сан дага 
чохь хьо бахьана долуш я вон хӀума а, я ямартло а йоцийла. 
Аса хьо бахьана долуш къа ца латийна, ткъа хьо сан синна 
тӀаьхьаваьлла ву, иза дӀадаккха лууш» (Шам. 24:12).

Даудана а, цуьнан дена а юкъахь цхьа хьагI хилар лара лаамза 
бахьана дац, амма доьзалехь бархIалгIа кIант хиларе терра, 
схьахетарехь, цунна тоъал терго хуьлуш ца хилла. Хила тарло, 
Дауд воккхаха волчу ворхI вешин IиндагIехь хьалакхуьуш хилла. 
Берриге кIентий санна, шен да шеца дика хилар а, цо къобалвар 
а хила сатуьйсуш вара, амма хIетте а дена ур-атталла, пайхамар 

Шамъал Юшайн кIентий декъалбан веанчу хенахь, цунна 
тIаьхьабахийта дицделлера.

«Иштта шен ворхӀе а кӀант Шамъална тӀевалийра Юшайс, амма 
Шамъала элира: «Кхарах цхьа а ца хаьржина Везачу Эло». 
ТӀаккха Шамъала Юшайга хаьттира: «Массо а кӀентий кхузахь 
буй хьан?» Юшайс жоп делира: «Уггар жима кхин цхьаъ ву. 
Иза хӀинца жа дажош ву». Шамъала Юшайга элира: «Цхьаъ 
вахийтий, иза схьавалавайта. Иза схьаваллалц, вай хӀума яа 
охьаховшур дац» (Шам. 16:10, 11).

Cтенна хаьттира Шамъала Юшайга, буй те хьан кхин а кIентий, 
аьлла? Юшайс билггал, пайхамар ма веъана, хьем боцуш Даудана 
тIаьхьа вахийта ма везара. Схьахетарехь, иза Дауде хаьржинчу 
кандидате санна ца хьоьжура. Нагахь санна пайхамар Шамъал тхан 
цIа веанехьара, ас дерриг а аьтто берг дийр дара берриг а доьзал 
гулбархьама. Ас цаьрга скайпехула а, телефонехула а зIе а тоьхна, 
сихха цIадуьйла аьлла, доьхур дара, тIаккха, нагахь цхьа-хьаьнгга 
а цхьа-мулххачу а бахьанашна иза ца даделлехь, жоьпалла цунна 
цхьанна тIехь бен хир дацара.

Даудан ден тидам тIебахийта ворхI къовсамхо вара — цуьнан 
вежарий. Дезачу Йозанаша вайна далош долчу, Даудана а 
вежаршна а юкъара хабарша, йовхо а, накъосталла а гайттане а ца 
гойту. Цул совнаха, Даудан боккхаха болчу вежарша иза дозаллина 
бехке а веш, церан ден цIахь цуьнан роль кIезиг йора, цуьнан дог 
кура а, дера а ду, бохуш (хь. Шам. 17:28).

Хила тарло, билггал цундела, аса Даудан назманаш йоьшучу 
хенахь, суна дешнаш ца хеза... суна дог хеза. МогIанашна юкъахь, 
суна, цхьааллин а, Iазапаллин а шерашкахь IаьIна болу, лазам го. 
Дауда даим а Шаулна хьалха ша бехке цахиларан тешалла дора, 
амма дуьхьаллаттар кхин дIа а доьдура.

Цхьана киртигехь Дауд, цуьнан бехке цахилар адамашна 
юкъахь цкъа а тIеоьцург цахиларх, кхийтира. Шаула цкъа а гечдийр 
дац Даудана. Цхьана Дала гечдийр ду цунна. Паччахьах дIаидарца 

а, къайлавийларца а, Дауд Дела волчу вада а, Цуьнгахь къайлавала 
а Iемира. Дуккха болчарна декъалалла хила лаьа, амма царна, 
декъалалла, церан мостагIий гергахь болуш кхочушхуьлучу 
Iалашонца догIуш хилар дицло.

ТIаьхьо, Абушаламах дIауьдуш, Дауда мохь хьоькхура:

«Веза Эла! Ма дебна сан мостагӀий! Дукхахберш суна дуьхьал 
гӀевттина. Цара сох лаьцна олу: «Делера кӀелхьарвалар хир 
дац цунна». Амма Ахьа, Веза Эла, турсо санна, со ларво. Хьо 
ду Сан дозалла, Ахь ойу сан сий! Ас доггах кхойкху Везачу 
Эле, Шен безачу лам тӀера Цо жоп ло суна. Со вуьжу, наб йо 
ас, гӀотту со, Везачу Эло со ларвойла а хууш. Сайна го бинчу 
эзарнаш мостагӀех кхералур вац со» (Заб. 3:2-7).

Мухачу кепара алсамбуьйлура цуьнан мостагIий? Дика хаттар 
ду. Дала уьш хIаллак стенна ца бина? Масала, уьш берриш а 
яьссачу аренгахь гIамаран дорцехь дIабохка мегар дара.

Дауда пайхамаре Шамъале иза паччахь хила къобалвар ца 
дехнера. Майрачу Даудан дан цхьа а хIума ца дуьсура, Делан 
дуьхьа доьналле хилар бен. Иза Дала цунах тешна дитинчун 
хьокъехь тешаме кIант хилла дела, иза иштта шен паччахьан 
тешаме тIемало а вара. Ишттачу доттагIчух лаьцна ЯхIунатан ойла 
йойла а дацара. Даудана цхьана а хIуманна тIехь бехк боккхийла 
дацара, цуьнан лелар ала хIума доцуш дара. ХIетте а дерриге 
дахарехь цуьнан мостагIий алсамбийлар бен дацара. Стенна?

Вай бахьанаш леха гIоьртур ду, нагахь ишттанаш долуш 
делахь, цуьнан халонаш кхеташ хилла дIахIуьтту. Амма, 
схьагарехь, маьIна доцуш ду.

Дауд цу дешнашца вехаш а, церан пайхамаралла деш а вара, 
цуьнан къийсамо кхечуьнан дахарерчу тIемашна тIе гойту: цо 
хиндолчунна тIе гойту, Iийсаца хин долчунна тIе. Вай цец стенна 
дуьйлу, цуьнан дахарехь мостагIий алсам буьйлуш хIунда хилла? 
Доьшур вай Керлачу Весетера Кипин дешнаш.

«Сан хьоменаш, шуна тамашийна ма хета шайн луьра зер 
лан дезар, дага ма даийта, шайца цхьа тамашийна хӀума 
хуьлу аьлла. Мелхо а, даккхийде шаьш Дала леррина 
Къобалвинчун баланашкахь дакъа лацарна. Цуьнан сийлалла 
гойтучу дийнахь шу даккхийдеш а, самукъадаьлла а хир ду» 
(1 Ки. 4:12, 13).

Арахьарчу охьатеIоро чоьхьара хийцавалар кхуллу. 
Къовсамхоша, Дала вайна кечбина болу, кхоллам гойту. Вай, 
Делан сийлалла вайн дахарехь алсамдалийтархьама, кIезигдо. 
Къовсамхочун гарехь долу совгIат — иза цIандаларан урокийн 
дакъа а, тренировкаш а ю. Адаман Iалам халонех кIелхьардийла 
гIерта. Амма вай бала хьоьгучу хенахь, вай Iийсан лазам бекъна а 
ца Iаш, амма иштта Цуьнан сийлаллехь дакъа лоцу, цунна чохь Цо 
вайна вайн кхоллам дIабоьллу дела.

Къовсамхоша вайга вешан дог лардойту

Шуна чохь тIулган дог духучу хенахь, иза хийцош дилхалахь 
долу дог кхоллало. Шуна шаьш маьIна доцчу къовсамалле озийна 
хилар карийча, шун даго лазам лов, валаран тохарх санна. Шуна, 
шайх а, шайн бахьанех а шеконан хIу тосу, хаттарша тIелатар до. 
Аша ойла йо: «Соьца цхьа хIума иштта доцуш-м дац те? Дела, Хьо 
мичахь ву? Стенна хилла иза соьца? Иза чекх хIунда ца долу?»

Сих-сиха, вайна вешан хаттаршна хуьлу цхьаъ бен доцу жоп, 
— тийналла хуьлу. Вай шек хила дуьйлало, 
Дела баккъал а ваьш хезаш хиларх. ХIинца 
со кхета, нагахь Иза вистхуьлуш вацахь, иза 
сацангIа бен цахиларан маьIна ду. Сце на 
хIинц-хIинца хийцалур йолуш ю, персонажаша 
шайн меттигаш дIалоцур ю. ИракарахӀитта. 
Шун дахарехь керла этап тIейогIуш ю. Шаьш 
шайн долчу меттигца дустаран метта, Цо шу 
хIинцале стенах чекхдаьхна дагадаийта.

ТӀелатаршка 
вешан дегнаш 
чIагIдойтур ду 
те вай, я Деле 
уьш тодайта 

магор ду?

Вай тийналлехь ладугIучу хенахь, хийцамашна кийча ду. Дала 
бохучух тешар ду те вай, я вай вешан къовсамхоша-бехкедечара 
бохучуьнга ладугIур ду? Шуна чохь дика гIуллакх долийна волу, изза 
Дела, чекхваллалц тешна хир ву, иза чекхдаккхархьама. ТӀелатаршка 
вешан дегнаш чIагIдойтур ду те вай, я Деле уьш тодайта магор ду? 
МостагIчун я Кхоллархочун дешнашна тидам бийр бу вай?

«Сан кӀант, ас бохучун тидам бе, сан дешнашка дикка ладогӀа. 
Хьайн бӀаьргашна хьалхара уьш дӀа ма довлийта, амма хьайн 
даг чохь латтаде уьш, хӀунда аьлча дахар уьш карийначун хир 
ду, цуьнан дегӀ могуш а хир ду. Уггар а коьртаниг – хьайн дог 
лардар ду, хӀунда аьлча цу чохь хьан дахаран шовда ду» (Киц. 
4:20-23, кхузаманан гочдар).

Кхечаьрга ма хьежа. Ла ма догIа, цара бохучуьнга. Шайн 
хIинцалера хьал церан дахарца ма дуста. Шайн дог ларде, шаьш 
цкъа-мацца а тIеэцна долу хIора нигат ларде, иза шун синан чӀоьн-
цӀахь лардеш хуьлийла. Ерриге новкъарлонаш дIа а яхий, шайна 
чохь Делан озан тугIенна тIедерза хьуьнар кхиаде. Цо цунах лаьцна 
доьхур дацара шуьга, нагахь шуьца къамел дан лууш вацахьара. 
Цуьнан озо шун дог лардийр ду.

Дахарехь дукха новкъарлонаш хуьлу. Шу хьогах долу, Делера 
кхачаме дустийла доцу дахар, гуттара санна йолчу кепара 
карадойла дац. Цу гIуллакхна дуккха а долчу юкъахдохучу 
аьзнашна а, хIуманашна а юкъахь гуламалла оьшу. Нагахь вай 
чIоггIа дуьхьало яр ца гайтахь, цара вайн тидам тIеберзор бу.

Дала леррина Къобалвинчун дахьийтар — иза вайн коьрта 
фокус ю. Вайн Кхоллархочун дешнаш, вайн дахарна тIехь 
дIаяздинарг кхочушдан ницкъ болуш ду. Дахаран хьостано са 
а, дегI а дузадо, вай могушаллах а, Iалашонах а, ницкъах а дуза 
хьуьнар долуш до. Къовсамхошна а доцуш, Дашана тIегулдина 
дахар, мостагIчун леларан олаллаллин кIел дац.

ХIу санна долчу Делан Сийлаллина тIе хьажар дахийтина а ца 

Iаш, вайн дог санна йолу беш ларъян а еза вай.
Лардинчу дагна а, набахти чохь долчу дагна а юкъахь йоккха 

башхалла ю. Хьалхарчу тайпана долчу деган беза мах бу, шолгIачу 
тайпана долу дог — догIа тоьхна долчу дегнех тера хуьлу.

Дукхаха долчу адамаша шайн дегнаш къиза дина, цу тайпана 
шайн дегнаш тодаран хан тIекхачаре сатуьйсу цара. Яханчу хенахь 
аса а дора изза. Юьхьанца чIогIа дайдалар хаалора. Суна вас йинчу 
адамашца йолу уьйр дIахедара. Аса дуккхазза а дIакъовлура сайн 
деган неI, цу тайпана иза чIоггIа дIакъовлаелира. Ас оццул чIогIа 
дIакъовлура иза, цхьана хенахь цунах сан тутмакх хиллал. Суна 
цхьана а лазамо со дIалоцур яц аьлла хеталора, тIаккха цIеххьана 
со кхийтира, сан хазахетар гуттаренна а дIадаьлла суна бохучух.

Лардеш долу дог набахти чохь ца хуьлу, амма чIагIо йолчу 
лардарна кIелахь хуьлу. Нагахь аша шайн дегнаш, догIа а тоьхна, 
дIакъевлинехь, доIанаш ден хан еана шуна. Деле деха шайн дог 
тIулгийн набахти чуьра ара а хецна, иза керлачу агIонга даккхар, 
хазахетар а, лазам хилар а хаадалар дохьучу.

Суна иза атта доцийла хаьа, амма хьан бIаьрхиш хьоьца 
дуьсийла. Цара хьан дог тIун а дойла, те а дойла. Наркотикашка я 
маларе дIа ма лацийта шайн деган лазам, цара уггар а дIадойур 
ду шуна дика хаадалар, шу эгаре а далош. Цатам ма баккха шайн 
хьекъална, шайн дегнаш бехдалар хуьлуьйтучу бекхамах лаьцна 
ойланаш яхкийтарехула. Юха-юха цу агIонах лаьцна ойланаш яр 
дIасацаде, охьа а ховший, Далла хьалха далхаде шайн дегнаш, 
хIоразза а бIаьрхиш шайн логге кхаьчча хилар шайна хааделча. 
Цхьа долуш диса, оцу лазамо шен ницкъ ма-ббу шаьш дIалаццалц. 
Шаьш синтеме даьхкича, стигалшка хьала а дерзий, Деле аз айде. 
Денна шен са Деле далхош волчу, Дауда санн, де. Кхоллархо волчу 
дуьйла шайн сингаттамашца а, шайн къовсамхошца а.

Доьшур вай, Дауд муха вогIура Дела волчу.
«Хазахетар а, самукъадалар а хазийтахьа суна, тӀаккха Ахь 

кегйина даьӀахкаш самукъадаьлла хир ю сан. Сан къиношна тӀера 
дӀаверзий, сан харцонаш дӀаяхахьа. Суна чохь цӀена дог кхоллахьа, 

Дела, суна чуьра тешаме са карладаккхахьа. Хьайна хьалхара 
со дӀа ма ваккхахьа, Хьайн Деза Са соьгара дӀа ма даккхахьа. Ахь 
кӀелхьарваккхарна долу хазахетар юхалохьа суна, Хьуна муьтӀахь 
хила лууш долчу Синехь чӀагӀвехьа со» (Заб. 50:10-14).

ЧIагIделла йийсаре дахана дог къора хуьлий дIахIутту, екъачу 
даьIахкашка жоп ца далало. Кхечарна кхелъеш берш даим а шаьш-
шайн къинан мохьана кIел бу. Веккъа цхьана Далла бен цIанлур 
дац вайн дегнаш муьлххачу а бехдаларх, уьш нис а деш Цунна 
хьалха эгначуьра гIовттар а дохьуш.

Дарделлачу дегнаша Делан гергахь хилар ца лов. Цара 
шаьш царах дIакъастадо я шайх дуьйлучу адамашца буьсу уьш, 
тодаларан некъа тIе бевллачу нехан лазамех шаьш ца кхетарна, 
уьш хьийзош болчу.

Суна кхин а цкъа дIахьедан лаьа, дуккха а долчу адамаша дан 
доладо цу тайпана дерг, тIаккха шаьш шайн дегнаш лардина ца 
хилар гучу а долуш. Цара шайн дегнаш набахти чу доьхкинера. 
Къахетар а, дог лазар а дов, церан метта къизалла а, бенцахетар 
догIу. Дог лардархьама а, дIакъовлархьама а бохучунна юкъахь 
йоккха башхалла ю. Нагахь иза дассаделлехь а, чIагIделлехь а, бага 
иллица дIаюзу хан тIекхаьчна. Шаул догэтIоро а, Iазап хьегаро а ца 
вуьтура, цундела Дауда, цуьнан баланаш хьегар дIалахкархьама, 
цуьнан метта назманаш олура. Вайна гонаха хезаш долчу иллеша, 
цхьа хIума геналлехь латтор ду, амма илли вайна чохь айделча, 
цхьа къаьсттина дерг хир ду. Вай дуьххьалдIа ладугIуш а доцуш, 
амма ваьш илли олуш делахь, вайн дегнаш дIа а деллалой, 
Кхоллархочуьнца зIе дIахIутту.

Шаул паччахьан аларан а, сихонца леларан а марздалар дара. 
Даг чуьра сагатдар цуьнан леларехь гора. Дауд шен дог тедан 
Iемина ма-хиллара, иштта вай а вешан дог тедан Iама деза.

«Мелхо а, сайн са ас тийна а, синтеме а дина, ненан некхах 
дӀадаьккхина бер санна. Суна чохь долу са хӀинца синтеме ду, 
ненан некхах дӀадаьккхина бер санна» (Заб. 130:2).

Къайла ца доккхуш даредан мегий шуьга? Сайн са, бер санна, 
тедечу метта, со сайна ма-хетта лела тIера ю. Масех иттаннаш шераш 
хьалха оха динан тобанехь Забуран кхоалгIачу назманан дешнийн 
иллеш олура. Со бер санна йоьлхура. Массарна а, цIахь со цу иллин 
кIел хелхайийла безам болуш юйла, хаьара. Цхьана башхачу тайпана 
аса ловш дерг Даудана хетачух тарлора суна, цо назма язъечу хенахь 
цунна хетарг, еккъа цхьана башхаллица, сан довлучу бIаьрхийн 
бахьана, дуккха а жима дара цо хьегначу баланел. ХIаъ, наг-наггахь 
уьш чIогIа баккхийн хеталора. Со, уьш оццул сан сине кIорге бахарна, 
кхоччуш иза дуьзна хиларх, тешна яра.

Юхахьежарца, суна дерриг а кхечу серлонгахь го. Сан баланаш 
декъаза а, пайда боцуш а бара. Цхьанхьа тидам бар тоьаш 
цахилар, цхьанхьа дика доцу дош, хила тарло, майрачуьнца дов 
далар. Суна, ишттачу кIезигчу балахьегарех дерриг а дIадала кийча 
болу, дуккха а нах дуьхьал нисло. Цхьаццачу мехкашкахь доьналла 
долу зударий го суна, шайн тешар бахьанехь хIора дийнахь 
Iожаллийн кхерамца бехаш болу. Со миччхьа яхча а, онда зударий-
наной го суна, шайн бераш кхабархьама, саццаза къахьоьгуш болу. 
Еттар а, хьийзор а хуьлуш болчарах а, оццеран гергарчара лолле 
бухкуш берш а хIинца цахьехийча а.

Ас хьан лазам кIезиг ца бо. Суна иза ма-дарра буйла хаьа. Цара 
ца олу, вайна билггал дIаделладелча, Дала ур-атталла уггар вон 
долу хьал а дикане дерзор ду бохург, тIаккха, Юсупа а санна, вай а 
иштта эр долу де тIедогIур ду:

«Шуна дагадеара суна зулам дан, амма Дала цунах дика болх 
хилийтира, хӀинца тахана долуш дерг кхочушхилийта: дукха 
адамаш лечуьра кӀелхьардахар» (Дол. 50:20).

Шайца эмгаралла йолчаьрга шу кхечу тайпана хьовсахь, Дала 
лазам дIабоккхур бу шун. Эдмонд Берк цIе йолчу сценаристо иштта 
билгалйоккху и уьйр: «Вайна дуьхьалбовлучара, вайн нерваш а 
чIагIйо цу тайпана, вайн долу хаарш а тадо».

Со кхийтира, адамашна хьалха хIинцца неI дIакъовлар — иза 
сайн хиндолчунна неI дIакъовлар ду. ХIоразза а, вайна гонаха болчех 
ваьш дIакъасто вай гIиртича, законан кIел ваьш вай ховшоран 
кхерам кхоллало. ДIадиллинчу дегнаша неI дIа а йиллина, кхинаш 
марабеттаболуьйтур бу. Дала Iийса вахийтина, цхьа а вайна вуьсург 
цахиларх са а туьйсуш. Шайн дагна тIехь тIетIаьIIина къахьегалаш, 
дика ларделаш иза, шайн агIо ларъечу метта.

Дуккха болчарна баьччанаш хила лаьа, амма Iаткъаман барам — 
иза шина а агIор ира тур ду, цо шина а агIор хадаво. Шуна юххехь 
даим а, шу дезаш, амма ца девзаш долу, адамаш хир ду. ТIаккха 
даим а шу ца дезаш а, ца девзаш а берш а хир бу. Уьш къовсамхой 
бац, амма хийцамашка хьовсуш бу. Муса пирIунца хьалакхиъна. 
Дауд Шаулна кIант санна вара. (ГIолиат цуьнан дахарехь гигантех 
цхьаъ вара). Дукхах болчу хиламашкахь, къовсамхо — иза, мацца а 
цкъа шу девзаш хиллрг ву. Дауда къовсамхо ишттачу кепара язво:

«Цунна чохь бохамаш а хуьлу. Цуьнан майданашкара нахана 
гӀело яр а, мекарлонаш лелор а дӀа а ца долу. Ткъа сан мостагӀа 
вац со емалвийриг – иза-м ас ловр дара. Суна кураллаш йийриг 
со цавезарг вац – цунах-м со къайлавер вара. Амма хьо ма ву 
иза, сан тайпанара верг – сан уллора доттагӀа, со тешна Ӏаш 
верг» (Заб. 54:12-14).

Цунах лаьцна «харцдоттагIалла» ала мегар ду, мостагIчо а 
доттагIа ву бохуш моттаргIанаш еш хилча. Кхечу дешнашца, иза 
эмгар ву. Билггал бакъволу доттагIа мила ву, я харц волу доттагIа 
мила ву хаархьама похIма хила деза, ткъа оццу хенахь дукка 
хьолахь оцу вайга эмгаралла йолчара вай билггал дерш до вайх. 
Вайн эргIаддовла а йиш ю, вайна цхьа тамехь ца хилча, иштта 
и дерриг а Далла хьалха охьадилла а йиш ю. Далла баркалле 
хуьлийла а ду, оцу эмгарехула Цо вай цIандарна а, хийцарна а, я 
леткъамаш бан йиш ю. Вайн йиш ю далхо, иштта доIанаш дан а, 
назманаш ала а йиш ю вайн. И харжам ваьш бойла ду вайн, цхьана 
а вайн эмгаран йиш яц вайгара иза схьабаккха.

Хьесап дарна хаттарш

1. Дагадаийтийша, шун эмгарх маца хуьлура шун хьехархо?
2. ХIун дIаделлалора шун дахарехь эмгаралла йолчуьнгахула?
3. Муьлхачу агIонашкахь майра ду шу?
4. Муьлхачу агIонашкахь шуна майралла ца тоьа?
5. Фанаташна а, тIаьхьахIиттинчарна а юкъахь йолчу кхаа 

башхаллин цIе яккха?
6. Шу цкъа-мацца а гоьмукъ карахь а болуш, цIа чухула девдда 

леллий? Шу цунах кIелхьара муха довлалур дара?
7. Шайн дог набахти чу ца дуллуш, лар муха дойла ду?

Стен-боьршалла дустаре ца догIу

«Со муьтIахь ца хилало, адамашна расийн дискриминаци 
ечу хенахь, – цхьанна а хийцалур боцу адаман чкъуран бос 
бахьанехь. Иштта собаре хиларца тIеоьцийла дац и инзаре 
нийсо йоцург, кхечарна ницкъ бар, царна а хийцалун доцург 
бахьанехь, – шен стен-боьршалла хийцар».

АРХИЕПИСКОП ДЕСМОНД ТУТУ

Сайн бен доцу доIанаш ду сан, сой йисча, аса Деле деш долу. 
Дукха хьолахь сой йисар, со хьешан цIийнахь я сайн машинна 
чохь йолуш хуьлу сан. Дуккханна а хаьа, аса шатайпана 

доIа дар, со машинна чохь йолуш. Далла хастамаш баран мукъамел 
гIолехь долу хIумма а дац, цуьнга ладугIуш со яший дIайолу. Масех 
шо хьалха, чкъург санна, хьийзаш дара сан дахар. Наггахь-м со хьалха 
яьлла йоьдуш ю я юхайоьрзуш ю ца хаьара суна. «Стен лоьман 
самаялар» цIе йолу сан книга гуьйранна, со Иорданехь йолчу хенахь 
арахийцира. Шо чекхдолуш дара. Далла хастамаш баран деза де дара 
тIедогIуш. Ас деш долу сан доIа иштта дара:

Стиглашкара Да, со тешна ю, ас «Стен лом самадалар» цIе йолу 
книга арахецар Хьуна хууш хиларх. Иза пхеа маттахь арахецна, 
амма суна хаа лаьара, иза Хьан лаамехь дуй бохург. Суна хаьа ас 

до доIа, Хьуна дIахаийтар санна деш дуйла, иштта суна хаьа, Хьан 
хенаца дозар доцийла, цундела Хьан чIагIдар хила лаьара суна, 
оцу дерригенна а тIехь Хьо хилла хиларх лаьцна. Iийсан цIарах 
доьху ас. Амин.

Иза цхьа тамашийна хета хIума ду, делахь а, иза иштта дан а 
дара. Суна хаьара, ас сайн дог оцу ойланех паргIат а даьккхина, иза 
Цуьнан кара дIадала дезийла.

Аса дехначунна жоп хилар дукха дах ца делира. Оцу суьйранна 
бархI сахьт долуш, сайн жимаха волчу кIантана школехь елла цхьа 
проект кхочушъеш гIо дан дийзира сан. Цуьнан воккхаха волчу 
шина вешин проекташ схьаийцира аса, царна юкъара оьшун дерг 
схьаэцархьама, амма шен проект чекхъяккхарна цхьа шатайпана йолу 
плакат езар ю, элира цо. ТIаккха и проект чекхъяккхарехь гIо дарна, 
цуьнан воккхаха волчу шина вешина мах бала сацам бира аса.

ЦIа чохь шадерг кхоччуш къепе дара – журналаш тIера хадийна 
кескаш, маркерш, кехаташ дIасадаьржина дара, суьрташ хедадора 
журналаш тIера, оцу плакатана тIетоха дезаш долу. Аса цхьа у 
деара, шена тIе и ерриг кескаш дIатаръян езаш долу, ткъа оццу 
хенахь зIе туьйхира. Иза Джон вара.

Цуьнан озе ладоьгIча» иза дог доьхна хилар хаалора. Ас 
леррина ладуьйгIира цуьнга.

Цо со кхетийра, шена цхьа стаг вевзина, ткъа хьо цуьнца къамел 
ца дича ер яц, аьлла. Сан майрачун и цхьа Iедал ду, суна бевзаш а 
боцучу нахаца телефонехула со йист хуьлуьйтуш. Иза муха нисло-м 
ца хаьа суна, амма иза кест-кест хуьлу иштта. Оцу нехан, билггал 
аьлча, соьца къамел дан ойла а хилла хир яцара, амма Джон 
гуттара а тешна хуьлу, аса билггал цаьрца къамел дан деза бохучух.

Цкъа юьхьанца со дуьхьалъйолура. Ткъа хIинца, шераш 
девллачул тIаьхьа, иза хила деза иштта, олий, тIеоьцу аса. 
Хьекъалалла долчаьрга иштта эр дара ас: нагахь шун майрачун 
иттех шарал сов шуна лан хала долу марзвалар дIа ца далахь, аша 
шайн дагахь сацам бан беза, иза-м там болу хIума ду аьлла. Цу 
тайпана, сан майрачун и цхьа тамехь долу Iедал ду, суна девзаш 

доцучу адамашца телефонехула аса къамел дар доьхуш. Цу буса 
аса дуьхьало йира.

– Джон, сан хIинца хан яц сайна ца девзачу адамашца къамел 
дан. Со Арденна школе яхьа еза цхьа проект ян гIо деш ю.

– ХIумма дац, хIокху сохьтехь дан ца деза цуьнца къамел. Иза 
тIеман эпсар ву, цуьнан хIинцца хан яц, цундела хьан телефонан 
номер елла ас цуьнга. Цо тахана хьайга зIе тоьхча, йист хир хьо 
цуьнга. Дика ду, сан хан яц, Iодика йойла, суна еза хьо!

Аса дуьхьал хIумма а алале, цо трубка охьайиллира.
Оха кхидIа а болх бора оцу проектана тIехь. Цхьа сахьт хиллал 

хан яьлча зIе туьйхира. Сайн ма-хуьллу кIадъялар гойтучу озаца 
жоп дала сацам бира аса.

– Марша вогIийла, — элира аса меллашачу озаца.
Вукху агIор цхьа вохар деанчу санна хааделира суна.
– ХIара Лиза Бивер юй?
– ХIаъ...
– Лиза, тахана гуламехь хьан майрачо ахьа язъйина «Стен 

лоьман самаялар» цIе йолу книга гайтира. Лоьмаш уггар дика 
лардархой ду, ткъа стен лоьмаш уггар дика таллархой ду, элира цо.

Аса ойла йира, бакъ ду иштта аьлла хила мега цо. Джонна хууш 
дерг, изза бен дацара, хIунда аьлча ас-айса аьллера цуьнга иза. 
Ткъа книга еша иза кхиъна вацара, иза суна билггал хаьара! Цул 
тIаьхьа цо элира: «Иза билггал бакъ ву. Билггал долу стен лоьмаш – 
уггар дика таллархой ду».

Со ма-бохху ца кхетара, и къамел стенга дерзадо цо, бохучух. Соьга 
зIе а тоьхна, сан майрачо шега аьлларг стенна дуьйцу те цо соьга, 
суна-м цо ца аьлча а хууш ма дара иза, цунах лаьцна книги тIехь ас-
айса яздина дела? Жимма Iийча цунна догIу жоп дIаделладелира.

Лиза, хьуна хаьий, Афганистанерачу тIамехь оха толам ца 
боккхийла?

Аса цхьа бур-бур дира дуьхьал. Со Колорадо-Спрингсехь ехаш 
ю, ткъа иза ду, со цIа юхайоьрзуш, дуккха болу божарий шайн 
армира цIа боьрзучу рейсашца йогIу со а бохург.

– Оха и толам хIунда боккхур бац хаа лаьий хьуна?

– Дера лаьа, – жоп делира аса.
– Тхуна церан зударшца къамел дан ца магадо – элира цо. 

Ткъа зударшца уьйр ца хилча, церан культура хийца йиш яц, ткъа 
культура хийца йиш ца хилча, толам боккхийла а дац.

Со чIогIа тидаме хилира.
Аса кхетайо хьо, оха хIун до тIеман базехь бохучух. Со 

оперативникашца болх беш ву. Иза чIогIа кхераме долу дела, 
оха цкъа хьалха къастийна хьажийначу отрядашца болх бора, 
ткъа хIинца зударийн отрядаш хьажайо оха цига. Цара Афганера 
зударшка церан бакъонаш ю, церан мехалла хилар а ду эр ду. Цара 
уьш кхетор бу, демократис хIун дика дохьур ду церан кIенташна, 
йоIаршна бохучух. Церан йиш хир ю лоьрашца йолчу агIонах дезар 
эца а, шайн бераш паргIатдаха а. Оцу къастийна хьажочу зударийн 
отрядан цIе хIун ю хаьий хьуна?

Суна ца хаьа элира аса.
– Царах «Лоьмийн отряд» олу, дукха ца Iаш, уьш шаьш 

хьажочу гIур бу. Хьан книгех цхьацца яла мегар дарий аса царна? 
– хаьттира цо.

– Дера мегар ду!
И зударий хьакъ долуш бу, шайна гIо дар йолу агIо хила, 

хIунда аьлча цара зударшца болх бо, церан керла сатийсам хилар 
а кхуллуш, церан берийн беккъа тIом бар, мацалла лар хилла 
Iан ца деза дела. Оцу стен лоьмашна хаа деза, цара тIеман омра 
кхочушдина а ца Iаш, абаденна долу цхьа лараме гIуллакх деш 
хилар а. Шайн йижаршна синошца тобалар, бакъдолу дахар 
хилар дохьу цара, юкъараллех уьш дIакъасторна, дукха хьолахь 
уьш зударий болу дела, церан ларам бар ца хуьлу. Божарийн-
тIемалойн йиш яц афганин зударшца къамел дан, зударшна- 
тIемалошна тIедуьллу иза дар.

Тхан къамел чекхдаьлча, со юха а кхийтира, зударий юкъахь ца 
хилча, дуккха а йолчу меттигашкахь толам баккхар ца хиларх.

Нагахь Цхьаьна Кхеттачу Штатийн армехь, зударий юкъахь ца 
хиларх тIом бан йиш ю, амма цунна толам ца баккхало бохучух кхетар 
хилча, тIееаний теша Динан Тобанаша шайн йоIарий, божаршца 

цхьаьна тIаме бахийтина а ца Iаш, цара толам баккха беза хан а?
Гендерни къийсамаш божаршкахьара хиларе терра, 

зударшкахьара а хуьлу, амма уьш дукха хьолахь дискриминировать 
бо. Ткъе итт шо сов хан ю, оцу къовсамехь чевнаш хилла болу 
зударий сан даг чохь болу. Со Iалур яц, айса хIара книга язъеш, 
мухха а хилла, цу агIонах хьакха ца луш. Дахарехь дуккха а йолчу 
агIонашкахь дикка толамаш баьхна цуьнца доьзна, амма хIора 
кIиранах суна хеза шен бракехь, доьзалехь, балха тIехь я динан 
тобанехь бала хьоьгуш болчу цхьацца зударех лаьцна дийцарш. 
Социальни машанашкахь ас гуттара йоьшу, зударшка чIогIа 
цабезам болу комментариш. И дерриг а долуш ду, сексторговлехь, 
гендерцидехь, порнографехь хилла а ца Iаш.

Суна халахетахь а, гендеран агIонах лаьцна болу синан хаамаш 
Инжил тIехь а гучубовлу, божаршна тIера кхоччуш болу мах балар 
а, паргIато ялар а даржорхьама санна, схьаоьцу вай уьш, оццу 
хенахь зударшна иза доза тоьхна долчу барамехь а луш.

Динан баьччанаша туьйсу кхерамаш

Гендерни агIонца боьзначу синхаамех лаьцна Динан Тоба 
кхоллаялар хиллачу хенахь дуьйна, цуьнан хиларх а, кхиарх а 
лаьцна долчух йолу агIо дIаелла лаьа суна, Iийса денвелла чул 
тIаьхьа, кIенташна, йоIаршна тIе Делан Са дуссура. Iийса денваларх 
лаьцна кхайкхамаш беш, дешнашкахула а, дечу гIуллакхашкахула а 
дIасадаьржара Инжил. Кхерабелла динан цIа чуьра куьйгалхой и нах 
реза ца хиларан кIуркIамани сацо гIоьртира, цара Кипа а, Яхьъя а 
набахти чу воьллира, шовзткъа шарахь астагIа хилла волу стаг товелча.

«Юха а Кипий, Яхьъяй чу а валавайтина, омра дира цара, 
Ӏийсан цӀе а ма яккха, Цунах лаьцна хьехамаш а ма бе аьлла» 
(Век. 4:18).

Цу хенахь хиллачу динан цIа чуьра куьйгалхоша тIекхайкхира 
уьш, цара чIагIонца дIахьедар дира Кипига, Яхьъяга. И стаг товаран 



КЪУЬЙСИЙЛА ДОЦУШ

114

тамашийна хIума Iийсан цIарах хиллера. Цу гIуллакхо шуьйрра неI 
дIайиллира Дала леррина Къобалвинчу, веллачуьра денвеллачу 
КIелхардохучух лаьцна бечу кхайкхамашна. Жуьгтийн лидераш 
жIовна, нуьйжина юкъа нисбеллера, астагIчу стеган товалар ца 
хилла, шайн олийла доцу дела. Цара вовшашна юкъахь ойла йора:

«ХӀун де вай оцу нахана? – бохура цара. – Ярушалайман 
бахархошна гина цара дина тамашийна хӀума. Вайга иза 
дайалур дац. Амма хиллачух лаьцна хабар нахана юкъахь ца 
даржийта, вай дехка деза царна Ӏийсан цӀарах хьехам бар» 
(Век. 4:16, 17).

Вайна массарна а хаьа, оцу шина мурдана хьажийна тийсинчу 
кхерамех хIумма а ца хилар. Мелхо а, оцу кхерамаш баро бIостанехьа 
дерг кхолладалийтира, векалийн саццаме хилар чIагI а деш.

«Амма Кипас а, Яхьъяс а жоп делира: «Ойла ейша шаьш 
а, нийса дуй Далла хьалха, Делал хьалха шуьга ладогӀар? 
Цундела тхайна гинарг а, хезнарг а ца дуьйцуш тхо Ӏалур дац» 
(Век. 4:19, 20).

Кипас, Яхьъяс сацам бира, динан лидерша шайна ма-луъу 
къийсамаш бийр бу вовшашлахь, амма векалш царна совцалур 
бац аьлла. Уьш кхийтира шаьш оцу лидерийн ойла карчо гIертахь, 
цунах эрна хан яйар бен хIумма хир дац бохучух. Царна хIумма а 
ца дуьсура, шайна иза билггал бакъдерг ду аьлла хууш дерг, хьехар 
а, кхайкхор а доцург. И божарий кхийтира, цхьаццачу меттехь, бист 
ца хуьлуш Iар, муьтIахь ца хилар санна лоруш хиларх.

И туьйсу кхерамаш хIинца а хеза вайн лергашкахь. Тахана 
кхечу адамийн багара схьабовлу уьш. Таханлерачу дийнахь и 
хьал кхечу тайпана го, цкъа мацаха Галилеера дешна боцучу 
чIерийлецархошна динан лидерша шайн боцу динан кхайкхамаш 
бан дихкина хиллачу хенахь чул. Тахана и кхерамаш тийсар 
культурни агIонгахула таIор дарехь гучудолу, дерриг дуьне 

тIекIелдаккха болчу лаамехула. И кхерамаш кхечу тайпана хеза, 
амма церан Iалашо изза ю. Секулярни долчу кху дуьнено Делах 
лаьцна дийцар доьхкур дац шуна, шайна деззачу тайпана шу 
динехь лела а дуьтуш, аша Iийсан цIе яккхалц йолчу ханна.

Цу тайпана, вай цецдийла ца деза, кху дуьненара дин доцучара 
Iийсан цIарах хьехамаш бан а, кхайкхамаш бан а дехкарх, динан 
тобанашкахь а шайн декъашхошна дуьхьал а бовлуш, церан 
аьзнаш лагIдечу хенахь… Иза кхоччуш кхинтайпана долу дийнат ду 
шен болх беш.

Ши эзар сов йолчу хенахь дуьйна динан лидерша доза туху 
я наггахь-м доьхку эзарнийн зударшна динан тобанашкахь 
кхайкхамаш, хьехамаш бан, шайн язъйинчу меттигашкахь. Кхин 
а цкъа доьшур ду вай «Векалийн» цIе йолчу тептаран (4:18) байта 
тIехь яздина дерг:

«Юха а Кипий, Яхьъяй чу а валавайтина, омра дира цара, 
Iийсан цIе а ма яккха, Цунах лаьцна хьехамаш а ма бе аьлла».

Оцу аята тIехь долчух лаьцна ойланаш ечу хенахь, суна Дезачу 
Сино ден шабар-шибар хезира: «Аса, цаьрга Сайна лерина гIуллакх 
дайтархьама, Сайн Дезачу Синехула похIма а луш, тIекхайкхинчу 
дуккха а болчу йоIаршна динан тобанашкахь шайна тIедиллинарг 
кхочушдар доьхку. Шуна а хезна хир ду динан лидерша иштта 
олуш: «Зударшна зударша бен хьеха мегар дац, божаршна хьеха 
царна ца магадо». Я иштта: «Зударех лидераш хуьлийла ду динан 
тобанехь доцучохь». Цу тайпана бодане болу кхерамаш бар 
нийса ду аьлла хетало, амма церан жамIа цхьаъ ду: Хазачу кхоана 
паргIатоне бала новкъарло йо цара. Шайн тешарехь доьналла 
долу зударий агрессивни бу аьлла лору. Шайн Делах тешар долчу 
зударех, гIалатлонца амбициозни бу уьш олу. ХIетте а вайна хьалха 
а хIутту Кипассий, Яхьъяссий юкъадаьккхина хилла доллу хаттар. 
Нийса дуй Далла хьалха, Делал хьалха шуьга ладогIар? ХIун дар 
тIедиллира Дала Шен кIенташна, йоIаршна? Цунна догIу жоп вайна 
карадо Iийсас Шен денвалар хилале аьллачу дешнашкахь:

«Цо элира цаьрга: «Дуьне мел ду дӀа а гӀой, массо а адамашна 
дӀакхайкхабе хаза кхаъ. Оцу кхоах теша а тешна, ша хих 
чекхваккхийтинарг кӀелхьарвоккхур ву, ткъа ца тешачунна 
– кхел хир ю. Ткъа тешначарна иштта билгалонаш хир ю: 
Сан цӀарца жинаш а арадохур ду цара, кхечу меттанашца 
а дуьйцур ду. Цаьрга лаьхьанаш караэцийтича а, я дӀовш 
малийтича а зе хир дац царна, цара цомгушчарна тӀе куьйгаш 
диллича, цомгушнаш толур бу». Иштта цаьрца къамел динчул 
тӀаьхьа Ӏийса-Эла, стигала хьала а ваьккхина, Далла аьтту агӀор 
охьахиира» (Мрк. 16:15-19).

И тIедиллар массарна а догIуш ду, цхьаъ юкъара а ца воккхуш. 
Сийлахь тIедиллар – иза бакъо ялар ду, цигахь ца оьшу цхьа 
гIишло яр я цхьа хIума вовшахтохар, и мандат (тоьшаллин кехат) 
шина а агIонна делла ду, божаршна, зударшна. Дала леррина 
Къобалвинчуьнца хиларехула берриш а тIекхайкхина а бу, паргIат 
а бу Делера болу Хаза Кхаъ кхайкхорна. Вайна Делан билггал 
бакъдерг а, Цуьнгара йолу паргIато а евзина дела, вай йиш яц 
кхечу адамашна вай дист ца хилийта бакъо яла.

Паччахьна муьтIахь хилар

Дела – вайн лакхаваьккхина а, сийлахь веза а Паччахь ву. Вайн 
Паччахьо вайна тIедиллар а делла, ницкъ а белла. Цо вайга дийхира 
Шен долчу халкъе бо кхайкхамаш Шен цIарехула бар. Иза иштта 
хилча, муха йиш ю вайн, Паччахьан олаллица вай дуьгучаьрга вай 
совцадайта? Вайх хIорра а Дезачу Йозанаш тIерачу Дахьийтарийн 
дийна долу а, садеIар долу а кхайкхораш санна хила деза:

«Хьайн Везачу Далла бен ма де Ӏибадат, Цунна бен гӀуллакх а 
ма де!» (Мат. 4:10).

Нагахь Паччахьна муьтIахь болчарна вай муьтIахь хилар 
Паччахьна муьтIахь ца хилар хилча, тIаккха вайн Паччахьца Шеца 
хир ю хало. Ткъа оцу агIонца хIун дан деза бохучуьнга, Эсират 

масаллина ялорца хьовсур ду вай. Парси-мехкан паччахьо Эсират 
шена тIе ца кхайкхинера, ткъа паччахьан кертахь хIоттийначу 
Iедалехь цунна магош дацара шен лаамца паччахьна теяхар. 
Амма паччахьан зуда кхийтира, нагахь оцу хIоьттинчу хьолехь 
ша паччахьо тIедиллинчунна муьтIахь хилахь, иза Далла муьтIахь 
хир яц бохучух. Эсират Делах сов кхоьрура, адамашна там барал, 
цундела иза яхара паччахьна тIе. Цуьнан билггал йолу стратеги яра, 
паччахье ша ала дезачун. Дуккха а долчу адамийн дахарца доьзна 
долчунна тIехь, йист ца хуьлуш Iан ца яьхьира иза. Тахана дуьнен 
чохь дерг кхин хийцам болуш дуй ткъа? Дуккха а болу зударий 
тахана стратегически меттигашкахь а, шайна тIехIуьттучу хьолана 
тIехьа а лечкъа. Цхьаболчара ур-атталла марханаш кхобу, доIанаш 
до кхечу динан йижаршца, тидам беш, цхьа бегIийла меттиг шайна 
яларе ла а доьгIуш, маца хир ю те, шаьш гIо лацарца гIулч яккха 
мегар йолу хан бохуш.

Аса бохург данне а дац, шен майрачунна я лидершна дуьхьал 
бунт эккхийта еза бохург. Суна со тешна хилар бен ца деза, вайн 
билггал волу мостагIа хиларх шу кхета бохучух, цунна кхачам хир 
бац ур-атталла ша шу дист ца хилийтича а. Иза шун дахарна а, шун 
берийн дахарна а тIахьаваьлла ву.

Билггал бакъйолу киртиг. Нагахь хьан майрачо ахьа Хаза кхаъ 
кхайкхор ца магийча, хьо муьтIахь хир ярий цунна?

Иза дац, кафедри тIе а яьлла, динан коьрта Iуналхо санна дIа 
а хIоьттина, нахана гуш-хезаш динан кхайкхамаш бе бохург. Ас 
хоьттург, шу билггал паргIато йолуш дуй, тешалла дарна тIехь, 
бохург ду? Кийча дуй те шу жоп дала, доIанаш дан, къоначу 
йишина хьехам бан а?

Оха Джонца дукха хан йоццуш цу агIонах лаьцна къамел динера. 
Хьуна хIун аьлла хета, дуккха а болчу зударша бахьанаш лоьхуш 
санна хетало, шаьш Iийсас хьажийначех ца хилархьама бохучух 
лаьцна, хаьттира Джона соьга. Ас жоп делира, суна хетарехь, царах 
дукхахберш шаьш дечуьнга гонаха болчийн вон хьажар хиларх 
кхоьру. Оццу кIиранахь со кеман тIехь яра, суна уллохь цхьа стаг 

вара хиъна, сан букъ тIехьа волчо цхьа вон дош элира сох лаьцна, 
элира цо соьга. Аса жоп делира: «Юхь дуьххьал а алал!»

ХIара, синца вожар хуьлуьйтуш, кхераваларна бос бар а 
доуьйтуш лела веза зама яц. Делан сибатехь а, Цуьнан куьцехь а 
долуш лелачу адамашна дуьхьал беш болу тIом бу иза, божаршна, 
зударшна дуьхьал. Уггар а вай дан ца дезарг – иза вовшах лата ца 
дезар ду! Суна хетарехь, дуккха а болчу зударийн, и санна долу 
къамел лархьама, доьналла хила деза. Схьахетарехь, муьтIахь 
хилар, дист ца хуьлуш Iар ду бохург хьехна хилла царна, цундела 
царна ца хаьа, Дала шайн цIераш хийцинийла. Аша хIун даре 
кхайкхам бо шуьга Дала? Шуна уллохь беран цхьа къона нана хила 
тарло, аша бо хьехамаш оьшур буй те цунна? ДоIанаш цхьаьна 
дархьама, я Делан Йозанаш шайн цIахь Iаморхьама, цхьа тоба 
дIаелла езий те аша? Бакъахьараллица муьтIахь хиларо лараме 
хилар дохьур ду хьан майрачунна, нагахь иза Далла муьтIахь 
хиларца догIуш хилахь.

Кхинболу зударий шаьш ницкъ болуш хиларх кхоьру, шайна 
цхьаммо а ца хьехна дела, оцу ницкъан урхалла муха дан деза 
бохург. Вайна массарна а гина гIалата бовлу зударий, ваьш а хуьлу 
вай цу тайпана. (Суна хаьа, сайх наггахь гIалаташ дуьйлийла). Иза 
дацара со бахьанехь цхьанна баланаш тIебахкийта лаьара суна 
бохург, ткъа иза дара ас бохург хазар, муха дийр дара сайна ца 
хаарна. Вешан хьаж тIе бог яккхар хуьлу вайн, дукха хан йоцуш 
дуьнен чохь оццул зударий ца хилла дела.

И дерриг доьзна дац зударийн аьзнаш лагIдан деза бохучуьнца, 
зударий Iамо беза бохург ду иза. Кхиар хилийтарна сан аьтто ца 
хилахь, сан кхиар хир дац синца. Сан синца кхиар ца хилча, аса 
кхечарна а кхиарна меттиг лур яц.

ОьгIазъяханчу зудчун ярлык ваьшна тIеолла магадой те вай? Я 
вай вешан хьекъалалла кхачийта гIертар ду те, багахь Делан Дош 
а долуш, зударийн къамел дан йиш хилийтархьама? Бист хилар 
доцуш Iан безий те уьш, цхьана декъана бен дала жоп шайн ца 
хилча? Дала тIе ма доуьйтийла! Вай жигараллица Iамо беза вешан 

йоIарий бакъахьара а, муьтIахь болуш а хила. Ткъа Кипин Хьалхарчу 
Дахьийтар тIера кхоалгIачу коьртехь, зуда эсала а, тийна а амал 
йолуш хила еза аьлла дерг, лардан дезарх лаьцна сайга хаттар 
дечаьрга, со кхоччуш реза ю оцу агIонна, эр дара аса! Эсала амал 
хиларх лаьцна Iийсан, Мусан дахарера масалаш далор дара аса.

«Ткъа кху лаьттахь мел долчу адамал Мусана ша кӀезиг хетара» 
(Лел. 12:3).

«Сан дукъ шайна тӀеэца, Сох Ӏама, хӀунда аьлча даг чохь Со 
чӀогӀа эсала а, кӀеда а ву шуна. Цундела шуна Со волчохь деган 
синтем карор бу» (Мат. 11:29).

Iийсас а, Мусас а эсалаллин масал гайтина вайна.
Стен-боьршаллица доьзна долу, цхьадолу вайн хаттарш, 

дуьйцийла йоццуш сонта ду. Аса сайна доттагIалла хила мегий те, 
аьлла, ца хоьтту Джоне, тIаккха цо а ца хоьтту соьга, ша гольфах ловза 
мегий те, аьлла. Аса Джоне, ладогIа кийча волчу стаге Iийсах лаьцна 
дийца, я вешан динан тобанан кегийрхошна динах лаьцна хьеха 
мегий те, олий, ца хоьтту. Оха тхох шиннах, тхайн доьзалх лаьцна дерг 
дуьйцу вовшашлахь, де муха доккхур ду вай тахана бохучух лаьцна 
дерг а доцуш. ХIора кIезиг мел долчух лаьцна а оха вовшашка хаттарш 
деш делхьара, вовшийн гIора дойур дара оха. Цуьнан сох тешам бу, 
ткъа сан цунах тешам бу! Со, бер а доцуш, зуда ю.

Вай, дуккха а долу адамаш кхерамо дIалаьцначу хенахь, дехаш 
ду. Царна, аша шайн даг чохь лелош долчу, сийлаллах лаьцна 
сатийсар оьшу. Эххар тIаьхьа Iийсас тIедиллинчуьнга ла цадогIарна 
вай бен бехкедойла дац. ХIаъ, кхечеран вай тасадолуьйтийла а, 
къалатадойтийла а ду (хь. Мат. 18:6; Мрк. 9:42; Лак. 17:2), амма 
вайн Паччахьна муьтIахьхилар — иза беккъа вайн вешан харжам бу. 
Вешан вежарий Кипа а, Яхьъя а санна, вай, церан йижарий, Дала 
леррина Къобалвинчун Iаламатан кхачамаллехь лела деза, иза, вай 
ваьшна гуш долчух а, хезаш долчух а лаьцна, дист ца хуьлуш Iайла 
дац бохург ду.

Барта дина тIелатарш

Таханлерачу дуьнен чохь, цу тайпана некъ хаьржина болчу 
зударшна, Кипина, Яхьъяна санна, еттар я уьш набахти чу 
бохкар ца хуьлу, амма тешалаш, царах къехкар а бу, царна генна 
а бевр бу нах. Иза ду, шух кхетар хир доцуш дуьсийла ду шун, 
дуккхазза а дешнашца еш йолу атакаш хир ю шуна, шу дIатасар 
догIур ду бохург.

Сан Джонаца цу агIонах лаьцна тайп-тайпана хьажар ду. Цо, 
ша хуьлуш волчу дукхахйолчу динан тобанашкахь, зударшна 
кафедри тIера кхайкхамаш бан дихкина дац, бохуш, тешайора со. 
ТIаккха кхаа зуда-гIуллакхдархочун цIераш ехира цо, уьш берриш 
а вайн пачхьалкхехь а, дозанал арахьа а дика бевзаш а, безаш а 
бу. Уьш куьйгалла деш а, хьехамаш беш а, дин кхайкхош а бу. Со 
тIетайра Джона бохучунна, теорица иза иштта дан а ду, аьлла, 
амма практикехь дерриг а кхечу тайпана ду иза. Зударшна, шарахь 
цкъа, Наношна лерина даздеш долчу дийнахь доцу, диллина 
кхайкхамаш бан магош йолу динан тобанаш ялаехьа суна аса 
аьлча, итт хиллал а йоцучу динан тобанийн цIераш ехира Джона.

Оха кхидIа а дира цунах лаьцна къамел, ткъа Джона со 
тешийра, зуда хиларе терра, сан хIумма а дало йиш яц, динан 
тобанашкахь лидерийн позици хила а, хьехамаш бан а зударшна 
дихкина ду бохуш болчу теологийн хьажар хийца там болу. Цо 
хьехам бира суна, хьайн дешнашца хьехамаш бе, къамел де 
зударшца, церан бакъо ю кхайкхамаш бан а олуш. Баьччанашна 
сан ерриге а аргументаш даьсса аз хир ду.

Со реза хилира, цул совнаха, баьччанаш тешо Iалашо сан янне 
а яцара. Аса кхерамца а, егорца а яздо хIара, хIинца а тешо безачу 
сайн йижаршка, наношка, йоIаршка. Аса кхетийра уьш, сайн йиш 
ца хиларх зударшна хьеха, нагахь динан тобанашкахь зударша 
кхайкхамаш бан а, къамел дан а мегар ду бохучух уьш тешна ца 
хилахь. Законехь яздинарг церан дегнех чекхдаьлла даьллера. 
Цхьана а даггара йолчу Делан йоIана шен Ден лаам бохо я 
емалбан ца лаьа. Баьччанаша шайна доьхкуш дерг дан, Iемар бац 

уьш. Нагахь динан тобанера Делан гIуллакх аша деш, олаллехь 
болчара даим шуьга, хьо кхачамалла йолуш яц баьхча, шу тешар ду 
цунах. И харцдерг къаьсттина тIеэца атта ду, нагахь яханчу хенахь 
шун дуккха а халонаш лан дезнехь.

Суна иза хаьа, аса айса а иза лайна дела.
Нагахь шу шайх тешна дацахь, шу даим а шайх а, шайн бакъонех 

а пайда эцарна тIехь шеко йолуш хир ду. Суна шун лергаш чуьра 
тIассаш схьабаха а, бIаьргаш дIакъовлуш йихкина хIума дIаяккха 
а, шун кIеда-мерзачу дегнаш тIера легализман ю дIаяккха а лаьа. 
ТIаккха шуьга Деза Са то а далур ду, хезар а ду. Хила тарло, Дезачу 
Сино хьо юриспруденцин а, медицинин а, бизнесан а, Iедалан а 
йолчу агIонашкахь я хьайн цIахь ненан ролехь Инжилан векал хилла 
дIахIотта тIекхойкхуш ю. Ваьш хIуъа деш делахь а, вай иза Везачу 
Элан дуьхьа деш санна дан деза. Ишттачу тергонехь дуьненан дерг 
сийлахь-деза хилла дIахIутту. Олийла дац адаме, нагахь цунна ша 
хьехамаш бан, кхайкхамаш бан я динан тобанехь цхьаццачу агIонна 
тIехь куьйгалла дан тIекхайкхина ву аьлла хетахь, Дезачу Синан йиш 
ца хуьлу цуьнга кхайкха, бохург.

Стен-боьршалла адаман кхинаш шена тIаьхьахIиттина 
бигаран корматаллина кIезиг хьакхалуш ду. Маргарет Тэтчер 
Цхьаьнакхеттачу Королевст ван сийлахьчу куьйгалхойх цхьаъ, 
иза зуда йолу дела яцара. Стен-боьршалла хало янне а яц; вайна 
хьалха кхайкхам бу — вешан куралла дIа а яькххина, адамаша 
хIиттийна синхаамаш лелор лагIдар а, нахана кхел ца яр а. Цу 
дерригено а ур-атталла дика баьчча а бIаьрзе войла ду. Эсалалла 
а, зедалар а, тешаме хилар а, дешна хилар а, дикалла а — уьш 
баьччанна оьшу цхьайолу агIонаш бен яц, амма стен-боьршалла 
дикачу баьччанан цхьа а тайпана биллам бац. Дала леррина 
Къобалвинарг воцуш вай дерриш а кхачамалле дац. ХIара ду цунах 
лаьцна Дезачу Йозанашкахь аьлларг:

«Оцу тайпана болу Делах тешам бу тхан Дала леррина 
Къобалвинчуьнгахула. Цхьа хӀума дан похӀма тхайгара ду-м дера 

ца моьттура тхуна, ткъа тхан и похӀма Делера ду. Цо Ша делла 
тхуна похӀма керлачу а, йозанца боьзна а боцуш, ткъа синца 
боьзна болчу а бартана гӀуллакх дан. ХӀунда аьлча йозанца 
яздинчо адам доь, ткъа Делан Сино адам дендо» (2 Ко. 3:4-6).

Ткъа ПахIала Тимапига яздинчу Хьалхарчу дахьийтаран шолгIачу 
коьртан байта тIера дешнех иштта кхетаво цхьана вевзачу лидеро: 
«ПахIала кхузахь боху, Динан тобанехь куьйгаллехь болчех лаьцна 
аьлча, зударий ца богIу и меттиг дIалацарна, хIунда аьлча уьш тIех 
тешаш хуьлу, церан атта Iехабалар хуьлу, боьршачу стеган чул».

Вай кестта Тимапига долчу Дахьийтарна тIе девр ду. Ткъа 
цкъа хьалха хIара цитата ешча, шуна хIун хааделира бохург 
цхьалхадаккхий вай? Эхь, бехк хилар, низам дохор хIун ду? 
Дайдалар, бакъдар бохург хIун ду?

Дера, вайх цхьа а яц цу дешнех ницкъ а, дакъалацар а хаадала 
хьуьнар долуш. Аса оцу цитатин цхьа жимаха долу дакъа а бен 
далийна дац, амма цунна чохь, шуьйрра дIасадаьржина долчу, 
зударий емалбарах лаьцна долчух ойла яр къайладаьлла ду. Кхин 
дIа а цу баьччано боху: «ХIокху дуккхачу шерашкахь оьгIазбахана 
болу дуккха зударий реза бацара ПахIала аьллачунна. Цуьнца доьгIна 
хетало, цу тайпана болу, цуьнан дешнех теша, цуьнан хьехамна 
тIаьхьахIитта хьуьнар доцу зударий, чIогIа тера бу шайн ненах Хьавах, 
церан дика лаамаш бу, амма хила ма-дезза хаарш дац».

Вешан реза ца хилар гайтархьама, карзахдийла деза ткъа вай? 
Сан цхьаццачу хIуманна тIехь сайн майрачунна реза ца хила йиш 
ю, амма оццу хенахь карзахъйийлар а доцуш. Вайн накъосташца 
хьажар цхьаьна ца дар хуьлийла ду вайн, амма иштта цаьрца а 
карзахдовлар а доцуш.

Оцу цитатехь вайна го, вай цхьана хIуманна реза ца хилар, иза вай 
оьгIазе зударий хиларца а, вайн хила ма-езза информаци ца хиларца 
а доьзна хила а там бу бохург. Кхузахь ур-атталла тардалийтар а дац, 
бакъахьара, хIуманан ойла яр долуш, хIума хаа лаам болуш, ваьшна 
тIехь урхалла далуш, Далла муьтIахь хила гIертар долу а зударий хила 

йиш ю вайн бохург. Кхузахь ур-атталла ойла яр а ца тардолуьйту, 
ПахIала дуьйцург, цу хенахь хиллачу, ткъа вайн заманахь юкъахь 
йоцучу культурех лаьцна хилла там бу бохучух.

Кху кхеторо иштта шен индивидуальность хилар бохучух лаьцна 
харц хьоста ло вайна. Вайн нана кхин Хьава яц. Вай лакхарчу 
дуьнен чу а девлла, синошца хийцадалар вайн хилча, хьалхалерачу 
къилахь долчу ден-ненан, Адаман а, Хьаван а бераш долчуьра 
дIадевлла. Вай Делан бераш хилла дIахиттина.

Кху стеган дешнашкахь, вай дист ца хилийта а, ийзалуш хилийта 
а лаам бу аьлла хета суна. Царна чохь сексистски бехкбаккхарш а, 
зударий ца безар а ду, ткъа Деза Са хаадалар данне а дац. Iийсас 
Iамочу а, хьехамаш бечу а хенахь, Цо иза безамца а, берриш 
тIеэцарца а до. Цо Динан Тоба Шен нускалх тарйо. Цу авторан 
дешнаша лаьхьанан зудчуьнга болу цабезам алсам дагабоуьйту.

ПахIалан Тимапига долу Хьалхара дахьийтар, оцу цуьнан мурдо 
грекийн культура йолчохь динан тоба кхуллучу хенахь, цунна 
Iиттаеллачу билггалчу агIонашца доьзна дара. Цу хенахь цаьрца 
доьзна дерг, хуьлийла дуй ткъа тахана вайна догIуш, кхоччуш 
кхинтайпана культура а, кхечу тайпана дIабоьду гуламаш болчу? Хила 
тарло, шу хIинца а кхоччуш тешна ца хилар. Хила мега, шайн Деле 
болу ларам бахьанехь, аша цкъа а шеконе ца диллар шайн лидерийн 
дешнаш, цундела шайн дакъа муьтIахь хиларца тIе а оьцуш.

КхиндIа гIор вай. Магор дуй те аша цхьанна а, шайн йоIах 
лаьцна кху дешнашца ала? Иза мегаш йоцу а, атта тешаш йолу 
а, Iехалуш йолу а, ма-дарра ца дуьйцург а ю аьлла, цуьнан цIе 
яьккхинчу хенахь, дуьххьалдIа а лаьтташ, хьоьжуш Iийр дуй те шу? 
Хир юй те иза дахар кхуллуш йолу а, Дезачу Синца юзуш йолу а, 
адамна Iорадаккха а, гIо дан а йолу кеп, хуьлийла иза боьрша стаг 
я зуда? Аша цкъа а ойла йиний теша, цхьана минотана хилла а, 
Да волу Дела вайн дахаран муьлххачу а цхьана агIонга а хьоьжуш, 
вайн айпе йолу агIонаш билгалъйохуш ву бохучун?

Со кхета, аша шаьш а шайх лаьцна иштта долу дешнаш баьхна 
хила мега. Нагахь хIинца хьан Iийсах тешар хилла дикка хан яьлла 

елахь, билггал хилла хир ду хьехархочо я динан баьччано шун 
динан тобанехь кхечу зударех лаьцна цу тайпана дерг, баьхна. 
Дукха хан йоццуш, дуккхачу шерашкахь динан гIуллакх деш йолчу 
цхьана зудчо, оха гIуллакх дечу тхан офисе телефон а тоьхна, шен 
дагара дийцира, лидершкахьара тIехтохамаш хиларна ша динан 
тобанехь деш долу гIуллакх Делан Йозанаш тIехь долчуьнца догIуш 
а дуй теша аьлла, шеконаш яьхкина шена, элира цо.

Ас гаранти ло шуна, сан динан йоI, йиша, доттагIа: вайн Зуда 
ехнарг волчу а, Веза Эла волчу а Iийсас шух лаьцна цу тайпана шу 
кIезиг деш долу дешнаш цкъа а аьлла ца хиларх. Цо цкъа а ца аьлла 
соьга, аса кхайкхамаш барехула, Цуьнан цIе йожор дохьу ас. Сан 
кхин а гIоли хилла дIахIуттийла дац, бохург дац иза, айса хIорра а 
динан гIуллакх динчул тIаьхьа, аса динчу гIуллакхан мах хадабо ас. 
Тешалаш сох, сайн дахаран хIорра агIонехь Дезачу Сино суо нисъяр 
хаало суна. Ткъа аса кхочушдаре Цо со тIекхайкхина долу гIуллакх ас 
кхочушдарх лаьцна а, Цуьнан соьга хьажарх лаьцна а аьлча, гуттара 
а Цо реза хиларца до шабар-шибар хеза суна.

ЛадогIийша, Цо вайх лаьцна хIун боху: Цо вай тамашена 
кхоьллина а, мегаш долу а, хьуьнаре а ду, олу. Цо хьуна керла дог 
а делла, хьо хьекъалалле а, даггара а еш долу хьан са а дендина. 
Цо Дезачу Синах юьзна хьо, Делан Дош делла хьуна, хьох лейина 
йолу йоI ца хилийтархьама, хIума къастадан шуна хаарехула шун 
кхетаман бIаьргаш сирладовлийтархьама (хь. Заб. 44:11; Яхьаз. 
36:26; 2 Ко. 3:6; Эпа. 1:18).

Цуьнан нускал божарех, зударех хIоттаделла ду. Цо Шен Дешан 
хица вай моданах, цIандина, тIаккха Шен цIийца божарийн а, 
зударийн а тайпа цIандина. ХIетте а, тхан цIахь Деза Йозанаш 
Iамош шен рогIехь беш болчу зударийн гуламашкахь аса ПахIала 
Тимапига яздинчу хьалхарчу дахьийтаран шолгIачу коьртехь дерг 
дIадоьшучу хенахь, суна оцу зударийн яххьаш тIехь уьш цецбовлар, 
инзарбовлар, кхерар гора. Уьш бара, нагахь оцу векало цу тайпана 
долу дешнаш яздина хилча, иза иштта дан а ду, боху зударий, 
яханчу хенахь уьш шаьш а кIоргера ойла яр доцуш а, мегар боцуш 

а хилла хила тарло. Кхин берш, и дешнаш цхьа кхечу тайпана 
талла мегарг хиларх, ойла ян дагахь севцца. Аса шайн йоIарех 
лаьцна хаьттинчу хенахь, шайна чохь синтем бар хааделирий те 
шуна? Ас сатуьйсу, шуна чохь цхьа чIогIа ненан синхаам айабелла 
хиларе. Ткъа шух шайх лаьцна дерг хIун ду? Шайна доза тохар я 
Дала леррина Къобалвинчо шайн дола яьккхина маьршо гIоли 
хетар ю шуна? Нагахь аша шайн йоIана доза тохар ца магадахь, 
аша иза шайна а маго ца деза. Эпасхошка долчу дахьийтарехь 
(2:10) яздина ду: «Вай Дала кхоьллина тайпа ду. Ша леррина 
Къобалвинчу Iийсаца вай доьзна хиларна, Дала вай кхоьллина, 
хьалххе дуьйна Ша вайна кечдина долу дика гIуллакхаш, вайга 
кхочушдайтархьама».

Аса са а туьйсу, шуна тIера доIа а до, шуна цкъа а луур дац 
мах боцурш, сийсаза дерш, атта Iехалуш дерш хилла диса, 
аьлла. Нагахь вайна цунах дерг кIезиг хаахь, вайн йиш ю и агIо 
Iамаярехула а, информаци йовзарехула а дIанисъян. Аса суо-
сайн иркарахIоттаяр санна тIеоьцу иза, сайл хьекъале долчу 
адамашкара, сайна кхиаме хиларехь тIеоьшург схьа а оьцуш. Цкъа-
делахь, вовшийн серлонгахь ПахIалан дешнашка хьовсур вай.

«Зударий гуламашкахь тийна хила беза. Царна бистхила 
ца магадо. Товрат-хьехамаш тӀехь ма-аллара, уьш муьтӀахь 
хила беза. Нагахь санна шайна цхьа хӀума хаа лаахь, цара 
цӀахь шайн майранашка хатта деза цунах лаьцна, хӀунда 
аьлча эхье ду зуда динан тобанийн гуламашкахь йистхилар» 
(1 Ко. 14:34, 35, «The Message»).

«Зуда Ӏемачу хенахь тийна а, хьоьхучунна кхоччуш муьтӀахь а 
хила еза. Ца магадо ас зуда хьехамаш беш хилар. Божаршна 
тӀехь куьйгалла а ца деш, тийна хила еза иза. ХӀунда аьлча 
Дала хьалха кхоьллинарг Адам вара, тӀаккха Хьава яра. 
Ӏехавелларг а Адам вацара, ткъа зудчо, Ӏеха а елла, зулам 
динера. Нагахь санна кхидӀа а Делах а тешаш, адамаш а 
дезаш, цӀена а, оьзда а и хилахь, бер дарца кӀелхьаръер ю 
иза» (1 Ти. 2:11-15, «The Message»).

Грекахой, керсталлех лаьцна дерг довзархьама, цхьаьна 
гуллора. Зударийн хIинца керла меттиг яра юкъараллехь, цIу-
деланашна цара Iамал ечу хенахь, шаьш Дианин цIу-делан цIа 
чохь гIуллакх деш хиллачех тера банне бацара уьш хIинца. ПахIала 
Тимапига динан тобанан цIа чохь цо латто дезачу низамах лаьцна 
дуьйцуш, законо тIедуьллург ца хьахадо. Цо Iийсан цитаташ ца 
ялайо. Цо хьехар до Тимапина грекахойн культурера Iийсах тешар 
хилла болу керла нах низам лардарца тIегулбар. Цу культурехь 
зударий синан лакхаллечу хаттаршкахь авторитеташ лорура.

Делан Йозанийн «The Passion» арамейски маттера динчу 
гочдарера ПахIалан дешнаш доьшур вай.

«Керла тIебирзина болу зударий, шайн баьччанашна куьйга 
кIел а болуш, рогIехь къамел дан Iама кийча хуьлийла. Керла 
тIеберзар хиллачу зударша динан хьехамаш барна тIе ца тов 
со, божаршна тIехь куьйгалла дан а ца гIерташ, тийна баха 
беза уьш. ХIунда аьлча Дала хьалха Адам а кхоьллина, тIаккха 
кхоьллина Хьава. Адама ца яьккхина Хьава некъа тIера, Делан 
весет дохош. Делахь а, зуда, бераш дарехула шен хьакъ долуш 
хилар юхадерзар а хилла яха еза, тешаме долу а, тешарехь 
хилар, безаме хилар долу а, хьекъалаллица лелаш долу а 
бераш кхиорехула, декъалаллаш хир ду цунна».

И дешнаш кху заманан матте дахийтархьама, магош дуй 
зударшна шаьш оьхуш болчу дийначу динан тобанехь кхайкхамаш 
бан бохучу агIонца болх а беш, динан тобанера теолог а, лидер а 
волчунна тIе яхара со. Доктор волу Гилберт Билезикян Уитонехь 
хьехархо ву, «Уиллоу Крик» цIе йолчу динан тобанан пресвитер ву 
(«Willow Creek Church»), цо цхьаъ ах шо дайинера зударша динан 
тобанашкахь кхайкхамаш баран хьокъехь дерг толлуш. Дуьххьара 
шен талламан жамIаш цо арахецна «Стен-боьршаллин ролийн 
дозанал арахьа» цIе йолчу шен книги тIехь («Вeyond Sex Roles»).

«Эххар а, адамаша дуьнен чохь къа латор даийтале хьалха 
боьрша стаггий, зудий цхьа босса урхалчаш хилла, ший а 
Делан вастехь а, куьцехь а долуш, Дала кхоьллинчу дуьненан 
гIайгIа бар тIедиллина дара царна, бохучу жамIе даьхкира тхо. 
Стаг а, зуда а шаьш до гIуллакх Делан сийлаллин дуьхьа дарехь 
жоьпаллин бара, и гIуллакх Дала шайна беллачу гIирсаца 
дора цара, шайн тешаран бараман дозанналц. Халахетарна, 
къиладахар бахьанехь и цхьаьна къахьегар чIогIа дохийна 
дара. Къино хIаллакдина долу дерриг а, цу юкъа стеган, зудчун 
йолу юкъаметтиг а йогIуш, къинхетамечу Делан Iалашонехь 
долчу беза мах баларца, юха меттахIотто йиш ю дуьне 
кхоьллинчу хьалхарчу деношкахь хиллачу хазалле а далош 
иза, аьлла хета тхуна. Дуккха а болу хьовсийна а, образованни 
а болу керстанаш реза бац тхан жамIашна. Кху тIехь а, кхин 
долчу хаттаршна тIехь а тхо Делан кхачамечу хьекъалаллах 
муьлхачу барамехь дIадирзина, вайна массарна а хуун долу 
де, тIедогIур ду. Ткъа хIетталц со муьтIахьалле, амма чIагIонца 
а цу агIонна тIехь лаьтташ ву. Со кхераман кIел ваха а кийча ву, 
суна схьахетарехь, Дезачу Йозанаша дар доьхуш долу гIуллакх 
дарна зударий иркара а хIиттош, – Дала шайна луш долу 
дерриг синан похIманаш цара кхоччуш гучудаккхар».

Нагахь зудчунна ша кхайкхамаш бан безарх, хьеха я куьйгалла 
дан дезарх лаьцна, синхаамаш белахь, иза хьакъ долчу кепара 
ехаш а елахь, Делан Йозанаша ялош йолу ерриг агIонаш а йолуш, 
тIаккха хьеха цунна, образовани а луш, цуьнан кхайкхамаш бан, 
хьеха, куьйгалла дан а йиш хилийтархьама, Дала шена тIе дуьллучу 
кепара. Доктор Белизикянца цхьаьна со эсала, амма чIагIо а 
йолуш, цу тIехь лаьтташ ю.

Хьавага раввинически хьажар

Дукха хан йоццуш башхачу мессиански раббица Брайан 
Билечица дехха къамел хилира сан. ТIех дукха болчу Делан 
йоIаршна, шаьш ма-дарра муьлш бу ца хаарх лаьцна, сайн 

гIайгIанах дагаелира со цуьнца. ТIаьхь-тIаьхьа кхин а сов 
гучудуьйлу, Делан йоIарийн индивидуальность боху агIо а, уьш 
хьакъ долуш хилар а кху дуьненан айпечу синан тохаро таIийна 
хилар. Дукхаха йолчу динан тобанашкахь, Дала зударшна делла 
долу синан совгIаташ, муха кхио деза ца хаьа.

Жуьгтийн Iилманчера, Дела Шен йоIарийн хьокъехь, хIун ойла 
йолуш ву хаза лаьара суна. Ас цуьнга, Хьавана тIера дIаволавелла, 
кхин дIа Саратна а, иштта Дала леррина Къобалвинчун нускал 
долчу, Динан тобанна а тIекхаччалц, ерриге а коьртачу цIерех 
чекхвалар дийхира. Раббино дукха хIума дийцира суна, цо 
дийцинчух коьрта дерг доцца шуьга дийца лаьара суна, хIунда 
аьлча цо шайн индивидуальностехь чIагIдала гIо дийр ду шуна.

Далла Адам Хьавал сов ца везна. Юьххьехь дуьйна а Хьава 
Адамна чохь яра. Адама цунна цIе а елла, ур-атталла цуьнан хьашт 
долуш хиллехь а, Хьава даим а Делан ойланашкахь яра. Дала 
цунна шатайпана долу зударийн хьажар а, гар а делла. Зуда даим 
а стеган чохь яра, цундела стагана и йоцуш ша хуьлучул, цуьнца 
хилар атта ду (хь. Дол, 2:18). Хьава гучуяларо, Адаман дахар, дика 
дина а ца Iаш, вуно тIех дика дира.

Делан Йозанашкара вайна хаьа, Дала Адамна кIоргге наб а 
кхетийтина, тIаккха, цуьнан пIендарех цхьаъ схьа а эцна, Хьава 

кхоьллинера (хь. Дол. 2:21). Стаг а, зуда а 
башхачу тайпана декъаделира, амма иза 
уьш буьззинчу мехала доцу эханнаш хиларан 
маьIна дац. И шиъ кхачаме долу ши адам 
ду. Стаг а, зуда а шаьш гайтарехь башхалле 
а долуш, амма Iалашонан хьокъехь цхьа 
барт болуш кхоьллина дара. Къила дахале 
хьалха, ролешка декъадалар хилла ца хилар 
билгалдаккхар мехала ду. Цундела шиннан 
Iалашонца а, дагца а, физически союзаца а 
цхьаалле хуьлийла ду.

Цхьана бохамечу дийнахь Хьава Iехаелира, 
ткъа Адам Далла дуьхьал гIаьттира. 

Стаг а зуда а, 
шаьш гайтарехь 

башхалле а 
долуш, амма 

Iалашонан 
хьокъехь цхьа 

барт болуш 
кхоьллина 

дара.

Хьавас бина харжам, дац хIинца берриг а зударий дукха хьолахь 
Iехабаларан дола бахарна сов билгалбаьхна, берриг божарийн, 
Адама йина ямартло бахьанехь, бунт йо агIо хиларал, бохург. ТIех 
сих-сиха Адаман къа Хьавас кхочушдинчу зуламал дикка кIезиго 
хилар гайта гIертар хеза суна. Цунах лаьцна «лаамаза даьлла зулам» 
дара, олуш хезна суна. Рабби Брайан Билечи оцу агIонна реза вац. 
Дезачу Йозанашкахь иштта бохуш хилар тIечIагIдира цо:

«Цхьа адам Далла муьтӀахь ца хилла дела, массо а адамех 
къинош летийнарш хилира. Иштта цхьана адаман Далла 
муьтӀахь хиларо дуккха а адамаш бакъдина хир ду» (Рим. 5:19).

Адаман къин лаамаза зулам дацара. ГIолечу хиламехь цунах 
«хаа а хууш муьтIахь цахилар» олийла ду, цхьаболчу Iилманчаша 
цунах ямартло а, бунт а олуш делахь а.

Суна кхин ойла а йогIу — Адам а, Хьава а цхьа дог-ойланан къола 
дан-м ца гIоьртина те: эххар тIаьхьа и шиъ Дела хила лууш ма дара!

Тхан цIахь, бераша хаа а хууш ден-ненан дехкарш тергал цадечу 
хенахь, тIаккха доттагIашка я вовшашка ладугIуш хилча, оха цунах 
лаамаза лелар ца олу. Оха церан леларх ла цадогIар олу. Нагахь 
армехь салтий цхьа-муьлххачу буьйрана муьтIахь ца хилахь, цунах 
лаьцна цо лаамаза лелар дина ца олу, амма цо буьйра кхочуш ца 
дина олу. Хьовсур вай Адаман леларх лаьцна Дала хIун боху.

«Адаме Везачу Дала элира: «Аса аьллачуьнга ла а ца дугӀуш, 
хьайн зудчо бохург а дина, ма баа аьлла стом ахьа баарна, хьо 
бахьанехь неӀалт кхайкхадо Ас кху лаьттана а. Хьо валлалц халонца 
а, къинхьегамца а лохур ду ахьа хьайна напха» (Дол. 3:17).

Адаман роль малъяр билггалчу хьелийн ницкъан бахьанехь 
гучудаьлла. (Со ца кхета, цхьаццаннан, Адама хаьржинчуьнгахьа 
а, цо динчуьнгахьа а гIо даккха деза бохург, даго хьоьхучух, 
вай дерриш а Дала леррина Къобалвинчо беза мах баларехула 
паргIатдаьхна хилча).

Оцу гIо доккхучара божаршка кхайкхамаш бо, гIовттар 
хилла, дика лидераш хила бохуш, аса, куьйгашца а, когашца а 
цу кхайкхамашна тIе а товш, боху: «ХIаъ, амин!» Со кхета, кху 
дуьненна чIогIа оьшу божаршна дика масала хир долу адамаш 
оьшу бохучух. Деккъа и кхайкхам муха бо бохучунна реза яц со. 
Цуьнан агIо дIалоцучарна хета, божаршна уггар а дика далур ду 
динан тобанехь лидерийн гIуллакх, нагахь зударийн аз лагIдахь, 
шаьш бакъ хилар, къа латор муха хилла бохург далорца чIагI а деш.

Оцу церан далорашкахь а, шаьш бакъдарашкахь а дуккха а 
кхачамбацарш го суна. Ткъа гуш ма дай, нагахь Адама, хьала а 
гIаьттина, бакъдерг аьллехьара, дуккхачу зуламех довла йиш 
хир яра бохург. Цо шена хIума довзар, Делан дешнаш ша тидаме 
эцар, Хьаваца а доцуш, аьшпаш буттучу лаьхьанца дечу къамелехь 
гучудаккха дезара. Адама шен аз айдина дIасацо безара и лаьхьа, 
хIунда аьлча вай беш болу тIом дилхаца, цIийца ма боций. Оццу 
тайпана божарша хIинца шайн аьзнаш айдина, лаьхьа сацо беза, 
иза бист а ца хуьлуьйтуш, Дала Шен вастехь а кхоьллина, Ша 
кхоьллинарг дика ду аьлла болу, зударий а ца сецош.

ТIейогIучу хенахь гIалатех лардаран агIо ю – ца магор а доцуш, 
дуьххьал дIа хьехамаш бар. Хьавас яханчу заманахь доккха гIалат 
далийтаро, цуьнан йоIаршна тIейогIучу хенахь бист хила ца магор хила 
ца деза, Адаман къино цуьнан кIентий бехка ца безаре терра! Ткъа бIе 
шерал сов йолчу хенахь дуьйна божарий, зударий динан тобанехь ул-
уллохь а болуш, баха Iемаш бу. Дала леррина Къобалвинчуьнгахула вай 
муьлш ду хIинца бохучух кхетар а хилла, улло дIахIоттар долу лидераш 
хила деза вай, юьхьанца бешахь гIуллакх дарна вай кхоьллина хиларе 
терра. Божарша, божарша дан ма-деззара, куьйгалла дан деза, ткъа 
зударша – зударша дан ма-деззара.

ХIинца, иблисана дуьхьал нийса жоп муха дала деза гайтина 
Волчу, Iийсан масала далор ду вай:

«ДӀадала Суна уллора, иблис! Делан Йозанаш тӀехь яздина ду: 
„Хьайн Везачу Далла бен ма де Ӏибадат, Цунна бен гӀуллакх а 
ма де!“» (Мат. 4:10).

Вай йилбазмохьаца баха деза Делан дешнашна, ткъа мила бакъ 
ву, мила бехке ву къеста а ца деш. Далла гIуллакхдар, тешарца долчу 
дахаран пайдехьа, ваьш дийна а, садоьIуш а аргументаш хилархьама, 
дер вай. Iийса — вайн коьрта масал ду. Вай Иза лелаш ма-хиллара 
лела деза. Вай, муьлххачу кхечунна чул, доккхачу дIагIертарца 
Цунна тIаьхьахIиттина даха деза, векал ПахIал юкъа а валош. Па-
хIала ша доьхура Тимапига ПахIална тIаьхьахIоьттина лелар, амма 
ша ПахIал Дала леррина Къобалвинчунна тIаьхьахIоьттина лелаш 
ма-хиллара бен доцуш: «Сох тера хила гӀерталаш, со а Дала леррина 
Къобалвинчух тера хила ма-гӀерттара» (1 Ко. 11:1).

Иблисан харцо. Дала товар

Иблисо, вай цуьнан декъадалар дечу хьехаме ладугIучу 
хенахь, Иблисо декъадаларш дохьуш бечу хьехаме вай ладугIучу 
хенахь, цо стен-боьршаллех долчу цхьаннан ницкъ сов а боккхуш, 
вукхуьнгара схьабоккхучу хенахь, божаршна а, зударшна а къола 
до. Хан дIайолуш ю. Iийсас тIедиллинчунна тIе а дирзина, кху 
дуьненахь байна лелар долчарна кIелхьардовларх лаьцна дерг 
кхиндIа а дIадахьа еза хан ю хIара (хь. Лак. 19:10). Тоххарехь 
тIееана, Динан тобанна, кху доьхначу а, декъадаларш долчу а 
дуьненна ша дийна а, садеIар долуш а хуьлуш, цхьанаметта масех 
тIаьхьенах лаьтташ, дукха къаьмнаш долчу юкъараллехь муха 
даха деза гайтаран масала а хуьлуш, стен а, боьрша а тукхам, цхьа 
Iалашо хиларна цхьаьна а тухуш, даха деза хан. Стен-боьршаллех 
лаьцна долчух кхетар ца хилахь, божарий а, зударий а шаьш ма-
барра декъадаларш а долуш, лазамех буьзна а болуш буьсур бу. 
Дала вайна елла йолу индивидуальность вай меттахIоттийча, 
божарийн а, зударийн синошца тодалар хир ду.

Наггахь-м и догдохар чIогIа хуьлу, зударшна бегIийла ца 
хетар а хаало, шаьш божарий кхоьллинехьара, гIолехь хир дара 
аьлла а хеташ. Дуккха а долчу адамашна тодала лаьа, шайн стен 
боьршалла хийцадарехула я гермафродитизм хиларе гIерташ. 
Дала ЕшаI-ЯхIу пайхамарехула хIун боху дешийша:

«Ма дуьхьлара ойла ю иза! Поппар а, кхийра пхьегӀа ен пхьар 
а цхьаъ лара мегар ду ткъа? ХӀумано ша йинчух лаьцна: «Цо 
ца йина со», – эр дуй? Ша кхоьллинчух лаьцна: «Иза цхьанна а 
хӀуманах кхеташ вац», – эр дуй хӀумано?» (Еш. 29:16).

Хаттар хьалхалерраниг дуьсу: «Делах тешна дуй те вай? Теший 
те вай, Иза дика а, хьекъалалла долуш а хиларх, иштта Иза гIалат 
ца ваьлла хиларх а, вайн нанойн кийрахь вай йоIарий кхуллуш? 
Ойла йойла дарий те Цо, Цуьнан харжаман дог даларан хиламехь, 
вай гIуллакх вешан каралоцург хиларан.

Тешалаш сох, суна чевнаш муха лозу хаьа. Со дуккха болчарна 
ур-атталла суна моьттучул а лазаме хиларх кхета… Амма Делан, 
хьакха а велла, адамийн куьйгийн ницкъ боцург а тодойла ду. Суна 
къаьстташ дагадогIу, сайна суо зуда хилар, даго тIе ца лацар. Суна ца 
хаьа иза мичара даьллера, ненаца уллора уьйр ца хилар бахьанехь 
я синойн мостагIчун Iалашонехь иза хиларна, сан дахарехь Делан 
йолчу Iалашонна новкъарло ярхьама. И бахьана муьлхха а хиллехь 
а: дахарехь хIоьттина хьал, зударшца сан хилла юкъаметтигаш, 
тхан динан тобанехь хилла цхьаьнакхетарш, коьртаниг дара – 
суна ца езара сайн гIорасизаллин, Iаткъаме йолу агIонаш, со зуда 
кхолларца йоьзна йолу. Со кIант волуш санна кхуьуш яра со, сан 
доттагIашна юкъахь кIентий алсамо бара, йоIарел. КIенташца суна 
аттахо хуьлура. Стен-боьршалла хьалакхиаран хан тIекхаьчча, суна 
суо, розо а, хаза а йолчу метте йиллина хилар хааделира. ЙоIарша 
къадоран дешнашца, шабар-шибарш дарца дуьйцура, со царах ца 
кхетара, церан меттаххьер хазаллех дуьзна дара, уьш куц долуш 
бара, хIокху кIоршамечу йоIан доцу. Лакхарчу классашкахь аса еккъа 
джинсаш я шуьйрра хечеш бен ца лелайора сайн зударийн хуьлу 
агIонаш а, сан лазаме дерг а къайладаккхархьама.

Со ехначул тIаьхьа, ша суна тIехьийзачу хенахь, со кхоччуш кхето 
гIертара Джон, со – зудчун дегIа чуьра, божарийн хье бу, олура цо. 
(Джона сихонца элира, цунах лаьцна-м ур-атталла хабар а хуьлийла 
дац!) Вукху агIор, со даггара теша, со веа кIентан нана хилла 
дIахIотта, кечъярхьама болу, Делан некъ бара иза бохучух. Дала со 

тояран гездаре схьаэцна яра. Цо суна, со зуда хиларан мехалла даг 
чу туьйсура. Iийса дагна гергахь хиларна, дин бахьанехь зудчун васт 
дIахьулдеш долу эхь, инзаре лепачу духарна хийцаделира. Иза сан 
деган кIоргене кхечира, суна доьналла хилар, кхераман а, дерриг 
лан дезаран а метта, (сан нанас лаамаза суна чу диллина долчу) 
ницкъ белира. Со сайн дегI деза Iемира, тIаккха иза цуьнан арахьара 
куьцана тIехула хилла а ца Iаш, амма иштта цуьнан корматаллашна 
тIера а дара. Цу гIуллакхна хан а, дийнна некъ а бийзира, ткъа хIинца 
сан тоялар кхечаьрца декъадала йиш ю.

Ткъа хIун хир дара, нагахь со зуда кхоьллина хиларца сан 
хилла тIом таханлерачу заманахь санна, къайла а ца доккхуш, 
шен стен-боьршаллица дерг хийца магош хилар хезнехьара? Вайн 
культурехь, гIуллакх хьайн кара а эций, нийссачу маьIнехь стаг 
хилий дIахIотта аьлла хир дара! Амма нагахь со иштта леллехьара, 
аса Делан дарбане процесс а, цу хенахь сайна хилла йолу ерриге 
урокаш а юкъахйовлуьйтур яра. Вай ваьш вовшашца дустучуьра 
севццачу хенахь, вай ваьш вешан дерриге кхачамбацаршца тIеэца 
хьуьнар долуш хуьлий дIахIуьтту.

Тодаларан процесс йолорхьама, хIун гIулчаш юьхьарлаца еза?

1. ДоIанаш де. Дезачу Сине деха шайна декъаделла доцу 
дог далар а, шайн нийса йоцу ойланаш, муьтIахь ца 
хиларан агIонаш дIаеллар а. Гендерни синхаамаша ваьш 
зударий хилар тIе ца эцаро ледан там бу вай, вайн ваьшга 
а, вовшашка а хьажар тилдолуьйтуш. ДоIанаш де, шаьш 
декъадаларан а доцуш, ткъа барт баран гIуллакхдархой 
хилийтархьама.

2. Хьайн лаам Далла муьтIахь бе. Хила тарло, хьо адамаша 
хIиттийначу бакъонашна тIехьа къайла а юьйлуш, дIа а 
лечкъаш еха, Делан Йозанаш тIера шаьш дешнарг, шайна 
хиънарг, шун доIанаш тIехь дIадиллинарг, муьтIахь хиларца 
кхочушдечу метта. Ахьа нахана хьалха (я кхерамех юьзна хьо 
хиларна), хьо Делан лаамехь хиларх сецаяйтина хила а тарло. 
Хаттар де Деле, Цо тIедуьллу Сийлахь дерг, муха хила деза 

шун дахаран хIокху муьрехь, кхечу муьрехь иза кхинтайпана 
хила дезарх кхетам а болуш.

3. Хьайн мостагI вовза. Вай бо тIом цIийцIа а, дилханца а бац. 
Вайн ойланийн шалхо хилча, вай шалхалла йолу агенташ 
санна лела. Якъуба боху, вай Далла муьтахь хиларе дирзича, 
иблисана дуьхьалдовла деза вай, тIаккха иза додур ду.

4. Хьайн дахар а, хабарш а талла. Муьлхачу дешнашца я 
леларца, хьайн гендерни синхаамашна тIетар хила тарло 
хьан? Нагахь Дезачу Сино хьан дахаран компромиссни йолу 
агIонаш хьуна дIайиллинехь, цаьрца, тешна, синхаамаш, 
дегабаамаш бу.

5. Ондда латта. Цхьана а хIуманна тIехь латтар доцучу 
адамийн, массо а хIума бахьанехь эгар хиларан 
кхерам бу. Божарша, зударша цхьаьна дечу гIуллакхна 
дуьхьалваьлларг, ца хууш, ларамаза, юьххьехь дуьйна Дала 
дагалаьцначунна дуьхьалволу.

6. Дала леррина Къобалвинчун ДегIехь цхьаалла хиларна 
тIера тIом бе. Божарий, зударий къийсархой бац. Вай 
вежарий, йижарий ду, лардархой а, уллора бартхой а 
ду. Вовшашца тIекIере йолуш, вешан динан вежаршка, 
йижаршка ларам, безам хилар долуш, даха деза вай. 
Вовшийн долу синан похIманаш айа деза вай. Дала аз лур 
дацара зудчунна, нагахь иза йистхила мегар дац аьлла 
сацам бинехьара. Далла хаьара, Адамна а, вайн дуьненна а 
зударийн аз а, цо Iаткъам бар а дезар дуйла.

ТIедоьжна а, вовшех дозу а

Суна лаьа, сан берийн йоIарий ойла ян а, деша а, хаттарш дан 
а доьналла долуш хуьлийла, царна билггал бакъдерг а девзина, 
шайн тешарца уьш бахархьама. Вай боху зударийн а йиш ю 
лакхашкара юхакхолладалар хила, хIетте а, уьш билггал а, кхоччуш 
а паргIатбевлла бохург тIе ца оьцу доктринаш, догматаш тIеоьцу 

вай. Билггал аьлча, дукхаха болу зударийн динан тобанехь дерг 
кхочушдан паргато ю, Дала леррина Къобалвинчо тIедиллинарг 
кхочушдарал а сов.

Хьекъалалла доцу божарий, зударий цхьацца агIор а хIоьттина, 
вовшийн бехке беш бу вон лелар бахьанехь, Эдам-бешахь хиллачу 
хенахь дуьйна. Оцу бехкаш бахаро, эхь доссаро цхьанна а гIо ца 
до ма-бохху хьалха бевлла лела. Бехко, эхьо хи даржадо, кIентийн 
а, йоIарийн а вастийн кхолар дохьуш. Цу тайпана леларо бех а до, 
талхор а дохьу, Шен леррина Къобалвинчуьнгахула Дала цIандинарг.

Делаллин хазалла гайтархьама, адамаш боьрша а, стен а 
кхоьллина дара. Халахетахь а, вовшашна тIера делаллин хьакъ 
хилар а, ницкъ а дIабаьккхина вай, вовшашкара къобалдар, сий 
дар тIеэца гIортарехула, цхьана Делан бен иза дан йиш йоцуш 
долу. Дала вайн къаьсташ хиларх вай даккхийдерхьама кхоьллина 
вай, и бахьанехь вовшашна аьшнаш дарна а доцуш.

ХIинца Дала леррина Къобалвинчуьнца долуш, вайн 
дерзина хилар бакъахьараллица дIахьулдина ду. Дала леррина 
Къобалвинчуьнца долуш, божарша а, зударша а шаьш мостагIий 
а доцуш, бартахой хилар дагадоуьйту. Делан Йозанашкахь ваьш 
вовшашна муьлш хуьлийла ду а, муьлш хила деза а хьовсур вай. 
«The Message» гочдарехь Коринтхошка Хьалхарчу дахьийтаран, 
цхьайтталгIачу коьртера къаьст-къаьстина кхаа байте хьовсур вай.

Байт 10: «Хьаххийнчуьра, божаршна а, зударшна а юкъарчу 
башхаллийн дукха тIех ойланашка ма дега. Цхьа боьрша стаг 
а, цхьа зуда а шаьш цхьа долуш ларор дац, тIаккха царех цхьаъ 
мехала хиларан претендент хила декхарийлахь а дац».

Дала леррина Къобалвинчуьнгахула божарийн, зударийн дазар 
хилла а ца Iаш, вовшех дазар хуьлу. Вайн хьоста — къаьсттина 
Дела ву, амма кху байташа боьршачу стагана, зудчунна юкъара 
тIом боху, мостагIалла цIеран кIел девзаш ду. Вайн башхаллаш, вай 
вовшийн тIедузархьама кхоьллина яра. Вовшех дазар а, тӀеэцар 
а долчохь, сов хилар а, иерархи а дIайолу. Делан Йозанийн «The 

Message» гочдарехь поэтиче ски дешнаша къийсаран ма-дарра 
дерг кхин дIа дерзина доккху.

Байт 11: «Хьалха, исбаьхьа а, тамашена а Делан гар санна, боьрша 
стаг кхоьллина вара, — и бакъ ду. Амма зудчун дегIа тIера корта 
хазаллица цуьнан „корта“ волчу, майрачун чул сов бу».

Кхузахь ПахIал божарий, зударий бохучунна тIера алсамо 
ма-дарра долчу майрчун а, зудчун а бигалдаккхарна тIе воьрзу. 
Суна шина а стен-боьршаллин адамна тIе Iанийна долу мехалла 
тамехь хета. Со хазалла гучуялар, сан майра бахьана долуш ду, 
цунна Дела везарехула, со, тхан бераш дезарехула, цу тайппана 
суна а лаьа, иза а хаза хуьлийла, суна Дела, тхан доьзал, иза а 
везарехула. ТIаккха ПахIал бракан темина тIера дIа а воьрзуш, стен-
боьршаллин алсамо юкъарчу темина тIе юхавоьрзу.

Байт 12: «Дуьххьарлера зуда боьршачу стагах схьаяьлла, 
и бакъ ду, амма хIетахь дуьйна хIорра боьрша стаг зудчух 
схьаволуш ву!»

Зуда боьршачу стеган пIендарх схьаяьлла ю, ткъа хIинца боьрша 
стаг зудчун гай чуьра схьаволуш ву. Зуда дуьххьарлерачу стагах, 
Адамах, схьаялла хьалхарниг ю, ткъа хIинца вай дерриш а шолгIачу 
Адамах, Iийсах, схьадовлу. Кхин дIа, шийтталгIачу байтехь, ПахIала 
иштта дешнаш яздо:

«Дерриг а мухха делахь а Делера схьадолуш долу дела, и 
даьсса долу „хьалхара мила ву“ къестор сацадер вай».

Вайна Дела мила ву бохучун довзийтар хиллачу хенахь, мила 
хьалхара ву а, гIолехь мила ву а бохучух лаьцна къийсам саца беза. 
Вай, цхьа Дела сийлалле хиларан, делаллин хьажар юхаметтахIотто 
деза. Иза хьалхара а, Иза тIаьххьара а ву, юьхьиг а, чаккхе а, вайн 
Альфа а, Омега а ву. Вайн Дас санна, вайн цхьаммо куьйгалла а 
ца до, вай деза а ца деза. Цуьнан, Цунна кIентий алсам безаш, ткъа 

йоIарий кIезиг безаш хиларан, маьIна дац. Иза иштта Цунна божарий 
а, зударий а цхьатерра дукха беза бохург а дац. Цунна вай башха 
деза. Вай цхьаъ вукхунал лекха хьалаойучу хенахь, вай Цуьнан вастах 
дIадоьрзу, Дала тайпа Ша Шен гайтар санна хаьржина долу дела.

Дуьххьарлерчу динан тобанера божарий а, зударий а

Вешан историх нийса кхетам вайн ца хилахь, вай вешан 
кхолламан мах лахбоккху, амма со тешна ю, Дезачу Сино вайн 
кхетам тило гIертачу мостагIчунна тIера и пардо дIадоккху бохучух. 
Деза Йозанаш доьшуш, вайна дика го, дуьххьарлера тобанаш 
ницкъ болуш хилла хилар, иза тIеэца а дезара. Культурано тешар 
хиллачийн болар лагIдан гIертачу хенахь, цара, мелхо а, кхин дIа 
а боьлхуш, кхечу керлачу меттигашкахь а шайн гIуллакх дора. Уьш 
ца кхоьрура паччахьаша хIитточу омранех, цу заманахь олалла деш 
хиллачу, хIунда аьлча уьш Веза Воккхачунна хьалха гора баханера. 
Уьш хIора денна хуьлучу инзаречу а, тамашийначу а хIуманашна 
юкъахь бехара. Уьш бехара, кхетар долуш, шайн коьрта авторитет 
гуш йоцучу меттигехь йолуш хиларх.

Уьш Делан Синца билгалбаьхна, Цуьнан дуьхьа дIакъастийна 
бара. Церан килсашкахь божарий цхьана агIор, зударий вукху агIор 
хийшина Iаш хилла, аьлла, ца моьтту суна. Долччул сих-сиха уьш 
цIеношкахь, базаршкахь, катакомбийн къайлахчу меттигашкахь, ур-
атталла хинкеманаш тIехь, набахташкахь вовшахкхетара. И тешар 
дерш хIора тукхамара, хIора тайпанах, Iедалах бара, амма уьш цхьаъ 
бен доцучу Дезачу Сино вовшахтухура, стен-боьрша нах ондда 
цхьаьна лаьттара, цхьа ДегI санна, Дала леррина Къобалвинчун 
нускал долу. Вайн цхьаалла хилча, еккъа Делан агIо хуьлу, кхечу 
цхьаннан а ца хуьлуш. Цара цхьана цIенна тIера вукхунна тIе 
кхаччалц боьлхуш Хаза кхаъ кхайкхабора. Векалийн цIе йолчу тептар 
тIехь (2:42-44) вайна, и дегI органически доккха муха хуьлу го:

«Уьш гуттар а векалийн хьехаме ладугӀуш а, вовшех 
дагабовлуш а, бепиг дохош а, доӀанаш деш а бара. Берриш 



КЪУЬЙСИЙЛА ДОЦУШ

138

а Делах кхоьруш бара. Дала дуккха а тамашийна гӀуллакхаш 
дора векалшкахула. Ӏийсах тешаш берш цхьаьна бара, церан 
массо а хӀума юкъахь дара».

«Дерриг а юкъара» бохучу дешнаша материальни хьашташна 
бен доза тоьхна ца Iара, цу юкъа догIу церан Iамалъяр а, дегор а, 
уьйр а, юург а, доIанаш а, бахам а. «Юкъара» бохучун вовшийн а, 
шуьйрра дIасадаьржина а, денна а, юкъараллин а боху маьIна ду.

Божарий а, зударий а, шаьш уьйр хиларехь а, Iаморехь а 
вовшашна лерина дархьама, тоъал юххера бара. Уьйр йоцчу 
Iаморо, вовшийн хьашташна гIуллакхдийр долу, юкъаралла лур яц. 
Мелхо а, горгачу стоьла хьалха дискусси йоцчу хьехамо дозалла 
а хуьлуьйтур ду, бакъдерг харцхьа а доккхур ду. Ваьшна девзаш 
дерг, вай билггал бакъдолчуьнца муха дехачуьнца зуьйш ду, ткъа 
вайна иза меланна девзачуьнца а доцуш. Дуккха а долу адамаш 
конфликтни хьелан йийсарехь нислуш ду, хьекъалца хIун дан 
деза а хууш, амма и ца дечу хенахь. Шайн дийна хилар лар а деш, 
даггара дахархьама, гергарнаш а, доттагIий а оьшу.

Хьалхалерачу динан тобанийн зударий кхаж таса бакъо йолуш 
бара. Иштта дацахьара, Хьанасца, Шаппирица а болу хилам кхоччуш 
кхечу тайпана гуш хилла хир бара. Векалийн книги тIехь (5:1-11), 
стеган истори юьйцуш ю, иза, Кипе харцдерг а дийцина, велла 
дIаваьлла охьавуьйжира. Кхо сахьт дIадаьлча цуьнан зуда схьайогIу. 
Цунна майрачун валарх лаьцна хIумма а ца хаьа, амма цунна ша муха 
жоп дала деза хаьа. Кипас цуьнга хоьттучу хенахь, цо ша майрачуьнца 
хьалххе дуьйна резахилла долу, харцдерг юхаолу, тIаккха иза, важа 
санна, елла охьаюжу. И дерриг аса дуьйцу, таханлерачу Iаморан 
юкъадогIуш долу муьтIахь хиларца доьзна, цо «хьалххе дуьйна реза 
хилла долу харцдерг юхаолу, шен майрачун ларам барца». Амма, 
бакъдерг олучу метта, Шаппирас харцдерг ала сацам бинчу хенахь, 
цо шен дахар дIаделира. Цо шен бакъонах нийса пайда ца ийцира. 
Нагахь цо Кипе бакъдерг аьллехьара, иза дийна юьсур яра.

Къинхетамах а, ниIматах а лаьцначу цецвоккхучу довзийтарехь, 
цхьаъ юьстах висар хуьлийла дац. Божарийн а, зударийн а 

цхьатерра хазна ю. Царех дуккха а болчара и гIуллакх дуьххьара 
ловш дара. Къиладахаран жамIехь схьадаьккхина дерг, Дала 
меттахIотто къобалдира. Божарий а, зударий а ницкъаца а, диканца 
а «шайн гIаланийн аренашкахь цхьаьна къа а хьоьгуш, лаьттан йисте 
кхаччалц дIаоьхура». Иштта яздина ду дуьххьарлерчу динан тобанах 
лаьцна Векалийн книги тIехь:

«ХӀора дийнахь цхьаьна Делан цӀийнан кертахь бара уьш. 
ЦӀеношкахь цара хазахетарца а, даггара а, кег а деш, бепиг дуура, 
Далла хастамаш а беш. Гонах болчара а уьш лорура. Везачу Эло 
хӀора денна совйоккхура кӀелхьарбохучийн тоба» (Век. 2:46, 47).

Кху байташкахь дуьххьарлерчу динан тобанехь хилла хIора 
денна доьду дахар яздеш ду. Жуьгтийн тешаш берш цхьаьна Делан 
цIийне а лелара, уьйр хиларна гул а луш, цIеношкахь баркаллечу 
а, комаьршачу а дегнашца стоьла хьалха хийшара. Церан дахаро 
церан Далла хастамаш бора, тIаккха уьш дерриге халкъан дикачу 
лаамехь а бара.

Вай цIеххьана, Iийсан нускало, цуьнан Динан тобано, зударий 
юкъарабохур а, лахбийр а, тешам байна бийр бу а, аьлла, сацам 
стенна бина? Ваьш иштта турпалхой ду аьлла, харцо тIе стенна 
лаьцна вай?

ТIех дукха ехачу хенахь божарий а, зударий а цхьаьна хуьлийла 
хиларан ойла лечкъош ю. Шаьш шайн дезаро а, динан синхаамаша 
а кхоьлинчу, дахаран жамIехь, божарий а, зударий а кIоргге 
чевнаш хилла нисбелла.

Амма иза вайн историн чаккхе а яц, цу чохь тIаьххьара дош 
а дац. Стигалшкахь, стен-боьршалла — иза тIелатарна предмет 
ца хилар а, баьччаллина тIера латаран аре а ца хилар, дагадеана 
дара. Вайн башхаллаша вай цхьаьнатуху, цхьаьна вай нуьцкъала 
ду, шаьш-шаьш долчул. Цхьааллехь болчу Делан кIентийн а, 
йоIарийн а сийлалла, хIинца а лаьттахь гучудаьккхина хуьлийла ду. 
Вайн бертан юкъараллица Делан васт дIадиллина хир ду, тIаккха 
Делан сийлалла эххар а лепар ду шен къеггинчу исбаьхьаллехь.

Хьесап дарна хаттарш

1. Муьлхачу тIемашкахь божарийн шаьш цхьа болуш лата дезаш 
хуьлу?

2. Зуда хиларе терра, хьан цкъа-мацца а Делан тIекхайкхарна а, 
адамийн ламастийн дозатохаршна а юкъахь юьйлина хилар 
лайний те?

3. Сийлахь тIедиллар муха гуш ду шун дахарехь?

4. Шайн адресе «мегаш йоцу» а, «атта теша» а, «Iехалург» а, 
аьлла, хезачу хенахь, хIун хаало шуна?

5. Инжилехула шайн карадерзарийн барам мухачу кепара 
лакхабаккхалур бара шуьга?

6. Муьлхачу агIонашкахь нисделла шу бехкенаш лехаре 
юкъаозийна нисделча?



141

7

Кхерамна а, безамна а  
юкъара къовсам

«Безам синан хазалла ю». 
ЗОВКХЕ АВГУСТИН

Цхьана хенахь цхьана дикачу динан тобанехь аса 
Джонца цхьаьна хаттарийн а, жоьпаш даларан а 
суьйре хIоттийнера, доьзалх, бракаца цхьаьнакхетарх 

лаьцна йолу. Оцу кIиран дийнахь суьйранна цига гулбеллера 
доьзал кхолла Iалашо мел ерш. И суьйре чекхъйоллучу хенахь, 
уггар коьрта ду ала мегар долу хаттар делира. «ХIинца, шайн 
цхьаьнакхетар хиллачул тIаьхьа, ткъе иттаннал сов хан а яьлла, 
шу юхахьаьжча, дуй те, шуна хийца луун долу я хIинца-м кхечу 
тайпана дина хир дара шаьш, аьлла хеташ долу цхьа хIума?» И 
хаттар суна кхаьчнера. Хан дукха кIеззиг йисина хиларна, айса 
эн дерг доцца а, цIенчу даггара а ала лиира суна. Сайн са хьала а 
оьзна, ас сихха элира: «Ас Джонна гIалатваларна бакъо елла хир 
яра, ткъа суна иза кхерамаш а боцуш, сов везар вара».



КЪУЬЙСИЙЛА ДОЦУШ

142

Оцу хенахь зал чохь адамийн цхьа тулгIе меттахъелира. 
Со хиъна йолчу меттигера суна гора, божарша а, зударша а 
сихбаларца шайн бIаьрхиш дIадахар, дуккха а болчара даккхий 
синош дохура, шаьш реза хиларна, деккъа кортош а теIош. 
Кхерам – иза безаман боккха эмгар бу, шен ницкъ хиларна 
тIехь хIумма а цул эшар а доцуш, шена гонаха мел дерг дохо а, 
хIаллакдан а агIо а йолуш.

Сайн доьзалан дахарехь со кхоьруш мел хилларг, со кхийринчух 
дукхаха дерг а санна, цкъа а кхочуш а ца хилира. Оцу со кхоьруш 
мел хиллачу, буьйсанашкахь сан дог этIийначо, сан гIора 
кхачийначу юьхь тIехь кIорга лар юьтура, хершнаш совдовлар а 
дохьуш. Цу хенахь, сан дахаран гатанна тIе говзанчо хьаькхначу 
сизах тера хуьлура иза. Ткъа иза дацара иштта, со цхьа говза сурт 
диллархо ю аьлла, иза со инзар йоккхуш долчу, Дела тешаме 
хиларца доьзна дара.

Суо гIалата йийлар ца деза суна, цу тIехь вай цхьатерра ду. 
Амма хIинца, дIадаьллачуьнга юхахьаьжча, цу хенахь суна 
кхераме ду аьлла хетнарг дан гIоьртар яра со. Суна цкъа а хуур 
дац хIинца, кху дахарехь муххане а, мел дуккханнах девлла хилла 
тхо сан кхерамаш бахьанехь бохург. Амма цхьаъ билггал хаьа 
суна… Кхерам – вон хьехамча бу. Цо, безамна вайн дахарехь 
меттахдаккха мел луург, энаша санна, чIогIа катохарца дIалоцу. 
Вайн цунах кхетар делахь а, я дацахь а, амма безам а, кхерамашца 
чекхвалар а ул-уллохь хуьлу.

Со дуьнен чу ялар а, сан кхиар а, безам хилар хьалхадаккхар а 
доцуш, кхерамийн ницкъ хьалхабоккхучу доьзалехь дара. Сан ден-
ненан доьзалшкахь а саццаме йолу агIо кхерамаша дIалаьцнера. 
Кхерамо накъостий хиларна а новкъарло йора царна, оццу хенахь 
хьал хилар а эшаме а доккхуш. И бахьанехь, тхан гуттара а ахчан 
ца тоам бара, тхуна гуттара а безам ца тоар а хаалора, иштта 
тхан дахарехь цкъа а ца хуьлура уллохь тешаме долу адам. Тхан 
хазачу цIенна чухула йухааз дIасалелаш санна хеталора, даьссачу 
пенашна тIера дIа а оьккхуш. Сан да гIишлошъярхо вара, амма 

кхерамо дерриг а динера, цIахь хила еза йовхо а, паргIато хилар 
а тхуна ца хааялийтарна. Дуккхачу буьйсанашкахь со а, сан ваша 
а меллаша дийшина Iара тхайн маьнганаш тIехь наб кхетийта 
гIерташ, тхан да-нана буьйсанна тIаьххьалц девнаш деш Iачу 
хенахь. КIеззиг етталучу серлонгахь аса дневник тIе дIаяздора, 
аса-сайна дуй буура. Сихъяларца дIаяздечу йозано сайна гIо дийр 
ду моьттура суна. Аса со-сайна чIагIо йинера, со цкъа а хир яц 
лазаме а, гIорасиза а, аьлла. Дерриг чекхделира сан да-нана шозза 
а дIасакъастарца, хIорра а, накъостий санна а доцуш, мостагIий 
санна, шен-шен некъахула дIабахарца.

Ас Iийса даг чу а эцна, дин тIеэцарехула, сан дагна цIа карийра, 
амма суна айса хIун дан деза ца хаьара. Со Джонца бракаца 
цхьаьнакхетча, юьхьанца дуккха а меттигаш еара, аса со ларъяран 
дуьхьало еш йолу, кхечу тайпана аьлча, бераллехь дуьйна, ас-айса 
сайна дIахIоттийначу речIано дIалецира со. Со лазаме а, гIорасиза 
а хилар гайта суна ца хааро гучудоккхура, со кхечунна къинтIера 
муха яла еза а, со цхьаммо къинтIера яккхар ас муха тIеэца деза 
а суна ца хаар. Оцу речIано дIалаьцнера со, цхьахIума доццуш 
тхайн брак йохорна тIе а ялош. Сан майра сан дех тера муххане 
а воццушехь а, ткъа со сайн ненах тера йоццушехь а, тхуна юкъа 
а йогIура дегазаллаш, со йижина ю моьттуш, сайн дас-нанас 
вовшашка аьлла доллу дегабааме дешнаш, аса а олура.

Церан кхерамийн тIаьхьало аса сайн хин долчу дахаре 
йохьура, цундела ас иза сацо дезара, тхан цIа а цу кхерамаша 
дIалацале хьалха. Джонан кхачам бацараша, царал а сов болу 
сан кхачамбацарш гучубохура, суна ца моьттучу тайпана. Амма 
и дерриг а нийсачу агIор дерзоран метта, сайна бераллехь гинчу 
суьрте терра дерг дора аса.

Джонан агIонгара сайна оццул дукха гечдар хилла 
доллушехь, сайн йолчу агIор къинхетаме хиларна бIаьрмециг 
яра со. Тхо цхьаьнакхеташ дина ваIданаш, контракт хиларна 
тIедоьрзуш доллура, ткъа тхан вовшашка болу безам сихачу 
боларца дIаболура.

Кхерамех паргIат а йолуш Джон веза ца лаьара суна, со кхоьруш 
хиларна.

Суо айса ларъян гIертарна, сайн къаьстина долу дахар 
дIахIотторца, Джонах херайолура со. Джонан порнографига 
хьажаран а, мастурбаци яран а хиллачу агIонашца халонаш хилар 
гучуделира суна. (Оха Джонца лечкъа ца до иза). Сан хилла болу 
кхачамбацарш Джона кхетарца тIеэцна хилар кхоччуш диц а дина, 
со хераелира цунна.

Мухха а делахь а, Джонан и къилахь йолчу агIонех лаьцна сайна 
хиъначу оцу хенахь, Iийсас вайна тIедиллина долу, шайна а гечдаре 
терра, аша а гечде кхечунна бохург, коьртера дIадаьллера сан. Со 
кхерамехь ехара, цунах ийзаялар долуш, сан агIор цунна цхьа а гIо 
хилар а доцуш, шен оцу къилахь долчух ма-хуьллу паргIатваларна 
тIехь болх беш иза воллучу хенахь. Суна хетарехь, иза тхан хало 
яцара… Иза цуьнан хало яра. Цкъа делахь, ас хIумма а ца даран, 
лаам ца хиларан я айса хIун дан деза цунна гIо дархьама ца хааран 
бахьана дара, оцу хенахь сайн дахарехь хьалха хиллачун мохь, сан 
белшаш тIехь суна хаабалар, тIаккха ас сацам бинера, сан хьакъ а 
дац хIинца долчу дахарал гIолехь дерг, сайн хила аьлла.

Тхошиннан кест-кеста девнаш дуьйлура. Эмоциональни йолчу 
агIор со хераяьллера цунах, тIаккха юьстах яларца хьоьжура со 
цуьнан дахарехь болчу къовсаме. Цхьана агIор аьлча, цунна бехк 
билларца, сой бехказа йоккхура аса. Иза хийца ца лахь, цунна 
къинтIера яла а дезар дац сан аьлла. Цу тайпана тхан дахаран 
кхинйолчу агIонашкахь а гIоьртина хилар хаалора. Со тешна ю, 
билггал и бахьанехь тхан цхьаьна долчу дахаран хьалхара шераш, 
хила дезачул а хало хилира бохучух.

Цхьана дийнахь, дукха оьгIазъэхарх а, дог дохарх а 
кIадъяларна, ас Деле кхайкхира: «Со къинтIера ер ю цунна, иза 
хийцалахь», – аьлла».

Суна хетарехь, оцу хенахь тхан вовшашка болу тешам кхоччуш 
байнера, ткъа суна ца лаьара юха а къиза долу дог дохар сайна 
тIедан. Юхаялар хир доцучу тайпана а, саццаме а долчу ас динчу 

дIахьедарна дуьхьал Дала хаттар дарца жоп делира суна. Цо 
хаьттира: «Лиза, хьо теший Сох?»

«ХIаъ».
«Дика ду, Джон хийцавалархьама, хьо къинтIера ялар хила деза 

Суна».
Цул тIаьхьа ас Джоне ала деза дешнаш делира Дала суна: «Со 

теша, хьуна хийцавала лаарх, со къинтIера йолу хьуна».
Иза кхоччуш кхечу тайпана дара, ас гуттара а цуьнга олучул: 

«Хьо хийцавелча тешар ю со, хьо дохковаларх».
Цу тайпана ойла яр чIогIа къаьсташ дара, суна хьалха цкъа а 

хиъна долчул, тIаккха со кхийтира, Дала со кхечу тайпана хиларна 
тIе ерзош хиларх.

Сайна цунна дуьхьал хIумма а хилар ца лоьхуш, со Джонца 
къинхетаме хиллачу хенахь дуьйна, тхуна шиннан а чохь синошца 
тодаларан процесс дIайолаелира. Ша воллучу юьхьIаьржонан 
боданера Делан серлонга вала ницкъ карийра Джонна, цигахь ша 
лоллахь ваьхначу дахарх паргIатвелира иза. Сан цуьнга хьажар 
хийцаделча, дахар хийцадалар а деара. Шеца хийцавалар доцуш 
волчу Делах тешар а деара суна.

Кхерам боцу безам

Кхерам боцу безам хилар адаман боларца доьзна дац, иза, 
ас цхьа хIума дарца я ца дарца а доцуш, Делан безаме тешам 
хиларца доьзна ду. Аса Стиглашкарчу Дена хьалха сайн къинойх а, 
сох даьллачу гIалатех а лаьцна Iийсан цIарах дIадиллича, со цкъа а 
юьсур яц юьхьIаьржонехь. Цо гIолехь долу дакъа кечдина суна.

Иза хуьлуш долу хIума ду, нагахь цхьана адамаша шайх вайн 
дог даьккхича, кхидIа йолчу хенахь царах лардалархьама, царах 
даьллачуьнга хьаьжжина, цаьрга вешан болчу безаман барам а 
лахбоккху вай. КхидIа хиндолчух кхоьру вай… И адам деза а кхоьру 
вай. К. С. Льюиса шен «Безам» цIе йолчу книги тIехь кхетаво, хIун 
гIалат долу цу тайпана лелачех бохучух.

«Цхьаъ везар Iаткъамалле хилар ду. Цунах ларвалар хуьлийла 
дац, безамо балане дерг а дохьур ду. Цхьаъ везало – тIаккха 
хьан дог кхерамехь хир ду. Нагахь иза лардан хьайна лаахь, 
хьайн дог дIа ма ло я адамана, я экхана. Цхьацца хьайн 
самукъадаккхарех, лаамех дуза иза, хьо-хьайна везаран 
гIутакх чу дIакъовла иза. Оцу тешамечу, боданечу, чохь хIаваъ 
доцучу къуббанна чохь иза духур дац. Иза хIинца доха а лур 
дац, цунах куьг Iотта а лур дац, кIелхьардаккха а лур дац. 
Цхьаъ везар Iаткъаме хилар ду».

Иштта ду ткъа иза. Везавалар – Iаткъаме хилар бохург ду. Иза 
оццул лулахь хилар ца деза а там бу вайна, амма сан кхетамехь, цу 
агIонах кIелхьарвалалур вац (тешалаш сох, со иза дан гIоьртира). 
Амма ма мотталаш, Iаткъаме хиларехула шу цхьа тутмакхаш 
хир ду, цхьана хIуманах довла дезар ду шун, цхьаннан а шуьгахьа 
гIо даккха йиш хир йоцуш. Билггал аьлча хIинца шун гIодийриг ву, 
безам цкъа а чекх ца болу дела.

Ткъа хIинца хьовсий вай, стенах девр ду вай, Iаткъаме 
хиларехула бохучуьнга. Iаткъамаллин цхьа агIо – цIенчу дагца 
хилар ду, сан дагахь мел дерг дIаделладелла а долуш. Iаткъамалла, 
адам дерзина даларца а дуста мегар ду. Ас сайн тIера бедар 
дIаяккхахь, со цхьана хIуманах ер ю, хIунда аьлча цу меттехь сан 
цхьанххьа а дIалачкъа йиш хир яц, сайна гIо хилар дIадолу сан.

Безам – иза дIалачкъийла йолу меттиг ю. Иза кхерам боцу 
а, ларъеш йолу а меттиг ю, хьуо ма-ярра йисар а хуьлуш хьан, 
кхоччуш ерзина йоллушехь, хьан эхь хета а ца дезаш.

Вайн кхетамехь «ерзинаялар» бохучух лаьцна марзделларг, 
сексуальни агIонца доьзна хуьлу. Амма сан кхетамехь 
«ерзинаялар» шен дог дIаделлар, дагахь дерг дIадийцар, шен 
чохь мел дерг гучудаккхар бохург ду. Вайн уггар а онда позици 
хуьлу, вай Далла гергахь цIеначу даггара дIаделладелла хилча. Иза 
цхьа бIостанналла йолу хIума ма ду, аьлла хета а тарло, амма суна 
хетарехь, Iаткъамалле а, Далла хьалха дIаеллаелла а хилар дуккха 

а гIолехь ду, эхь хетаран кескашна кIел я со-сайн бакъяран духар 
кIел дIалачкъаран эрна хIума дечул.

Iийса вайн дуьхьа Iаткъаме хилира, Шена тIера Дала 
делла Шен духар дIа а даьккхина, вайх тарвелча, вай а Цунах 
тардалийтархьама. Iийса Iаткъаме хилира, вайна Делан безам 
гучубаккхархьама. И бахьанехь вайн безам кхерамаза хила йиш ю, 
тешар – барам боцуш, ткъа сатийсар – эргIада хиларца.

Кхерамаза безам болу стаг цуьнан доза доцу тешар хиларца 
къастало, марздалар долчу тешарал совдалар долчу, иштта са 
лоцучу тайпана долу кIорга сатийсар а хуьлу цуьнан. Ткъа хIинца 
кхоъ хIума ду: тешар, сатийсар, безам. И агIонаш гармонехь 
цхьаьна еха, вовшашца чIогIа дозар долуш, ондда латта ницкъ а 
луш. Цу тIе безам уггар а боккха ницкъ болу хIума ду кху лаьттахь. 
Безам ца хилча, бакъдолу тешар хуьлийла дац. Цу тIе, безам ца 
хилча, сатийсар а ца хуьлу.

Дела Ша безам бу. Безам – абаденналц бу. Безам цкъа а чекх 
ца болу. Аша безам юкъахь болуш динарг, цкъа а довр дац, иштта 
безамца кхолладелларг, цкъа а лийр дац. Амма безам кхоллабала 
йиш йоцу меттигаш а ю: безам кхоллалур бац шеца эмгаралла 
йолчу – кхерамца. Кхерам – иза цхьанххьа а ца вуьгу некъ бу, 
билггал аьлча, иза тупик ю. Кхерам – иза харцжин ду, ша хIун дийр 
дара ца хуург хьийзош долу. Кхераман аз шеконийн кIуркIманера 
схьахезаш ду, ткъа безамо шен хьекъалалла тешаран серлонгара 
схьаоьцу. Нагахь аша дуккхачу хенахь кхераман озе ладогIахь, 
аьтто бохар тIедогIур ду шуна.

Дуккха шераш хьалха, аса сайн дуьххьарлера книга язъеш, 
суна дIаделладалар деара, кхерамна бIостанехьа дерг – тешар 
дац, ур-атталла майралла а яц, иза – безам бу, аьлла. Суна дика 
Iама езара бераллин урокаш, «Оз махкара бозбунча» цIе йолчу 
берийн книгин тIера кIилло долу лом билггал болчу безамо, майра 
а, доьналла долуш а хилийтира. Оцу агIоно бира и хийцам, аса, 
Коринтхошка яздинчу хьалхарчу Дахьийтаран кхойтталгIачу коьрта 
тIехь ядинчунна тIе кхерамах дерг тIетоьхча: «Кхерам собаре бац, 

кIеда-мерза а бац, оццу хенахь, кхерам эмгараллин хьагIа йолуш а, 
ша-шех дозалла деш а бу. Кхерам сонта а, шога а бу.

Кхерамо ша бохург дойту; иза оьгIазе а, 
вониг диц ца деш а бу; билггал бакъдолчух 
баккхийбер хуьлучу меттана, харцдерг 
хазахета цунна. Кхерамо цхьа а лар ца во, 
цхьана а хIуманах тешар дац цуьнан, цхьана 
а хIуманах тешам бац цуьнан, цхьана а 
хIумане собар дац цуьнан. Кхераман чакхе а 
хуьлу».

Кхерамо луш болу стом а, иза лелош 
болу ницкъ а безамна тIе болчу некъана 

нисса бIостанехьа дерг ду. Сан дахарехь ас дина дерриг дика 
а, аса схьаэцна дахаран ерриг урокаш а сан дахарехь кхоччуш 
гучуйовларна а, сан дахарехь цхьа меттиг цара дIалацарна а гIо 
дира, со оцу кхерамех тIех а яьлла, дехьа яларо.

Дахарехь халонаш хIоттарх там хуьлуш болу цхьацца 
экстремалаш хуьлу, церан цIийца ду и кхераме долчунна 
тIегIертар. Уьш бан а бу майра нах, амма шайца кхерамаза безам 
болчех бен, олийла дац, билггал кхерамаза нах бу уьш.

Дела Ша безам бу. Безам кхерамаза бу. Дела а ву кхерамаза. 
Вай Делан бераш ду. Вайна кхерам боцу безам хилар делла. 
Делан кхерамаза болу безам тIеэцарца, вайн а хуьлийла 
ду кхерамаза болу безам. Кхерамаза болу безам берг бен, 
кхерамаш боцуш ца веха.

Иза гуш долу хIума ду аьлла хета тарло. Амма, шаьш Далла 
хьалха цIаьххьана кхаьчна болуш санна, бехаш берш а хуьлу. 
Цунна гергахь иза данне а дагахь а доцург хиллачу санна, 
моьттурш. Ваьшна хезаш дерг я гуш дерг бахьанехь, карзах а 
довлу я оьгIаз а оьху вай, тIаккха адамаш къиза хиларе, уьш дерте 
хиларе, церан докъазалле, вай санна хьажа веза Дела а, аьлла 
хета вайна. Амма иза иштта дац.

Кхерамна 
бIостанехьа 

дерг — тешар 
дац, ур-атталла 
майралла а яц, 
иза – безам бу.

Кхачаме болу безам

Безам ца хилча, ур-атталла ма-хуьллу йолу майралла а, 
моттаргIа яр бен дац. Цара дийриг, шайна гонаха болчарна 
гайтархьама лелош долу хIума ду, шайн безам хиларехула масалла 
гайтаран метта. Шен майралла гайтар кIезиг хIума ду, хIунда 
аьлча билггал йолу майралла, шена кхераме доллушехь дечу 
гIуллакхехула гучуйолу, кхечу адаман дуьхьа ша кхоавар а доцуш 
динчу. Иза ду, шен дахар дIадала а кийча хилар гойтуш долу, 
кхераме гIуллакх дан деза хенаш а тIехIуьтту бохург, халкъана 
хьалха ша турпал хилар а ца лоьхуш.

«Шен доттагӀашна хьалхара шен са а дӀадаллал болчу безамал 
сов безам цхьанна а хир бац» (Яхьъя. 15:13).

«The Message» гочдарехь яздина ду:

«Шун безам уггар дика гучуболу, шайн доттагIийн дуьхьа шайн 
са дIадала а шу кийча долчу хенахь».

МоттаргIа ярна а доцуш, шайн доттагIийн дуьхьа иза дар. 
Коринтхошка яздинчу Хьалхарчу кехатан (13:3 байто) иштта мах 
хадабо майраллин а, безам а боцуш шен са дIадаларан а:

«Нагахь санна аса сайн берриг а бахам дIабекъахь а, ур-
атталла сайн дегI ас дагадайтахь а, амма сан безам бацахь, 
суна цунах цхьа а пайда ца хуьлу».

Къоьлла лан кийча хилар я ша-шен дIавала а реза хилар юкъахь 
безам а боцуш деш хилча, иза дино тIедиллина сагIа даккхар санна 
хIума ду. Iийса Шен Дена чIогIа везара, ткъа Цо харжам бира, Шен 
Дена Ша ма-веззара чIогIа, вай деза. Безамо ницкъ белира Цунна 
тешарехь латта, Иза вайн дуьхьа вахара и гIуллакх кхочушдан, 
цундела вайх лаьцна боккха сатийсам бу Цуьнан.

Сан дахарехь ас лелийначуьнга а ца хьожуш, езаелира со Iийсана. 

Иза ца кхийрира аса тIейогIун йолчу хенахь а гIалаташ довлуьйтур 
ду бохучух. Ткъа Цунна-м хууш ма дарий, иза иштта хир дуйла. Вай 
массара а гIалаташ довлуьйтуш делахь а, иза дац шу гIалатхой ду 
бохург. Шуна шаьш гIалатхой ду моттахь … шу гIалата девлла.

Сох гIалаташ довлахь а, сох къинош дерг ца хуьлу. Лараме дац, 
суна хетарг, хIунда аьлча Iийсас бакъ ма йина со. Цо суна авансаца 
деллачу, Цуьнан сох тешаран дуьхьал, сайн майралла а, безам а 
Цунна гучубаккхархьама, ас дан дезарг, деккъа цхьа хIума ду – 
Цуьнан сох долчу тешаран, муьтIахь долчу дахарца ас ларам бар.

«Шена тӀехь цхьа а къа доцуш Верг Дала вайн дуьхьа къинош 
летийнарг санна вира, Ша леррина Къобалвинчуьнгахула 
вайх Шена хьалха бакъдинарш хилийтархьама» (2 Ко. 5:21, 
кхузаманан гочдар).

Вайн берриг баланел а сов долу жоп санна хир ву Ша аьлла, 
ваIда дина вайна Iийсас. Шаьш-шайн а, шайн къинош а кегош, 
шайн ерриг хан а, ницкъ а байа мега аша, тIаккха дукха хан ялале 
изза а бен, гур дац шуна. Шаьш-шайн къилахь хиларо гIелдийр 
ду шу, тIаккха и мохь дукха базбелча, аша шайн тидам кхечеран 
къиношна тIе бохуьйтур бу. Суна къайле ерг дац, кхечу адамашца 
лехаме болу куьйгалхой, дукхахьолахь шаьш-шайца кхин а сов 
лехаме хуьлу бохург. Со сайга хьаьжча, суна сайн кхачамбацарш го; 
со Дала леррина Къобалвинчуьнга хьаьжча, сан ерриг айпе йолу 
агIонаш, Цуьнан серлонгахь яший дIайовлу.

«Зовкх ду Цунна тӀебирзинчаьргахь, уьш серлабуьйлу. Церан 
яххьаш цкъа а хир яц юьхьӀаьржонах юьзна» (Заб. 33:6).

Iийсас хуьлуьйтур дац, вайн къиношка Цуьнан безам 
къайлабаккхийтар. Вайна вешан Iаткъамалла хааелларг, эхь 
хетарца вешан бIаьргаш дIахьулдечул, сатийсам хиларца лакхенга 
хьалахьажорна, уггар а дика хан ю. Цуьнан кхачамечу безамо вайн 
берриг кхерамаш дIабоху.

ТIаккха хIунда магадо аса сайн кхачаме боцучу кхерамашна 
Цуьнан кхачамечу безамна новкъарло яйтар? ТIаккха сайна иштта 
я вуьшта йолу меттигаш Iиттаелча, сан гуттара а ца хилахь а кхетар, 
«хIунда» я «стенна» хилла уьш тIеIиттаялар бохучух, со тешна 
ю, Цунах тешна Iан сайн йиш хиларх. ХIунда аьлча цхьа а хIума а 
дусталур дац Делан безамца. Цунна со езаелла, цундела ас сацам 
бо Цунах тешна хила. Иза цхьаъ волу дела сан сатийсам. Забур 
тIера езткъалгIачу назманна тIехь дерг жимма кхечу тайпана 
ала бакъо лолаш суна, Дала зударшна хаза хьажийнарг, вайна 
хазийтархьама.

«Со везарна кӀелхьарвоккхур ву Ас иза, Ӏалашвийр ву Со 
ларарна» (Заб. 90:14).

Ойла елаш цуьнан … Муха хуьлийла ду безамо вайна кхерам 
тIебаийтар, холчу хIиттадар, цуьнан цкъа а сацар ца хилча, иза 
тешаме хилча? Безаман ницкъ бу дахаран муьлхха а чевнаш тоян.

Кхерам боцуш вешан майра везар – иза царах цхьа агIо ю. 
Вешан бераш, да-нана а иштта кхерам боцучу безамца деза 
деза вайна. Иштта накъосташца йолу юкъаметтиг а безаме 
хила еза вайн, эмгаралла а, хьагIа хилар а, со-сайн боху агIонаш 
хьалхаяккхар а доцуш, кхерам а боцуш. Шайн похIма, шаьш 
болх бо меттиг безар а хила йиш ю шун. Шайн динан тоба а еза 
йиш ю шун. Цхьанна книга ешар деза, вукхунна велавалар деза. 
Муьлххачу агIонгахь иза хилахь а, цкъа мацца хилла а, безам болу 
агIонаш шуна хааелча, цхьацца халонаш я цхьаннах дог далар ца 
Iотталуш дуьсийла хир дац шун.

ТIаккха оцу агIоно кхидIа йолу гIулч яккхарна тIедуьгу вай: 
вешан мостагIий а безарна. ХIунда олу те цу тайпана дерг Iийсас?

Иза уьстагIий гезарех дIакъасточу хенахь хуьлучу безаман куц 
я тайпа долу дела. Вай кхечу адамех дIакъаьста, вайна зен дан 
луурш а вайна безарца. Цара шайна зене дерг, шуна ца луург 
дийр дуйла шайна хуъушехь, уьш безар аша хаьржича … дерриг а 

хийцало. Ур-атталла шун цхьацца агIо хийца ца лахь а, шу кхидIа 
цаьрца дозар ца хуьлу, шу паргIатдовлу.

Суна США-хь Граждански тIом болчу хенахь цхьана лайх 
лаьцна хилларг дагадогIу. Цо сацам бинера чов хилла волу шен 
олахо больнице вига, иза цу аренгахь вала а витина, дIаводучу 
меттана. Иза атта харжам бацара, амма цуьнан цу сацамо гойтура, 
иза билггал паргIата хилар. И ша динарг бахьанехь Союзан оцу 
тIемалоша, бунт эккхийтинчу зуламхошна тIехь толам баккхале, 
дуккха а хьалха, паргIатвалар деанера цунна бохург ду иза.

Шун дахаран йохаллехь цхьаммо шу паргIат хилар даг чу хьеха 
а тарло шуна, амма аша хIетте а шайн синкхетамехь а долуш, шайн 
лаамца лоллехь дисар хоржу, я шун йиш ю шайн паргIато харжа, 
цхьацца адамашна гIалатдовларца шу шайн долахь ду моттахь а.

Со кхета, формальни йолчу агIор лолла дахар шух цкъа а хьакха 
а лур дац бохучух, делахь а, цхьанна, шу цунна декхарийлахь ду я 
аша цунна цхьаъ дан деза, аьлла хетахь, ишттачу стага шу лоллехь 
дуьту. Шаьш лоллехь доллушехь, паргIат ду шаьш моьттуш долу 
адамаш а хуьлу. Наха шайх лаьцна олучунна тIехь, я цара шун хIун 
мах хадабо бохучунна тIехь урхалла далур дац шуна, амма шун 
харжам бан йиш ю, оцу агIонга шаьш муха хьовсур ду бохург.

Безам – иза харжам бу. Кхерам – иза реакци ю.
Безам – иза паргIато ю. Кхерам – иза цхьаннах дозар ду.
Кхачамечу безамо кхерам дIаэккхабо.

ХIетте а веза

Кент Кейтан хIара цитата кест-кеста нана Терезас аьлла моьтту, 
хIунда аьлча цо даима а шен бIаьргашна хьалха латтадора и дахьий-
тар. Со тешна ю, оцу дешнийн цхьацца дакъа хилла а, шуна хезна хир 
ду бохучух, делахь а, кхузахь и цитата ерриг а яло луур дара суна.

«Адамаш дукха хьолахь хьекъале, кхетаме ца хуьлу,  
дегала а хуьлу. 

ХIетте а деза уьш.

Ахьа цхьа дика деш, дагахь цхьаъ долуш деш ду цо иза, я 
эгоист ву и, аьлла, бехк буьллур бу хьуна.

ХIетте а дика дерг де ахь.

Нагахь хьо кхиаме хилахь, даггара боцу накъостий хир бу хьан, 
билггал болу мостагIий а гучубевр бу хьуна.

ХIетте а кхиаме хиларе дIагIерта хьо.

Ахьа тахана дина дика, кханнехь дицлур ду.

ХIетте а дика де ахьа.

Хьо бакъонца леларо а, цIенчу даггара хиларо а гIо доцург 
вийр ву хьох.

ХIетте а бакъонца а лела, дог цIена а хила хьо.

Ур-атталла шайн кортошка яккхий ойланаш йогIуш болчу 
сийлахьчу божарийн, зударийн, дукха хьекъале доцучу 
кегийчу адамийн карах эгар хила а тарло.

ХIетте а кIорггера ойла хилийта хьайн.

Адамийн эшначех къахетар хуьлу, амма тоьллачарна 
тIаьхьахIуьтту уьш.

Эшначаьргахьа гIо лаца дIахIотталахь.

Ахьа шерашкахь дина дIахIоттийнарг, цхьана буса дохо а тарло.

ХIетте а дIахIоттаде ахьа.

Адамашна билггал оьшу гIо, амма ахьа царна гIо дан куьг 
кховдадахь, цара катоха а там бу.

ХIетте а гIо де ахь адамашна.

Хьайна далуш дерг дерриг а дийр ду ахьа, тIаккха бетах хIума 
кхета а мега хьуна.

ХIетте а хьайна мел далург де ахьа».

Адамаша шайх дог даккхар дохьур ду шуна… ХIетте а деза уьш. 
Хаахьара шуна, и дешнаш ма кест-кеста сайн дахарца дозура ас, 
хIаъ, со кхета, иза дан а ду иштта бохучух. Аша цхьаннан шайх дог 

даккхар хиллерий те шун? Сан хиллера иза. Кортош а лестош, шайн 
даг чохь: «Сан дог даьлла цунах», – а олуш, дIабахана хила а мега 
цхьаберш. Шун мостагIаша, ткъа наггахь доттагIаша а, ямартло а 
йийр шуна, чов а йийр ю. Шуна хаьа, шаьш хIун дан деза… хIетте 
а беза уьш. Шеца дусталур доцучу дахарца даха шуна лаахь, шу 
дахаран керлачу бараме довла деза, шайна далуш долчун а, 
адамийн кхетаман а дозанал дехьа долчу дахаре.

Суна хаьа, цкъа юьхьанца иза маьIна доцу хIума ду аьлла хета 
а там бу, амма нагахь аша адамашна шайн гIалаташкахула Iама 
меттиг лахь, аша тIейогIучу хенахь дика хила гIо дийр ду царна.

Иза мел гIайгIане делахь а, суна схьахетарехь, хIинца тIееана 
и хан, аса цхьа жима а, лараме а долу тIетохар дан мегар долу. 
Аса кхузахь дуьйцучу гIалаташна юкъа ца догIу цхьанна ницкъ 
бар, ямартло яр я бакъонца ца догIург дар. Аса хIинца дуьйцучу 
гIалаташна юкъадогIу, галваларна, ца кхетта хиларна, ца хаарца 
а далийтина долу гIалаташ. Адамо шена хаа а хууш довлуьйтучу, 
телхина дерг дарца, шех къизалла ялийтарца, зуламе ойланаш 
хиларца, доьзна дац и гIалаташ. Ас дуьйцурш ду, вай нийсачу 
некъахь леллашехь, вайх хIораннах довлу, гIалато ялийтарца, 
эгарца доьзна долу гIалаташ.

Вай дерриш а адамаш ду, вайх хIораннах а гIалаташ а довлу, 
хьо кхузза бакъонча велахь а, я дуккха а къинош дерг велахь а. 
Царна юкъахь цхьа къастам бен бац, безамо бакъонча юха а 
когаш тIе хIоттаре валаво. Къиношлахь вехаш верг, шен вожар 
хиллачохь а вуьсуш, дукха хьолахь шена тIаьхьа кхинаш а такхо 
гIертачу хенахь, бакъончо, кхечарна гIовта гIо а деш, кхиндIа шен 
некъ бо (хь. Киц. 24:16). Безам гуттара а ша а гIотту, цо дахарехь 
воьжнарг а ирахIоттаво.

«Амма вай, билггал бакъдерг даггара болчу безамца а 
дуьйцуш, массо а хӀуманна тӀехь динан коьрте кхоччуш 
хьалакхуьур ду. И корта – Дала леррина Къобалвинарг ву. 
Цуьнан дегӀ хилла лаьтташ йолу ерриге а динан тоба а Цунах 

хьалакхуьу. Цуьнан олаллехь йолу массо а тайпана дегӀан 
меженаш хьорзамашца вовшах а тосу, цхьаьна а латтайо. 
ХӀора межено, шен-шен похӀме хьаьжжина, болх а беш, дерриг 
а дегӀ безамца хьала а кхиадой, дӀахӀоттадо» (Эпа. 4:15, 16, 
кхузаманан гочдар).

Билггал бакъдолчух лаьцна вай безамца дуьйцучу хенахь, Цуьнан 
ДегI кхоллало. Вайн дахаран хIора агIонгахь кхиаме хилар дохьу 
безамо. Цабезамах дуьзначу дешнаша гIоранах валар а дохьу, кхиар 
а лагIдо. ХIетте а безам цабезамал а, кхерамал а онда бу.

Дог даларца хIун дан деза

Дог далар деган сатийсамаш кхочуш ца хиларехула догIу. Безам 
дика хирг хиларх теша, ткъа иза къаьстало, шайна шуьгара хин 
дерг а дезаш, гуттара а шайна оьшург хьалхадаккха гIертачех. 
Шайна лун долчуьнга ладегIар, эххар иза далар тIедилларе 
доьрзу, безам хиларо билггал сатийсам хиларе вигаре терра.

Со сайн майрачух теша, амма сан сатийсам Делаца боьзна бу. 
Тхошинна вовшийн деза, амма иза дац, оха цкъа а дог дохор ца 
деана вовшашна бохург... Хилларг, хилла даьлла! Ткъа кхиндIа а 
тхешан дог дохар качдеш лелачу меттана, оха сацам бира ишттачу 
кхерамечу хьолехь а ца дуьсуш, сихонца цунах юхадовла. Тхоьца 
хиллачу оцу агIонашкахула, оха, цхьацца жамI а дина, тхайн 
гIалатех дезар а эцна, оцу хьолах юхадовла а хиъна, кхидIа а некъ 
бира. Иштта дар гIолехь хир ду аьлла хийтира тхуна, кхидIа а 
вовшех дог даккхарна меттиг а луш, вовшех кхин а хIун гIалаташ 
девр дара бохург а ца лоьхуш, муьлххачу агIор иза хилла а.

Тешалаш, иза яра, тхуна (я иза со цхьаъ хиллехь а), иза-м дика 
ойла ма ю, аьлла, хетта хан. Сайх даьллачу хIора гIалатах лаьцна 
ойла а йина, цуьнан дика жамI а дина, оцу гIалаташка цхьа эхье 
хIума ду иза-м аьлла со хьаьжча, сох и саннарг кхин дер дац 
моьттура суна. (Аса къизаллица, лазаме хиларца тIеоьцура сайх 
девлла гIалаташ а, иштта Джонах девлларш а).

Амма и агIо башха нийса а ца хиллера, эххар а бохаме дерг а 
дохьуш, сан кхетамехь дерг гIалата хиллера. Цуьнан метта, цунах 
хIара хилира. Тхан берриг тидам чIогIа оцу методна тIебахнера, 
цундела тхуна гуш дерг, деккъа кхачамбоцург дара, вовшийн 
гIалаташка дукха тидамаллица хьажарна, уьш тхуна кара а 
дора. Вовшех цхьа кхин а вониг даларе ладоьгIура оха, дикане 
сатуьйсучу меттана. ЖамIехь, тхаьш лоьххург, тхуна кара а дира.

Суна чIогIа деза тхайн бераш, амма иза дац, тхан юкъаметтигехь 
дегазаллаш ца хилла бохург. И меттигаш, гуттара а хилар а доцуш, 
цхьа наггахь юкъайогIура – дукха хьолахь со бахьанехь хуьлура 
тхан и дегазаллаш – и агIо хIинца а йолуш ю тхан юкъаметтигехь. 
Ткъа сан а бу накъостий, цкъа хилла а ца Iаш, дог далар хилла болу.

Шун цхьаннах дог даьлла бохург, шун безам дIабаьлла бохург 
дац; хIинца тIехIоьттина, вай Дезачу Сине дехар дан дезаш йолу 
и хан, бохург ду иза. Безам – кхоччуш, бIе процентана, хьо цхьана 
хIумано юкъаозор а, ша-шен дIавалар а бохург ду. Ткъа билггал 
долу юкъаозор кхоллало, суна бегIийла ца хеттачу хаттаршна ас 
жоп луш, со Iаткъаме а ца хуьлуш юьсучу хенахь.

Цу тIе, суна цкъа а дагадан ца деза, Iийсах бен сайна хуьлийла 
доцург, сан майрачух, сан берех я накъостех суна хир ду бохург. Аса 
царах кIелхьарбохурш хир бу суна аьлла, гIалат далийтахь, царна дан 
тIех хала хир долу хIума царна тIе а диллина, цара дог дохор ду сан.

Гой шуна, и бахьана, цаьрца я церан кхачамбацаршца доьзна а 
доцуш, ас айса церан ницкъ кхочур боцург тIедиллар тIехдаккхарца 
доьзна хуьлу.

Адамашна тIедуьллург аша сов а даьккхина, ткъа уьш цуьнца 
ца ларийча, шуна дог далар догIур ду. Амма адамах лаьцна 
шун дика ойла хилахь, ткъа иза лара ца дахь тIедиллинчуьнца, 
шу кхета, цо ден долу диканиг хIинца а хьалхахь ду, ткъа хIара 
чакхе яц, бохучух.

ХIоразза а, цхьанна бехк билла лаам хилла, цунах-м бала цхьа 
а пайда а бацара, аьлла, аш сиз хьакхахь, Дала шайн дахарехь 
шуна деллачу адамашна тIе, церан шаьш-шайн ларбаран агIо 

меттахъйолу. ХIаъ, нисло дахарехь наггахь Iаддита деза адамаш а, 
шайна юкъахь барт ца хуьлу дела. Царал сов кхин адамаш а хуьлу, 
шух дIадоьрзун долу. Амма дукха хьолахь адамаш дIадоьлху, 
шайна цхьа лазам бинчул тIаьхьа, царна юха а гIорасиза а, 
Iаткъаме а шаьш хила ца лаьа дела.

Делан сох лаьцна йолу ойла гIолехь хуьлу, сан сайх лаьцна йолчул. 
Цунна хIумма эхье ца хета сан дахарехь дIадаьлларг, сан хиндерг 
Делан карахь долу дела. Цо со кхераман а, осалаллин а кIуркIаманин 
чуьра схьавоккху, суна чохь доллу дика дерг гучудаккхархьама. 
ПахIална а Iоттаелира коринтхойн динан тобанехь и агIо, цара хила 
дезачул лакхадаккхарна шайн лаамехь дерг.

«Кхоьру со, шу долчу веача, сайна луур доцучу тайпана шу 
хилла карадарх. Иштта со кхоьру, со хила луур доцучу кепехь 
шуна со караварх. Кхоьру со, шуна юкъахь ишттаниг карадарх: 
девнаш дийлар, хьагI хилар, дералла, шайна пайда лехар, 
мотт беттар, харцдерг кхоллар, кураллаш хилар, низам ца 
хилар» (2 Кор. 12:20, кхузаманан гочдар).

Ма мотталаш, шуна Iаткъаме хилар тIедогIур ду, хIунда аьлча 
ваьшна хила луъург, кхочур а ду вайна. Адамашкара царна далун 
долчул сов дерг вай лехча, и гIуллакх цара дар вайна галлалц, я иза 
кхочушхиллалц, царах тешна вай хилларг, цара кхочушдаллалц, 
уьш хастор а доцуш, вай вешан гIорасизаллин дераллехь цхьалха 
хиларца дуьсур ду, вайн лаамехь долчуьнга сатийсар хилар вай 
дIадаьккхича, вайн сатийсам а дIабаларе терра. Кхечу адамех 
лаьцна а, царна вайх лаьцна вайна хета луун долччу тайпана, ойла 
ей вай. Вайна гIолехь дерг хIинца а кхочуш хила деза. Ткъа цара 
довлийтина гIалаташ, ца хууш даьлларг, гIалатло яьлла хилларг, 
цакхеташ даьлла хIума а бен дац. Шух девллачу гIалаташа шун 
кхоллам билгалбаккха ца беза.

Шун йиш ю Iийсас кхийдориг тIеэца, я кхидIа а шайн 
дIадаьллачуьнца даха. Харжам аша бан беза. Шун метта иза 
цхьаммо а бийр бац.

Адамаш дIататта сихло вай, царна тIе доккха сиз хьакхарца, 
къинхетаме хила дезар диц а дой, вайн вешан а къинхетамаллех 
лаьцна дIаделладалар доцушшехь.

Кхераман некъ

Кхерам – иза боккха бала бу. Цо шун мел дерг дIаоьцур ду. Цо 
шун ницкъ, шун сатийсам, шун гергарнаш, доттагIий, шуна безарш, 
шун хьал, шун сатийсам лачIкъор бу. Безамо комаьршаллица шуна 
луш мел дерг дохо а, схьадаккха а лаам бу кхераман. Кхерамо, 
садаIа меттиг а ца юьтуш, саццаза атакаш йо шуна, хIоразза а 
тIегIертар чIагI а деш.

Цунна бен дац, шу кIадделла хилар я аша садаIа дезар, бохург. 
Иза эвхьазаллица шун набарна юкъа а гIерта, тешнабехк барца 
шун наб а йойуш. Кхерам – иза синан антитезис санна болу ницкъ 
бу, иза Дезачу Синан ницкъана, безамна, талхаза кхетам хиларна 
а нисса бIостанехьа болу. Деза Са вай паргIатдахархьама догIуш 
хиларе терра, кхераман Iалашонехь ду, шу энашка дIалацийтар.

Кхераман Iалашо ю, синца лакхадовла йолчу шун агIонех шу 
довлийтина а ца Iаш, шайн хиндолчух лаьцна болчу сатийсамах 
шун долу кхетар гамдан а, иза лачкъо а. Кхераман ма-хиллара, 
безаман а ю шен Iалашонаш шун дахарна а, шуна а кечъйина. 
Амма царах цхьаннан Iалашонаш диканна хьажийна ю, ткъа 
вукхунан Iалашонаша зуламе дерг дохьу.

Безаман некъ

Ткъа безам, мелхо а, диканах а, комаьршаллех а буьзна бу. 
Безаман доккха дог ду. Иза шун юкъаметтиг, сатийсамехь дерг, 
сатийсар меттадало гIерта. Вайх хIоранна а Дас лур бу аьллачу оцу 
безаман массо а агIонна тIе некъ баьстина бу. Амма доккха гIалат 
хир ду, керла ваIда дарца луш болу и безам, вайн хьалха хиллачу 
кхерамаш тIехь кхоллалур бу моттар. Далла керланиг керлачуьнца 
вовшахтоха лаьа.

«Керла чагIар тишачу пIаьлдиг чу а ца дутту. ПIаьлдиг бетIар 
бу, чагIар чуьра охьагIур ду. ПIаьлдиг а хIаллакьхир бу. Амма 
керла чагIар керлачу пIаьлдиг чу дутту: пIаьлдиг а, чагIар а шен 
меттехь хир ду» (Мат. 9:17).

Шуна чохь цхьа керла дерг ду, кхерамна таIо лууш долу. Ма 
дайталаш цуьнга иза. Кхерам боцу безам кхоччуш керла долчу 
хьолехь латто беза, керлачу гIутакх чохь. Цкъа безаман керлачу 
чагIаран чам аш баккхахь, шу массо а хIумане кхечу тайпана хьовса 
дуьйлалур ду. Хьалха шуна дан тIедиллина деш дерг, ойланза 
дIакхоьхьу шира гIуллакх санна хеташ хилларг, хIинца – цхьанна 
гIуллакх дан меттиг ялар санна хетар ду. Аша керла некъаш лоьхур 
бу шайн комаьршалла гучуяккхарна, шайна хьал гулдаран гIуллакх 
дечу метта. Безамо толам боккху кхерамна тIехь.

Доьналла долу зуда

Стохка сан цхьана уллорачу доттагIчо цхьа открытка деллера 
суна со йинчу денца доьзна. Иза чIогIа хазделлера сан дагна, 
цундела куьзганна тIе оьллинера ас иза. Цу тIехь цхьана къоначу 
зудчун сурт дара, бес-бесарчу кIадинан 
кескех тегна духар тIехь долу, ткъа цу 
суртана кIел иштта яздина йоза дара:

«Хьажар духаре хила ца деза, ткъа 
юкъаметтиге хила деза». Кхечу дешнашца 
аьлча, коьртаниг, аша хIун лелайо бохург 
дац, иза муха лелайо аша бохург ду. Безам 
доьналлица лелор гIолехь ду. Безам – иза, 
аша шайн синца йолчу агIор хIун болх бо, бохург ду.

Аса цхьа гуш долу билггал бакъдерг эр ду: доьналла долчу зудчул 
тамехь, цхьа а хIума дац.

ГIайгIа-бала боцуш леларг санна а йоцуш, билггал доьналла 
дерг ю иза. Делан ваIданаш тIе а эцна, тешарца чIагIдалар хилла 
болу, доьналла долу йоIарий бу уьш. Иза хила ма-дезза дерг ду, 

Доьналла долчу 
зудчул тамехь, 

цхьа а хIума 
дац.

вай ваьшка хьовсучу хенахь, ваьшка Делан Дашехула хьовсар 
тIедиллина вайна. ТIаккха цхьа а пайда ца болу вай ваьшка ца 
дашарца, ваьш тIе ца эцарца, вешан лахара мах хадорца хьажарх.

Кхерамо дIалацар бахьанехь, вайн бIаьргаш чухула вай аьтто 
боцурш долуш санна хьовсу вай, тIаккха ваьшна ца далург бен ца го 
вайна. Ткъа вай безамах дуьзна хилча – оцу кхерам боцучу безамах 
– Iаламехь боцучу Делан ницкъан агIонийн хьостанах дозу вай.

Кхерамо дIатотту, безамо тIеузу.
Тамехь хилар бохург хIун ду?
Тешна хилалаш, иза тIехьаьжча со муха ю бохучул, дуккха а сов 

дерг ду шуна. Машинна тIехь хиллачу инзаречу аварино хилларг 
довза лаам а кхоллаболуьйтуш, тидам шена тIебохуьйту. Цу дашах 
дика кхетархьама, «тIеозор» бохучу дашан маьIне хьовсур ду вай. 
Цо гойту «шена тIе озор, юххе валор, цхьаннан даг чу цхьацца 
хетарг даийтар, магнито санна тIеозор», боху агIонаш.

Шун дахаро, магнито дечуьнга терра, шена тIе декъалалла я 
неIалт хилар тIеузу. Цундела шаьш-шайга хаттар дейша:

Со стенах кхоьру?
Безамо хIун хилар дохьур ду суна?
Хьанна къинтIера ер яц со, и стаг хийцаваллалц? Айса безам 

дIасабоькъучу хенахь, вуй те цхьа а аса ларъяларца и кховдош верг, 
цуьнан барам а хIоттош?

Ткъа речIанан кара яханий теша со, кхераман дешнашка суо дIа 
а лоцуьйтуш?

И хIоьттина хьал пайденна долчуьнгахьа дерз хан еана. Ткъа 
иза дан вуно атта ду. Шайн дахар Делан лаамехь дерг дарна 
тIе а дерзадой, шун дахаре Цо кхийдош долу инзаре Iаламаташ 
тIеэца. Ткъа и доло шуна гIо дархьама, аса масаллин доIа далор ду 
ПахIала Тимапига яздинчу Дахьийтар тIера.

Сан хьомсара йоI, вайн Да волчу Делера а, вайн Веза Эла волчу, 
Дала леррина къобалвичу Iийсагара а долу дика а, къинхетам а, 

синпаргIато а хуьлда хьуна! Ас иракарахIоттайо хьо, Дала хьайна 
деллачу синан похIманан цIе, юха а лата а йина, хьан даг чохь иза 
яржарна. ХIунда аьлча Дала цкъа а лур дац хьуна кхерамаллин а, 
гIорасизаллин а са, амма Дезачу Сино боккха ницкъ а, безам а, 
бакъ болу синкхетам а ло хьуна!

Цундела цкъа а эхь ма хетийла хьуна вайн Везачу Элах лаьцна 
тоьшалла деш, амма Дала луш болчу ницкъах юзарца, зуламна 
тIехь толам баккха ахьа. Цуьнца дендалар а хуьлуш, цо керла 
дахар делла вайна, цо шена тIе кхайкхина вай, Шен долахь дерш 
вайх хилийтархьама. Вай дина дика гIуллакхаш бахьанехь ца дина 
Дала иза, амма Шен Iалашо а, дика а бахьана долуш дина. Хенаш а 
кхоллале, Ша леррина къобалвинчу Iийсагахула вайна делла дара 
Цуьнан мах боцу дика! (хь. 2 Ти. 1:2, 6-9).

Иза хилла даьлларг санна тIеэцалаш. Тешалаш цунах.
И дешнаш шайн дахарна болу Делан лаам хилар санна 

схьаэцалаш. ДоIа дей вай.

Стиглашкара Да!
Аса тIеоьцу Ахьа сан дахарехь луш долу, Хьан декъалалла 

а, безам а, дика а. Аса юха а карладоккху Ахьа суна делла долу 
синан похIма. Веза Эла, суна хаьа, Ахьа суна делларг кхераман 
са доцийла, цундела ас цуьнан хьехамашка ладугIур а дац, со 
царна тIаьхьахIуттур а яц. Сан Да, со баркалле ю Хьуна, Ахьа 
сан меттахIоттар дийриг хиларна а, оцу мостагIчо лачкъа мел 
динарг юхадерзорна а.

Ахьа совгIат дина суна, ницкъ, олалла, безам, нийса ойланаш 
яран синкхетам а луш долу, Деза Са даларца. ХIинца дуьйна аса 
безам хилар хоржу. Суна Инжилах эхь хетар ца догIу, кхерамах 
ега а ца йо со, кхерамазаллин безамца адамаш дезар ду суна.

Хьесап дарна хаттарш

1. ХIун дийр дара аша, адамаш кхерамазаллин безамца 
дезархьама?

2. Юй те шун доьзалехь иштта йолу агIо, аша цунах лаьцна, иза 
«тхан» хало ю олучу метта, и «цуьнан» хало ю, олуш йолу?

3. Юй те шун дахарехь, шу Iаткъаме я дог цIена хиларан 
бахьано, шун безам лагIбаре ялийна агIонаш? Иза муха 
хийцалур дара шуна?

4. Юй те шун дахарехь, шух даьллачу гIалато, хьо гIалатхо ю 
аьлла шуна хетуьйтуш йолу агIонаш? Мичахь хилира шун и 
цхьатералла дар?

5. Хиллийте шуьца иштта, шун эгар а хилла (къа латор), хIинца 
гIовтта шу кхоьруш долу? Дуй теша иза хIинцца? Цунах 
лаьцна шайн доттагIчуьнга я шайна безамехь долчу адаме 
шайн дагахь дерг дIаделларца дийца гIортийша.

6. ХIун башхалла ю эр дара аша, доьналла долчу а, гIайгIа 
боцучу а зудчунна юкъахь?

КIорга гIунаш а, лаамийн гIунаш а

«Зераша а, халонаша а гIо до вайна, вай билггал муьлаш 
ду бохучух кхета; цара гойту вай муьлаш ду, вай стенах 
лаьтташ ду бохург».

ЧАРЛЬЗ СПЕРДЖЕН

КIоргенан йоIарий хила лаам бу шун, ала хIуттур яра со. 
Ткъа нагахь шайн дахарехь кIоргене кхача шун лаам 
белахь, бел кара а эцна ахка дезар ду аша.

Чарльз Сперджена аьлларг тIе ца оьцийла дац сан: зерах 
чекхвалар, иза билггал дан а ду доккха дIаделладалар. Сайх 
лаьцна аьлча, иза баккъалла а иштта ду. И вай йийцина агIонаш 
вайна хьехар дарна хуьлуш ю, амма жамIехь хин долчух лаьцна 
аьлча, вайх муха дешархой хир ду бохучуьнца доьзна ду иза. Аса 
школехь шиъ доккхуш денош а хуьлура. Ткъа иза иштта хилча, и 
оценка нисъян гIертара со. Билггал аьлча, со гуттара а ма-бохху 
кхачаме ца хилахь а, хьакъ долу дахар сайн хила лаам бу сан. Ткъа 
дахарехь хуьлчу оцу зерашка муха хьажа еза со бохург, аса харжа 
деза. Уьш суна тIе хьажийна геланчаш санна тIеэца деза ас, я, со 



КЪУЬЙСИЙЛА ДОЦУШ

164

цхьа миска адам ду бохуш, сайх къахетарца, тIеэца деза те ас и 
сайна тIедеанарг.

Вайца мел хуьлучунна тIехь кхоччуш контроль ялур юйла ца 
хаьа вайна, я вайх лаьцна дуьйцучунна тIехь а, амма вай гIорасиза 
дац, оцу вайна тIе хIуьттучу меттигашкахь дуьхьало ян еза вай 
бохучу агIонна тIехь.

Вайн бакъо ю муьлха агIо тIеэца еза вай бохург харжа, цо 
дIадоьллу, вайна хIун ло вайна хетачунна тIехь контроль яро 
бохург. Ткъа вай Сперджена аьлларг схьаэцарна, хьовсий вай, муха 
хила деза вайна тIехIиттинчу зерашка вайн хьажар, цунна хетарехь 
бохучуьнга.

«Абаденан Тарха тIе со кхуьссучу тулгIенна оба яккха  
Iемина со».

Иза ду массеран а санна доцу, цIеххьана тIедогIу хьажар, вайна 
ца моьттучу хенахь вайца хиллачуьнга. Дукха хан йоццуш, сайн 
кIентан йоI Сапет хи чохь ловзучу суьрте хьоьжура со. Иза, геннара 
едда хи чу а йолий, хазахетарца тулгIенашна дуьхьал йодура. 
Цунна бен дацара, мосазза тулгIенаша ша когаш тIера а йоккхий, 
шаерг хи чу йоьдура иза бохург… Иза-м берийн ловзар бен ма дац. 
Елаяларца, шен когаш кIелара хин бух а лоьхуш, бIаьргех куьйгаш а 
хьоькхуш, хи чуьра гучуйолура иза, тIейогIучу керлачу тулгIенашна 
дуьхьал а йодуш.

Сперджена тархех лаьцна буьйцуш болу берг, тIулгийн берд 
бац, шех дIакхетча лазам хин болу, ткъа иза Дала леррина 
Къобалвинарг ву, вай кIелхьардовлар хин долу Тарх волу. ХIора 
дийнахь юх-юха а вайн билгалдоккхийла ду, вайна тIехIуьттучу 
халачу агIонашка вай муха хьовсур ду бохург. Вай, гIарч аьлла, 
дIа а хIиттина дуьхьал довлахь, вайна чохь мел йолу шлак гучу 
хьала а яьлла, ша ма-хиллара балане йолуш юьсур ю. Ткъа нагахь 
вай муьтIахь хилахь, оцу баланаша, Дезачу Синан кара а бахана, 
вайн дахар кIоргенах дузур ду, вайх билггал бакъахьара адамаш а 

хуьлуьйтуш. Дуьненан халонаша вайна чуьра схьа вай муьлаш ду 
бохург гучудоккху, вай билггал муьлаш ду бохучу билгалдаккхаран 
лахдар а ца хуьлуьйтуш. Вай муьлаш ду бохург, Дала леррина 
Къобалвинчо хIун дина бохучунна тIехь лаьтташ ду, вай дIаяханчу 
заманахь я йолуш йолчу хенахь деш долчунна тIехь а доцуш. Вай 
зерах чекхдовлуш, Дала леррина Къобалвинчух дIатардалар хуьлу 
вайн, меттах а ца довлуш, ондачу бух тIехь а лаьтташ. Билггал, 
Дала леррина Къобалвинарг ву и вай юьйцу Тарх, сол массо а агIор 
тоьлуш волу. Иза сан дахарехь коьртачу меттигехь а ву, сан берриг 
тидам Цунна тIе бирзина а бу. Буьйсана суна деган синтем луш 
волу а, Iуьйранна хьалххехь дуьйна сан гIортор Верг а ю и Тарх. И 
цхьаъ ву вайн сатийсар хуьлуьйтург а, вайн гIортор а.

Бух кечбарца

Ткъа хIинца хIорда тIера ондачу лаьтта тIе девр ду вай. Со 
Колорадо штатера цхьана хазачу меттигехь ехаш ю, наггахь шен 
сеналлех бIаьрг бузар а дохьуш, ткъа дукхахьолахь йоькъана а 
хIуттуш, стом ца кхиар а хуьлуш йолчу. Цундела суна хала дац сайн 
дахар якъаеллачу лаьттан овгалца дуста. Тхан махкахь латта чIогIа 
декъа ду Iалам къиза хилар бахьанехь. Делахь а, сан бешара латта 
дакъаделлехь а, сан дог кIеда диса лаам бу сан. ХIоразза а, со 
цхьана сингаттамо дIалаьцча, хуьлийла иза, цхьа пайда боцу хIума 
я тIаьхьало дика хир йоцу цхьа доккха хIума, сан даг чохь лаьтта, 
цхьаммо, сан дозанал сехьа а ваьлла, сан синан машар болу 
меттиг синтемах яьккхина бохург. Аьхначу латтан гIорзолгашна 
юкъахь цхьацца кегийра са долу хIуманаш го суна, юха а лаьтта 
буха яха гIерташ йолу. Уьш лаьтта бухахь меттаххьер го суна. 
Эццахь со кхета, суна цхьацца хIума ца хаар а гина, оцу зене йолчу 
са долчу хIуманаша сан маренан орамехь дерг Iевшина хиларх, 
уьйр чIагIъялар хуьлу агIо мал а еш, синца дика кхиар хуьлу агIо 
лагI а еш. Иза иштта хуьлучу хенахь (ткъа иза суна хила луун долчул 
сих-сиха хуьлу), аса Деца до къамел иштта хуьлу:

«Ваа, хIан-хIа? Иза инзаре ду? Иза муха хуьлийла дара? 
Стиглашкара Да, Хьуна гой иза? Хьуна хезирий ас хIинцца 
аьлларг я суна дагадеанарг?» Ткъа Цо сан даг чу жоп делира: 
«Лиза, цунах хьуна цхьа керла хIума хилира, Суна-м керла дац 
иза. И нIаьний хьан даг чохь долу дикка хан ю. ХIара, ахьа хьо-
хьайна жоп дала дезаш йолу, шен меттахь йолу хан ю: лаьий 
ткъа хьуна и нIаьний кхидIа а хьуна чохь диса, хьан кхиа дезачу 
ялтина зене дерг а дохьуш, бохучу хаттарна»

Юххера хьаьжча, цкъа хIинца а зIийдигаш ца елла долу хIуш ца 
гуш дуьсийла дац суна. Уьш довларна кхин а хан езаш долу хIуш ду. 
Уьш Дала лур ду аьллачун кIоргенехь ду, уьш хIинца а сан дахарехь 
а, сан доьзалан дахарехь а кхочуш хилаза дерш ду. Суна-м даг 
чу шеко тасар а доладелла, царах цкъа а хIумма а ер а юй теша, 
аьлла. Сан Дас собаре хиларца кхетайо со:

«И ун дукха сиха дIасадаьржа. Харжам бар хьан карахь ду, 
царна тIе бехказлонаш яран хатт тIехьакха а йиш ю, юха а цара 
дийриг дIа а хьулдеш. Амма уьш шаьш долчохь дуьсур ду. 
Оцу уьнах паргIатъяла хьан лаам белахь, хьо царах дIакъаста 
еза хьайн дешнашкахь а, айхьа дечу гIуллакхашкахь а, уьш 
дIадахар Сан кара а луш».

Оцу агIонех билггал со кхетча, Дена хьалха со дохкоялар дIа а 
доьллий, оцу хьагI хиларан а, шеконаш яран а, адамашна хьалха 
кхерамаша дIалацаран а ирчачу нIаьнех дIакъаьста со.

«Дика зуда ю хьо! Вай кхузахь долчу ханна, го хьуна и асар? Иза 
а дIадоккхур ду вай. Латта семса долччуьра, атта хир ду вайна и 
асар дIадаха. Ткъа хIинца церан метта Сан Дешан хIу тосур ду вай».

Минотана собар делахь! Иза-м билггал болу тIом ма бу. Гуш 
доцу нIаьний – иза-м цхьаъ дара, амма хIора сийна зIийдиг ю 
аьлла сайна хетарг а схьаяккха еза бохург, оццу хенахь лур ду 
аьллачуьнга сатийсар а долуш, – иза кхоччуш кхин хIума ду. 
Ас cацангIа йо сан коьрте, и асар кхин а цхьана йоццачу ханна 

дитий-те ас, боху, сонта ойла яр бахьанехь. Цхьа керла зIийдигаш 
гучуйовллалц мукъан? Уьш ца хилча со лаьттан цхьа даьссачу 
декъах тера хир ю. Со дуьхьало ян йолало:

«Веза Эла, тIаккха сан латта вочу даьлла а, даьсса а долуш санна 
хетар ма ду».

«Лиза, хьуна тIехула хьаьжча, хьуо беркате йолуш санна хета 
лаьа я билггал беркате хила лаьа?»

И хаттар вайн заманарчу тукхаме ду. Вай иштта ду аьлла тIехула 
дерг мехала ду те, вай билггал долуш долчул? Нагахь вай деккъа 
тIехула долу беркате хилар гайтаре дIагIертахь, вешан деа тайпана 
долчу кхиаме хиларна дуьхьало йийр ю вай. Къайлаха динарг, цкъа 
мацца а гучудер ду. Ас доккха са доккху.

«Дика ду, баркалла».
«Барт хили вайн».
ХIинца со, даьсса долу латта санна лаьтта, ийзаялар а доцуш, 

хIунда аьлча суна хаьа, хIинца дуьйна суна чу диллина долу, 
лур ду аьлларг, новкъарло а йоцуш хьалакхуьур дуйла. Зераша 
а, халонаша а латта цIандо, хила безачу кхиамна новкъарло 
мел йийриг дIа а доккхуш. ТIехIуьтту и агIонаш вайна оьшу, 
вай цIандархьама а, хинболчу кхиамашна вай кечдархьама а. 
ХIара кхин а масех дош ду «зераш» бохучу дашана меттана дало 
мегар долу: къасто хьажар, баланаш хьегар, мах хадор, лазамаш, 
баланаш хьегар, эксперимент яр, экзамен ялар я тестах чекхвалар.

И вай йийцинчу агIонаша дискомфорт яийтарехула, вешан 
гIорасизаллин а, ондаллин а агIонаш гучуйовлу вайна. Цхьаьна я 
къаьстина делахь, оцу халонаша вайна гIо до вайн синан екъа а, стом 
луш йоцу а меттигаш самсаяккха, вайн дахарехь кхиндIа хиндолчунна 
вайга кечам байтархьама. Ларамца кечам баран болх вай ца бахь, 
Делан Дашо луш йолчу тIунонан доккхаха долу дакъа вайн дахаре 
кхочур дац. Вайн дог, йоькъано чIагIдина латта санна хир ду, и хи 
тIеэцар а ца хуьлуш. И декъа латта кеч ца дахь, ур-атталла догIанаш 
деача а, оцу беркатна юккъехь а йоькъана хаалур ю вайна.

Зераша вайн Дела муха ву бохург гойту вайна.

Цхьа хан яра, со кхоччуш шуна тIетовр йолу, зеран Iалашонах 
лаьцна дерг бахьанехь вайна хетачунна. Аса хIетахь эр дара шуьга, 
нагахь Делан Дашо ма-бохху шу дехаш хилахь, шуна цхьа а вон 
хIума тIедогIур дац. Со къона а, сонта а, цхьаццачу хьехамех юьзна 
а яра, хенан йохалло хийцина болчу. Суна иза кIоргга болу хьехам 
бу моьттура, ткъа билггал аьлча, и бахьанехь дахарехь тIехула 
долчуьнца ехара со.

Сан дахарна а, бакъахьараллина а оьшуш мел дерг, билггал 
ду Делан Йозанаш тIехь, амма вайн дахарехь хIуьттучу халонаша 
гора дохуьйту вай, билггал бакъдерг вайн дахаре даийтархьама, 
цуьнга вайна чохь шен болх а бойтуш. Оцу агIор хьаьжча, Делан 
Дашо бохург – уьш вайн дахар гIоле хилийтархьама вовшахтоьхна 
дешнаш дац, амма билггал бакъ долчу дахаран дешнаш ду уьш.

Шен дахар ахкар

Сан дахарехь цхьа йоцца а, кегаре йолу а хан яра, дукхаха дерг, 
моттаргIа а еш, цхьацца хIума къайла а доккхуш яхар аса харжар 
бахьанехь. Со къона а яра, оццу хенахь Дала лерина Къобалвинарг 
тIеэцарехула дин тIеэцна а яра со. ХIетахь маре яхана дукха 
хан а яцара со, и дахаран латта самсадаккха доло а дезара аса. 
ТIехула хьаьжча лазаран цхьа масех арс бен яцара гуш. Амма суна 
дагадогIу, и дерриг а цIеххьана хийцадалар. Аса доггаха доIанаш 
дора, Далла Iамал а еш. Суна кIоргазаллица моьттура, нагахь 
динан тобанан Iуналхо волчу стеган къона зуда со хилча, сан 
дахарехь башха кIорггера хийцамаш бан дезар дац аса. Боккхачу 
синтемца аса Деле дийхира сан дахар ахкар. Цхьа де-буьйса а 
далале со дохкоелира айса дехначунна.

Хьоме Стиглашкара Да!
Аса ахкар дийхира ткъа? Сайн дешнаш юхаэца мегар дарий 

ас? Сайн эмоцийн тулгIе тIееъанчохь аьллера ас и ца оьшург. Сан 
дахаран ландшафтана дизайн яр бен ца дехнера ас.

Цо ца магийра суна сайн дешнех юхаяла. Дезачу Сино даг чу 

дилларца, «ахка» боху дош даьллера сан багара. Динан тобанехь 
болчу дуккханнийн а ма-хиллара, сан дахар а дара кIорггерачу 
сатийсамех а, тIехула долчу доIанех а дуьзна. И кхераме хан 
тIехIотталц, ас Iамалъечу хенахь я ас доIанаш деш, со яьсса юьсура. 
Аса олуш долчу дешнаша цхьа а хийцам ца бохьура сан дахаре, 
ас до доIанаш дан деза бохучу кепара деш дара, со къобалъйина 
хиларехула а доцуш. Суна кхечара до доIанаш хезара, аса а цу 
тайппана дора уьш. ХIаъ, соьга олура, вайн доIанаш – вай Делаца 
деш долу къамел ду. Амма суна хIумма а хийца ца далора, суна 
маликаш гонаха а долуш, Iаршара гIант долчохь со йолуш санна 
хеталора, ткъа царна, соьга ла а дугIий, и хIун пайда боцург ду цо 
дуьйцург, аьлла хетара.

Оцу ойланаша сан дог сабIаьрзе хиларан дарцо дIалацар ца 
гойтура сан доIанашкахула. Кхин а цхьа совдерг хила луучу сайн 
сабIаьрзечу мацаллина, айса хIун дан деза ца хаьара суна.

ХIинца суна хаьа, Дала оцу зерашкахула сан доIанаш кIоргера 
хиларе дерзош дуйла. Аса сайн дахарехь дерг ахка Далла 
магадаллалц, суна ца хаара суна чохь кIоргга болх муха бойтур 
бара Деле. Муьлхха а хало я зер ас цу сохьтта дIаэккхадора! 
Сацаме хиларца цу зерех чекхъйолучу меттана, сайн дахарехь 
хьалхалерачу со марзъеллачунна тIе юхайоьрзура со. Нагахь 
цу хьалхалерачо суна ницкъ бича, со йодура цунах. Нагахь цу 
марздалар долчух паргIатъялар сайн ца хилча, иза ша цкъа мацца 
дIадер ду бохучу сатийсамна тIехьа дIалечкъара со.

Дахаран халонаша кхера а йора со, оьгIаз а оьхуьйтура. Со 
къиза хуьлура кхечаьрца а, цаьрца чул сов, сайца а. Хьоменаг, 
нагахь ахьа а изза деш делахь, хаалахь, хьан дахар дукха чолхе 
ду, ахьа хьайна ницкъ бархьама. Масех иттаннийн шерашкахь со 
кхийтира, Сперджен бакъ хиларх. Хенан йохалла, со юхахьаьжча, 
хIинца суна го Делан Дашо вай Хьенан ду бохург дIаделлар, ткъа 
вай и зераш тIе муха оьцу бохучо гойту, вай стенах дина ду бохург. 
Дахаран халонийн ницкъ бу вай хийцадан а, вай долуш долчун 
метта, вай муха хила хьагам бу вайн бохучунна тIедерзо а. Амма 

некъан бахаллехь цхьана хенахь, ваьш оцу къовсамехь дакъа а ца 
лоцуш, турпалш хила йиш ю вайн бохучу харц долчух тийшира вай.

КIорга гIунаш

Суна чIогIа хазахета шех лаьцна иза кIорга гIу санна ву боху стаг 
сайна вовзар хуьлуш. Иза ду, и стаг вайна тIехула гуш долчул а, 
дуккха а кIорггера стаг ву бохург. КIоргачу гIуйн шайн къайле хуьлу, 
ткъа суна еза иштта историш. Уьш, даккхийчу зерех чекхдевлла 
адамаш ду, царах чекхдовлар хуьлчу хенахь кхечеран гIунаш чуьра 
хиш даьржина а, бехделла а хир дара, ткъа цера хи цIена дуьсу. 
КIоргачу гIунех фонтанаш хуьлу, гонаха болчарна а цIандалар а 
дохьуш. КIоргачу гIун чохь чIогIа дика сурт гар хуьлу. КIорга гIу 
санна волчуьнца йолчу юкъаметтиго, тешна, шайх лаьцна дерг сов 
гучудаккха тарло шуна, цунах шех лаьцна долчул а.

Цу тайпана йолу масех зуда евза суна. Царах лаьцна кхин а сов 
хаа лаам кхоллало. Царна уллохь озаялар догIу суна, сайн хIинца 
а дуккха а хаттарш долу дела. Царна юххехь со нисъелча, цаьрга 
ладогIа лаьа суна, айса къамел дечул. Цара олу хIора дош схьалаца 
лаьа суна. Суна сой а иштта кIорга гIу санна хила лаьа, делахь а, сан 
дахарехь цхьацца меттигаш хуьлу, со цIуналлех тера хилар сов долу.

Наггахь и кIорга гIу йовзархьама, соьгахьа йолчу агIор сайн 
дагца болх бан дезаш хуьлу ас. Церан ладогIа лаам ца хуьлу, 
аса хIун книгаш язъйина я муьлхачу конференцишкахь динан 
хьехамаш бина ас бохучуьнга. Царах дукхахболчийн йиш ю шаьш-
шайх а дозалла дан оцу агIор. Уьш кхидIа а боьлху. Царна ца 
оьшу, ас хIун далхадо бохург хаьа, аса стенах дузу сайн са бохург 
хаа лаам хуьлу церан. Цара сан майрачух, берех, берийн берех, 
сан даг чохь долчух лаьцна хоьтту соьга. Царна хаьа, мичхьа кIеда 
Iотта деза а, мичахь чам баккха беза а. Со юхахьажа а кхиале, аса 
сайн ерриг керташ йохайо, догIанаш дIадосту, дерриг дIа а дуьйцу 
цаьрга. (Сан майрачунна иза хаза ца хета).

Ас сайх лаьцна дерриг а дIадоьллу, герз сайна тIе хьажорна а 

доцуш, сайн дог кIеда-мерза хилар бахьанехь.
Оцу кIоргачу гIунашца сан вовшахкхетар хуьлуш, со дуккха 

а долчух кхета. Цу тайпана адам хилархьама, кхетам хиларца 
хьажар хила деза дахаре. И кIоргалла эца йиш яц, цуьнга 
кхачарна дIагIертар хила деза. Иза тIейогIу, нагахь бакъдолчуьнца 
лелархьама, вайн кхачам боллуш доьналла хилча. Оцу агIор аьлча 
кIоргалла вайн дегIан дилханах тера хуьлу, вай тренировкаш мел 
йо чIагIдалар хуьлуш долчу.

Сатийсамийн гIунаш

Дукха хан йоццуш Джонна а, суна а тIе цхьа агенташ баьхкинера 
персонал къасторан хьокъехь. Цхьана самукъадоккхучу телекана-
лехь телешоу ян сацам бинера цара. Цигахь таханлерачу заманахь 
адамийн тидам динца доьзна дахаран цхьаццачу хIумане кIорген-
ца хьажарна тIебахийта Iалашо яра церан. Уьш ишттачу дехарца 
тхуна тIе бахкар дуьххьара дацара. Тхоьга хьалха а дехнера цунах 
тера йолчу реалити-шоун юкъахь дакъа лацар, ткъа суна билггал 
хаьара, ишттачу передачин турпалхо хила сайн лаам боцийла. Аса 
сайн белхалошка дIахаийтира, суна цхьа а маьIна ду аьлла ца хета 
цу юкъа со яхаран бохург. Амма агенто чIагIо йира царна, хIинца 
хин йолу телешоу кхоччуш кхечу тайпана хир ю аьлла. Продюсарш 
цхьа машин ян бохкура, и шайн аудитори, хьалха хиллачух лаьц-
на болчу дагалецамаш тIе йигархьама, наха шайн хаттаршна догIу 
жоьпаш, шаьш бехачу меттигашкарчу динан тобанийн гуламехь 
лоьхуш хилла долчу.

Цу хенахь Джон цхьана гIалахь вара, ткъа со кхечу гIалахь 
яра, тIаккха оха зIенехула конференци йира. Тхуна масех хаттар 
делира, оха царна догIуш доллу а, дуьххьалдIа долу а жоьпаш а 
делира. Бакъдерг аьлча, цара тхоьга юха зIе тухур ю ца моьттура 
суна, амма цара туьйхира зIе. Тхан энтузиазм хазаелира 
шена, цундела кхин а цхьа интервью ян лаьара шайна, элира 
продюсеро. ХIинца скайпехула дIа а яздеш, цхьана сохьтехь 

къамел дира оха. Тхуна интервьюна юкъа догIун долу хаттарш 
даийтинера. Хьалхарниг иштта дара:

«Сан ялхитта шо кхаьчна йолу йоI цхьана кIантаца хьарам йолчу 
агIор Iаш ю, шел воккха волчу а, зуда, стаг цхьаьнакхетаран и 
агIо дика евзаш волчу а. Иза дуьххьарлера тIехьевзина кIант 
вара цуьнан. Нана хиларе терра, лоьрана тIе а гIо, бер ца хуьлу 
агIо а лелае ала дезий-те ас цуьнга? ХIун дан деза те аса?» – 
хоьттура цо.

Сан дукха ойла ян ца дийзира цу хьокъехь, коьрте цу сохьтта 
«ца деза» боху дош деара. Маре яхарна дуьззина шераш кхачаза 
йолу и йоI шен ден цIахь ехаш ю. Аса шеко а йоцуш жоп делира, 
Делан Йозанаша нахаца леларх дIадовда, цунна тIе а ца товш, 
боху вайга, аьлла, кхетийра аса иза. Шайн доьзалехь гул а лой, и 
йоI а, и къонах а кхетабе, уьш кхидIа иштта лела ца безарх, аьлла, 
хьехам бира аса...

Со и жоп делла а ялале, агенто юкъахъяьккхира со, шен 
кхетор а далош: Цкъа делахь, уьш хIетте а кхидIа а иштта бехар 
бу. ШолгIа – Делан Йозанаш тIехь дерг дало ца лаьа тхуна. Тхуна 
деккъа синца доьзна болу хьехам хаза лаьара. Цул тIаьхьа цо 
элира, шаьш агентствехь масех хаттар кечдинера, ткъа царах цхьаъ 
шегара делла дара. Цу зудчун йиша яра цу тайпана цхьана стагаца 
Iаш, ткъа цуьнан нанна, ша хIун дан деза бохург хаа лаьара. Оцу 
меттехь тхо кхийтира и интервью кхидIа ян ца езарх.

Агентствехь хаара, оха Делан Йозанаш хьоьхуш дуйла, ткъа оццу 
хенахь царна оха Делан Йозанаш тIехь дерг дало ца лаьара. Царна 
тхоьгара динца доьзна долу кIорггера жоьпаш хаза лаьара, амма 
Делан Йозанаша бохург а ца далош. Хуьлийла дуй ткъа иза иштта? 
Билггал бакъдолу хьекъалалла хуьлийла дуй ткъа, Делан хьехамца 
доцург? Аса ойла йора, нагахь «нью-эйджах» лаьцна дуьйцучу 
цхьана экспертан дешнаш ас далийча, дуьхьал бевр барий те уьш? 
Царна тхоьгара тIехула долу жоьпаш хаза лаьара, ладоьгIча кIорга 
жоьпаш ду уьш аьлла а хеташ, – иза сатийсамийн гIу ю.

Царна къовсаме бовла ца лаьара, магош дац бохучу 
хьехамашкахула цхьанна а халахетар ца дархьама. Оха нийсонца 
лелаш доцу адамаш декъалдан лаьара царна, цара лелош долу 
вониг, билггал аьлча дика ду а олуш цаьрга. Царна хьалххехь 
моьттура: «Долуш дерг, долуш ду, цундела оцу нахе уьш бакъ бац 
олучу меттана, массара а эрриг эр ду». Царна компромисс хилар 
дезара, делахь а, билггал бакъдолчунна цхьа уллохьа дерг хаза а 
лаьара. Царна Iийсах тешар долчу нехан хьажар ма-дарра дIа а ца 
доьллуш, жимма къайладаккха лаьара. ХIаъ, цара тIеоьцу, Дела 
сийлахь хилар, делахь а, Iийса а, Делан Йозанаш а неIсагIанал 
арахьа дуьту цара.

Кхечу дешнашца аьлча, со тешна ю, царна хазахетар дара, 
соьгара цхьа иштта дерг хезча бохучух: «ХIаъ, ненан безам гайтий, 
хьайн йоIе цу сохьтта ЗППП-на анализ яйта. Бер ца хуьлу агIо а 
хьеха цунна. Юха и кIант шуьга веача, ахьа хьайн майрачуьнца 
цхьаьна шуна шайн йоI жовхIаран мехала ю ала. Аша цуьнан ларам 
бо ала, иза шун йоIал воккха а ву, и агIо евзина а ву. СовгIатна хIара 
презирвативаш чохь йолу гIутакх схьаоьцур дарий те ахьа, хатта 
цуьнга. Цу тайпана, шайгахьара йолчу агIор шайна далург дийр ду 
аша, и ЗППП бохург цунах ца кхетийтархьама».

Шуна гой, мел беламе хьехам бу иза? Ткъа со кхета. 
Продюсершна Делан Йозанаш тIера билггал бакъдерг хаза ца 
лаьара, царна сатийсаман гIу езара. Цара соьга, Джоне бохург 
иштта лара мегар дара: «Оха кегийра ахча тосур ду шуна, ткъа аша 
адамийн сатийсамаш кхочушхилийтийша. Церан къилахь дерг 
къобалдейша, царна хала ца хетийтархьама».

Со кхоьру, дуккха а болу дин лелораш сатийсаман гIунех тоам 
а хилла бехаш хиларх, и гIу ахкарца яккха еза бохучуьнга ладугIучу 
меттана. Дуккха а болчу зударийн кIорггера лаамаш хуьлу, амма 
тIехула долчу дахарца беха уьш. Царна хаьа, шаьш тIеоьцу кху 
дуьненарчара бо хьехам – шайн озана дуьхьал царна хеза баьсса 
йилбазмох бен боцийла, амма оццу хенахь кхинтайпана дерг 
дац бохучун сурт хIоттадо цара… Цундела баьссачу сатийсамийн 

гIунах тоам бо цара. Шайн дахарх лаьцна ойланаш йича, церан 
лаамашкахь хир дара:

Цунах лаьцна ца дийцар.
Иза ца дар.
Цуьнга маре ца яхар.
Цуьнга маре яхар.
Школа чекхъяккхар.
Дуккха а накъостий хилар.
Цунах тера хилар.
Иза ца эцар.
Иза эцар.
ДоIанаш дар совдаккхар.
Делан Йозанаш дешар совдаккхар.
Низам хилар совдаккхар.
Собаре хилар совдаккхар.

Нагахь дерриг а вайна лиъчхьана кхочушхилахьара, вай 
дерриш а хаза а, исбаьхьа а, онда а, майра а хир дара. Уолт 
Диснейс аьллера: «Сатийсар – иза вай дIадуьйшучу хенахь, вайн 
ойланашкахь кхоллало лаамаш бу». Со тIетов цо аьллачунна, амма 
сатийсам а, лаам а кхочушхилар, вай самадевлча оцу лаамашца 
вай хIун до, иза дахарехь кхочушхилийтархьама бохучуьнца доьзна 
ду. Лаамо сатийсам меттахбоккху, ткъа вай и гIуллакх кхочушдо. 
Дерриг дика хиларна, беккъа лаам хилла Iан ца деза, и гIуллакх 
дика дан деза. Иштта кхоллало и кIорге.

Iехаваларо бохьу кхерам

«Шу Iеха ма лолаш. Шух цхьанна ша, кху дуьненан хьекъалалле 
хьаьжжина, хьекъалалла долуш ву моттахь, тIаккха иза сонта 
хила веза, ша билггал хьекъале хилархьама. ХIунда аьлча 
кху дуьненан хьекъалалла Далла хьалха сонталла ю. Делан 
Йозанаш тIехь яздина ду: «Хьекъалалла дерш Дала церан 
хIилланца дIалоцу». Кхин а яздина ду: «Везачу Элана хаьа, 

хьекъалалла долчеран ойланаш эрна юйла» (1 Ко. 3:18-20, 
кхузаманан гочдар).

ХIаъ, кхузахь яздина ду: «Шу Iеха ма лолаш», ткъа вайна 
массарна а хаьа, зудчун дукха атта йиш ю ша-шех Iехаяла. ХIунда 
хуьлу-те иза иштта, адам, хуьлийла иза боьрша стаг я зуда, ша-шен 
бIаьргашна хьалха чан а кхуссий, Iехало? Билггал аьлча, цхьанна 
а шен лаамца ша Iехон ца лаьа. Амма сан майрачо кест-кеста ма-
аллара: «Iехоран бахьана, адам Iехадалар ду».

Оцу аьшпаша, и билггал долуш дерг: цхьа хIума, адамаш, 
хIоттам я хьехам, кхечу тайпана долуш санна гойту. Оцу 
харцдолчун йиш ю, Далла муьтIахь хилар, маршадаккхарна 
буржолаш тохар санна хIума ду ала. Харцдолчун йиш ю, шун 
синан мостагIа, шун доттагIчун озаца вистхилийта а. Оцу Iехоран 
оццул гена дала йиш ю, зуламе дерг диканах тардалар, ткъа дика 
зуламах тардар хуьлуьйтуш. Оцу адам Iехоран ницкъо, шу стенах 
теша деза бохург къасто шуна ца хаъал йолчу ханна, шен болх 
бо. Далла хаьара вайна хьалха цу тайпана болу кхерам хIуттур 
буйла, цундела Цо, хенан йохалла хуьйцур йоцу а, иштта адамийн 
Iадаташа а, хетачо а хуьйцур йоцу а стандарт елла вайна. Вайн 
стандарт – Делан Дош ду, бакъахьара адамаш – уьш и стандарт 
лелош дерш ду.

Харжам вайн карахь бу. ХIун хила лаьа вайна: кху дуьненан 
хьекъалалла я абаденгара хьекъалалла? 
ХIоразза а, кхоьллина долчу адамана ша 
Кхоллархочул хьекъал долуш ву моьттича, 
иза Iехаваларо дIалоцу. Деккъа Делан Дашан 
бу ницкъ вайна кхетам бала, тIехIуьттучу 
цхьацца агIонаша хи даржийча. Нагахь 
Дезачу Йозанех кхета лаам шун ца хилахь, 
гIалатадовларца сонталла хьекъалаллех 
тарлур ду шуна. Шу кхерамехь хир ду, харц 
долчух а тешна, мекара а, тешнабехке а дерг, 

ХIун хила 
лаьа вайна: 

кху дуьненан 
хьекъалалла 
я абаденгара 
хьекъалалла?

цIенчу даггара а, хьанала а ду аьлла шуна моттахь.
Дагахь латтаделаш, лаьхьанан хьекъалалла тешнабехк барх а, 

мекарлонах а дуьзна хилар. Мекарлончо ша Iехон дагахь волчунна 
цхьа хIума цунна пайденна доьрзур ду бохург гойту, шен дагахь 
кхиниг доллушехь. Лаьхьа, ша билггал мила бу бохург къайла а 
даьккхина, чухула йолу информаци а йохьуш, ша церан бартхо бу 
моттийтарца тIебеара Адамна, Хьавана тIе. Ша царна гIо дан лууш 
волу церан даггара волу доттагIа ву боху моттаргIа а йина, лаьхьано 
хьехар дира Адамна, Хьавана Делах тарвалар муха далур ду, дика 
вонах муха къасталур ду боху хаарш, муха хуьлийла ду церан аьлла. 
Цара Делан хьекъалалле ла ца догIахь а, уьш оцу локхалле кхачалур 
бу аьлла, ваIда дира лаьхьано. Адамна, Хьавана Iехадала ца лаьара, 
ткъа лаьхьано шайна лур ду аьлларг, шайн хила лиира царна. Цара 
Дала шаьш ледина бохург тIеийцира, лаьхьано бохучух ца тоьшучу 
меттана. Лаьхьано уьш деланаш санна хир бу элира, ткъа уьш билггал 
долчу Делах тешарх бевлира. Дезачу Йозанаш тIехь вайга дIахьедо:

«Дала Ша аьлла дош гуттара а лардо, ур-атталла дерриг 
адамаш харц луьйраш хилча а» (Рим. 3:4, кхузаманан гочдар).

Леваларх юхавалар дохковаларехула хуьлу, вай вешан 
хьекъалаллех сонталла а аьлла, даима а Волуш Волчу Хьекъалалла 
долуш Волчунна муьтIахь хилахь. Дохковалар кхочушхуьлу, вай 
бакъдоцург дIатеттича, билггал бакъдерг тIеэцархьама.

Иблисан мекара ваIданаш йухааз санна, дIасадаьржина тахана 
дерриг дуьнен чохь. Цкъа мацаха хьалха цо лур ду аьлларг кIедо, 
дикахо, дуккха а пайдене ду аьлла хетара, Дала динчу весетел. Эххар 
а, хIун ду аьлла хета шуна гIолехь? Цхьа хIума яа а йиъна, валар, я, иза 
яа а йиъна, хьекъалалла шайн хилар? Адаман куралла а, сонталла а 
вайна ваьшна дуьхьал йоккху лаьхьано. Хьанна луур дацара теша, 
вай билггал долуш долчул хьекъале ду бохучух? Цундела цо ледо 
вай. Билггал бакъдерг ду, Дала леррина Къобалвинчуьнца ца хилча, 
билггал долу хьекъалалла хуьлийла дац бохург. Дала леррина 

Къобалвинчуьнца ца хилча, деккъа хаарш хуьлу адаман, замане терра 
долчу дозанехь а, дуьнено деллачу хаарехь а.

«Делан Сино кхеттош схьабоху: тIаьхьарчу хенашкахь 
цхьаболу нах Iийсах тешарх юхабевр бу. Адамаш Iехош долчу 
харцжинашна а, жинийн хьехамашна а тIаьхьахIуьттур бу уьш» 
(1 Ти. 4:1).

Харцжино гуттара а бохур ду вайга, Делан Дош доцучу кхечу 
тайпана а хуьлийла ду хаарш. Цо вай тешор ду, вай кхечу заманахь 
дехаш ду, ткъа Далла дицделла Ша хьалха мацаха аьлларг. Оцу 
жинаша, эхо ма-дарра, лаьхьано аьлларг олу: «Деле ла ма догIа, 
хьуо хьайна дела хила». Дуккха а долчу адамашна ца го иза, царна, 
жинашца тайна болчара а, иблисана Iамалъечара а лелорриг 
лелош берш бен, Iеха ца ло моьтту дела. Амма дукхахьолахь 
харцжинаша вайна цхьаъ гойту, оццу хенахь кхиниг дагахь а хуьлу 
церан. Шу Iийсана тIаьхьахIиттанчех делахь, церан йиш яц шун са 
дIаэца, цундела шайна мел далург дийр ду цара, шу шайн долчу 
олаллех а даьхна, шун гIу бехъярхьама. Делах далар долчу кху 
дуьненахь долчух дуккха а дерг магадарца тIеоьцу кху заманахь. 
Дезачу Йозанаша кхеттош дIахьедо вайга:

«Пайда боцу туьйранаш а, даьсса хабарш а дIататта. Мелхо а, 
хьо суьпа хилийта чIогIа къахьега деза. ХIунда аьлча мелла 
а пайда хуьлу шен дегI чIагIдархьама къахьегарх, ткъа суьпа 
хила Iамар массо а агIор пайдехьа ду. Цуьнгахь ю хIинцалерачу 
а, хиндолчу а дахарна йина чIагIо» (1 Ти. 4:7, 8).

ГIалата ма довлалаш, туьйранаша цхьа а зен ца дохьу, царах 
лаьцна уьш даьсса а, зударша юкъадаьхна а хIуманаш ду аьлла 
дитарца. Иза иштта дац. Уьш туьйранаш дац, инзаречу хIуманех 
дуьзна долу, вайна цхьа билггал бакъдерг Iаморхьама, уьш 
харцжинийн хьехамаш бу, адамаш дайа, уьш лечкъо, хIаллакдан а 
дахкийтина долу.

Дала луш болу хьехам боцучохь билггал бакъдолу хьекъалалла 
хуьлийла дац.

Iийсас цкъа а ца дуьтура Ша дуьйцург, вайна хаза тамехь дерг а 
дийцина. Цо кхин а кIоргене вахарца, вайна хаза дезарг дуьйцура.

Шен гIу чуьра схьаэцар

Вайх хIоранна а чохь чIогIа билггал йолу гIу ю. Иза вайн са ду, шена 
чуьра вай хи оьцуш долу. Ярми-ЯхIус цунах чохь хи долу Iам олу.

«Сан къомера ши зулам даьлла: дийна хи чохь долу шовда 
санна волу Со а витина, цара шайна чохь хи соцуш йоцу гIунаш 
яьхна» (Ярм. 2:13).

Вайн гIунаш-синош дукха гомха хила а тарло, я дукха кIорга хи 
долуш хила а тарло, хин барам цкъа хьалабала мега я охьабала 
тарло, вайн долчу хьуьнаре хьаьжжина. Бен дац, мел кIорга ю и гIу 
бохург… нагахь оцу гIун бухахь эккхар даьллехь, цуьнга хи сацалур 
дац шена чохь. Хенан йохалла гIу кIорга ахка а, чIагIъян а йиш ю. 
Вайн са а, гIуне терра цхьа пхьегIа ю. Цу чохь вай вешан даггара 
болу лаамаш, кхерамаш, сатийсарш латтадо.

Наггахь сайн син чуьра хи сацар а хаало суна. Наггахь иза хин 
Iовраш санна охьаоьху. И мухха а делахь а, гIу чохь хи гуттара а 
хуьлу, ур-атталла цу чуьра хи лагIделлехь а, я эххалц бен дацахь 
а, я тIехъоьхуш делахь а. Ширачу заманахь мостагIаша гIунаш чу 
гIум тосура я латта чу хьокхура, хIунда аьлча массарна а хаьара, хи 
– дахаран хьоста дуйла. Изза дойла ду дахарехь кIоршамаллица 
шога дIайихкинчу чевнаша а.

Вайн гIу чуьра хи тIехдаьлла дIаоьхуш ду аьлла вайна хеталахь, 
вайн йиш ю иза дIа а йиллина, вайн синан кIоргенехь болчу 
деган лазамашка, лаамашка шайн аз дIаделлийта. Нагахь сайн 
синпаргIато ца хилар суна хаалахь, сан гIу бехъялар а хаалуш, 
тIаккха вай деккъа дан дезарг – эшар лакхар ду, синан гIу дIа а 
йиллина, цIандалар а хуьлуш. Дийладаларо а, шайн доьзалца а, 

бакъахьарачу накъосташца а аша хан яккхаро а шун синан хин Iам 
бузу. Делан Дош дешаро, хетаделларг дIаяздаро, доIанаш даро 
довхачу дийнахь фонтанан уллохь молучу шело луш долчу хино 
санна, хаза шело туху суна тIе.

Дахарехь дIадахна хилларш долу зударий

Вайн массеран а дахарехь дIадаьлларг хуьлу. Цхьаццаннийн 
иза къеггина хуьлу, вукхеран кхоьлино хуьлу. Вайх цхьадолчийн 
хаза дIадахана дахар хуьлу, вукхеран дукха ирча дахар хуьлу. И 
дIадахана дахар муха хилла бохург дац вай дуьйцург – дика я 
къиза хилла иза, кхераме дерг ду, адам тоххара дIадаьллачуьнца 
хIинца а дахар. Вай сийлаллин я эхьах дузаран IиндагIехь даха 
кхоьллина дац. Таханалерачу дийнан серлонгахь даха кхоьллина 
ду вай, къеггинчу серлонах дуьзначу хиндолчуьнга а хьоьжуш. 
Иштта бу бакъахьарачийн дахаран некъ.

Со кхетта, адаман амалехь дахаре юхахьажа лаам хилар а, 
дIадаьллачух лаьцна дийца шун гIертар хиларх а, ткъа Дела 
долуш долчуьнга а хьожу, хиндолчух кхайкхам а бо Цо. Адамаша 
шайх лаьцна дуьйцучуьнга ладогIар – иза дика хIума ду, амма 
дахарехь кхиндIа гIертархьама, вайна дуккха а лараме дерг, церан 
сатийсамаш бовзар ду.

Сан дуккха а дIасаяхар нисло дела, динан хьехамаш беш, сан 
привилеги ю, эзарнийн зударшна сатийсарх лаьцна кхайкхамаш 
бан. Аса доьналлица кхайкхамаш бечу хенахь, церан сирла йовлу 
яххьаш шуна ган ма луур дара суна:

«Шун дахарехь шуна еш йолу атакаш хилар, хин йолчу хенахь 
шун потенциал хирг хиларца доьзна ду».

ЦIеххьана уьш кхета, шайн дахаран истори чекхъяьлла ца 
хиларх. Уьш кхета, шайн дахар цхьана хIуманна делла хиларх, 
ткъа мостагIчо оццу агIонна дуьхьал хьажабо и шен ницкъ. Оцу 
хенахь уьш кхета, шу а кхета дезачух. И дерриг а дIадаханчуьнца 

доьзна дац, иза хин долчунна бен тIе хьажийна дац. ХIаъ, вай 
хаьржинчуьнга хьаьжжина хир ю вайн тIаьхьало а. Со кхета цунах. 
Делахь а, шух хIуъа а даьллехь а, Дела вайна хьалха ваьлла воьду, 
вайна некъ а бостуш, вайна кхидIа некъ бац аьлла хетачу меттехь а.

Юхахьаьжча, шуна хета, шайх даьллачуьнгахула аша, шайна 
хьалха хIинца а бен дIаеллаелла йоцу, цхьаъ бен йоцу неI 
дIакъевлина, аьлла. Ткъа хаалаш. Иза харцдерг ду. ХIаъ, и неI 
дIакъевлина ю, амма шу юхахьаьжча, шайна хьалха дIайиллина йолу 
кхин неI гур ю шуна. Иза кхечу куьцехь хила а тарло, цу чу довла 
хало хила а мега, амма шу Дала боххург деш дIадолхахь, шу хила 
деззачу дIадуьгур ду Цо. Цо гуттара а шуна оьшуш болу гIирс лур бу, 
кIорга а, онда а йолу гIу яккхархьама а, цу чуьра хи эцархьама а.

Хало йоьзна ю, вайх дукхаха дерш, иккхина йолчу а, чохь кIеззиг 
бен хи доцучу а вайн сатийсамийн гIунна улло а ховший, делхарца: 
«Сох иза ца даьллехьара! Аса дерриг а дохий!» – бохуш.

Иза иштта хуьлийла дац! Хьо, сан хьоме доттагIа, гIорасиза 
ю. Яханчу хенахь шех вониг даьлла йолу зуда хилар, иза дац 
тIейогIучу хенахь диканах яьлла йолу зуда ю иза бохург. Вон хилла 
йолчу зудчух лаьцна аьлча, тIейогIучу хенахь хьайн хиндолчу 
дахарехь, ахьа нахе хьайна тIехь контроль ян бакъо яла еза 
бохург дац. Дела ву хьан дахарна тIехь контроль йийриг. Вазвинчу 
Августино дика хьехар до вайна, вешан гIунаш кIорга яккхар 
долорна тIехь дан дезачух лаьцна: «Шуна лакхенга довла лаьий? 
Цкъа хьалха лахало. Стиглашка кхаччалц йолу бIов дIахIотто лаьий 
шуна? Цкъа хьалха муьтIахь хиларан бух дIахIоттабе шайна».

Iийсана вай уггар а лахарчу меттехь долуш вовзар хила лаьа 
Ша, цкъа хилла а ца Iаш, дуккхазза а хуьлуш. Вай кIелхьардовларан 
хьалхарчу хенахь хила дезара вайна Иза вовзар, аьлла хета вайна 
дукха хьолахь, ткъа цул тIаьхьа вайна моьтту, Цо вай дIатесна. 
Иза бухенца нийса дац. Цкъа хьалха кIелхьардахаран Веза Эла 
хилар санна вевза вайна Iийса, ткъа цул тIаьхьа юх-юха а вешан 
муьтIахь хиларехула, вайн синош меттадалош Верг а, вайн дегнийн 
кIоргенехь йолчу чевнашна дарба Дийриг а санна вевза вайна Иза.

Гомхачу хи чу бухабахнарш

Адамаш бохамечу хIуманех кIелхьардаха Iаморан курсашкахь 
со доьшуш йолуш, хIора шарахь дукхаха долу адамаш кхераме 
йоцучу меттигашна уллохь хи буха доьлху бохург хиира суна. 
Боккхачу кхераман кIелахь берш – уггар кегий бераш а (пхи шо 
кхачаза долу), къона а, гIайгIа йоцуш леларш а (ткъа шарера 
ткъе пхи шо кхаччалц болу божарий), иштта хан тоьххна берш 
а бу (кхузткъа шаре бевлла болу). Тамашина дерг ду, оцу хи буха 
бахана беллачарех нийсса ах кхераме йоцучу меттигна ши метар 
а хир йоцучу меттигехь балар. Боха а бухий, шаьш хьала муха 
довлалур дара бохучух кхетар дIадолу церан. Билггал и бахьанехь 
цу адамийн дукхаха йолу процент гомхалла долчу, цхьа метар 
бен кIорга хир доцучу хин бухахь балар хуьлу. Уьш кхетамах ца 
бовлахьара, когаш хин буха а биллина, дIахIиттина Iийр бара, 
шайна гIо дар хиллалц, я хи чохь дIасатехкар бара уьш. Гуттара а ца 
хуьлу цу агIонан бехке дерг хин кIоргалла, дукха хьолахь цIеххьана 
тIедеанчо вохар кхолладалийтарна хуьлу иза. ГIайгIа йоцучу 
адамийн кхетар ца хуьлу, хи кхераме хила а тарло бохучух, шайна 
хIумма а хуьлийла дац а моьттуш.

Ма хилий вай, гомахачу хи чохь буха доьлхурш. Дезачу Сине 
кIоргга ахка бакъо лой вай.

Дийна хи долу гIу

Вайн лаьттара дахаран некъ чекхболуш, вайна массарна а лаьа 
иштта дерг хаза: «Дика ду». «Дика ду» бохучу дашо дIадоьллу, 
вайна дан тIедиллинарг, вай муха кхочушдо бохург. Адаман 
дахарца а, безам бохучуьнца а доьзна аьлча, «идеально дина» 
бохург схьаоьцийла дац. Уьш кхачаме доцу адамаш бен дац, шайн 
болх дика беш долу. «Дика» боху дош вайна массарна а совгIат 
ду. Оцу дашо «уьнах цIена а, кхетаме а» бохург дIадоьллу. Цу 
дешнашца олу, гIалаташ довлучу а, эгар хуьлчу а, амма хIоразза 
а хьалагIовтучу адамех лаьцна. Эгар хиллачу барамал, гIовтар 

цхьана барамна сов хила деза вайн гуттара а.
Цу тайпана долу хьажар хила деза вайн, вай хи буха ца дохуьйту 

кIоргалла вешан хила вайн лаам белахь. ХIинца Кицанаш цIе 
йолчу тептаран (24:16 байт) тIехь, хIун яздина ду хьовсий вай «The 
Passion» гочдар тIера:

«Дела везачийн бохамаш лан дезар а, ворхIазза эгар а хила 
там бу, амма уьш юх-юха а гIовтур бу».

Баланаш лар – иза дахаран Iамар ду. ХIора классехь хуьлучу 
дахаран урокийн мах хадо мегар ду, шу кхин а цкъа гIовтархьама, 
хIун дан деза аша бохучуьнца. Хьала а гIоьвтина, куьзганчу а 
хьаьжна, шаьш гIалатадевлла хилар тIеэца деза аша, цунах шаьш 
мел боккха мах бала дезар делахь а. Амма зуламечу адамашна 
эгаро валар дохьур ду.

«Зуламхой цхьа бохам тIехIоьттича оьгур бу, цкъа а гIовтар ца 
хуьлуш».

Суна цхьа ши лидер дагавогIу, и шиъ похIманех вуьзна а, 
корматалла йолуш а вара, амма дахарехь уьш шийа а, ког 
тасабалар хилла, вуьйжира, ткъа шайн меттахIоттаран некъ тайп-
тайпана хаьржира цушиммо.

Динан тобанан Iуналхо волчу цушиннах цхьаммо тобанерачу 
куьйгаллин совето а, синца доьзна болх бечу командано а 
хIоттийна план тIеийцира. Оцу стагана а, цуьнан зудчунна а, берриг 
доьзална а хьалха доккха тIедиллар дира. Дерриг а дитина, кхечу 
гIала кхелхина баха дийзира церан, хьалха хиллачу накъосташна 
а, дуккхачу хенахь шайна уллохь баьхначарна а генна а бовлуш, 
шаьш кхоьллина динан тоба а юьтуш. Царна керла динан тоба 
карийра цигахь, церан синошна тобалар дохьу адамаш а долуш. 
Оцу доьзало кхоччуш керлачу тайпана долу дахар долийра, иштта 
долчу кхачамечу хийцаро бен, юхаметтахIоттарна тIехь гIо дийр 
дац шайна бохучух ондда тешарца.

Со тешна ю, наг-наггахь царна хетта хир ду, шайца нийсо ца 
лелийна, боккха мах бала безар тIе а дуьллуш, бохучух. Суна хаьа, 
цкъа мацаха накъостий бу аьлла шайна хетначара аьшнаш даро, 
царна лазам беанийла. Вайн адамашца йолчу юкъаметтигехь, 
гIалатдовларна меттиг хуьлу гуттара а. Амма оцу доьзало меттиг ца 
лора шайн дегнаш чохь дегабаам битарна, цара сацам бира, шаьш 
хиндолчуьнга хьажарца дехар ду, дIадаьллачуьнга юхахьежар а 
доцуш, аьлла.

Джонан цкъа цу лидерца вовшахкхетар хилира, цхьаьна юург 
а йоуш, цуьнан юхаметтахIоттар а хилла, цо шен динан гIуллакх 
дIакхехьар, Iамаран курсаш яр, цуьнан товалар хиллачу хенахь. Хан 
дIаоьхура, уьш хьалха хьажарца дIаоьхура шайн дахарехь. ХIинца 
и доьзал хила деззачу тайпана бехаш бу, церан дика юкъаметтиг 
ю вовшашца, церан бераш кхиаме ду. Америкера динан тобанаш 
кхолларна тIехь болх бечу цхьана йоккхачу организацица уллора 
юкъаметтиг ю церан. И уьйр хилар бахьанехь, церан йиш ю шайн 
дахарехь хиллачух лаьцна цIеначу даггара дийцар а деш, кхечу 
лидершна а гIо дан, шайн дахарехь а ма-хиллара, цара а шаьш 
тодар тIе а оьцуш, эгарх уьш ларбаларна тIехь. Уьш юх-юха а 
гIовтура. Иза хала дара, амма уьш ларийра.

Ткъа важа лидер а, цуьнан зуда а кхечу некъахула бахара. 
Суна дагадогIу Джона кехаташ яздарехула цу лидерца къамел 
дар. Цхьана а хIумане а ца хьоьжуш, ондда латтаре кхайкхам 
бора цуьнга сан майрачо. Цо тIеийцира и хьехам. Амма цхьа 
бала тIебеача, уьш кхечу тайпана бахара. Цара дIатеттира шайга 
кхийдош болу, уьш меттахIоттаран некъ. Динан тобанан лидерша 
цхьа а пайда ца бохьург а тIедуьллу шайна, шайца хила еза нийсо а 
ца лело цара, аьлла хетара царна. Хьанна хаьа, иштта хилла хила а 
тарло иза… цхьана Далла бен ца хаьа иза.

Ткъа доьхнарг хIун ду, шайн и дегабаам хиларна, уьш юха а 
шаьш лелийна доллу къилахь дерг дIалело буьйлира. Шайца нийсо 
ца лелоран эксперташ хилира царах. Халахета, цара цхьа а дахаран 
урокаш схьа ца эцар.

Дахарехь цкъа хилла вожар, шолгIа а тIе ца догIуш ца дуьсу, 
нагахь вай цуьнга ваьшна кхел яре санна хьовсахь, дахарехь 
хуьлчу Iаморе санна а доцуш. Нагахь шайн дахарехь цкъа эгар шун 
хиллехь, иза дац хIинца хьо аьтто боьхнарг ву бохург. Шу мел деха 
къаьхьа йолу меттигаш Iитталур ю шун дахарехь. Ма мотталаш, и 
агIо кхин ца хIуттуш дуьсур ду шу. Цхьадолу адамаш доьналлица 
чекхдовлало шайна тIехIуьттучу бохамех а, халачу киртигех а, ткъа 
вуьйш ца довлало царах. Суна тоам боллуш гина цу тайпана дерг, 
оцу киртигех волийла дац бохург хаъал. Адамаша чевнаш а йийр 
ю шуна, дог далар а дохьур ду; цхьаболчара шайна хуъушехь, 
вукхара ларамаза. Дахаро наггахь цхьацца халонаш тIе йохкуьйтур 
ю шуна, цхьа бегIийла доццург бен иза ца хилахь а. Массарна 
а тIехIутту, иштта я вуьшта хилла а, ирс доцу денош. Амма цхьа 
инзаре билггал бакъдерг ду. Сан дахарехь а тIехIуьттура наггахь, 
суна цкъа а дицлур дац иза аьлла хеташ болу цхьацца баланаш. 
ХIетте а, царах дукхаха долу дакъа суна дагара а даьлла. ХIунда? Со 
хьала а гIаьттина, дIаяхара. Со кхидIа йоьддушехь, суна тIе керла 
баланаш хIуьттура. Цу хенахь дуьйна ма дукха хиш дIаихна сан 
дахаран тIайна кIелдIахула, сайн ткъе итт шо долчу хенахь со шайх 
чекхъялалур яц аьлла суна хеттачу халонаша, хIинца, сан шовзткъе 
итт шо кхаьчча, магистран степень елла суна.

Дахарера хIора дуьхьалоно цхьана хIуманах кхета шанс ло 
вайна. Вайна дуьхьалонаш а, халонаш а йовза йолало. Машинна 
чохь вай долуш санна, лардаран доьхкарш меттахь дуйла хьовсу 
вай, уьш ма-бохху ондда дIадихкина хилийтархьама. Вай Делан 
Дош доьшу, цуьнга вайн дахаран некъ серлабаккхийтархьама. Вай 
хьала мел довлу, хIоразза а, вайн хьуьнар хилар совдолу. Вайн гIу 
кIоргга хуьлу, Дезачу Синан дийна долчу хина меттиг а луш.

Нийса а, тешаме хиларца а финише дахар

Ингалсан маттахь «дика» а, «гIу» а боху дешнаш багахула 
цхьатерра олу. ГIуно хин хьостанан сурт хIоттадо вайна хьалха, 

иза цхьа Iовр я фонтан йолуш санна. Дийна хи чохь долчу хьостан 
чуьра дахар а, цуьнан нуьцкъалла а схьа а оьций, и ваьшна белла 
ницкъ, цIандалар кхечу адамашна а дала болчу ницкъах дузу вай. 
Шайна чохь дийна хи долчу кIоргачу гIунашна хаьа, шайн хьоста 
чекхдер доцийла. ТIаккха, вайга хьаьжча, гомхачу хина бухара 
дIасадаржийна кегийра ахча гар санна а доцуш, кхета хала долу 
Делан тешаме хилар го адамашна.

«Дика ду, дика а, тешаме а волу лай» боху дешнаш хазаро 
чIагIдо, болх кхочушбина бохург. Делан Даша тIехь дуккха а ду 
дийцарш а, кицанаш а, диканца я вон долчуьнца чекхдолуш 
долу. Нохьа-пайхамара дуккхачу шерашкахь дира хинкема. 
Ша кхоччуш бIаьрзе воллушехь, Шамшона инзаречу кепара 
Делан нуьцкъалла гайтарца чекхбоккху шен дахаран некъ. 
Дала леррина Къобалвинарг дIатасар динчу Кипас, Дала 
леррина Къобалвинчунна дуьхьалваьлла леллачу ПахIала 
эххар а инзаре болу некъ бар гойту шаьш Делан дуьхьа динчу 
нуьцкъалчу гIуллакхашкахула. Иштта кхин стаг а ву, цкъа хьалха 
мах хадор а доцуш, цIа дан долийна волу. Цо дика долийра и 
гIуллакх, амма и болх чекхбаккхар а ца хуьлуш, нах шех белар 
тIедаийтира цо шена (хь. Лак. 14:27-29). Кхин цхьа ялхо а 
вара, шена хьолахочо делла талант-ахча лаьттах дIадиллина 
волу, шен олахо юхаверззалц йолчу ханна. Ахча лаьттах хьала 
ца долу, цундела цо шен и ахча схьааьхкича, цуьнан карахь 
я совдаьлла, я жимделла а доцуш, ша ма-хиллара диснера. 
Эццахь, ша долийнначохь цо чекхдаккхарна, цу ялхочунна дог 
цIена доцург аьлла цIе а туьллу, Iаьржачу 
бодане а кхуссу иза (хь. Мат. 25:14-30).

Оцу кхаъа а дийцаро гойту, коьртаниг 
– дахаран болар дац, къовсаман дика 
чекхдалар ду, бохург. ТIевирззина а, тешаме 
а, хийцам боцу а муьтIахь хиларо гуттара 
а толам баккхар хир ду, хIайт аьлла хилар я 

Коьртаниг — 
дахаран болар 

дац, къовсаман 
дика чекхдалар 

ду.

каде хилар, цхьа наггахь бен гучу ца долучу меттигехь. Ткъа нагахь 
дахаран некъан бохаллехь цхьанхьа вайн тийсадалар я ур-атталла 
эгар хилахь а, гуттара а хьала а гIевттина, нийсачу агIор девлла 
дIадахча, Дала цIа кхачор ду вай.

Дахарехь кхиамца дIадахархьама, кIоргга а, ондда а йолу гIунаш 
ахка еза, ткъа и долийна гIуллакх дика чекхдаккхарна, ша-шен кхоа 
ца вар хила деза. Муьлххачу а адаман йиш ю шен сатийсамийн 
гIу яккха, амма вайн Iалашо – дахаран хи чохь долу кIоргга гIунаш 
ахкар ю, Делан Дашца чIагIйина йолу а, Дезачу Синан хьостанан 
цIеналло карлаяьхна йолу а. Оцу дерригенна а юкъахь Дала луш 
долу сийлаллийн совгIат гучудала йиш ю – уьш шайх тераниг доцу 
дахар а, ваIданаш а ду.

Хьесап дарна хаттарш

1. ХIинцца йолуш йолчу хенахь шун дахаран муьлхачу агIонгахь 
«ахкар» деш ду Дала?

2. КIоргга гIу санна йолчу зудчун, муха сурт хIоттор дара аша?

3. Хуьлийла дуй те, дин лелор а долуш, оццу хенахь Делан 
Йозанаш тIехь долчуьнца вахар а доцуш хилар?

4. Мухачу кепара далур дара шуна, шайн гIун даггара  
гIайгIа бар?

9

ЙоI къовсамна юкъа ца йогIу

«Iазапча дIаволу, цуьнан нуьцкъалалла а чекхдолу, 
Iазапхо дIаволу, ткъа цуьнан нуьцкъалалла дIадолало».

СЁРЕН КЬЕРКЕГОР

Оцу зудчо: Шен муьтIахь ца хилар гайтира дуьнен чохь 
уггар нуьцкъала а, луьра а волчу урхалчина.
Кхечу цхьаммо а ца дечу тайпана, майраллица Хаза кхаъ 

дIакхайкхабора.
Хила тарлуш долу массо а тайпана шена еттар, къилахь дерг 

хаздар, Iазап хьегар лайра, оццу хенахь Инжило бохучунна а, 
накъосташна а, шен Везачу Элана а тешаме а юьсуш.

Иза набахти чу йоьллира, амма ца юьйхира иза.
Марехь а яцара иза, амма цхьалха хилар а дацара цуьнан.
Иза векалийн могIаре дIахIоттийнера, цо Далла лерина дечу 

гIуллакх тIехь хиллачу тамашийначу гIуллакхийн барам, кхечу 
цхьаммо а динчуьнца бустийла дац аьлла лорура дуьххьарлерачу 
Динан Тобанан историкаша.

И хьанах лаьцна ду те бохург хаа луур дара шуна, тешна. Со 
кхета шух. Суна сайна а дукха хан йоццуш хиъна цунах лаьцна. 

Динан тобанехь болчийн дуккханнийн нанойн юкъара цхьаъ ю 
иза, шайн цIераш хенан йохаллехь гIамаршна кIел йисина йолчу. 
Сайн дахарехь масийттазза хезна суна цуьнан турпалчу гIуллакхех 
лаьцна. Цунах лаьцна сов хаа лиира суна. Иллешкахь юьйцучу 
оцу зудчух лаьцна дуккха сайна хезча, Динан Тобанан историх 
лаьцначу тептар тIера схьа а оьцуш, цунах лаьцна дерг дIаяздан 
йолаелира со. Делан Йозанийн хьехамчашка зIенаш тухура, 
Интернетехь лоьхура, книгаш оьцура аса, цунах лаьцна дерг 
лоьхуш. Сайна цуьнан цIе ма-евззинехь, цунах лаьцна кхачаме 
долу сурт хIоттаделира суна, цуьнан дахарах лаьцна дерг а девзаш. 
Ткъа хIинца, шеко а йоцуш, шуна а йовза еза иза, аьлла хета суна.

Цуьнан цIе Фотина ю, наггахь Фотини а олу цунах. Иза грекахойн 
цIе ю, и «серлаяьккхинарг» бохург ду. И цIе цо Iийса къобалвина 
тIеэцча тиллинера цунна. Вайх хIорранца а ма-хиллара, Iийсас 
серлонах лаьцна дерг дIаделларах юьзнера иза. Шен дахар Дала 
леррина Къобалвинчунна цо дIадаларе терра, цIийнан лакхарчу 
цIа чохь гулбеллачу мурдийн юкъа йогIура иза. Дезачу Синан 
ницкъ царна тIе боьссинчу хенахь, иза а яра цу цIа чохь: цIеран 
алунан кепехь Деза Са шена тIедоьссича, кхечу тамашийначу 
меттанашкахь дийца йолаелира иза. Жуьгтийн «ШавуIот» цIе йолчу 
ялта чудерзоран дезачу дийнахь дуьненан йистошка кхаччалц йолчу 
меттигашкахь Хаза кхаъ дIакхайкхор тIедиллар хилира цунна.

И вайн майра йиша, шена цу гIуллакх тIехь дуьхьало ен долу 
дерриг хIума а дитина, дахаран аьттонаш хуьлу агIонаш а йитина, 
Африке кхаччалц дIаяхара. Ша яхана а ца Iаш, шен берриг хиллал 
гергарнаш а бигира цо шеца. Iийса вовзаро цуьнан дахарехь 
кхоччуш хийцам барна, цуьнан ши кIант а, пхи йиша а Везачу Элана 
тIейирзира. «Векалийн» цIе йолчу тептар тIехь Iийсас аьлла ма-
хиллара (1:8), Фотина а, цуьнан кIант Юсуп а, йижарий а дуьненан 
уггар а йистошкахь йолчу меттигашка дIабахара.

Африкехь цара тешаме хиларца къахьийгира, Карфагенехь Дала 
леррина Къобалвинчух лаьцна Хаза кхаъ кхайкош, цунах инзаре 
стом а кхуьуш. ПирIун волчу Нероно, оцу пачхьалкхан массо а 

меттехь Iийсах тешначарна луьраллица тIаьхьа а ваьлла, набахти 
чу бухкуш хилар шайна хиъча, Фотинас Делера долу хьекъалалла 
шайн хилар дийхира Деле. Цунна гIенахь веанчу Iийсас, уьш Риме 
а бахана, пирIунна хьалха дIахIоттар тIедиллира царна. Цундела, 
пирIунан дераллех кIелхьарбовлархьама дIахьуллочу меттана, 
Фотина а, цуьнан кIант а, йиша а, шайца Карфагенера дуккха а 
Iийсах тешнарш а болуш, Риме дIабахара.

Царна хезара, шайна тIе хIун халонаш хIуьттур ю бохучух 
лаьцна, нагахь цара къайла а ца доккхуш, шаьш Дала леррина 
Къобалвинчух тешна хилар гайтахь. Цара шайн Далла Iамалъяр 
къайладаккхар доьхура цаьрга. Римхойн эскарехь эпсар волчу 
цуьнан кIантана Викторна а, цуьнан хьаькам волчу Себастианна а 
юкъахь иштта къамел хилира.

«Виктор, суна хаьа хьо а, хьан нана а, хьан ваша а, шу Дала 
леррина Къобалвинчунна тIаьхьахIиттина дуйла. Хьан доттагIа 
хиларе терра, ас доьху хьоьга пирIуно бохучунна муьтIахь хилар. 
Нагахь ахьа Дала леррина Къобалвинчунна тIаьхьахIиттинчарна 
мотт тохахь, церан долахь мел дерг кхочур ду хьуна. Ас хьан 
нене а, веше а яздийр ду, Дала леррина Къобалвинчух лаьцна 
кхайкхамаш бар нахана гуш-хезаш ца дар доьхуш. Шайн 
тешар къайладаккхарца Iамалъйойла цара». Виктора иштта 
жоп делира: „Сайн ваша, сайн нана санна, Дала леррина 
Къобалвинчух лаьцна кхайкхамашбархо хила лаьа суна а». 
Себастиана элира: „Ва, Виктор, вайна шинна а хаьа, муьлха 
бала тIебогIур бу хьуна, хьан нанна, вешина тIе»».

Вайх хьан гойтур дара кхидIа а шен тешарх лаьцна дерг, нагахь 
шайна тIе боккха бала тIебоуьйтур бу оцу сацамо бохург хиъча? 
ТIаьхьо шен нанна, вешина, ненан йишина тIаьхьахIоьттинчех цхьаъ 
хилира Виктор а. Цуьнан нана пирIунна Неронна хьалха дуьххьара 
дIахIоттарх лаьцна долчу документана тIехь иштта яздина ду:

«Фотина яран бахьана а, цо хIун до кхузахь бохург а хаа лаам 
хилира оцу гIалахь болчийн. «Мила ю и зуда?» - хоьттура наха. Цо 

шеца адамийн тоба а ялийна, йоккхачу майраллица Дала леррина 
Къобалвинчух лаьцна кхайкхамаш ма бо». Салташна иза пирIунна 
тIе ялор тIедиллинера, ткъа Фотинас уьш бахкаре ладуьйгIира. Цара 
иза, цуьнан кIантаца а, цаьрца баьхкинчаьрца а пирIунна тIе ялийра. 
ПирIуно, уьш гича, шу стенна даьхкина хаьттира цаьрга. Фотинас 
жоп делира: «Шу Дала леррина Къобалвинчух теша дезар, шуна 
хьехархьама даьхкина тхо». Кхоччуш хьекъалехь воцучу Римахойн 
пирIунах кхера ца елира иза. Иза тешаре вало лиира цунна!»

Цецволийла а дацара, Неронна цуьнан хьехамаш тIеэца лиъна 
ца хиларх. Оцу Iийсан долахь ду шаьш бохучийн куьйгех аьчкан 
гIожмаш еттар тIедиллира цо. ГIаролла деш болчара Фотина а, 
цуьнца мел берш а церан тешар бахьанехь таIзар дан дIабигира. 
Цара кхаа сохьтехь аьчкан гIожмаш йиттира йийсарехь болчийн 
куьйгех, амма цара, лазам а ца хаалуш, назманаш олура, етташ 
болчийн ницкъ малбаллалц.

Шайна еттарх царна цхьа а хийцам хилар ца хаабелча, Нерона 
уьш набахти чу бохкийтира, Фотина а, цуьнан йиша а, церан 
тешарх уьш бовлийта план а хIоттош. ХIинца, ша бохург цаьрга 
дайтархьама, цо ша дикачу агIор гайтира царна. Цо тIедилларца 
йоккхачу банкетни зал чохь паччахьан ялх гIант дIахIоттийра, 
царна хIоранна хьалха Римхойн пачхьалкхехь карон йиш мел йолу 
массо а тайпана еза хIуманаш охьаехкинера. ПирIуно йоккхачу 
комаьршаллица гулъяйтинера и еза мехала йолу хIуманаш, 
муьлххачу а зудчунна оццул езалур йолу. Деши, дети доцург, 
хIора зудчунна хьалха мехала йолу хIуманаш, исбаьхьа духарш 
охьадехкинера. И ерриг хьоле йолу хIуманаш, иштта хьолехь долу 
тийна дахар лур ду царна элира, нагахь цара шайн тешар дитина, 
римхойн деланаш тIеэцахь. Уьш ша бохучунна тIеберзорхьама, 
шен йоI Домнина а юкъаялийра пирIуно.

Домнинас зал чу яьлча, безамца маршалла хаьттира Фотине, 
шен къамелехь Дала леррина Къобалвинчун цIе а хьахош. Фотинас 
галъяларца иза Везачу Элехула шайн йиша хилар санна тIеийцира. 
Доггаха иза мара а йоьллина, хьул а ца деш, тешарехула шайна 

уллора иза йолуш санна, адаман хийцадалар хуьлуьйтучу безамах а, 
Дала леррина Къобалвинчун сийлаллех а лаьцна дийца йолаелира 
цуьнга Фотина. Домнинина хьул ца делира шех лаьцна дерг, амма 
тешарна дуьхьало ечу меттана, цо тIеийцира и тешар. И къамел 
дечу хенахь пирIунан йоIан ялхой-зударий а бара цигахь, цара а 
ладуьйгира Хазачу Кхоах лаьцна болчу оцу йижарша бечу майрачу 
кхайкхаме, уьш а тешаре бирзира. Цул тIаьхьа Фотинас Домнине а, 
цуьнан ялхошка а зал чуьра и ерриг а еза хIуманаш дIа а яьхна, Риман 
урамашкахь шайна карор болчу мискачарна дIасаекъар дийхира. 
Домнинас церан тешар тIе а ийцира, керла цIе а елира цунна.

Нерон дарвеллера. Фотина а, цуьнан йижарий а, кIентий а 
цIаргахь багорца таIзар дан омра дира цо. И бахьанехь йоккха пеш 
дIахIоттийнера, амма уьш цу чу кхиссича, цIеро цхьа а тайпана зе 
ца дира царна. ТIаккха царна дIовш даларца уьш байа омра дира 
Нерона. Чалтач веача, Фотинас шена тIе ийцира дуьххьара дIовш 
дIамалар, амма цу дIовшо хIумма а ца дира я цунна, я цуьнан 
доьзална. Эццахь Нерона йийсарехь болчарна дIовш дахьийтинчех 
цхьаммо Дала леррина Къобалвинарг тIеийцира шен даг чу. Уьш 
кхин а кхаа шарахь латтийра набахти чохь, оцу ерриге хенахь 
дарвеллачу пирIунна коьрте деана мел долу массо а тайпана 
таIзарш дира царна, церан тешар бахьанехь.

Амма уьш охьатаIо иза мел гIоьрта, царах лаьцна дерг уггар а 
чIогIа дIасадаьржара. Церан тешаран а, ницкъан а Дош ерриг а 
пачхьалкхехь даьржара, ткъа церан набахтин камерах Iамалъяран 
цIа хилира. Риман бахархой массо а хенахь оцу динехь болчийн 
камере оьхура, церан доIанаш а, Инжил тIехь дерг а хазархьама. 
Оцу кхаа шарахь Дала леррина Къобалвинчух лаьцна долу 
дахьийтар дIасадаьржаш лаьттара набахти чуьра ара а долуш, 
дуккха а берш тийшира.

Ша цхьана хенахь набахти чу воьллинчу шен яхочунна тIаьхьа 
бахийтира Нерона, иза шена тIе валаве аьлла, ткъа оцу стага 
хиллачух лаьцна дIадийцира цунна. ТIаккха, Фотина йоцучу, ша 
набахти чохь латтош болчу, Iийсах тешар долчу кхечеран кортош 

тIера баха аьлла омра дира пирIуно. Цуьнга бала хьегийтарехула а, 
иза цхьалха йитарехула а Фотинин чIагIъялар дохо дагахь вара иза, 
цундела, набахти чуьра ара а яьккхина, кIоргачу а, боданечу а гIу 
чу кхосса омра дира цо иза. Цхьаццачу хилламаша гойту юьхьанца 
иза чIогIа йоьхна хилар. Иза масех кIиранахь дIадиллина долчу 
кошахь йитинера кхоччуш цхьалха а йолуш. Уьш сингаттаме денош 
дара Фотинина, иза холчохь яра, амма иза дацара шен гергарчех 
а, уллорачех а яларна и. Оцу зудчунна хаьара, уьш, кху лаьттарчу 
набахтех кIелхьар а бевлла, хIинццехь стиглашкарчу цIа бирзинийла. 
Цуьнан сингаттам боьзна бара, озабезам хиларца шен кIентий а, 
йижарий а санна, иза а Iазапхо ца хиларца, шена хиндолчу тажах 
а йолуш. Айса мел дешначух лаьцна маьIна дича, и хан уггар а 
холчех хилла хир ю цунна аьлла хийтира суна. Оцу меттигах лаьцна 
историн хIора яздинчу хьостанашкахь хьахадо. Цхьана версино 
даладо, дог дохарна а доцуш, шен лаамца, чохь хи доцучу екъачу 
гIун бухахь елла иза бохург. Тапина санна, гIенах КIелхьардохург гира 
цунна, тIаккха шен са Цуьнан кара дIаделира цо, бохуш. Ткъа кхечу 
яздарш тIехь яздо, дуккхачу хенахь оцу гIун бухахь яьллинчул тIаьхьа 
хьалаяьккхира иза, тIаккха Iийса гIенах гинчул тIаьхьа набахти чохь 
лайначу шен дахаран баланах паргIатъелира иза, бохуш.

Мухха а иза делахь а, оцу зудчун дахар кIоргачу гIун чуьра 
дийначу хих тера дара, дуккха а долу адамаш дузийна йолчу а, 
церан дахар карладаьккхина йолчу а.

Кху заманан Iазапхой

Дагадоьхнарш, Iамалъйийраш бацара Фотинас кхиош берш, 
цуьнан дахаран масало тоьшалла дийраш а, Iазапхой а кхиабора. Оцу 
зудчун, суна сайн а хила луун дерг, дара. Вайн массеран а хила езар 
ю тIейогIун йолчу заманахь и агIо – дохалур доцу сацамалла. Динан 
тобанаш деба, дуьнено Iийса къобалбийраш тIеоьцуш хилча. Ткъа 
доьналла долу мурдаш халонаш ловчу хенахь гучубовлу. Католикийн 
гIарваьлла волчу историко Кристофер Генри Доусона яздора:

«ГIожмийн а, дагарийн а IиндагIехь йолуш кхуьура динан 
тоба, Iийсах тешар долу хIорра а ницкъ баран а, валаран а 
кхерамехь вара. Иштта тешар долчу дуьххьарлерачу мурдийн 
истори Iазапхойх лаьцна хиларо дIалоцура ойла. Иштта деккъа 
кхерамах хилла а ца Iаш, Iалашонех а, сатийсарх а юьзна яра 
иза. Iазап ловш верг, бакъдолу дин лелорхо а, чемпион а, 
турпалхо а ву аьлла лорура керлачу юкъарлонгахь а, ширачу 
заманца цуьнан йолчу конфликтехь а. Ур-атталла оцу зерах 
чекх а ца бовлабелла, цу керлачу динах юхабовлар хилла болу 
нах а, уьш шайн кIелхьардохурш а, вонах лардийраш а болуш 
санна хьовсура оцу Iазапах чекхбевллачаьрга».

Телхинчу хьарама долчух а, къизаллех а дуьзначу дуьнен чохь 
дехаш ду вай. ХIоразза а, кхин вон хуьлийла а дац аьлла суна 
хеттачу хенахь, кхин а вониг хилар гучудолу. Iийсах тешар дерш 
кхиндIа а леш бу Iазапхой санна, тIаккха оцу хьолана шаьш реза ца 
хилар гойтучу меттана, бен ца хиларца хьоьжу дуьненара адамаш 
цу агIоне. Сан дог лозу, амма иза хIумма а цец ца долу. Дукха хан 
йоццуш Америкехь карахь герз долу цхьа стаг тIегIортарехула, 
Iазапхой санна белира, Дала леррина Къобалвинарг тIеэцна болу 
дешархой. Цу стага цхьа а къинхетам боцуш, и дин тIелаьцначеран 
коьртах деттара герз, ткъа шайн тешарх юхабевллачарна когех 
тухура. И меттиг, вовшашка ца безам хиларца доьзна долу зулам 
хилар санна тIеоьцучу меттана, СМИ-шкахь и агIо герз юкъара 
дIадаккхарна тIехь контроль ян еза бохучунна тIе а дерзийна йитира.

Нагахь Делан Йозанаш тIехь дерг нийса теллича, дуьненара 
лидершкахула догIур дац маслаIате хилар а, кIелхьардовлар а 
бохург го. Амма иза дац, оцу боданан юьхьанна дуьхьал вай дист а 
ца хуьлуш Iан деза бохург. Яхьъяс яздинчу хьалхарчу Дахьийтарехь 
(4:4), яздина ма-хиллара, вай дийна долу а, чохь садеIар долу а 
дIаделладалар санна хила деза:

«Сан хьоме бераш! Шу Делера ду. Шу тоьлла харцпайхамарел, хIунда 
аьлча шуьца Верг нуьцкъала ву, кху дуьненахь олалла деш волчул».

Iийсана тIаьхьахIиттинчийн кортош доху цхьаццачу мехкашкахь, 
тIаккха видеороликаш яржайо къизаллица уьш байарх лаьцна, и 
дин тIеэца мел ваьхьначуьнца а изза хир ду боху дIахьедар деш 
санна. Оцу агIонга хьаьжча, суна хетарехь, зуламхошна дагадогIу 
вай муьлш ду, ткъа вайна дицделла.

Цхьана хенахь Кениехь Дала леррина Къобалвинчунна 
тIахьахIиттинчийн динан тобано Iуьйренан доIанаш дечу хенахь, 
колледжа чу карахь герз долу бусулбанаш чу а лилхина, цу чохь 
мел верг герз диттина вийнера. Цул тIаьхьа и герз карахь долчу 
зуламхоша, уллохьа йолчу общежитешка а бахана, студенташна 
тIе герз а дерзийна хиттира, церан хIун дин ду бохуш. Эццахь юха 
а шаьш лелош долу дин дIадийца баьхьнарш байинера. 150 стаг 
вийнера, ткъа дуккха а болчу кхечарна чевнаш йира. И адамаш 
дайар шайна тIе лаьцначу организацехь болчара шаьш хесторца, 
иза-м доладалар бен дац, зуламаш дар кхин а совдер ду бохуш 
кхерамаш туьйсура СМИ-чухула.

Дала леррина Къобалвинчун дуьхьа баланаш лан дезарна кийча 
хила хан тIееана. Баланаш лан дезарна кийча а хилла, жоп дала 
кийча долу дог хилар гIолехь ду, цIеххьана иштта йолу киртиг тIе 
а хIоьттина, Везачу Элах юхаволучул. Iийсан мурдаш санна хьовса 
деза вай оцу халонашка.

«Векалш кхеташонера арабевлира, Iийсан дуьхьа шаьш 
сийсазбан хьакъ хиларна баккхий а беш. ХIора денна Делан 
цIийнан кертахь а, цIеношкахь а ца хеддаш хьехамаш а беш, 
Дала леррина къобалвинчу Iийсах лаьцна нахе хаза кхаъ 
кхайкхабора цара» (Век. 5:41, 42).

Гиний те шуна шайн дахарехь Дала леррина Къобалвинчух 
тешарна еттар лайна волу стаг? Хиллий теша шун дахарехь 
тIекере и ЦIе бахьанехь ша емалварх воккхавер хилла волу 
стаг? Сан хилира иза. Оцу базбинчийн дахар лепачу цIанонах 
дузар ца хилла царна еттар бахьанехь, амма шаьш Iийсан дуьхьа 
ловчу халонашкахь царна дийна волу Iийса гуш хиларна дара 

иза. Царна диканан таж кхаьчнера, со а цуьнга кхийдаш долу. 
И тешар бахьанехь, шайн дахар боккхачу кхерамца доьзна 
доллушехь, къахьоьгурш гина суна. И нах, хIора дийнахь бохург 
санна, кхерамехь бу. Дукхахьолахь уьш сан мехала болу вежарий 
а, йижарий а бу, тхан книгаш гочдарна тIехь къахьоьгуш болу. Аса 
маьрша а йолуш яздийраг, цара шайна кхераме доллушехь гоч до. 
Дукхахьолахь царна уллохь айса къахьега хьакъ а дацара, олий 
хета суна. ПахIала Коринтхошка яздинчу Хьалхарчу дахьийтар тIера 
дешнаш дагадоуьйту суна церан дахаро:

«Вай а хIора сахьтехь ваьш кхерамечу хьоле хIунда хIуьттуьйту? 
Ва динан вежарий! Вайн Веза Эла волчу, Дала леррина 
къобалвинчу Iийсаца шу хиларна, сайн долчу дозаллица чIагIо 
йо ас, со хIора дийнахь леш ву аьлла» (15:30, 31).

Малхбузехьарачу адамийн ледаралла

Дог цIена хила мегар дуй со шуьца? Сан даг чу кхерамаш 
богIу малхбузехьарачу динан тобанийн хьолах лаьцна ойлане со 
яьлча. Суна халахетахь а, вайн заманахь дукхахьолахь, Цуьнан цIе 
емалйийраш го. Наггахь со сайн йолчу апатих а, эгоизмах а кхерало.

Дукха хан йоццуш, Джона а, аса а делкъе ечу хенахь 
динан тобанийн Iуналхошца къамел дира оха. Дала леррина 
Къобалвинарг шайн Веза Эла хилар къобалдечу динан 
тобанашкахь шаьш даим а дIахьедо нахаца лелар къилахь хиларх 
лаьцна, бохура цара. Цунна дуьхьал церан цецбовлар а, шеконца 
шаьш бакъбар а го тхуна. Божарий, зударий хьарама йолчу агIор 
цхьаьна Iар хуьлу, и хIун вон ду, шаьш хIинца цхьаьна Iар, нагахь 
цкъа мацца а зуда а, майра а ду аьлла цхаьнакхетарг хилча, олий?

Кхечу Iуналхочо а дийцира шен сингаттамах лаьцна цхьа 
цIеяххана волчу динан лидерца доьзна, цхьа а тайпана бахьана 
а доццушехь, шен зудчуьнца дIасакъаста воллу ша цо аларна. Цо 
цунах лаьцна иштта кхетаво: зудчуьнца дIасакъастар бахьанехь 

цхьана шарахь динан хьехамаш бан йолчу бакъонах валар хир ду 
шен, ткъа цул тIаьхьа дерриг шен метта дIахIуттур ду. Халахетахь 
а, иза бакъ хила мега. Адамах кхерар хиларо кхин юха ца доху 
вай къа латорах. Везачу Элах кхерар хиларо бен юхадохур дац вай 
зуламе дерг дарх.

Цхьана шатайпана хиллачу динан гуламехь, Дезачу Сино шайн 
дегнаш чохь боккха болх бина, бIеннашкарчу зударшна, шайн 
дукъ тIе а эцна, Iийсана тIаьхьахIиттар тIедиллича, оцу лидеро, 
сцени тIе а ваьлла, массо а зударшка шайна тIехь ницкъ бар ма 
хаадалийталаш, хIунда аьлча Далла ца оьшу цара цхьаъ дар, Цунна 
деккъа уьш хилар деза, элира. Баккъаллий?

Со чIогIа баркалле ю Iийсана, Ша Делан КIант хиларна тIехь 
сецна а ца Iаш, Шен лаамца Шен Делан амалца воьзна хилар а, 
озабезамалла а дитина, вайн дуьхьа ялхочун болх Цо барна. Динан 
тобанашка хьаьжча, суна кхераяларца го, мел чIогIа дIаийна и 
адамаш дуьнено кхийдочух бохург.

Дахарехь хилларг дIадалар хилла йолу зуда

Фотинин дахарера исторехь хилларг дерриг а кхечу тайпана 
дара. Цхьа хан яра иза а хьарама дерг а лелош ехаш, наха шайна 
юкъара эккхийначех а йолуш. Цуьнан дахарехь хIоьттинарг 
бакъонца догIуш дацара, я цхьа а сатуьйсийла а дацара цуьнан 
кхиндIа дахарехь.

Дезачу Йозанаша оцу зудчун дIадаьллачу дахаре долу кор 
дIадоьллу вайна. Дуьххьара вайна иза гича цуьнан цIе а ца йоккху, 
иза майрачух дIакъаьстинарг яра, юкъараллехь цхьа а дезар 
оьцийла а дацара цуьнан. Дахаран массо а агIор эшамехь яра 
иза, цхьанна а коьрте а догIур дацара, цунах цкъа мацца а динан 
гIуллакхдийриг хир ю бохург. Иза ша а кхетара цунах, цундела 
ша Хаза кхаъ кхайкхош, цо хаттаршца, хила там бу бохуш долчу 
тайпана дуьйцура. Оцу вайн доттагIчо санна, наха шайх лаьцна 
чIогIа кхел ярца дийцар хаадаларна, аша а дуьйцу те, шаьш 
тешначух лаьцна къедорца а, хаттарш дарца а.



ЙОI КъОВСАМНА ЮКъА ЦА ЙОГIУ

197

КъинтIера довлалаш царна.
Шун дахар дIадахначуьнца дозучу нахана, хIинца а хаа ца делла 

Делан къинхетам а, адам юхакхолладаларан ницкъ бохучух долу 
дIаделладалар.

Аша а шаьш шайга а хIоттош хила а там бу хаттар. Сан дахарехь 
хилла дIадаханчо суна хьалха а хIиттадо дуккха а хаттарш. Уьш сан 
дахарехь уггар ирча а, боьха а агIонаш хиллехь а, тIаьхьа суна тIера 
мах белча, уьш сан уггар а кIорга гIунаш хилла дIахIиттина. И бакъ ду, 
дин тIелаьцнарш цу сохьтта лидерийн позицишка дIахIитто ца беза 
бохург, делахь а, Iийсах тешар тIелаьцначу массаьрга кхайкхам бан 
беза кIелхьардовларан ницкъах лаьцна тешаш хиларе. Iийсас луш 
долчу мехалчу диканах зулам дан ца деза, я шайн дахарехь шаьш 
лелош йолу хьарамлонаш бакъян ца еза (хь. Рим. 6:1, 2). Мелхо а, 
Везачу Элан дикано вай хийцадарна а, карладахарна а иркарахIитто 
деза вайн дегнаш, вайн дахарехула бакъдерг совдалар а гойтуш, 
вайна керла цIераш яларх лаьцна тешалла а деш.

Фотинас шен керла «серлаяьккхинарг» боху цIе тIеэцале, 
цунах лаьцна иза муьлхачу къомах ю бохург бен ца хаьара вайна. 
Иза йовзар, цо юьхьдуьххьал Iийсаца къамел деш, вай къайлаха 
ладоьгIча хилира вайн. Иза, вайн доттагIа йолу, шамранхо ю. Инзаре 
дерг, мацаха пхиъ майра хилла йолчу оцу зудчо пхеа динан йишица 
динан гIуллакх дIакхоьхьур ду бохург ду! Суна иза чIогIа тамехь 
хета, хIунда аьлча Делан Йозанаш тIехь пхиъ бохучу терахьо «дика» 
бохург гойту. Цунна диканна тIе дика хилар хааделира шен дахарехь.

Сан дагна гуттара а тамехь хетара и зуда. Дуккха а долчу 
шерашкахь йоккха потенциал йолуш зуда ю аьлла, тIеоьцура ас 
иза. И зуда кIоргга гIу санна яра, амма хи кIезиг долчу меттехь 
ехаш яра и. Цунна тIехIиттинчу зераша а, цо билггал хаьржинчо а 
цунна чохь кIоргга а, боданах дуьзна долу а, декъа ор даьккхинера. 
Цуьнан синан мостагIчунна, и меттиг цуьнан дахарехь гуттаренна 
а дог дохар деана йолу меттиг хила лаьара, массарах а дIа а 
къаьстина, иза шен боллучу деган лаамех а йоккхуш.

Яхьъяс яздинчу Инжил тIера боьалгIачу коьртехь Iийсас оцу 

зудчуьнца динчу къамелах лаьцна айса доьшуш, аса гуттара а 
суо цуьнан метта хIоттайо. Мурдаша Iийса кIадвелла аьлла, Ша 
витина хилла хир вара гIуна уллохь, боху сурт дуьхьалхIутту суна. 
ХIинца а жаIуьнаша шайн жешна хи мало хан тIе ца кхаьчнера, 
оцу меттигарчу зударша Iуьйранна дукха хьалххе деанера шайн 
цIеношка хи.

«Цигахь Якъуба яьккхина гӀу яра. Иштта, некъ а бина, кӀад а 
велла, оцу гӀуна уллохь хиъна Ӏаш вара Ӏийса. Иза де юккъе 
дахана хан яра. Цу гӀуна чуьра хи схьаэца цхьа шамранхойн 
зуда еара. Ӏийсас элира цуьнга: «Мала хи лохьа Суна». Цу 
хенахь Ӏийсан мурдаш яа хӀума эца юьрта баханера» (Яхьъя 
4:6-8, кхузаманан гочдар).

Iийса кIадвеллера бехха некъ барна а, парушхоша 
шаьш кIордабайтар а бахьанехь. Суна хьалха сурт хIутту, 
Якъуба яьккхинчу ширачу гIун йисте охьахууш волчу Iийсан. 
Малхбузехьарачу делкъа хенан малхо шен къиза йовхо ло, амма 
Цунна кIорггачу гIун чуьра схьаеттало шело хаало. Iийса цу гIун 
кIоргене чу хьожу, цо ойла йо и гIу кхолларан заманах лаьцна, Ша 
вехачу деношкахь долчуьнца а дустуш. Церан ЯхIуд-махка боьлхуш 
новкъабевлла лелар цIеххьана сецира, некъ беха а, ченах буьзна 
а бара. Iийсас нах хих чекхбахар дIасацийра, динан лидерша 
и гIуллакх къовсаме даккхар Шена хиъча, Цунна а, Яхьъяна а 
тIаьхьаваьлларг маса стаг ву бохучун терахь а деш (хь. Яхьъя 1).

ХIунда ца гора те царна, билггал долуш дерг? Цара цхьаьна 
цхьа болх бора. ХIаъ, адамийн яккхийн тобанаш тIеоьхура. Масех 
шарахь тIеанчу йоькъано мацалла хIоттийнера адамашна. ХIинца 
царна хиндерг хааро а, Дала динчу весеташа а гIо дора. Шайн 
къиношна дохкодовларо а, шаьш хих чекхбохуш шайна тIе деттачу 
хин Iовраша а меттадаладора церан дахар.

И дерриг даздина хIума а дара, сатийсарх дуьзна а дара, амма 
цара и дерриг а цирк йина дIахIоттийнера. Цундела кху гIум-
аренан дуьхьа Йорданан хиш дита дийзира Цуьнан.

БIаьрган негIар тухучу юкъана ченах а, бIаьрса дойучу малхах 
а бIаьргаш дIахьулбо Цо. Са а даьIна, Шен мурдаш юхаберзаре 
ладугIур ду Цо оцу ширачу гIун уллохь. Цо доккха даьккхина са 
хеза. ЦIеххьана Цуьнан дог ладогIарх дузу, Цунна Дезачу Синан 
шабар-шибар хеза: «Сан цхьа Iалашо ю хIокху стом луш йоцучу 
шамранхойн аренгахь». Iийсана деккъа цхьаъ хеза – ялта хьакхар. 
Цо бIаьргаш дIабоьллу, тIаккха Шамран-мехкан цхьалха йолу йоI го 
Цунна, хи эца еана йолу.

Цо еза кхаба йохьу шена тIехь. И кхаба оцу кхечу зударша а 
лелочарах тера ю, шаьш дукха хьалххе хи дахьа богIуш. Цуьнан 
кхаба, цуьнан дог а санна, яьсса ю. Оцу йоIан чIогIа йожар хилла 
дахарехь, цундела кхечу зударех къехкаш лела иза. Делан 
Йозанийн талламхоша тардолуьйту, иза дийнан делкъехь яран 
бахьана, цу хенахь адам кIезиго хиларца доьзна хилар.

Iийсас тидам бо цуьнан. Цунна го, и зуда Шега а хьаьжна, сихха 
дIаерзар. Iийсан духаре хьаьжча, иза кхета шена хьалха Верг 
жуьгтий хиларх. Жуьгтийн шамранхошца хьо-со ца хуьлу, уьш 
царах ца беша. Оцу зудчо дахарехь халонаш лайна, цундела цунна 
лаъанне а ца лаьа юха а уьш лан.

Мухха делахь а, иза дуьхьал йолчу агIор тIейоьду гIунна, 
тIаккха шен кхаба охьайохуьйту цо, хи эца дагахь. Iийса вистхуьлу 
цуьнга. Цецъяларца цо корта хьалаойу, дог сацарца. Цуьнан озо, 
озан тембро дог тIеуьйзира цу зудчун. Цо тIедилларца а доцуш, 
цхьанхьа яхаре кхойкхуш санна, дийхира цуьнга хи. Шеконца 
зудчо жоп ло:

«Хьо жуьгти воллушехь, соьга, шамранхочуьнга, хи хӀунда 
доьху Ахь?» (Цу хенахь жуьгтийн шамранхошца уьйр яцараa.) 
(Яхьъя. 4:9, кхузаманан гочдар).

ЯхIудхоша ур-атталла шамранхоша лелош йолчу пхьегIи чуьра 
а хIума ца йоура! Ойла ейша цуьнан, мел чIогIа хилла и Iадаташ, 
нагахь жуьгтичо цаьрца цхьана стакан чуьра хи малахь а, иза цIена 
хир вац бохучун. Ткъа иза Шамран-махкара хилла а ца Iаш, цу тIе 

зуда а ма яй. Амма Iийса ца кхоьру цуьнан пхьегIи чуьра хи мала… 
Оцу зудчун метта цуьнан оьгIазаллин кад дIамала а кийча ву Иза. 
Iийсан цхьа а боьха ойланаш а яц цу зудчуьнца йоьзна, цунна 
бевзинчу кхечу божарийн санна йолу. Иза йовза Iалашо ю Iийсан. 
Цуьнца къамел дан а дагахь хила тарло Иза. Шех кхетар доцучу шайх 
лаьцна дозаллех буьзначу динан куьйгалхойх кIадвелла хила а тарло 
иза. Вайх дуккха а болчарна санна, Шена девзаш доцучу адамана 
хьалха Шен дагахь дерг дIаделларх тем хуьлуш хила а мега Iийсана.

«Ӏийсас иштта жоп делира цуьнга: «Дала дина дика а хьайна 
довзахьара, хьайга хи доьхург мила ву а хаьахьара, ахь-айхьа 
доьхур дара Цуьнга хи. Ткъа Цо хьуна „дийна долу хи“ лур 
дара» (байт 10, кхузаманан гочдар).

Зуда цецъйолу. Мила ву те Иза, дика кховдош волчу Делах лаьцна 
шега бохуш верг? Цо гIуна го боккху, Цунна уллохьа а еана, хIун ду 
те цу Стеган, цу тайпана инзаре долчух лаьцна шега ала йиш йолуш, 
олий. Цуьнан когашкахь цхьа кхаба ю теша? Цунна го Цуьнгахь Шеца 
цхьа а тайпана пхьегIа ца хилар, Ша бохург бакъдархьама. Дуй теша 
кху Стага лур ду бохург а даьсса хабар, шена бевзинчу массо а кхечу 
божарийн а санна? Цо шега аьллачо тидаме а хилийтина, зудчо 
хотту, мухачу кепара йиш ю Цуьнан и дийна хи схьаэца.

«Эла, Хьан и хи схьаэца пхьегӀа а ма яц, ткъа хӀара гӀу кӀорга а 
ма ю. Мичара ду Хьоьгахь „дийна хи“?» (байт 11, кхузаманан 
гочдар).

Она подмечает, что освежающая вода должна появиться из 
глубины колодца. Возможно, что этот еврей смеется над колодцем 
Иакова? Колодец имеет богатую историю, и он глубже, чем 
большинство других. Она продолжает с Ним разговор:

«Хьо хӀун, вайн дел Якъубал а лакхара ву, цо ша а, цуьнан 
кӀенташа а, цуьнан хьайбанаша а хи мийлина хилла йолу хӀара 
гӀу тхуна елла волчу?» (байт 12, кхузаманан гочдар).

Тамашийна хIума ду, цу гIунах бIешерашкахь а Якъубан гIу ю 
алар. Якъуб «левийриг, меттиг йоцуш вуьтург, коган кIожах тасалург» 
бохург ду. Зудчун а, лаьхьанан а хIуьна юкъахь мостагIалла хир 
ду бохуш, Ша хиндолчух хаам бечу хенахь, лаьхьано зудчун коган 
кIожах ца тухур ю элира Дала. ТIаьхьо Дала Якъубан цIе хийцира, 
цунах Исраил а олуш, иза «Делан эла» бохург ду.

Кхузахь ойла йо агIо ю: шен коьрта хьашташ цара кхочушдийр 
ду бохучух тешна йолу и зуда, масийттазза лейинера оцу божарша, 
ткъа хIинца цо ша къамел до Исраилан машаран Эла волчуьнца 
Якъубан гIунна уллохь. Иза гIалате елахь а, Iийсана билггал хаьа, 
Ша стенна тIе даладо къамел.

Цо деш долу къамел коьртачу хьолехь оцу зудчун хьогаллех 
лаьцна ду, цу гIун хьолах а доцуш. Iийсас массо хIуманал а Ша дика 
дийриг до … Цу зудчун хаттарш юха а тухий, дуьххьал дIа цуьнан 
кIорггерачу лаамех лаьцна олу.

«ХӀара хи мелларг юха а хьаглур ву, ткъа Аса шена лун долу 
хи мелча, иза цкъа а хьаглур вац. Амма Ас лур долу хи стагана 
чохь, Дела волчохь хедар доцучу дахаре доьдучу хин хьоста а 
хилла, дӀахӀуттур ду» (Яхьъя. 4:13, 14).

«ХIорра а» бохучу дашца Iийсас вовшахтуху, кху лаьтто дала 
йиш йолчул а сов, хьогаха берш. Цо цу чу тарбо жуьгтий а, 
шамранхой а, кхиболу берриш а, мацаха, хIинцца я хин йолчу 
хенахь кху хьостанна тIевогIун верг. Лаьтта тIера хIора гIуно гойту, 
адамийн йоккхачу хьогаллин сурт.

«The Passion» цIе йолчу гочдар тIехь иштта яздо:

«ХӀара хи мелларг юха а хьаглур ву,...» (Яхьъя 4:13).

Лаьтта тIера хIора гIуно гойту адамийн йоккхачу хьогаллин сурт. 
Ширачу гIунаша массо а ханна йойур яц шун хьогалла. Иза Далла 
бен далур дац. Оцу ширачу гIунийн йиш яцара адамашна кхоччуш гIо 
дан, хIунда аьлча церан хьоста лаьттахь долчу хьолаца доьзна дара. 

Муьлххачу а хенахь мостагIчун йиш яра цу гIунна чу дIовш дотта я 
латта чу хьакха, я дуккха а лаьттачу йоькъано якъо там бара иза.

И шира гIу санна, Iедало хIоттийна закон а 
адамашкара схьадолчу тIедилларийн дIовшаца 
хIаллакдан йиш яра я адамаша хIоттийначу 
Iадатийн, ламастийн лаьттахь коша чу дилла 
йиш яра иза. Шамранхоша, Товрат тIера пхи 
тептар бен тIе а ца оьцура, шайн лам тIехь 
Iамал а йора. Уьш законийн IиндагIехь бехара, 
жуьгташа тоьшалла дина доллушехь, вай 
сатуьйсуш долу дахар ур-атталла законо а 
кхачам боллуш лур дац бохучух лаьцна. И 
шира законаш, патриархаш вайна беллера, 
Дезачу Синан дийна хи вайна чIогIа эшар 

гайтархьама. Законо Iамалъяран меттиг билгалъяккхар тIедуьллу. 
Законо Дела вай тIекхуьур доцуш, вайна дукха генахь хилар гойту. 
Далла Iамалъяр дIахIоттийнарг кхочушдарна тIе дерзийна, тIаккха 
цунах дахаран хьоста ца хуьлу. Законехь дерг лардаро вайн Iамалъяр 
даима а хилар долчунна тIера, муьр-муьрехь кхочушдарна тIе доккху. 
Дала дIахIоттийначу законца доьзча, геннахь дерг а ган йиш ю, амма 
Цунах хьакхавала йиш яц. Законо цхьа Синай лам ло вайна, цу тIера 
хьажа йиш ю Цуьнга, амма Цунна маракхета йиш яц вайн.

Вайн Далла лерина язъйина меттиг, цхьанхьа уллохьа хилча, 
чохь а доцуш, вайх аутсайдерш хиларан кхерам бу. Iийсана и 
шамранхо йовзаро законан дуккха а болу гураш дIабаьхна. И зуда, 
бакъоно бохург гам а деш, шен майра воцучу стагаца Iаш яра. Ур-
атталла кху заманарчу либеральни йолчу динан тобанехь болчара 
а цунах лаьцна «иза къиношлахь ехаш ю» эр дара. Ткъа Iийсас, 
цуьнан эхьах чекх а хьоьжуш, нисса цуьнан доьхначу даг чу бохура.

Бакъоно шен дала йиш йолчул а, сов дерг далар тIедуьллу 
шуна. Дийна долу хи цхьана а пхьегIи чу дилла я иза терзанна тIехь 
оза а йиш яц, иза коча серло йолу дела. Изза олийла дац дийна 
доцучу хих лаьцна. Нагахь шуна Якъубан гIу чуьра хи мелла а ца 

Лаьтта тIера 
хIора гIуно 

гойту, 
адамийн 
йоккхачу 

хьогаллин 
сурт.

Iаш, и хи шайца дIадахьа лиъча, шун цхьа пхьегIа хила еза. Ткъа 
и хи цу чу тарлун долччул бен, цIа дIадахьалур дац шуна. Дийна 
доцучу хих серло ца йолу, иза деза а хуьлу. Нагахь хIора дийнахь 
мала деза боху ши литр хи мелча, иза адамана ши кила хиллал 
долу хи хир ду. Нагахь юург кечъярна, чохь цIано ярна, хIуманаш 
йиттарна, лийчарна хи дан дезча, цуьнан дозалла исс киланал сов 
хир ду. Ткъа цу тIе цу пхьегIин а шен барам бу оьзча, иштта и хи цIа 
дархьама цхьа билггал болу некъ бан а беза.

Хи кхоьхьуш беш болу некъ хIора дийнахь юх-юха а бан беза. 
Iийсас юьйцург даима йолу а, яйалур йоцу а хьогалла ю. И зуда, 
Гергара Малхбалехьара йолу йоI ю, иза екъачу яьссачу гIум-аренгахь 
кхиъна ю, цунна шен дерриг а дахарехь хьогалла бохург хIун ду 
хаьара. Яц цхьа а гIу а, дац цхьа а хи а, иза мел шийла делахь а, 
цунна оццул оьшуш болчу безаман, шех лаьцна гIайгIа баран, 
юкъаметтиг хиларан а хьогалла йойур долу. Цуьнан са кхоччуш 
дакъаделлера. Цо сатуьйсура шен лаамашкахь дерг кхочушхиларе а, 
синан цIано яре а, амма юх-юха а иза леяр догIура цунна.

Цхьа а вониг дац, безам хила болчу лаамехь.
Цхьа а вониг дац, кхечу адамца шен дахар кхолладалар 

кхочушдан болчу лаамехь.
Цхьа а вониг дац, хьакъ долу дахар хила болчу лаамехь.
Цхьа а вониг дац, цхьа Iалашо йолуш даха болчу лаамехь.
Цхьа а вониг дац, шен накъостий хила болчу лаамехь.
Цхьа а вониг дац, Iамал яр долуш яха болчу лаамехь.
Iийсан аьшнаш дар дац, цавашар дац цунах и дерриг бахьанехь. 

Цо чIагIдо, цуьнан хьогах хилар нийса хилар, Ша и хьогалла 
дIайоккхур ю бохург. Iийсас цкъа а чекхдалар хир доцу дахар лур 
ду боху цуьнга, лартIа далур доцучу дахаран метта. Бух боцучу 
меттигера а, сингаттамах дуьзначу даг чуьра а Цо дог цIена 
хиларца доьху Iийсага:

«Эла, лохьа суна и Айхьа дуьйцу хи, со хьогах ца хилийта а, со 
кхуза хӀара хи кхехьа ца эхийта а» (Яхьъя 4:15).

Оцу сабIаьрзаллин дог лаздечу тийжамехь суна сатийсам 
хилар го. Цу меттехь суна суо го. Iийса, доьху Хьоьга, гIо дехьа 
суна кхин кху метте со ян ца езарна тIехь, кху меттиго суна даима 
а сан йожар дагадоуьйту дела. Цунна санна, суна а кхочуш ца 
данделира сан къоналлин закон. Цунна хаьара, и совгIат шена 
догIуш доцийла, маьхза бен хуьлийла дацара цуьнан иза. Цхьаннах 
йоьзна хиларо, шен мел долчух яьккхинера иза, цуьнан хьогамо 
лолла яхийтинера иза.

Ша цунна и дийна долу хи дала йиш хиларал хьалха, Iийсана и 
зуда шен хьалха мел хиллачух яла кийча хилар ган дезара. Билггал 
дитиний теша цо шадерг шена тIехьа? Цо дуьйцург дийна доцучу, 
дIаэхар доцучу гIу чуьра хи дара, дуккха а йолчу хенахь цу зудчо 
схьаоьцуш хилла долу – иза божарех лаьцна дара.

«Ӏийсас зудчуьнга элира: «Яло, хьайн майра а валош, юха 
схьайола кхуза» (байт 16).

Ма мотталаш, оцу дешнашца Iийсас Шен цунна тIехь олалла 
хилар я цуьнан къинах лаьцна боху. Тешна, цуьнан майрачух лаьцна 
аьллачо, цу зудчунна цуьнан лазаман хьоста мичахь ду гайта лаам 
хилла хир бу Iийсан. Вайн майралла йолчу йишас бакъдерг элира, 
шена дика хуъушшехь, цу тайпана бакъдерг дIааларца, устазо шена 
кхийдочу дийна долчу хих ша яла там бу бохург.

«Сан майра вац» (байт 17).

Тешна, оцу бакъдолчо безачу мохьца таIадора цуьнан дог. 
Пхоьазза аьтто ца бохьу маре дар. Оццу хенахь цо ца гойту цхьана 
а тайпана ша бехке хилар я шех даьллачух ша бехказа яккхар, иза 
дерзина долу дегаза хета бакъдерг дара. Сан майра вац...

«Iийсас элира цуьнга: «Нийса боху ахь, хьан майра вац. ХIунда 
аьлча хьан пхи майра хилла, ткъа хIинца хьоьца Iаш верг хьан 
майра вац. Иза нийса элира ахьа» (байт 17, 18).

Iийсас болх бо, бакъдерг а дуьйцуш, доьналлица шен дохковалар 
дIадалхочуьнца. Цо ма-дарра дерг элира, ткъа Iийсас цуьнан дахарехь 
хиллачух дерг тIетуьйхира. Пхеа стага шен зуда ю иза олура, цул 
тIаьхьа иза йитархьама. Наггахь ас ойла йо, цуьнан къинош тIех 
хIунда детта те цунна бохучун. Сан ненан нана доьазза хилла кхаа 
стагехь марехь. Цунна ца хетара ша бохам тIебеанарг ю аьлла; иза 
цуьнан харжам а бара, сиркхо а яра. Амма, хIокху зудчун дахар кхечу 
тайпана хIоттаделла хила мега. Ткъа вайна ма-дарра ца хаьа, билггал 
бакъйоцург хиллий теша иза бохург. Иза Iадатийн долахь йолуш ехаш 
яра, ткъа оцу агIоно билгалдоккхура, иза йигначу стагана ша и ялош 
галваьлла хилла ала сацам бан магош хилар, тIаккха ша дохковалар 
кехат тIехь чIагIдеш, иза йита бакъо хуьлура цуьнан. Iадаташца доьзна 
цу зудчун бакъо яцара шен лаамца и майранаш хийца. Юха маре яха 
лиъча дIасакъастар чIагIдеш долу кехат хила дезара цуьнан. Ойла 
ейша цуьнан – пхоьазза аьтто ца балар! Ур-атталла цу стага шен цIар 
тIе ша яккхар доццушехь, цуьнца цхьана метта дIайижа кийча хиллал, 
сов йоккха деган чов хилла цу зудчун. Цуьнан дахар деган лаамех 
дуьзна ду, и хьагам байар хилар а доцуш. Цуьнан са холчу хIоьттина 
ду, амма сатийсаран дегайовхо ю хIинца а цунна хьалха.

Цу зудчо элира Цуьнга: «Эла, го суна Хьо пайхамар хилар» 
(байт 19).

Дикка хан яллалц со ца кхетара цу зудчо къобалдаран мехах 
лаьцна. Шена девзаш доцучу дуьнен чу гIулч яьккхинера цо, хIунда 
аьлча шамранхой тешара, пайхамар цхьа Муса бен вац бохучух. Цу 
зудчо Iийса пайхамар ву аьлла къобалдаро, цо шена пайхамарера 
ял хиларна некъ дIабаьстира, яздина ма-хиллара: «Пайхамар 
пайхамаран дуьхьа тIеоьцучунна, пайхамарна санна ял хир ю…» 
(Мат. 10:41, кхузаманан гочдар).

И хIун ял ю те пайхамарера хин ерг? Со теша, и ял тайп-тайпанчу 
агIор хила йиш хиларх, амма дийна долу билггал бакъдерг 
дIаделладаларал а, цунах кхетарал а йоккха ял хуьлийла а дац. 
Пайхамарех кхечу тайпана хиндерг гучу даьлларш бу а олу. Iийсас, 

Ша мел волчохь, кхетарна бIаьргаш дIадоьллура адамийн. Цу зудчо 
Iийса пайхамар хилар тIеэца сацам бича, иза шен хиндолчу дахаре 
хьаьжира, хаттар а деш, ша Iамал мичахь ян еза аьлла. Суна сурт бен 
хIотталур дац, мел кIадъелла хир яра и зуда шен хиллачу дахарах а, 
шен ширачу некъех а бохучун. Цунна дага деана а хир дацара, шен 
дахарехь керла хан хIуттуш ю бохург, хIинца, коьрта дерг Iамалъен 
меттиг а доцуш, хьанна ян еза иза бохург дIа а деллалуш.

«Iийсас элира цуьнга: «Тешалахь Сох, зуда. ТIейогIуш ю и 
зама, адамаша шаьш Дена до Iибадат я кху лам тIехь а, я 
Ярушалаймехь а дан ца дезаш» (байт 21).

Арамейски маттара «The Passion» цIе йолчу гоч дар тIехь и байт 
кхин а шуьйра хуьлу:

«Хьомсара зуда, тешалахь Сох, Дена Iибадат дар я хIокху лам 
тIехь а доцуш, я Ярушалаймехь а доцуш, шен даг чохь ен йолу 
хан тIейогIуш ю».

Цо Iийса пайхамар хилар ларамца тIеоьцу, Иза ван а ву 
пайхамар, ткъа Iийсас цунна жоп ло цунах «хьомсарниг» а олуш, 
ткъа иза ян а ю иштта. Оцу дашо дIадоьллу «хьоменаг, мехала 
ерг, деган лаамехь ерг, беза мах берг, деган безамехь ерг» бохург. 
Маца аьлла хилла теша цунах лаьцна оцу дешнашца. Цо оцу 
шамранхочун доьхна дог а, чов хилла долу цуьнан са а тодеш дара, 
и зуда стенна кхоьллина ю бохург чу лоцуш долчу цу дешнашца.

Суна хIинца а хеза, Iийсас Шен хIора йоI тIекхайкхар: «Тешалахь 
Сох, Сан хьомениг, мехала ерг, дагна езнарг, хьан хан тIееана…» 
ТIееана хьан тешар хила деза хан. Совцийша цхьана секундина. 
ХIун боху те Цо шун сине?

Лам тIехь я гIалахь, я ур-атталла динан тобанна юккъехь ца 
хуьлу вайн Дела вайна уллохь. Цхьана а адаман ницкъ кхочур 
бац шуна уллохь иза хиларх шу даха. Вайн ирсана, цхьана а вайх 
даьллачу гIалато дIакъастор дац вай вайн дегнаш чохь Волчух. 



ЙОI КъОВСАМНА ЮКъА ЦА ЙОГIУ

207

Iийсан лаам бу шаьш до Iибадат шайн дегнийн гIу чохь аша дар. 
Делан Йозанаша дагадоуьйту вайна, вайна уллохь долчу вешан озе 
терра, Дела вайна юххехь хилар.

«ХIун аьлла ду Делан Йозанашкахь? „ Делан дош хьуна юххехь а 
ду, хьан матта тIехь а ду, хьан даг чохь а ду “» (Рим. 10:8).

Iийсас кхоччуш керла хьажар делла оцу зудчунна, шен дахарехь вон 
мел долчун уггар а буха иза кхаьчначу хенахь. Хезний теша цхьанна а, 
Шена хьалха цхьа доза хIоттийначу меттехь волчу Делах лаьцна? И зуда 
миччанхьа хилча а, иза ган хьагам хилла волчу Делах лаьцна? Ойла 
елаш, мел тамехь бара цу зудчунна и кхаъ бохучун. Шен махкахошна 
юкъара эккхийнарг яра иза, жуьгташа а эккхайора иза, амма Дала цуьнан 
даг чохь Шена меттиг бинера. Дуьххьал дIа а йолуш, шех лаьцна дерг 
дог цIена хиларца Далла хьалха цо дIаделларна, иштта Делан КIанта а 
дIадиллира цунна Шех лаьцна дерг. Цо бинчу харжамо шен дахаран 
дозанан арахьа яьккхира иза. Iийсас чоьхьа яларе кхайкхам бо цуьнга.

«Шуна-м шайна а ма-дарра ца хаьа, шаьш Хьанна Ӏибадат 
до. Ткъа тхуна хаьа тхаьш Хьанна Ӏибадат до, хӀунда аьлча 
кӀелхьардовлар жуьгташкара ма ду. Амма тӀейогӀуш ю и зама, 
тӀееана а яьлла иза, шаьш баккъалла а Дена Ӏибадат дечу наха, 
синца а, бакъдолчуьнца а Ӏибадат деш. ХӀунда аьлча иштта 
Ӏибадат дийраш лоьху Шена Дас. Дела Ша а Са ду. Цундела 
Цунна Ӏибадат деш болчара синца а, бакъдолчуьнца а Ӏибадат 
дан деза» (Яхьъя 4:22-24).

Iийсас билггал бакъдолчуьнца цуьнан дозанаш меттахдоху. 
Нагахь хIокху устазан дешнаш бакъ делахь, цо а ма-дарра Iибадат 
дийраш лоьху, – синца а, билггал бакъдолчуьнца а Iибадат дан 
хьогах берш.

Вайна аьшнаш дар ца го цигахь, хIунда аьлча вайна хаьа а хаьа, 
вай тIе а лоцу, Iийсас кхеташ долу билггал бакъдерг санна дIадоьллу 
дела иза, амма цу хенахь Цуьнан дешнаш кхоччуш керла дара. 
Тешна, цу зудчунна хьалха цкъа а хезна хир дацара Да волчу Делах 
лаьцна. Цунах лаьцна «The Passion» гочдарехь иштта яздина ду:

«ХIинца дуьйна Дена Iибадат дар, нийса йолу меттиг харжарца 
а доцуш, дегнашца доьзна хир ду. Дела Са долу дела, Цунна 
билггал бакъболу Iамалйийраш беза, Шена Iибадат а деш, 
Синца а, билггал бакъдолчуьнца а йолчу агIор Ша дагавохар 
долу» (Яхьъя 4:22, 23).

Цуьнан йиш яра ша дагайоьхна волчу Делаца уьйр хила. Со 
тешна ю, оцу меттехь, шена таIам беш долчу динан метта, сийлахь 
сатийсар ду шен бохучух кхетта хир ю иза аьлла. Цунна билггал ца 
хаьара, ша стенах теша еза, цуьнан дог детталора сатийсар шен 
хиларна а, эхь хетарна а, хаза Iаламате дерг тIедарна а, амма шена 
девзаш дерг, цо доьналлица дIадийцира.

«Зудчо элира Цуьнга: «Суна хаьа Машахь вогӀур вуй». – (Иза 
«Дала леррина Къобалвинарг» бохург ду). – «Ша веача, Цо 
дерриге а хьоьхур ду тхуна» (байт 25).

Суна схьахетарехь, беран санна долчу цу зудчун тешарна хьалха 
латта ца велира Iийса. Цуьнга кхин къайла ца баккхалора цунах 
билггал бакъдолчух болу Хаза кхаъ. Суна хьалха, Iийса леррина 
цуьнга хьоьжуш хиларан сурт хIутту, Цо меллаша цу зудчуьнга 
иштта олучу хенахь:

«Хьоьца къамел деш волу Со ву-кх И Къобалвинарг» (байт 26).
Машахьа дохьун долчуьнга цу зудчо ладоьггIург дира Цо… 

Iийсас цунах лаьцна дийцира цуьнга. Наггахь, дерригенах лаьцна 
дийцар а доцуш, дерриг а дIадоьллу вайн Дала. Синтеме хила, 
хьоменаг. Дала леррина Къобалвинчо, дукхахьолахь вайх лаьцна 
бакъдерг дийцарца жоп ло Iибадат дарх лаьцначу вайн хаттаршна. 
Деккъа куьг ласторца Цо Iорадоккху сонта ламасташ, Шен билггал 
бакъдолчун туьраца адамаша шайгара дуьйцург дIадоккху. Хьан 
охьатосур яцара шен чохь хи долу кхаба, Цунна тIаьхьа а водуш? 
Иштта ву вайн Iийса. Цунна эхь ца хета эхье болчех. Цо уьш Шен 
тIома кIел схьаоьцу, лараме долу билггал бакъдерг а дIадоьллу, 
парушхоша, (наггахь ур-атталла мурдаша а) юхатоттуш долу.

И меттиг дIаелира. Мурдаш юхабирзира, шаьш цкъа а дист 
хила а дешар доцучу зудчуьнца Iийсас къамел деш гаро, синтемах 
бехира уьш. Амма цу зудчо хIинца тергам а ца бо церан шега 
хьажаран. Дала шаьш тIеэцар хааделлачул тIаьхьа, хIун бала бу 
шун, адамаша шаьш юхататтаран? Башха дерг, мурдех цхьаммо 
а шамранхой тIе ца кхайкхинера Iийсага хьажа бохург ду. Амма 
кхераме дац, хIунда аьлча Iийсас хьалххехь вахийтинера Шен 
векал. Дуккха а хан яра Цо цуьнан ойла еш йолу.

«ТӀаккха, шен хи кхоьхьу кхаба а йитина, юьрта а яхана, 
оцу зудчо нахе элира: «ГӀой, хьовсал, ас сайн дахарехь мел 
динчух лаьцна соьга схьадийцинчу Стаге. Дала леррина 
Къобалвинарг-м вац те Иза?» Юьртара ара а бевлла, и нах 
Ӏийсана тӀе бахара» (байт 28-30).

Дикка хьаьжча, вайна го, цо догIун доллу дешнаш алар. Цо 
ца элира Iийсах я пайхамар ву, я Иза жуьгти ву, нагахь ша иза я 
важа дешнаш алахь Цунах лаьцна, шен махкахоша Иза тIеоьцур 
воцийла хууш. Цо шен тешалла до, Iийсана тIе болу некъ царна 
беллархьама. Суна чIогIа хазахета вайн доттагIчо, гIан а гIой, хьовса 
Цуьнга алар, гIой ладогIа Цуьнга олучу меттана. Гар бохург – тешар 
бохург санна хуьлу, вайн бIаьргаш дIаделладелча, вайна кхечу 
массарна а ган лаьа, вайна гуш дерг.

Суна чIогIа тамехь ду, Iийсас цхьа мехала, лараме, деза долу 
хIума, кхечу адамийн бIаьргашкахь массо санна а, галъяьлла а, 
боьха а хеташ йолчу зудчунна дIаделлар. Делан къайленех лаьцна 
дерг, вон болчарна юкъахь уггар а вон болчаьрга дийцарехула, 
Iийсас вайна массарна а неI дIайоьллу. Цундела хьахайо ас цу 
зудчун дахаран истори айса язъечу дуккха йолчу сайн книгаш тIехь. 
Суна хIоразза а керла агIо гучуйолу церан къамелехь, тIаккха бен 
доцуш ца дуьсу суна иза.

Дуккха а долчу шерашкахь цхьа дегайовхо хилар хаало суна 
оцу интимни хиллачу къамелах, кхоччуш аьтто байна яьхна зуда, 
лараме а хуьлуьйтуш, Далла тIеерзайо цо. Суна иштта хазахетара, 

цу зудчун цIе ца яккхар Делан Йозанаш тIехь, цундела цуьнан 
метта дукха атта сайн цIе дIахIотто йиш яра сан цу исторехь. Иза 
дара цу зудчун Фотина, «серлаяьккхинарг» боху цIе хилла хилар 
суна довзале. Оццу дийнахь цо хаза кхаъ кхайкхор дIадолийра 
Шамран-махкахь, ткъа шуна хаьа, цуьнан кхайкхам кхачар оцу 
мехкан дозанашкахь хилла ца дисира.

Цуьнан дахаран хилам вайх хIорра а иркарахIоттор санна бу, 
иза кIоргга йолу хьоста санна яра, лараме доцучу дахарца ехаш 
йолу. Муха кхетийла ду, харцахьа лелачу зудчо Iибадат дарх лаьцна 
пайхамарца дечу къамелах? Цуьнан дахаран гIу, кIорга хилла а 
ца Iаш, екъа а яра. Цуьнан пхи майра а вара, ши кIант вара, амма 
хьогалла дIа ца йолура. Шена чохь тIех йоккха потенциал йолчу цу 
зудчо кхоччуш синан кIоргеннал дIало ша Далла дечу оцу гIуллакхна.

ЦIеххьана дерриг а хийцаделира. Цунна похIма девзира. 
Iийсас тIекхайкхира иза, ткъа цо доьналлица дийна долу хи 
дийхира Цуьнга. Оцу инзаречу Машахьна иза ша ма-ярра йовза 
а йовзара, доза доцуш еза а езара. Цундела, шех тераниг йоцучу 
цу йоIа цуьнан кхайкхамна жоп делира, комаьршаллица дуккха а 
Цуьнан дийна долу хи дIа а мелира, цул тIаьхьа Фотинех хаза кхаъ 
кхайкхорхо а, векал а хилира, юхаялар доцучу сацамца халонашна 
дуьхьал а яхара иза.

Дахаран хилам дIабаьлла йолу зуда, дIаоьцур дуй те ахьа 
цуьнгара масала?

Хьесап дарна хаттарш

1. Буй те шун дахарехь Делан ницкъ хиларе болу хьагам?

2. Муха тIеийцира аша Фотинин дахаран истори шайн дахаре?

3. Хазахетий шуна иза гIун уллохь хилла зуда хилар? ХIун 
сатийсар ду шуна цу гIуллакхехь?

4. Юй те шун дахарехь, шаьш кIорга гIу санна ду аьлла хета 
агIонаш, лараме доцучу дахарца ехаш йолу?



211

10

Къовсамна юкъа ца догIу дахар

«Шу цкъа а хир дац оццул къена, шайна хьалха цхьа 
керла Iалашо ца хIоттаяллал я цхьана керла долчух 
сатийсарца ойла аша ца яллал».

К. С. ЛЬЮИС

Доьналех а, тIедиллинарг кхочушдан кийча хиларх а 
лаьцна йолу кхин а цхьа шира истори йийца луур дара 
суна шуна. Цхьана хенахь цхьа хаза къона йоI хилла 

ехаш, цунна майра а ца вевзинера, цуьнан цIе Фекла яра. Цхьана 
дийнахь шайн лулахошкахь волчу ПахIала Хаза кхаъ кхайкхош дина 
къамел хезнера цунна. Дог деттадаларца ла а доьгIуш хиъна Iара 
иза, ПахIала къоначу божаршка, зударшка шайн цIеначу дахарца 
а, дика гIуллакхаш дарца а Дала леррина Къобалвинчун сий даре 
кхайкхамаш бечу хенахь. Фекла цхьана къонахчунна ехна яра, 
амма ПахIалан дешнашка ладоьгIначул тIаьхьа цо маре ца яха 
сацам бира, шен дахаран йисинчу хенахь Делан сийлаллин дуьхьа 
яха болчу лаамца. ПахIална дага а ца деара, Феклас и дешнаш 
шен даг чу эцна хир ду бохург. Амма оцу йоIан нанна а, везарна 

а цо бинчу сацамо иза кхиаме хиларе ялор яц аьлла хийтира. 
Цара шайн ерриг уьйраш, ницкъ бар тIе хьажийра, карзахдаьлла 
халкъ ПахIална дуьхьалдаккхарна. И бахьанехь ПахIал-векал кхеле 
озавайтархьама, Икони-гIалин куьйгалхойх цхьанна тIе валийра 
иза, ткъа цо ПахIал набахти чу воьллира.

Дукха холчу хIоьттинчу Феклас, шен ерриг мехала хIуманаш 
схьа а гулъйина, гIаролехь болчарна елира, ПахIал а гина, цуьнгара 
дуьххьал дIа Iийсах лаьцна болу Хаза кхаъ хазархьама. Цу йоIан 
гергарчарна шаьш лоьхуш йолу шайн йоI набахтин чохь волчу ПахIал 
волчохь хилар хааделча, цара и шиъ цхьаьна гIалин куьйгалхочунна 
тIе балор нисдира. ПахIал, етта а йиттина, гIалара араваьккхира. 
Фекла цуьнан шен нанас кхеле озаяйтира, ткъа цунна иза ен кхел 
йира. Иза цIаргахь ягон езара, цу тайпана дуьхьалбовла майралла 
хин болчу кхечу мехкаршна масалина иза далорхьама.

Фекла ша ен езачу метте йоьдучу хенахь, ПахIала, кхечу Iийсана 
тIаьхьахIиттинчара а, катакомбашкахь гул а белла, тIетаьIIина 
доIанаш дора. Фекла бIогIамах дIайихкира, амма латийначу цIеро 
цхьа а зен ца дира цунна. ТIаккха инзаречу тайпана долу дарц 
делира. Тоьхначу догIано йоIан когашкара цIе дIаяйира, иштта иза 
лечуьра кIелхьаръелира. Иза шайн грекахойн деланашкара болу 
хаам хиларх кхерабеллачу гIалин олахоша, иза паргIат а яьккхина, 
гIалара эккхийра. Эккхийна йолчу Феклас, ша санна лаьхкина 
болчарах дIа а кхетта, ПахIалца а, цаьрца а цхьаьна Антиохи-гIала 
яха сацам бира.

Уьш цу гIала чу ма бевлли, Феклин хазалло дог дIалаьцначу, 
куьйгаллехь лараме волчу а, олалла долчу а Александр цIе йолчу 
цхьана стагана, ПахIална мах а белла, иза шена эца лиира. Амма 
цунах гIуллакх ца хилча, нуьцкъаша схьаяккха гIоьртира иза Фекла. 
Ткъа шен сий лардарна къизаллица дуьхьало йинчу Феклас, иза 
шена тIегIоьртича, Александран коьртара лаврин гIаш долу таж 
охьа а кхоьссина, массарна а хьалххахь ца яшарца дIатеттира и 
стаг, Дала кхоьллинарг йолчу шех куьг ма Iотта аьлла омра а деш.

Дарвеллачу Александра Антиохи гIалин куьйгалхочунна тIе 

такхийра иза. Барт хоттучу хенахь Феклас тешалла дира, ша 
Александран тIера бедар ятIийра аьлла, цуьнан карара а яьлла, 
дIаяда ша гIоьртича. Цунна юха а ен кхел йира. ХIинца акхарошка 
цестийта дIаяла езара иза.

Антиохера зударий дарбеллера. Феклина тIехь йина кхел 
нийсонца йина яц аьлла хийтира царна. Цхьана бакъхьарачу нахах 
схьаялар долчу римхойн зудчо, Феклина тIехь кхел кхочушъяллалц 
йолчу ханна набахти чохь а доцуш, шен цIахь йитар дийхира, 
цу къоначу Iийсана тIаьхьахIоьттинчу йоIан йоIстагалла ца 
дайийтархьама. Оцу еккъа цхьана суьйранна цу шиннах уллора 
йолу накъост хилира.

ШолгIачу Iуьйранна и лараме йоккха стаг кхьаьхьачу белхарца 
йоьлхура, Фекла, зIенашца дIа а йихкина, даръеллачу буьрсачу 
стен лоьмана хьалха дIахIоттош. Тобанан чIогIа белхар делира, и 
йоI ерзина а яьккхина, лоьмашка а, черчашка а цестаяйта дIаелча. 
Хьалха тIе кхоссадала доладелларг стен лом дара. Иза цунна тIе 
а дедда, тIе кхетачу меттана, юха а дирзина, Феклин когашка 
охьахиира, гIарол деш санна.

Ча а едда тIегIоьртира, амма иза йоIах хьакхаялале, стечу лоьмо 
йийра и ча. ТIаккха лом тIегIоьртира, амма стечу лоьмо ларъйира 
иза. И тасадалар шийа а лом даларца чекхделира, церан догIмаш 
вовшахтасаделлачу кепехь йоIан когашка охьадуьйжира. И хьажар 
хIоттийначара кхинйолу акхарой а тIехоьцура йоIана тIе, амма и 
даръелла акхарой, цхьаъ вукхунна тIаьххье, цIеххьана юхайолура, 
тIекхета лаам а боцуш. Хьожуш йолу тоба дIатийра, и адам 
карзахдаьлла йолу меттиг Делах кхераро дIалецира. ТIаккха, шен 
аз а айдина, доьналлица доIа дира Феклас.

Губернаторо, хьала а гIаьттина, дIасацийра и хьажар. Цунна 
хаа лиира и зуда мила ю а, цуьнан ницкъан хьоста мичара ду а. 
Цо жоп делира: «Со дийна волчу Делан лай ю… со тийшира оцу 
Делан лаамехь Волчу Адамийн КIантах. ХIунда аьлча Иза цхьаъ ву 
кIелхьардаларе болу некъ а, абаденгарчу дахаран хьоста а. Цунах 
ца тешначун, дахар а хир дац».

ГIалин куьйгалхочо цуьнан бедарш дIа а лой, дIахеца 
иза аьлла омра дира. БIеннашкахь, я эзарнашкахь хиллал 
долчу адамаша Дала леррина Къобалвинарг тIеийцира оцу 
дийнахь. ТIаккха, дуьххьарлерачу Динан Тобанах лаьцна 
яздинчу хилламаша хаам ма-барра, Антиохерачу зударша 
цхьаьнакхетарца, хастамаш бира Далла, церан хастамаш баран 
чIогIачу аьзнаша гIалин пенаш дегадаллал.

Фекла дуккха а, кхачаме а долчу дахарца ехира, шен дезткъе 
итт шо кхаччалц а яьхна, ша елла дIаяллалц Хаза кхаъ а кхайкхош.

Доьналлин майраллица долу дахар

Стено йинера и Фекла цIе йолу зуда оццул ницкъ болуш? 
Иза ерзина а яра, цунна эхь а ца хийтира, хIунда аьлча 
дIаделладаларехула, Дала леррина къобалвинчу Iийсагахула, 
цунна билггал бакъйолу ша евзинера. Ша къона йолу Делах 
тешархо йоллушехь, цунах Делан Олаллин тешаме векал хилира. 
Оцу арени тIехь шен айдинчу озаца доIа дечу хенахь, Iожаллина 
хьалха шен йолу майралла гучуяьккхира цо. ТIехь хила ма-
дезза духар а долуш и хилча а, кафедри тIе а яьлла хьехамаш 
бан бакъо лур йоцучу оцу майрачу йоIа, дуккха а долу синош 
паргIатдехира Везачу Элан дуьхьа, ерзина а йолуш, акхароша го 
бина ша лаьттачу оцу цIийх юьзначу Колизеехь. Айса цу тайпана 
йолу историш йоьшучу хенахь, суна хазахета Хьава елакъажарца 
хьоьжуш хиларан сурт сайна хьалха хIоьттича (со тешна ю, Саратна 
а иштта хетта хир ду аьлла!). ХIунда аьлча, Iедан-бешахь ша цхьа а 
кхерам боцуш, дерриг а долуш ехаш йоллушехь, Хьавас толам ца 
баьккхина къовсам, тIаьхьа дуккхазза а толам баккхаре дирзира, 
шайн юха кхолладалар хиллачу Делан йоIарша, шайца ган а гуш 
мостагIалла долчарна тIехь.

Кхел кхочушъяре хьажа еанера и тоба, амма цуьнан метта иза 
кхоччуш бехказъяккхаран тешаш хилира царах. Вайн дахарша 
кхиндIа а лелайойла и агIо иштта. Вай хIора дийнахь вайн 

кIелхьардовлар а, вайн дахар а Дала леррина Къобалвинчуьнца, 
деккъа Цуьнца доьзна ду бохург дIакхайкхийча, вай вешан Делах 
дузар йолу агIо совйоккху, Iийса юха вогIун волу хан тIе а йоуьйтуш.

Дуьненан исторехь мацаха хиллачул а сов хаьа вайна тахана 
Делан Йозанех лаьцна. Ткъа стенна тIе даладо вай оцу хааро? Вайн 
тIехдаьккхина хаарш ду цунах лаьцна, амма оццу хенахь инзаре 
ду цхьа а хийцамаш бац адамийн дахарехь бохург. Дукхахьолахь, 
дуккха а йолчу дахаран агIонашкахь адамийн интеллект а, 
похIманаш а, Делан Дашал а, Дезачу Синца леларал а лараме 
хиларх кхоьру со.

Ткъа суна цул сов дерг деза. Сан синна хаалург хIун ду аьлча, иза 
Делан Са дегнаш чу доссар а, цхьана а хIуманца дусталур доцу ялта 
хьакхар а ду.

ХIокху доьхначу дуьненна, Делан ницкъ гар оьшу. 
Дуьххьарлерачу Тобано динчу тайпана долу доIанаш дан деза хан 
тIееана теша вайна.

«ХIинца а, Веза Эла, хьажахьа цара туьйсучу кхераме. Тхуна, 
Хьайн ялхошна, ницкъ лохьа ерриге а майраллица Хьан дош 
кхайкхо, ткъа Ахьа Хьайн Везачу Ялхочун Iийсан цIарах дарба 
дан а, тамашийна хIуманаш а, инзаре гIуллакхаш а гайта а 
кховдадо Хьайн куьг!» (Век. 4:29, 30).

Стенан доладалар хилийтина те оцу доIанаша?

«Цара доIа чекхдаьккхича, уьш лаьтташ болу меттиг егийра, 
цу сохьта берриш а Делан Синах буьзира. Цул тIаьхьа цара 
майрра кхайкхадора Делан дош» (байт 31).

Делан дош цхьа а новкъарло а йоцуш дIагIертаран майраллица 
дIакхайкхо деза хан ю хIара. Шен хенахь Феклина дуьхьал хIиттина 
новкъарлонаш, вайна хьалха тахана хIуьттучех дукха къаьсташ яц. 
Цуьнгара дер ду иза аьлла, цхьанна а хетар боцу харжам Феклас 
бича, кхоччуш Делан дуьхьа яха сацам а беш, цунна реза ца хилар 

гучуделира. Цуьнан доьзалехь берш иза сацо гIоьртира, шен тешар 
цо хийцаре иза тIеяло гIоьртира гIалин куьйгалхой, божарий иза 
нуьцкъаша шайна тIеерзо гIиртира, цуьнан дуьхьалъяларна таIор 
деш, иза бунтхо хилар чIагIдеш. Амма оцу дерригене а ца хьоьжуш, 
Фекла билггал паргIат яра. Яхар я ялар хIумма а доцург ду аьлла 
хетара цунна, цунна билггал хаьара, ша мила ю, – Сийлахьчу 
Везачу Элан лай юйла.

Дусталур доцу дахар

Массо а агIор дерриг хIума а карзахдалар хаало хIокху 
заманахь. Нагахь шаьш муьлаш ду а, хьенан ду а шуна хаахь, 
латталур ду шу. Вай хаьржинарг цхьана а хIуманца дусталур доцу 
дахар ду, Дезачу Сине бен кхоллалур доцу дахар.

«Вайн дахар Делан Синца хилча, тIаккха Делан Сино ма-
бохху лела вай. Ца дер вай дозаллаш. Ца хир вай вовшашна 
оьгIазъоьхуш а, вовшашка хьагI йолуш а» (Гал. 5:25, 26).

Иштта, вай долийнначуьнца, чекх а доккхур ду вай. Шаьш 
башха хилар тIе а оьцуш, синца долу дахар дIадоладе. Шу цхьана 
кхечунах тера хиларна кхоьллина дац. Шу Делан КIентан долахь 
хиларна хьажийна ду. Шун Стиглашкарчу Дас, аша дуьххьарлера 

са чу а озале дIаязъйина шун дахаран 
уггар къайлаха йолу агIонаш а. Цо дийна 
долчу элпашца дIаяздина шун дахарх дерг. 
Цхьаннан а йиш яц шун меттана даха. Шун 
дахаран книга денъян еза хан тIекхаьчна.

Кхечу адамийн меттана шу дахарна, аша 
кхочушдан Дезачу Сино кечдинарг, кхочуш ца 
деш дуьту аша. Массеран а, вайх хIораннан 
а вешан шатайпа болу некъ а, кхоллам а бу. 
Дезачу Синца лелар чIогIа лараме ду, нагахь 
шатайпа долчу дахарца даха лаам шун 

Шу цхьана 
кхечунах 

тера хиларна 
кхоьллина 

дац. Шу Делан 
КIентан долахь 

хиларна 
хьажийна ду.



КъОВСАМНА ЮКъА ЦА ДОГIУ ДАХАР

217

белахь. Дезачу Синца долу дахар – иза цхьа концепт я романтически 
лаамашца вахар дац. Иза синан низам я шун Iамалъяр кхочушхилар 
бохург дац. Шен дахар дIадаларца вахар ду иза, самукъане вахар 
а доцуш. Шун шайн дахарехь я юкъараллин дахарехь аш муьтIахь 
хиларца йоккхучу хIора гIулчехь а, шун дахарна йолу Iалашо 
чIагIйийр ю Дала, ткъа Цуьнан аз кхин а сов дика хезар ду шуна.

Шун дахар а, цуьнан потенциал а – иза Дала белла гIирс бу. Дика 
хир дацара, нагахь шуна чохь мел дерг, мехалниг а, похIманаш а 
кхечу нахана хетачунна а, лаьачунна а кIел диснехьара. Лаьттахь 
шуна делла дахаран дакъа, хьовсархой хилар дац. Дуьнен чохь 
дуккха а сов лараме дерг а, самукъане дерг а ду, аша шайн дахарца 
дан йиш йолу. Шуна иза хаа дезаран хан тIекхаьчна.

ХIинцца билггал долуш дерг ду, шун хиндерг бохург.
Кху заманахь хила еза гIортор ю шун. Вайх цхьанна а ца хаьа 

кхана хиндерг. Ткъа билггал хIинцца йолу хан ю, кхузаххьий, 
хIинцца а, – хаалаш, иза шун ю, шуьгара иза цхьаннан а схьаяккха 
йиш а яц. Аша бинчу харжаман ницкъаца йоьзна ю, шун дахаран 
ерриг а кхинйолу агIонаш.

Шун дахар чу, кхачамечу ваIданех буьзна болу, инзаре кхоллам 
биллина. Амма шун дахарах лаьцна йолу книга, дIаеллар а доцуш 
йисаран кхерам бу. Я шун йиш ю, иза дIа а йиллина, цуьнан хIора 
агIо дIакарчо. Хьовсалаш, хIун яздо ПахIала Галатахошка яздинчу 
Дахьийтарехь:

«ХIораммо а дечу гIуллакхашца ша-шен зе, тIаккха цуьнан 
дозалла дан а йиш хир ю, ша кхечаьрца а ца вустуш. ХIора 
адамана а Дала шен-шен дахаран мохь белла» (Гал. 6:4, 5, 
кхузаманан гочдар).

ЧIогIа хала ду ша мила ву бохург карон, нагахь шаьш доцучуьнга 
шун хьежар аша совдаккхахь. Шуна шайн роль муха ю хаа деза 
«Дахар» цIе йолчу некъахула шу девлла леларехь, нагахь малдалар 
а доцуш лела шун лаам белахь.

«Варелаш, леррина хьовсалаш шаьш муха лела. Сонтанаш 
санна а доцуш, хьекъалалла дерш санна лела. Мел хуьлучух 
пайда эца, хIара зама мекара йолу дела» (Эпа. 5:15, 16, 
кхузаманан гочдар).

Шен хеннахь хенан ларам аш ца бахь, денош цхьа минот ялале 
дIадевр ду, шу цхьана берда тIера вукхунна тIе довллушехь, шайн 
хьашташна а, дицдаларна а юкъахь. ХIара книга юьстах яккхий, 
цу сохьта ручка, кехат схьаэца. Хьекъалаллица йоккху я ларамаза 
йоккху аша шайн хан бохург билгалдаккха, шайн денош стенах 
дузу аша бохучуьнга а хьажий, шайн сатийсамашна лерина хан 
юхаерзае.

Леррина юста шайн Iалашонашший, сатийсамашший. Цу 
тайпана, шайца дустар хуьлийла доцу йоIарий, стене сатуьйсу аша? 
ЦIеххьана, шайн дахар дукха сингаттаме я сахьийзаме ду, аьлла, 
хаадала а тарло шуна. Амма бен дац муьлхачу кепехь ду иза хIинца 
бохург. ХIун ду шуна даггара дезарг? Нагахь аша иза дайинехь, 
Далла тIе а дерзий, оцу кепехь саца, юха а и шайн дагна дезна хьал 
юхадерззалц. Шайн ойланаш а, дог а цIанде. Арадовле дуьйлало, 
динан эшаршка ладогIа, Далла Iамалъе, шайн синойн хьостанца 
йолу уьйр меттахIоттае.

Iалашонаш хIотторна а, сатийсамаш хиларна а шу цкъа а хир 
дац тIех къена, тIех къен, тIех образовани йолуш я тIех образовани 
йоцуш. Иштта тIех къона а хир дац шу оцу агIонна.

Наггахь, дуккха а болчу динан йижаршка хьаьжча, со цецъйолу, 
мел хаза до цара шайн дахаран халхар а, Далла лерина гIуллакх а, 
олий. Мел дукха бу вайн заманахь хаза а, доьналла долу а, оьзда 
лелар долу а къона зударий, шайн гIуллакх тIехь хьалхе йоккхуш 
болу. Цаьрга хьажча, сан дог сатийсарх дузу. Суна дагадогIу, тоьар 
дац ткъа сан лакхене гIертар, охьашарший теша со, бохург.

Дукха хан йоццуш, цунах лаьцна ойлане яьллера со, тIаккха 
со нисъеш долу Дезачу Синан аз хезира суна даг чохь. «Уьш 
юкъабовлар хьо юхаяла еза бохург дац. Хьо чIогIаме хиларца 

кхидIа а гIерта еза. Хьо юхаозор дацара Сан Iалашонехь, цара 
хьо хьалха тоттийла».

Сан хьалаяларан некъ тайп-тайпана хуьлийла ду, амма суна 
цкъа ца хезнера, Дала иштта олуш: «Охьа а хьажий, хьайн ши куьг 
охьадахийта». Цо олу: «Лакхенга хьалаяла. Сема хила!» Цуьнан 
йоIарийн цхьаалла хилча, Везачу Элан сийлалла го суна.

Цу тайпана, сан хьомсарнаш, сайн деган лаам дIабоьллур бу ас 
шуна. Уьш шу ду! Ас доIанаш до, ас къахьоьгур а ду, Дала леррина 
Къобалвинарг, шуьгахула гучуваларна тIехь. Аса сатийсарца 
ладоьгIу, Цо бохург аша тIе а эцна, шу орамашца Цуьнца хин долчу 
хене, юьхьенца дуьйна а деккъа шуна цхьанна тIе диллинарг, шуна 
кардайтархьама. Аса сатуьйсу шуна соьгахьара гIо хиларе шун 
уггар коьртачу лахамехь – вайн Веза Эла лахарехь. Аса хIара книга 
язъеш, со кхийтира, ас схьалаьцнарг дукха йоккха тема хиларх, 
вайца дуккханнийн эмгаралла йолчу, вай шайгахьа дерзо лаам 
болчу заманахь дехаш ду вай. ПахIал кхечу заманахь вехаш вара, 
хIетте а цунна езаш йолчу тобанан а хуьлура цу тайппана болу 
къийсамаш.

«Дикачу агӀор йолу эмгаралла ю сан шуьца, иза Делера а ю. 
Ас шуна захало дийцира цхьана стагаца, иза Дала леррина 
Къобалвинарг ву. Цунна хьалха, цӀена йоӀстаг санна, шу 
дӀахӀитто лаьа суна. Амма со кхоьру, шен хӀилланца лаьхьано 
Ӏехийна йолу Хьава санна, Дала леррина Къобалвинчунна 
догцӀена а, даггара а тешаме хиларх мухха а шун хьекъалш 
ледийр дуй те аьлла. ХӀунда аьлча аша самукъадаларца 
тӀеоьцу оха шуна хьехнарг а воцуш, кхин Ӏийса шайна хьоьхуш 
верг. Иштта, тхоьгара схьаэцначу Синах а, хазачу кхоах а тера 
доццушехь, кхин тайпана долу са а, хаза кхаъ а атта тӀеоьцу 
аша» (2 Ко. 11:2-4, кхузаманан гочдар).

Я «The Message» цIе йолчу гочдарехь яздина ма-хиллара:
«Со сингаттаме воккхург а, ас шух лаьцна оццул гIайгIа бар 

а, – иза суна чохь долу Дала тIедуьллучуьнга даггара дIагIертар 

ду! Ас шу а, шун дегнаш а Дала леррина Къобалвинчун долахь 
хиларна ваIда динера, шен хин волчу майрачунна кечъйина йолу 
цIена йоIстаг санна. Ткъа хIинца со кхоьру, шен мекарчу дешнашца 
Хьава Iехийначу оццу лаьхьано, шу а ледина, Дала леррина 
Къобалвинчуьнга шайн хилла цIена безам аша дIатасарна. Оха 
шуна дIавиллинарг а воцу, цхьа кхин Дала леррина Къобалвинарг 
шуна цхьаммо кхайкхош санна хетало – кхин дахьийтар, кхечу 
маьIница – ткъа аша иза тIе а оьцу».

Шайн нене, я ур-атталла ненан нене санна ладогIайша соьга: 
къийсамаш барна я кхечаьрга дIатардаларна кхоьллина дацара шу. 
Кхоллархочо Шен башха хилар диллина шун ДНК чу. Шун бен йиш 
яц исбаьхьчу кепара кху дуьненна Цуьнан безам, сийлалла гайта, 
ткъа аша динчун тIаьхьало а, хин йолу са а абаденгахь карор ю шуна.

Гуттаренна а долу таьжнаш

ХIокху книгин юьххьехь аса дерриг шен метта дIахIоттийра, шу 
муьлаш ду, Дела мила ву бохучух лаьцна дерг а, вайна беллачу 
гIирсашца Цуьнца уллора йолу уьйр муха карор ю вайна бохург а. 
Барамза а, мехала а долу ваIданаш доцург, Делах тера амалш вайн 
хилар гойтуш долу, кхин а олалалла гойту еза билгалонаш а ю.

Суна хазахета еза хIуманаш, амма ерриш а доцуш, шайн цхьа 
истори ерш. Со маре йоьдуш суна еллачу, ловзаран дийнахь еллачу 
пIелгах юхкучу чIагарша, тхан цхьаьна кхетаран истори дагайоуьйту 
суна. Сан хIора кIант винчу дийнахь суна совгIатна елла чIагарш а ю 
сан. Кочара зIенах уллу колье ю сан, туьран суьртехь йолу, пхьаьрсах 
юллу чIуг а ю тухучу пхенан куьцехь йолу, иштта йоIа къовсам муха 
бо гойтург а ю. ДоттагIаша совгIатна елла еза хIуманаш ю сан, иштта 
сан дахарера цхьацца дезачу деношца доьзна елларш а ю. Цу 
совгIаташца доьзначу маьIно а, хено а гIо до суна и еза хIуманаш 
мехала ю суна, я еккъа аксессуар ю иза бохург билгалдаккхарехь.

Суна чIогIа хазахета «Лакхенашка болу некъ» цIе йолу 
христиански новелла, Ханна Харнардо язъйина йолу. Дуьххьара 

сан ткъа шо долуш ешнера аса и книга, амма таханналц а соьца 
ю иза. Сан бераш кхиъна догIучу хенахь царна а йийшира ас и 
новелла, ткъа айса а йоьшу ас иза хIоразза а сайн цхьа лаам хилча. 
Иза – цхьа аллегори ю, цу тIехь дуьйцу кхерамех юьзна йолу цхьа 
къона зуда, цIера ара а йолий, кхачаме болчу безамо кхерамаш 
дIа а бохуш, лаьмнийн лакхенашка хьалаяларх лаьцна. Оцу бехачу 
некъан бохалехь цунна дуьхьалкхета дуккха а некъ гамбалар, 
дIахьовзар, зераш, ткъа оцу хIора меттигехь, «Вай-со кхоьру» 
боху цIе йолчу оцу новеллин, цигара цхьацца тIулг схьа а оьций, 
шен тIоьрмиг чу кхуссу цо. Цхьаццачу хенахь боккхачу сингаттамо 
дIалоцу иза, ткъа хир ду аьлла ваIданаш кхочушхилар мел генахь 
ду аьлла а хеташ, и дегалацаман тIулгаш цхьа ца оьшу, деккъа дог 
дохош дерг дагадоуьйтуш долу хIума санна дIакхоссал, зер догIу 
цунна. Амма, юха а ойла а йой, юханехьа схьаоьцу цо уьш, уьш 
пайден доцу тIулгаш дацара, хIунда аьлча тIаьхьо царах хIорра а 
цуьнан тажан юкъахь йолчу хазалле дирзира.

Динан талламхоша, Делан Йозанаш тIехь билггал хиллачу 
пхеа тажах лаьцна ду бохург чIагIдо. Вешан къинойн а, эхьан а 
меттана Дала леррина Къобалвинчун бакъхьаралла вай тIеоьцуш, 
бакъхьараллин таж ло вайна, тIаккха Цо КIелхьардовларан таж 
дуьллу вайн коьрта тIе. Даккхийдеран таж ло, шайна тIехIуьттучу 
халонашка а ца хьоьжуш, Далла Iамалъеш, Цунна Iибадат дечарна. 
Сийлаллин таж ло – Иза Шен сийлаллица юхаваре доггаха 
сатуьйсучарна. Книгин йисинчу масех агIонна тIехь суна лаьа 
дисинчу шина тажах лаьцна шуьйрра дийца.

Сий довр доцу таж

Цунах лаьцна дуьйцу Коринтхошка долчу Хьалхарчу 
дахьийтаран (9:24-27) байташ тIехь:

«Шуна хууш дац къовсадаларшкахь бовдучу хенахь массо а 
цхьатерра бовдий, амма совгӀат царах цхьанна бен ца лой? 
Цундела шаьш довда ма-дезза довдалаш, и совгӀат шайна 

кхачийтархьама. Оцу къовсамашкахь дакъа лоцуш болчара 
шаьш массо а хӀуманна тӀехь юхаузу. Уьш иштта лела, телхина 
дӀадер долу толаман таж шайна кхачийтархьама, ткъа вай 
иштта лела, ваьшна телхар доцу таж кхачийтархьама. Цундела 
со, шена хьалха цхьа Ӏалашо хӀоттийна воцург санна, вада а ца 
воду, хӀаваана куьг детташ верг санна, лата а ца лета. Мелхо а, 
аса, сайн дегӀ кхоа а ца деш, цунна тӀехь олалла до, кхечарна 
хаза кхаъ а кхайкхийна, со юьстахваьлла ца висархьама» 
(кхузаманан гочдар).

И таж дика довдарна луш долу совгIат хуьлу, ткъа цу 
довдаран къовсамашна кечам вай баре терра, вайн довдар 
а хуьлу. Тренировка яр башха самукъане хIума дац, делахь а 
дисквалификаци хилар я къовсамашкахь эшар дац иза. Дуккха а 
йолчу меттигашкахь Дезачу Синах а хуьлу вайн тренер.

«Делан Дезачу Синна хала ма хетийта. Дала шуна тӀе тоьхна 
мухӀар ма ду Иза, паргӀатдахаран денна тӀекхаччалц» (Эпа. 
4:30, «The Message»).

Дерриг дан мегаш ду, амма дерриг хIума дац бакъахьараллина 
пайденна, ерриг а агIоно гIо ца даре терра, хьан вадарехь. Ткъа 
Далла хаьа хIун оьшу оцу гIуллакхна. Цунна хаьа, вай маца сихдала 
деза я юхадовла деза боху хан. Цунна хаьа, вайн тренировкаш яр 
хьаьнца хила деза, иштта хьанах вай генна довла деза бохург. Вай 
толам боккху Цуьнан билгалдаккхарехула. Вай бо къовсам дIадер 
долчунна тIера бац, вайн довдар абаденга ду.

«Дуьненан хьал ма гулде. Иза, нецано а талхош, мекхано 
хӀаллак а деш, лаьттар ду, я къуша, чу а бевлла, лачкъийна 
дӀахьур ду. Стигалахь гулде шайна хьал. Цигахь иза нецано 
талхор а дац, мекхано хӀаллак а дийр дац, я къуша, чу а 
бевлла, дӀа а хьур дац. Хьан хьал долчохь хьан дог а хир ду» 
(Мат. 6:19-21, кхузаманан гочдар).

Шун дог стигалашкахь долчуьнца хилча, шуна стиглашка болу 
некъ а карор бу. Шун хазна даг чохь къайлаяьлла ю, иза безамо 
Iалаш а йо. Дешнех, идеех, книгех, ойланех, юкъараллин уьйрех, 
хазаллех, похIманех, хьекъалаллех дуьзна долчу дуьнен чохь 
дехаш ду вай. Оцу хIуманех дуккха ерш дика агIонаш ю. Амма цхьа 
кхераме йолу агIонаш а ю царна юкъахь, шу билггал юкъаозор 
йолу а, шуна ницкъ бийр болу а, тIаккха цхьана меттехь шайн 
дистанцин тIера шу дIадаха а там болу. Делан дашо дIахьедо вайга:

«ХӀара дуьне а, цунна чохь мел дерг а ма дезалаш! Нагахь 
санна цхьаъ хӀара дуьне дезаш велахь, стигаларчу Ден безам 
цуьнца бац. ХӀара ду дуьнен чохь мел долу хӀума: къилахь 
болу лаамаш хилар, адамийн цхьана хӀуманна бӀаьрган хьагам 
хилар, адамаша шайн долчух а, шаьш динчух а куралла яр. 
Ткъа стигалахь волчу Дегара дац уьш – кху дуьненара ма ду и 
дерриге а. Дуьне а, дуьненан лаамаш а дӀабевр бу, ткъа Делан 
лаам кхочушбеш мел волчун хедар доцу дахар ду» (1 Я. 2:15-17, 
кхузаманан гочдар).

И дерриг дуьненахь долчо вай тIеийзош дерг а, дIалоцуш дерг а ду.
Кху дуьнено кхоллаболуьйту деган лаамаш кхаа тайпанчу декъе 

бекъало:

1. Дерриг вайна ма-лаъара хила луу деган лаамаш, сатийсамаш.
2. БIаьргийн лаамаш, я шайн бIаьргашна гуш мел дерг шайн 

хила болу лаам.
3. Дахарехь куралла яр, я шаьш лараме ду аьлла хетийтар.

Вайх хIораннан а дахаран йохаллехь оцу вай билгалбаьхначу 
«къийсархойх», кхаьъанцца а ца хилахь а, цхьаьнца-м къовсаме 
довла дезар ду вайн. Иза дуккха а йолчу агIонашкахула гучудала 
там бу вайн дахарехь, ткъа церан хIораннан а тайп-тайпана куц 
хила йиш а ю. Со маре яхча, юьххьехь, тхан хIинца а бераш хилале, 
со чIогIа эгоистични яра. Пуьташ хир бац аьлла хета суна, нагахь, 
туьканашкахь гуш мел дерг эца лаам сайн бара хIетахь, ас алар. 

Далла бу хастам, тхан ахча ца хилла, сан амалехь вон хилла йолу и 
агIо кхочуш ца хилийтархьама, амма иза дацара, суна и хIуманаш 
ца гора а, муьлххачу тайпана хилла а, уьш эца сан лаам ца хуьлура 
а, бохург. Цул тIаьхьа тхан кхо бер хилира пхеа шарахь, тIаккха 
суна лиънарг, кIеззиг хилла а наб яр дара! Ткъа со лараме хетийта 
хилла болчу сан лаамах лаьцна аьлча, со йоккха мел хуьлу, сайн 
доьзална, доттагIашна, масех динан йоIаршна пайденна со хиларх 
тоам хуьлура суна.

Вайн амал гучуйоккху и деган лаамаш кху дуьненахь долчуьнца 
дозуш хуьлу, абаденгахь хиндолчуьнца дуьстича, боьхна дIабала 
безаш болу.

СМИ, музыка, рекламаш, самукъадоккху и ерриг агIонаш – вайн 
дегIан лаамаш кхочушбарна кхоьллина ю. Адамийн исторехь цкъа 
а ца хиллера хIинца санна долу хIума – шайна девзаш а доцучу 
адамашца юкъаметтиг кхоллар. Шайна гуш долчу адамашца а 
юкъаметтиг кхоллаялийта хала хилча (доттагIашца, гергарчаьрца), 
цецволийла а дац, шайна гуш Воцучу Делаца шайн уьйр хилийтар, 
царна чIогIа хала хиларх.

«Делан лаам кхочушбеш мел волчун хедар доцу дахар ду»  
(1 Я. 2:17).

Кху дуьненахь долчух дIакъастархьама, вай вешан лаамашкахь 
дерг дIа а тесна, Делан лаамехь дерг тIеоьцу. Иштта карадо вайна 
оцу кхерамечу агIонех тодалар.

«„Хьайн Веза Дела доггах, доллучу синца, дерриг а хьекъалца 
веза“, „Хьайн уллораниг хьо санна веза“» (Лак. 10:27).

Делан безам хилар шун дахарехь совдаьлча, кху дуьненахь 
долчо тIеийзор лагIлур ду шун. Айса Делах лаьцна ойла ечу хенахь, 
Цунна со езийта меттиг ас белча, суо тIеэца аттахо хуьлу суна. Суо 
сайга цхьалха йолчу агIор хьаьжча, гонаха берш а сов безало суна. 
Сан тидам Далла тIе бирзина хилча, кхечу адамашка сан безам 

а хилча, эрна долчу хIуманашна тIаьхьаялар а дуккха а лагIло 
сан, хIунда аьлча сан даг чуьра и яьсса йолу меттиг, оцу уьйраша 
дIалоцу.

«Тешам боцурш! ХӀара дуьне дезар Делаца мостагӀалла хилар 
дуйла ца хаьа шуна? Дуьненах шена доттагӀа хила лууш верг 
Делан мостагӀа хуьлу» (Якъ. 4:4, кхузаманан гочдар).

Наггахь сайга хаттар до аса, Делан Йозанаш хила ма-дезза 
тIеоьций теша вай, я хIинца кхин оьшуш дац те иза «Делан диканца 
вешан цIа кхолларехь», олий. Чолхе ду ур-атталла шена хьалха сурт 
хIотто а, шен кхетамехь а волуш, шен Кхоллархочунна цхьаммо 
дуьхьалвалар харжаран. ПахIална бевзинарш шалхончаш бара, 
царна Iадаташ лело а лаьара, Делан диканехь баха а лаьара. 
Якъуба до дIахьедар гуттаренна а долу ваIда тIеоьцучаьрга ду, ткъа 
ЛутIин зуда саннарш, къовсамехь бу кху дуьнено хьоьхучуьнца.

Тидам белаш, оцу шен меттера юхаваьллачун кху дуьнено 
кхийдочуьнца безаме хилар доладаларан, я билггал аьлча, 
дуьнено мел кхийдориг собаре хиларца тIеэцар ду иза. ХIун 
ду те кхузахь Якъуба билггал бохург? Кху дуьненара накъостий 
хилар, я дин лелош боцу накъостий хилар дахарехь – кху 
дуьнено кхийдориг тIеэцар бохург дац. Вайн дахарехь дуьненара 
накъостий хила йиш ю, амма кху дуьненна доттагIий хила ца 
деза вай. Хьалхарчо лаьттахь дехачу адамашца уьйр хилар гойту, 
ткъа шолгIачо кху дуьненна мехала хетарг тIеэцар гойту. Шайна 
тIехь олалла дечу цхьанна тIехь шуьга олалла далур дац. Вай 
къинхетаме хила деза кху дуьненарчаьрца, амма царна мехала 
дерг тIеэца ца деза вай.

И бохург ду:

• Кху дуьненара берзина болчарна тIе хIума юхар, шаьш уьш 
санна дерзина а ца довлуш.

• Кху дуьненара меца берш бузор, кху дуьнено кхийдочуьнга 
хьагам хилар а доцуш.

• Вай кху дуьненара цомгуш болчарна юххе охьаховшарна 
хьажийна векалш ду, уьш тобархьама, царна уллохь цаьрца 
дIадийшар а доцуш.

• Ур-атталла вешан юкъаметтиг йолчу адамашца, Делан 
Олаллин векалш санна лела деза вай, эццахь Паччахьан 
весеташ ларамца кхочушдар а гойтуш. Иза, цхьа де догIур ду 
и юкъаметтигаш йохье кхойкхур ю, бохург ду.

Талхар хир доцу таж кхачийтархьама, вешан къовсамаш а 
битина, Дала тIедиллина долу Иза везар, кхинаш безар, ша-шен 
везар хила деза вайн.

Дахаран таж
Эххар а, тIаьххьара таж – дахаран таж ду. Дика ойла йича, цунах 

Iазапхойн таж ала мегар ду. Делан Йозанаш тIера Iебархошка 
долчу Дахьийтар тIехь шайх лаьцна «тешаран дай» аьллачу 
дуккха болчу турпалхошна цу тайпана долу таж делла: Тапина, 
Кипина кхин а дуккха болчу Дала леррина Къобалвинчунна 
тIаьхьахIиттинчарна, цхьаболчийн цIераш вайна цкъа а хуур яц, 
вай абаденан кху агIор долчу ханна. Уьш шайн дахарехь мел 
дерг дIаделла нах бу. Дахаран таж, шех тера хуьлийла а доцу мах 
баларца, кхочуш ду.

«Шаьш лан дезар долчу цхьана а хӀуманах ма кхера. Иштта, 
шу зерхьама, шух цхьадерш иблисо набахти чу даладойтур 
ду. ТӀаккха иттех дийнахь баланаш ловр бу аша. Шаьш делла 
дӀадовллалц тешаш хилалаш, тӀаккха Толаман таж санна, 
Аса шуна хедар доцу дахар лур ду. Лергаш долчо ладугӀийла 
Делан Сино динан тобанашка бохучуьнга: “Толам баьккхинчун 
шолгӀа валар хир дац“» (Довз. 2:10, 11).

Суна чIогIа хазахета цунах лаьцна «The Message» гочдаран 
Делан Йозанаш тIехь дерг: «Соьгахь дахаран таж ду, хьуна тIера 
бустам а баьккхина, леррина хьуна дуьйцина долу, иза хьоьга 
ладоьгуш ду».

Дуккха а болчийн дегнаш кхерамах дузарна дешар долчу 
заманахь дехаш ду вай. Къизаллаша, цамгарша, мацалло, тIемаша 
Iожаллин хьалха кхерамах дузу адамаш. Меттанаш деттаро, 
бехкаш бахаро, лаьллина леладаро кхерамаш кхуллу адамийн 
дегнаш чу. Схьахетарехь, вай хIумма а ца далуш диса лаам бу 
иблисан, гуттар а хIорра а ша-шен ларван а гIерташ. Нерон-
паччахьо санна, цхьана агIор, къизаллашца а, кхерамашца а вай 
къардан, ткъа кхечу агIор, хьолах дузарца а, маьттаза лелийтарца 
а вай Iехо лаам бу цуьнан. ХIокху дуьнен 
чуьра вайн синойн мостагIчунна уггар 
чIогIа луур дара, даима а фонтанна 
уллохь а лаьтташ, хаддаза цу чу кегийра 
ахча а туьйсуш, вешан лаамехь дерг 
кхочуш хиларе вай сатийсар. Амма и таж 
кхачийтархьама, хин кIоргене ваха веза.

Дукха хан йоццуш деккъа цхьана 
дийнахь кхо инзаре хIума хиллера соьца. 
Царах шииннах лаьцна цхьана сан динан йоIан сетехь дийшира 
аса. Цо Исраил-махкахь сексуальни лоллина дуьхьал йолу цхьа 
организаци кхоьллинера шен доьзалца, ша цуьнан коьртехь а 
йолуш. Хьалхарчу статья тIехь ас дийшира цхьа бIе шовзткъе 
къона йоIарий, зударий шаьш-шайна холам барехула белла хиларх 
лаьцна. Уьш берриш а ИГИЛ цIе йолчу террористийн тIемалоша 
лолла бигина хилла, шайн леш бина, цаьрца Iар хуьлуш. Шаьш 
йинчу оцу къизаллина тIе, кхин а доьхнарг шаьш хIун дийр дара те 
бохуш санна, церан догIмаш жIаьлешна туьйсуш хилла цара. Цунах 
теша дукха хала хиларна, ас юх-юха а дийшира цу тIехь дерг. Бакъ 
хуьлийла дуй теша цу тайпана инзаре эхье хIума?! ХIинцца а, ас 
хIара могIарш дIаязбеш, сан бIаьргашна хьалха сурт хIутту: жIалеша 
къизаллица оцу йоIарийн догIмаш цестаран. Оцу инзаречу 
суьрташа дегI дегадарца, Довзийтинарг цIе йолчу тептаран 
дешнаш дагадоуьйту суна:

Амма и таж 
кхачийтархьама, 
хин кIоргене ваха 

веза.

«Саьрмик чӀогӀа дарбелира цу зудчунна. Иза цу зудчун 
тӀаьхьенах болчу кхечаьрца тӀом бан бахара. Уьш бара, Делан 
весеташ кхочуш а деш, Ӏийсах лаьцна долу тоьшалла лардеш 
берш» (Довз. 12:17, кхузаманан гочдар).

И санна дерг тIех къиза ду, адамана иза кхочуш ца даллал … цу 
тайпана дерг дарбеллачу саьрмикана бен далур дац. И дералла, 
Везачу Элан весеташ лар а деш, ма-бохху Iийсан тоьшаллашка ла а 
дугIуш йолчу зудчунна а, берашна а дуьхьал хьажийна ю (хь. Довз. 
12:17, «The Message»). ТIаьхьарчу итт дийнахь суна хьалха лаьттачу цу 
суьрто деган кхолар тIедаийтар совдуьйлура, тIех доккха а хуьлуш.

Кхечу статьяхь бохура, КъорIан дагахь Iамийначу божаршна 
церан догIмийн лаамаш кхочушбархьама, совгIатна лай-зударий 
луш бу. Цу зударшна тIехь къизалла яр, Iамалъяр санна лорура. 
Цунах кхета хала делахь а, амма со кхоьру хIара книга зорба тохаре 
йолучу ханна, кхин а сов къиза йолчу акхачу зуламийн тулгIенаша 
хIара инзаре дерг дицдийр ду бохучух.

КхозлагIа хаам сан белхан почте беара. Динца йоьзна йолу 
медиа-ресурсаш, литература бахьанехь лаьхкина лелор а, къоьлла 
а йолчу, и информаци дIакхачор магош доцучу мехкашкахь, 
маьхза дIасаяржош волу, цхьа коьрта белхало ву тхан. Гергарчу 
Малхбалехь динан гIуллакх деш волу цхьа доьналла долу тхан 
накъост вийнера, Сири-махкахь Iийсах тешар долу нах бойучу 
хенахь. И стаг валар хиллачу меттигах лаьцна тхоьга яздечу хенахь, 
иштта яздинера: «Цхьаберш дуккха долчух бовла тIекхайкхина бу, 
ткъа цхьаццаммо дерриг а дIало».

Со цецъяьккхинера оцу хаамо. Оцу цхьанакхетаре йоьдучу 
новкъахь, сайн даг чохь цу цIеххьана майра велла йисар хиллачу 
зудчуьнга кехат муха яздийр дара-те бохуш, ойла йора аса. Суна 
хаалора: ас хIуъа а яздахь а, цуьнан дахарехь хиллачу а, цунна 
тIехIоьттинчу а оцу меттиго, ша юьхьIаьржачу хIоттийна йолуш 
санна тIеэца там бу цо бохург. «Суна халахийти» бохург – дукха 
тIехула ду, ткъа «баркалла» бохург – цу меттигна ца догIуш санна 

хийтира суна. Со кхетара, айса и кехат яздечу хенахь, со цхьа а 
кхерам а боцуш, цкъа а цу тайпана валар муха хуьлу бохучух хаар 
хилла а доцуш, сайн цIахь Iаш ю, бохучух. Сан куьйга кIел Iийсах 
тешначара Iамалъеш лоькху хастам баран эшарш ю, динца йоьзна 
книгаш, Библиш ю, уьш ешна ца яллал дукха а йолуш. Сан чIоьн-цIа 
юучух дуьзна ду, сан бедарш чу юьллу шкафаш – бедарх юьзна ю; 
ткъа тахана со сайн берийн берашка хьоьжучу хенахь, уьш буьйлур 
бу, ловзур бу, ур-атталла царна дага а догIур дац, Дала леррина 
Къобалвинчуьнгахула болу вайн вежарий, йижарий цу тайпанчу 
лазамах чекхбовлуш бу бохург.

Суна эхь хетара. ЦIеххьана сан дахарехь со юьхьIаьржачу 
хIоттийначу санна, сан дахар яьссачу лахьорчин мехал бен дац, 
аьлла хетаделира суна. Ткъа суна мел хуург, сан долахь дерг, цхьа 
а мах боцу, сан берийн бераша хоьцу сабанан чопа санна ду, аьлла 
хийтира суна. Цхьаьнга зIе тоха лаам хилира сан. Сайл йоккха а, 
хьекъале а йолуш, со стенах чекхйолуш ю хIинца бохучух кхетар 
хир долчуьнга, ур-атталла сан даг чохь долчу цхьана а хаттарна 
дала жоп цуьнан ца хилахь а.

«И хIунда хилла?» – боху дуккха хаттарш дара сан, шаьш 
кхиндIа а цхьана минотана бехачул, балар а гIолехь ду шайна 
аьлла хеташ, оццул холчохь болчу, океанан вукху агIор болу 
зударий бехачу хенахь. Нийсо мичахь ю? Суна цхьа хIума дан 
лаьара сайн дагна хаалучу боккхачу лазамца. ТIаккха цхьа ойла 
еара сан коьрте, ас со цуьнца юстуш ю-кх боху. Оццул йолу 
башхалла хааялар вон хIума дац, амма дустаро цхьа а пайда 
ца бохьу. Оцу хаттаршна догIу жоп дац. Болуш берг цхьа лаьхьа 
бен бац, шех саьрмик хилла болу, иштта божарий, зударий бу, 
цо Iехабарна вовшашца инзаре хIуманаш лелош болу. ТIаккха 
со кхийтира, сайн харжам хиларх. Сан йиш яра и дера хаттарш 
кхиндIа а дан, я сайн дахарера хаттаран хьаьркийн метта айдаран 
хьаьркаш хIотто меттиг яла. Сайн бIаьрхиш дIа а даьхна, аса сацам 
бира, церан дахар, грамматика Iамор санна, масалина хир ду суна, 
аьлла, цо гIо дийр ду суна сан дахарехь нийса хьаьркаш хIитто.

Цу тайпана адамаш лаьхкина лелоран историш керла хIума 
дацара – ишттаниг цкъа хилла ца Iара, хIора бIешерашкахь хуьлура 
и саннарг. Сайн шовзткъе пхи шо долчу хенахь, абаденан кху 
агIор йолчу ханна, хIуъа а дича, цкъа а, оцу хаттаршна суна жоп 
далалур дац бохучух кхетачу зудчуьнга кхача еза со. Деккъа шераш 
хиларо, маьIна доцучух маьIна дар лур дац адамана. Вайн дахаран 
чакхенга догIуш ду вай, ткъа кху заманан долуш долчо, абадене 
кхачар кхин а хазадо вайна. Цундела вай кхин а леррина къахьега 
деза, вайн хIинца а и йиш йолччуьра. Оцу хиллачун маьIна 
абаденгахь гучудер ду, ткъа цкъа хIинца, вай кху дуьнен чохь долчу 
ханна, нагахь вайн дегнаш къийсамех, эмгараллех, ваьш кхечаьрца 
дустарех паргIат хилахь, Далла вайн доIанаш дIахезар ду бохучух 
тешар хиларца, доIанаш дан деза вай.

«Массо а тешачийн цхьа дегӀ а, цхьа Делан Са а ду, цхьана 
сатийсаме шу тӀекхайкхина ма-хиллара. Цхьа Веза Эла а, цхьа 
тешар а, цхьаъ долу хих чекхдахар а ду. Массеран цхьа Дела а, 
Да а ву. Иза массарна тӀехь а ву, массаьргахула болх беш а ву, 
массарна чохь волуш а ву. Ткъа вайх хӀоранна Дала леррина 
Къобалвинчунна дала лиъначу барамца Делан доккха дика 
делла дара» (Эпа. 4:4-7).

Шайна деллачу дахарца дахалаш!

Вайна делларг дуккха а ду: вайн башха долчу дахаре хьажар – 
иза совгIат ду, вайна мел гинарг, вайна тIе мел хIоьттинарг, – иза а 
совгIат ду. Вайн харжам бан бакъо ю. Вайн йиш ю оцу дерригене 
ваьш доха а дайтина, хIумма а ца деш Iан. Вайн йиш ю дахаран 
и совгIаташ, хила деза хIума санна тIеэца, вешан дог дохар тIе 
а доуьйтуш. Я вайн йиш ю вешан дахарх инзардовлар чекх а ца 
долуьйтуш даха, ваьш чекхдевллачу меттигех лаьцна ойла а еш, 
кхидIа а дIадаха.

ТIаьхьарчу итт шарахь аса стечу лоьмех, карахь таррашший, 

жIарашший йолчу зударех, зуда санна латарх, бIаьрхиш довллал 
болчу барт баккхарх, синойн кхиарел сов долчу хIуманех лаьцна 
яздина. Ткъа хIинца а, айса хIара яздеш, ас сатуьйсу, шайн дегнаш чохь 
аша сатийсарца ладоьгIуш мел дерг, кхочушхиларе. ХIунда аьлча:

Хьох тераниг хуьлийла а доцуш санна долчу дахаре кхайкхина 
йолу йоI ю хьо.
Шех тераниг хуьлийла доцучу Далла еза хьо.
Шех тераниг хир йоцучу заманахь ехаш ю хьо.
Шех тераниг хир боцучу махкара схьаяьлла хьо.
Шех тераниг хир боцучу боккхачу мехах эцна ю хьо.
Шех тераниг хир йоцу цIе елла хьуна.
Шех тераниг хуьлийла боцучу Цуьнан Синан ницкъах юьзна хьо.
Шех тераниг хуьлийла доцучу маттахь дуьйцу ахьа.
Шех тераниг хуьлийла а доцучу ДегIан дакъа ду хьо.
Шех тераниг доцу гIуллакх тIедиллина хьуна.
Шех тераниг боцу тIеман гIирс белла хьуна.
Шех тераниг боцучу тIеман декъашхо ю хьо.
Шайх тераниг хуьлийла доцу доIанаш дан кхайкхина ю хьо.
Шайх тераниш хир доцу гIуллакхаш дан йиш ю вайн, шех тера 
доцу ялта хьакхар тIедиллина долу дела вайна.
Вайн кхоллам – шех тераниг хуьлийла йоцу абаде ю.

Хазаллица, ницкъаца, дика гIуллакхаш кхочушдарца, 
сийлаллица вайх тера хуьлийла доцуш санна дахий вай… цхьаммо 
дуккха а дIало, ткъа цхьаццаммо ша дерриг дIало.

Сатийсаран нур лепаш, тешаме хиларца Цунна лерина гIуллакх 
деш, гуттара а, массанхьа а безамах дузар долуш, латталаш Везачу 
Элана хьалха. Сан йижарий, доттагIий, шех тераниг хуьлийла доцу 
кхоллам ма бу шун. Иштта, безамо кхоьллинчу доьналлица дIагIолаш, 
майраллица а, дIагIертарца а шайн кхоллам кхочуш а беш!

Хьесап дарна хаттарш

1. Феклин историс хIун дIадиллира шуна?

2. ХIун башхалла ю дуьненахь болчийн накъост хиларна а, 
дуьненах болчаьрца накъосталла лелорна а юкъахь?

3. Шун дахаран муьлхачу агIонаш тIехь билгало гойту хьаьркаш 
хийца езар ю аша?

4. Шайн дустар хир доцучу дахарна дуьхьал муьлха гIулч яккха 
еза аша?

Дийцаре дилларан хаттарш

Нагахь хIара книга «Къийсамаш боцуш дахарна долу хьекъалалла» 
бохучу материалийн циклан дакъа санна аша ешахь (иза, билггал, 
дика хир ду!), кIиранах цхьа видеоуроке хьажа аьлла рекомендаци 
лур яра аса шуна, цунна догIу хаттарш дийцаре а дохкуш. 
Видеоурокаша книгин коьртачу теманашна тIетохаро, уьш чIагIъяр 
лур ду шуна, цундела чIогIа дика хир дара, массо а декъашхоша, ялх 
кIиранах хин йолу урокашка а хьожуш, ешча и книга.

Дезар эцалаш!

Хьалхара кIира

ХIокху кIиранахь: «Кхерам боцу безам хилар» цIе йолчу 1-чу 
видеоуроке хьовса. Хьалхарчу кIиранахь 1-чу а, 7-чу а кортошкахь 
йолчу темех лаьцна долчух дуьйцу.

1. Шун дахаран муьлхачу агIонашкахь хала хуьлу шуна кхерам а 
боцуш безам хила?

2. Стено до шуна новкъарло а, таIор а хилар, шун кхечарах тера 
ца хиларна?

3. Муха ю шун башха йолу агIонаш? Муха гучуяхалур ю уьш, 
кхидIа кхиор а хуьлуш?

ШолгIа кIира

ХIокху кIиранахь 2-чу видеоуроке хьовса: «Наха дуьйцучух, 
нехан хабарх тоам ма хилийта шайна» цIе йолчу. ШолгIачу 
кIиранахь 2-чу коьртехь дерг дийцаре доккху.

1. Делаца шайн йолчу уьйран муьлхачу агIонашкахь кхачаме 
йолчу банкетни стола тIехь ерг а ца кхочуш, дисина цуьргаш, 
юучух йисинарг кхаьчна шайна, аьлла хета шуна?

2. Шайх лаьцна хIун хеза шуна Дала шайга дечу шабар-
шибарехь?

3. Со йолуш ю бохучун муьлха дакъа тIеэца деза аша?

КхозлагIа кIира

ХIокху кIиранах 3-гIачу видеоуроке хьовса: «Дуьйцучун 
декъашхо хилалаш» цIе йолчу. КхозлагIчу кIиранахь 3-чу коьртехь 
дерг дийцаре доккху.

1. Дийцаре даьккхинчу муьлхачу декъехь декъашхой хила деза шу?
2. Муьлхачу меттехь гIалатдовларца дист ца хуьлуш Iар, 

муьтIахь хилар санна тIеэцнера аша?
3. Стенах дIалечкъаш ду шу?
4. Шаьш дийр ду аьллачух муьлхачарна тIехь делакъежар хуьлу 

шун, цул тIаьхьа харцдерг а дуьйцуш?

ДоьалгIа кIира

Кху кIиранахь 4-чу видеоуроке хьовса: «Башхачу тайпана 
дахалаш». ДоьалгIачу кIиранахь 4-чу, 5-чу кортошкахь дерг 
дийцаре доккху.
1. Аша цкъа а магийтинерий кхечуьнга шайна цхьацца цIераш 

тахкийта? Иза иштта делахь, цунах довлархьама, хIун 
гIулчаш яха еза аша?

2. Шайн дахаран муьлхачу агIонгахь шаьш цхьаьнца 
дустарехула шайн даккхийдерах довлар даийтинера аша?

3. Шайн къийсархочуьнга шаьш луш долу жоп муха хийцалур 
дара шуьга, шайн «доьналла хилар» чIагI а деш?

ПхоьалгIа кIира

ХIокху кIиранахь 5-чу уроке хьовса: «Шайх мах баларан тIаьхье 
йиталаш» цIе йолчу.

1. ПхоьалгIачу кIиранахь 6-чу коьртехь дерг дийцаре доккху.
2. Хиллий-те шун цкъа а, Дала шаьш тIекхойкушшехь, адамех 

цхьаьнга аша шаьш юхаозо магийна меттиг? Муха хуьйцур 
дара аша иза?

3. Гендерни ойланаш коьрте яр хиллий-те шун? Мичахь хиллера 
иза?

4. ЙоIарийн сатийсар стенца доьзна ду?

ЯлхалгIа кIира

ХIокху кIиранах 6-чу видеоуроке хьовса: «Абаденга йолу истори лаха» 
цIе йолчу. ЯлхалгIачу кIиранахь 10-чу коьртехь дерг дийцаре доккху.

1. Гуттаренна а йолчу историн дакъа хилар бохург хIун ду? Ваьш 
цхьаьнца дустаро, аьшнаш муха до вайна?

2. Муха ду аьлла го шуна вай дехаш долу денош: уьш кхераме 
ду я самукъане ду? Иза иштта хIунда хета шуна?

3. Юй те шун дахарехь агIонаш, йолуш йолчу системина 
хуьлучул, шу кху дуьненахь болчийн доттагIий сов хила дезаш 
йолу? ХIун дийр дара аша, иза иштта хилийтархьама?

4. Муьлхачу некъахула майраллица дIагIур дара шу?

БАРКАЛЛЕ ДЕШНАШ

СуртхIоттадейша, муха хир дара те дуьне, нагахь вайх хIорра 
а ша мел везаш а, мехала а ву кхетча. «Къуьйсийла доцуш» цIе 
йолчу шен книги тIехь Лизас Биверо вай мел башха кхоьллина ду а, 
Далла дезаш ду а хаа а, кхета а иракарахIиттадо. Билггал цундела 
вайх хIорранна а Делан дагалацам кхочушбарехь къастамаллин 
а, мехала а тIекхайкхам хилла. ХIара книга – Далла а, Цо вайна 
билгалъяьккхинчу миссина а тIегIертарна кхайкхар ду.

– Холли Вагнер, динан тобанан Iуналхо а, автор а.

Вай, кхерстачу синойх юьзначу, шайн цхьатералла нийса 
йоцчу меттигашкахь лоьхучу, культурехь дехаш ду. ХIара книга 
– божаршна а, зударшна а синан лакхаллин цхьатераллина тIе 
гойтуш йолу, билггал бакъйолу компас ю. Вай Делан долахь ду, 
Цо хаьржина вай, тIаккха вай башхачу кепара деза а деза. Лизас 
исбаьхьа дахарехь кхочушдина и гуттаренна а даггара долу 
хIуманаш. ХIара книга ешаза ца йолу!

– Бреди Бойд, Колорадо Спрингсера «Нью Лайф Черч» динан 
тобанан Iуналхо а, «Мукъа цахиларх воьзна хилар» книгин автор а.

«Къуьйсийла доцуш» книгица Лиза Бивер башхачу кепара 
кIоргге даггара долчуьнца, Дала вай муьлш кхоьллина а, тIаккха 
Цунна юьхьша вайх хIорра а везаш хиларх лаьцна а дагаюьйлу. 
ХIара книга ешначул тIаьхьа, цхьаннан Делан шега болчу безамах 
лаьцна шеко йолуш хиларан, сурт ца хIоттало соьга!

– Крис Ходжис, «Черч оф хайлендс» динан тобанан лакхара 
Iуналхо а, «Шийла хIо» а, «Биъ кад» а книгийн автор а.

Нагахь шун цкъа-мацца а юьхьшаллин кризис хиллехь, кху 
книгано массо а хIума хуьйцур ду. Вайх хIорра а Дала леррина 
Къобалвинчуьнца ша мила ву кхеташ хиларо, хуьйцур ду вай. 
Ваьш кхерамазалле дахка гIертаран метта, вай Делан сийлахьчу 
дагалацамехь вешан меттиг дIалоцур ю.

– Шейла Уолш, «Далла доьхна адамаш деза» книгин автор а, 
«Тешар хиларан зударий» конференцин коьрта спикер а.

«Къуьйсийла доцуш» книгано мехала билггал бакъдерш 
дIадоьллу, тIаккха цо кху тIаьхьенна чIогIа Iаткъам бийриг хиларх 
теша. Лизас Биверо Делан безам керлачу кепара дIахауьйту, хIорра а 
ешархо дагавохуьйтур волчу, тамечу а, къеггинчу а кепехь. Ешархой 
кху тамашийначу книгин кIоргене хьул мел ло, царна шайн хьокъехь 
болчу Делан безамах лаьцна алсам хаьа, тIаккха иштта, шайн Цунна 
чохь долу цхьатерра хилар карор мел мехала дуйла а хаьа.

– Мэтью Барнетт, «Дрим центр» йиллинарг.

«Къуьйсийла доцуш» цIе йолу книга – дерриге а адамашка долу 
Делан безамах лаьцна исбаьхьа дагадаийтар ду. Лиза цу темина 
керлачу довзийтарца тIейогIу, шен ойланаш оьзда а, кхетаме а 
гойтуш. ХIара, хIорра а ешархо иракарахIоттор волу, баккъал а 
исбаьхьа книга ю.

– Кэролайн Барнетт, «Дрим центр»-ан Iуналхочун накъост.

Къийсамалло а, дустаралло а хьулдинчу дуьненахь, хIара 
книга хIорра нанна а, йоIана а, баьччанна а, доттагIчунна а еша 
тIедожийна ду. Шаьш вовшашца дустаран метта, вовшийн куьйгаш 
дIалоцу хан тIекхаьчна. Шаьш вовшийн бIаьрга дан ца дезачу метта, 
вовшийн даккхийдеран хан тIекхаьчна. Вайн къийсархой бац; 
цундела, массарна а кхиаме хилархьама, аьтто хуьлуьйтур бу вай.

- Шарлот Гамбилл, «ЛАЙФ черч» динан тобанан лакхара 
Iуналхо, Бредфорд, Цхьаьнакхетта Королевство.

Нагахь аша шаьш пайденна доцуш а, шаьш Iалашоне дIагIертар 
доцуш а лоруш делахь, «Къуьйсийла доцуш» цIе йолу книга — 
шайна чохьара критик вистцахуьлуш сацадойтун дерг ду. Дала шу 
муьлххачу хьелашкахь там болуш хила а, дустарш доцуш даха а 
хьовсийна ду.

– Iуналхо Стивен а, Холли Фуртик а, «Элевейшн Черч»  
динан тоба.

Лизаc деган паргIато а, тешна хилар а хаадаларх кхета гIо дийр 
ду шуна, дустийла а, къуьйсийла а доцуш, шаьш Делан башха 
исбаьхьа хазна хилар хаарехула шуна догIуш долу, иштта Дала 
шайна деллачу башхачу Делан тIекхайкхаре шу довлархьама, 
оьшуш мел дерг а шун долуш хиларх а кхетор ду.

– Виктория Остин, Техас, Хьюстонера «Лейквуд черч» динан 
тобанан Iуналхочун накъост.

Лизин Биверан «Къуьйсийла доцуш» цIе йолчу книгано Дала 
леррина Къобалвинчуьнгахь шу цхьатерра хиларан керлачу дустарна 
меттахдохур ду шу. Лизин книга тидамаллах а, делан нур санна 
долчу хьекъалаллах а юьзна ю. Цо шу Везачу Элан шун дахарна 
шатайпаначу тIекхайкхина хиларехьа гIертархьама, кхайкхам а бийр 
бу, иракара а хIиттор ду, кеч а дийр ду. Нагахь шу, Везачу Эло шайн 
кхолламах лаьцна бохучуьнца цхьаьнадогIуш хила гIерташ делахь, 
хIара книга шун дуьхьа ю! Ас билггал магайо иза.

– Крис Валлотон, Калифорни, Реддингера «Бетел черч» динан 
тобанан Iуналхочун лакхара гIоьнча.

Лиза Бивер дуккха а шерашкахь тхан юххера доттагI яра, тIаккха 
тхо, «Къуьйсийла доцуш» книги тIехь иза дагаюьйлуш долчу 
хьекъалалло, дуккха болчарна паргIато йохьург хиларх теша. Кху 
книгин агIонаш йоьшуш, Деле шайна дустарна а, къийсамаллина а 
тIегIертар эшо гIо дар деха, тIаккха, Цо шу муьлш кхоьллина хилар 

тIеэца а, мехала дан а муха деза гайта магаде Цунна.
– Джеймс Робисон, «ЛАЙФ аутрич интернейшнл» йиллинарг а, 

президент а.

Суна дукхаеза Лиза. Цо кхоьхьуш долу дош, актуальни ду. Суна, 
массара а хIара книга еша а ешна, цуьнан дахьийтарх теша лаьа. 
ЧIогIа мехала ду шаьш муьлш ду кхеташ хилар а, тIаккха шайна 
кхинаш оьшуш хиларх а кхетар. Кху книгано чIагIдийр ду шу; Дас 
шуна шайн билггал бакъдолу а, галдер доцу а цхьатерра хилар 
муха гойту, хаалур ду шуна.

– Дженн Джонсон, «Бетел Мьюзик»-ерчу эшарийн автор а, 
хастамаш баран тобанан баьчча а.

«Къуьйсийла доцуш» книга — иза муьлххачу а хенашкара 
зударшна меттахбовларна къеггина кхайкхам бу. Вай дерриш а 
башхачу кепара дезаш а, Дала тIекхайкхина хиларх а лаьцна долу 
Лизин дахьийтар, чIогIа оьшуш ду. Суна цуьнан, кху книгин хIорра 
агIо тIехдуьзна долу, гIертар а деза, ницкъ а беза.

– Алли Уортингтон, «Доьхна мукъа цахилар; Кхетамах 
даьллачу дуьненахь маьрша хилар а, Iалашо а муха каро деза» 
книгин автор.

Лизин майррачу а, Синах дуьзначу а дешнаша зударий 
дустарх а, дозаллех а, хьогIах а паргIатбаха гIо дийр ду. Иза, ша 
кхайкхамаш беш ма-хиллара, ехаш ю; шу Iийсан долахь долчу 
хенахь, къуьйсийла доцуш ду.

– Сара Бесси, «Iийса – феминист ву» а, «Кегари; Хьалакхуьуш 
долчу тешарх кхетар» а книгийн автор.

Лизин керла книга – иза йоккха хазна ю! ХIара книга – зорба 
тохаран эквивалент ю, Дала Шен кераюкъашца вайн юьхь схьа 

а лоьцуш, вайн тидам Шена тIе бохуьйту, цул тIаьхьа меллаша а, 
тешна хиларца а олу: «Суна веза хьо».

– Лиза Харпер, Делан Йозанийн автор а, хьехархо а.

Шаьш Делан долахь хилар а, Делан доьзалехь шайн башхачу 
меттигах а, Дала деррина Къобалвинчун амалх а кхеташ хилар, 
могушчу дагна а, синна а еххачу ханна хьалакхиарна чIогIа мехала 
ду. Бивер Лизин, цу гуттаренна а йолчу агIонех лаьцна къамел 
доьдучу хенахь, библейски билггал бакъдерг а, иштта юьхьша 
довзийтар а кхето башха корматалла ю. Шуна, шаьш муьлш ду, 
керлачу кепара карийна хилла а ца Iаш, амма Иза – къуьйсийла 
доцу нуьцкъала КIелхьардохург мила ву а карор ду.

– Брайан и Бобби Хьюстон, Дерриге а дуьненан «Хиллсонг» цIе 
йолчу динан тобанан кхоллархой а, лакхара Iуналхой а.

Зударшна дустар а, къийсам а догIуш долчу дуьненахь, 
Лизас Биверо цуьнан долччул а гIоли хуьлуш дерг до – вай шен 
зудчун гIайгIабаре а, чIагIдаре а, тодаре а дегана кху дешнашца 
гергадаладо: «ЙоI, хьо буьззина махберг ю, хьо башхачу кепара 
езаш йолу дела». «Къуьйсийла доцуш» книгано вай къийсадаларан 
хьаштана генадоху, тIаккха вай диканца Ден дагчу охьа а дуьссий, 
Цуьнан марахь орамаш туьйсу. ХIара книга, алсам кIоргечу 
юкъаметтигашка а, цхьатералле а, Iалашоне а гIертачу берриге а 
зударшна еша тIедиллина ду.

– Криста Блэк Глиффорд, совгIаташца билгалъяьккхина 
эшарийн автор йолу, кхайкхорхо а, «Далла хаза боцурш беза» а, 
«Тодина дог» а книгийн автор а.

Лиза Биверан «Къуьйсийла доцуш» цIе йолу керла книга — 
вайх хIорранга а Делан башхачу безамах лаьцна исбаьхьа гайтар 
ду. Кху книгано, вайн къийсамхой ца хиларх дагадоуьйту вайна, 

хIунда аьлча Дала вай башхачу мехалаллица а, цхьатерраллица а 
кхоьллина дела. ХIара книга массарна а еша тIедоьжна ду!

– Джентезен Франклин, «Фри чейпел» динан тобанан лакхара 
Iуналхо а, «Нью-Йорк Таймс» версица йолчу бестселлерийн автор а.

Сан хьомечу доттагIчо Лизас Биверо юха а ди хIара гIуллакх. 
«Къуьйсийла доцуш» цIе йолу книга — иза, хьуна, хьо Делан йоI 
хиларе терра, хьо мила ю а, хьенан долахь ю а дIаделла гIо дийр 
долу, чIоггIа а, пайхамаралле а, иракарахIиттош йолу а книга ю. 
Шайна евзаш йолчу, хIорра а зудчунна хIара книга совгIатна ло – 
аса айса а иштта дийр а ду.

– Кристин Кейн, «А21» а, «Зударшна хьалхататтарна» а 
кхоьллинарг.

Далла вай цхьатерра а доцуш, ткъа башхачу кепара деза. 
«Къуьйсийла доцуш» цIе йолчу книги тIехь Лизас, шуна юха а 
ницкъ болуш хила а, Iалашо хила а гIо ден долу, билггал бакъдерш 
дIадоьллу.

– Марк Беттерсон, «Нью-Йорк Таймс» версица бестселлер 
йолчу «Гонийн сизаш хьоькхург» книгин автор а, «Нэшнл 
комьюнити черч» динан тобанан Iуналхо а.

СТЕН ЛОЬМАШНА КХЕТАМ БОССАР
Сама а ялий, дуьне хийца

Стен лоьмана кхетам боссар – нуьцкъалаллин а, даггара хиларан 
а, хазаллин а исбаьхьа васт ду. Цуьнан билггал бакъдолу Iалам – 
гонахарчарна омра дар а, тIаьхье ларъяр а, лоьман ницкъах дузар а ду. 
Коллективехь стен лоьмаш гонахарчарна Iаткъам баран дуьхьа дийна 
цхьаъ долуш санна лела.

Хьо а – стен лом ду.
«Стен лоьмашна кхетам боссар» цIе йолчу книги тIехь Лизас Биверо 

стечу лоьман дахар а, амат а чIоггIа, амма оццу хенахь кIеда-мерзачу 
зудчун аматехь схьахьедо. Кху тамашеначу кхоьллиначун цIаьххьана 
характеристикаш дIаелларца, Лизас зударий вовшийн гIайгIа бан а, 
доIанна тIехь ондда хиларна а тIекхойкху. Кху дахьийтарехула аша 
кхиаза берш ларбан а, хьалха аз доцуш хиллачарна рупор хила а аьтто 
дIабоьллур бу.

Акхачу Iаламера а, стечу лоьмех лаьцначу библейски текстийн 
кIоргенашкара а бIаьрла аналогийх юьзна, «Стен лоьмашна кхетам 
боссар» цIе йолу книга, – зударшна цхьаьна а кхетта, гуттаренна а кху 
Лаьттахь ницкъ дола баккха тIекхайкхар ду.

Дала леррина Къобалвинарг ЯхIудан гарах Лом, аьлла, цIе яьккхина ву. 
Ткъа вай – Цуьнан набархдевлла стен лоьмаш ду.








